
IWANGERTAN:

Ka u sha kwa tar u gberen takerada ne jene.
Kwa u hiihii lu 1982; u sha uhar lu 1993; shi i va
kimbir ken 2015. Ken kwa u sha uhar asember agen
i s6r mkuva ve ken u ngeren man myila u sha ikenge.
Kwa u sha utar ne shi i seer u soron mkuva u
asember man u ké6m kwaoron sha aseva agen shin
kua sha u taven a ibaver. Asember a ka i eren tom
amin hen ajiir a Tiv agen sha myila kposo (er: nongo,
néngu, nénge; koso, kosu, kose; tondo, tondu, toned
kua agen) kpa i er tom amin gbenda mom tsegher ga.

Shimaveren yam u soron zwativ ken asember
man ken kwadron u varen ka u keren u leem a
zwalamen shon ken iengem a sharen shamin. Gadia
zwalamen u ilu nyiéso u kua sha igbenda ne ga,
sharen ka i kera va lu shamin yum ga. Ka i va lu
nahala kua hen ior mba ilu zwalamen ve. Nahan i
hingir u zwalamen shon a kera va lu ga, sha m'ban u
sharen shamin. Zwativ kpa aluer i sor u ken iengem
gayo0, ua va kera lu ga.

Sen. Suemo-Chia

Hen Mba Mfe a Sar ve:
De hungur nen tsegh ga; gadia tsegh ka imaav i
mfe u una wase mhen enev kua igbenda yen.

1. U YEM U KENDEM A AN?

“Adan-wade! Kape u yila un la!” Wade kende
zumbeer kaa a pendatyo na sha imo i kyambe-shima.
Gron nahan y6 a kar u una yem hen ape anterev nav cii
kohol la, u za tumbun yongo i ve lu keghen un amin yvo,
Gadia hen shighe ne Andwer, orkasen yongo shon,
kange tugudu sha ahan lu van sha tswam jc u pasen
ve er un téndo suwa la bee mase shin u vea hungwa
shimin a kapu vev.

Pendatyo u Wade ungwan kwadron u nom na vo,
meiem iv ken a na sha imo la. Gadia Wade vande
nyiman a na acin iméngo kaa er una ma vongo la kpa
una sua. Kpa kwaoroni na hegen, er zulum u una
bende yongo shan, tese er una fatyo v waren ga. T'sa
kaven er nom na a Iy waren yongo shon gayo, meiem
mikuuv nyor ken a na nahan andérashimanaciiiva
kundayol. Hura un iyel jong, a tile ving a kwaoron
shio. Iusa tange un iyol shi wuhe kér un ken vanger
sha lanshima. Nahan a gema uwegh-ku-van a wa ken
kutsaha ken imese, gema huruv uwegh-ku-imese
penda sha wasev nav. Shima nyian un kpishi sha
kwaéron u nom na la. Fa dedo er aluer nom na kende
un hen shighe la, una ya can sha akaa wueer hen noov
nav. Gadia lu un fa akaa a nom na a ken myer kua a
hen ityo kpa ve. Shima shi seer vihin un er nom na unno
nenge aishiviwan uuna mar la gayn.

Wade nengen shimanyian man izungwen i
sndatyo na voatile. A kende ashe a bon shaana, kpa
a kwaoron shio. Wen kpa nenge a can i kwase na ken
hemen i vese. Sar un u pasen kwase na er un mase
kaven ilu kpeer u una warjrongu la gayo. Kpa akperan
shi va un ken shima a hen er do u una rumun ibo a
kwase na sha kwagh shon ga. Zuzu u ku lu keghen un
la kpa Iu nzuvul a na, nahan mhen kua ieren na kera
lile voul ga.

Tso Wade shi karen u una vem yo0, pendatyo na
kende pine un sha zamber er, “Ku nomom! U kaa imo
la nahan shj;rna nyian mo! U yem u kendem a an?”
Pinen nahan yo, a haa mliam sha ashe gbuaravaa.

Wade nengen a mliam ma kwase na yo, shima shi seer
vihin un. Nahan a hen akaa wueer shayongoiluzanu
tumbun la, kua er un lu kenden ngula a can i kwase-
dvako yvo. Lu undun un ken até u hwembe u zayol hen
anterev nav. Gadia fa dedo er shighe u una kera lu
uma ga, kwase na una va can sha ikev i anterev nav
sha aeren a un Wade. Henen sha sharen i kwase na
man mychom ma kuuv yd, sar un u vendan u za
ngohol yongo shon. Kpa shi a kaa er un ngu nomsoor
je, nahan una faty6 u eren nahala u heen iyolna hen

ityo na ga. A kende kwabéron kpa ikpamberakpa

rumun a na ga. Gadia shin er lua bende yongo shon
ga, nahan kpa ku gba un avule iyol cii. Ka hemban un
u lamen yo, a shir shima hmmn, a suwa ityou sha

lanshima a mem.

Wade memen yé, a kor iyol tsaha a kende a lam a
pendatyo na sha lanshima er, “Kwase wam de vaan mo
er m lu uma ne ga; shi i de zaan we iyol sha ku wam
kpa ga. Gadia or hemban ityo i nan ga. Ka ityo yam ve
yilam ye, nahan me venda ga”. Tsé6 shi a za hemen u
oron kwase na akaa wueer u tesen un ayom sha
hanma kwagh. Nahan a mase surun un shima sha
zayol mba ve nenge amin ken hemen la.

Tso been kwadron vea pendatyo na yo, mciem

ma kuuv shi wa un ihamber-iker. Nahan a kera fatyo u
una kende a 16hé wen ayem u shin guma la ga. Ka
hemban un u lamen y6, a mase kaan a na sha ashe er,
“Kwase wam, ka yemen yam je ne! Ku ngu paven mo a
wel” Tsd a kar a yem hen ape anterev nav kohol la.
Pendatyo na kpa sha kwadéron u nom na yo, a ese
mliam sha ashe a kundu shima a kar a yem.
Wade lu Tongov hen ipaven u Mbajima. Lu kwasc ga,
lu nomsoor. Gadia vanger na yav ga, Iu per sha akaa
ngee. Anterev nav man ityé na cii kpa ve lan mlu na ga.
Sha mhen nav tsegher y6, kwagh mom tsume un hen
ityd na u atetan shin u mbaimev ga. Lu cianor hen tar
na kpeer; gadia er igwa-akaa hen ity na ngee. Mir
amar shi unde ivom hen ityé na.

Ihamev kpa mir, shi tsa tsautu vea anterev nav.
Nyinya jc Kpayam wa amar tesc ityo na ve kuha. Kasev
nav kpa vese iyenge shi mar énov ngee, mbanomso
kua mbakasev, nahan iva na lu zegeva u kiriki ga.
lyiav man zendenya kpa ban hen a na ga. Hanma
shighe cii ilu hen iva na gurgur, sha aciu lu or u so
shagbaueren.

Ken itiav | nongon kpa Wade lu nomsoor tsema-
rsema. Lu nomor u ikpamkor a gba imo or za ikua a na
sha tswam u eren ga. Ilanma itiav i una za a gbihi
agundaior nya a ngee. Nahan sunda ior mtom ngee
sha nomor na ueren. Lu un je lu kurutia hen nongo na
cii ve; nahan ior yilan un er Kur Wade. Lu ikumenor
hen tar na sha igbenda wueer.

Pendatyo u Wade 1 yilan er Tagude. Wen lu wan
u Ageva hen lkurav Tiev. | yvilan un sha itimar er
Kutsecr, kpa ior hemba fan un sha itikwav er Tagude.
L.u kwase u lu a mfe u marami man ieren i dedo hen ior
cil; nahan maor kpa huna shin puu un hen noov nav
ga. Wuhev nav je kpa ieren na gande ve u puun ken
igbar. Koron nom na lijam sha igbenda wueer u
panden noov nav myohom sha aeren a ngula. Kpa er
Wade lu iperaor yum yo, ungwan imo i1 kwase na er do
1 ma lu eren la ga. Wen hemba veren shima u tesen ior
er un hemba ve, nahan ngohol mhen mba kwase na

shaeranengeidoun la tsegher.

Tagude lu shagha-<wase u doon nom na shima
sha akaa cii. Nahan nom na taan ave vanger a na hen
ityé na. Do nom na kwase shima kpeer, kpa ikom gema
tser un anyom ngee, Fatyo u maren wan fefa ga. Nahan
zayol 1u un ken shima kua nom na sha kwagh la. Shin
er Wade nongo tsung, sér akombo wueer a kwase na
una mar shi za a na shin uwagh 1 kula un wuhe iyol,
nahan kpa lu gbilin ts6. Tso va nvioso kwase yo, ior
hen cii er shighe na u shi maren kar. Wen kua nom na
kpa ve hen nahala. Nahan ashe kera lu ve gbenda sha
kwagh uwan ga.

Kpa ken mascjime u Tagude teman vea nom na
yo, shawon cr tavayia ningir gba hen ikum na; nahan
uwer kar un. Kpiliv hanmaor ivol sha kwagh shon sha
er mhem kera lu kpishi ken a na ga, kpa uwer kar un
vo. lor hen cii er iyav mbula a gba akumbul, xwamimi
a fatyo u duen ken mbu ga. Tagude kua nom na kpa
sha hithii kape ve hen la. Ve lu henen er ka
ikpamberashe i tar ka a so u nzuvul a or di tso lu ken a
na ve. Or mom kpa lu henen er a mar Wade wan sha
illashe shon ga.

Tso ayange nga karen yo, ior hii u kaven er myohom
ma lu ken Tagude la, una sunda alu homon a kera (u
akumbul er ve lu henen la ga. Gadia agbendashol kpa
tese er a mar or sha ivav mbula. Tso Wade kaven

nahan yo, saan un iyol a hingir u tan ave vanger sha



imanger. Lu 6ron a ior kaan er un lua ncnge a kwagh u
una hemba un ken uma na ga. Er imanger nyér ken a
na yo, a keér icivir i tavayia u ningir gba hen ikum i
kwase na la, hingir icivir na u tesen ior er un hemba
Cll.

Kpa er Tagude lua mar gaje ts6 nom na kou
imongo 1 shawon, sen gbondo tingir shin guma sha
kwabo u anterev nav zua un amin. Gadia shin er Wade
lu cianor hen tar na nahan kpa, aeren na hen anterev
nav kua ityo na ta nduran sha igbenda kpishi je. Lu
iperaor u tusen eren akaa er so la tsegher, nahan
ungwan dede sha kwagh u una so u eren ga. Henen er
orgen kuma shin ngbéum sha a na kpa ga; nahan do
anterev nav man ityé na shima burana. Ve hunan un

sha akaa wueer, nahan asema ve lu ica a na. Ve civir
un kpa luilashe tsegher; mimi lu ken ieren ve henana

ga.



2. WURA A NOO TSO SWEM UNA SOUV

Anterev mba Wade sha iyengbr lu a mliam ashe
kpishi sha aeren na hen a ve. Angér a hen tse u ter na
cii ngohol sha apera hingir a na; shi dyvako mbagenev
kpa lu nahala. Kpa lu a angbianev hen tse la je. Shin er
anterev nav tool iyol kpishi sha aeren na nahan kpa,
Wade ver ato sha sharen shin zayol ve ga. Shima tso ta
un kwe sha aeren na ga, gema nenge er un hemba
nahan kwagh u eren un lu ga. Anterev nav nongo
tsung er a gema shima kpa ve fatyo ga. Tagude u lu
pendatyo na kpa nongo sha kwagh shon hemba un.
Tsb ka taver anterev sha aeren na yum yo, ve ta hwa ve
kaa er, “Tlu ts6! A er nan kpa wura a néo tsé6 swem una
souv.” i

Dyako u shima hemba vihin anterev shamin lu
imborvungu i Wade lu amin y6. Sha ku u ter na la
undu dvako u imborvungu nahan ayoéso lu hen até u
onov mba ter na. Ve lu kperan or u nana koso dyako
shon ve alu voul y6. Er Wade [u iperaor vande hemban
ve kera yo, a too dyako la hingir u na. Rumun er una
tese anter ugen dyako shon tsé kpa ga. Nahan vihi
Abum, anter na ugen u sha ter mom, kpishi sha ieren i
Wade la. Nenge er dyvako la tsegha sha a na lu u
nyiman ga, man kape anterev nav mba-ken-won cil
kpa ve nenge la.
Abum lu wan u ter na sha sheyamen; gadia lu 1
musan ngd na sha ingor igen hen tse la. Vanger na

lkpa lu ker wang hen anterev nav, ime lu ker kua ve ga.
Nahan anterev nav man ityd na ngohol un do ken
asema ve, Kpa Wade vo lu nahala ga. Lu i kem ngo na
sha akundabashi, kera lu sha sheyamen ga; shi
anterev lu hunan un sha akaa ngee. Nahan shin er
Wade lu tamen a Abum nahan kpa sha atindi a uter
v, Abum hemba lun wan u sha disa hen ityd nauuna
koso dyako 1 vesen imbala. Nahan er Wade rumun u
nan un dyvako shon gayo, ihom Iu hen ato ve i sha ku
jc. Abum lu keren gbenda u anterev vea ta ivom i Wade
tsuar. Wade kpa lu keren gbenda u Abum una vande
zan twev shin guma a nayo.

Tso yvange igen Abum due pepe dindeer lu ningir
sl hen anterev nav. Lu vaan mliam a ve er aluer ve za
hemen u kenger dang sha aeren a Wade yo a do ga.
Anterev kpa rumun er vea kende un tswen sha zayol u
Wade la ga. Ve kpa ve nenge er Wade numbe sha a ve
shighe vese, nahan kuma u vea nenge sha kwagh na
la. Abum kpa do un hen ape anterev nav kange

kwaaron ta icul la.

Kpa er Abum lu hiden hen ijiir sha adndaimev yo, tiir
vit mande un hen <ungul u nyoron hen iya. Fese
nahan a kav er lu Wade vande a na yo. Nahan shima
sha un awambe er ngula a kegh un sha hwange. Er
due ningir sha hen anterev nav la, ve wa un tumuv ken

twe ve na un ghaka u mbaimev er a kure zayol la. Tso

er azua a iwev i una zér Wade amin yo, a lu hiden hen
jitr sha kume je. Kpa er tiir mande un shin gbenda yo.

tese er ngula shi hemba un nomsoor.

Ts6 Abum nengen er Wade vande & na vd, a kaa
ér guda una kure zayol ve sha g‘bﬂmia ugen. Nahan
nyorén hen iya vo, a tondo ghandavaan kua adaa a zn
hen ate u Wade. Shimaveren na lu u una wia i vea
kpe iméngo. Kpa Wade gema lu hen ate hen shighe la
ga, due |u shin akongaya. Tso Tagude kaven
awashima u Abum y6, a due fese a za kohol nom na
shin jimewon a pase un. Nahan Wade kera hide hen
ate naga, gema ningir za vav ken iyou | kwase na.

Scv mbu aven yo, Abum tindi lohe hen anterey
nav er aluer ve timbir vea kera kohol un uma ga. Tsa
anterev nav mba va kohol her yo, a pase ve er nyen un
lu hiden hen ijur aikighe maa Wade va tume un shin
gbenda. Er ve ungwa kwagh la vé do ve ga: nahan v
venda er Abum kuma ku ga. Tso ve gha soran tiir la.
Kpa ayange nga karen yd, megh u tir shon hemba
Abum wua un. X
Abum kpen y6, anterev shi va kohol her sha u ven tav
sha ku na shi vea Koso ikom na, Asema vihi ve kpishi
sha ku na la; gadia ve vande vendan er a kuma ku ga.
Nahan ve yila Anzenke, wen umase shin orvesen ve cii
la, ve kaa ana era de u vihin ve rar. Kpa Anzenke parcv

iyol kaa er un fa kwagh sha ku shon ga: shi or kpa
vande tan ibarev a na sha ku la ga.. Ts6 ve pase unera
lu a mbayev hen iva nahan i do u una tuna kwagh fele
gayo. Anzenke kpa rumun er ka mumi er ve kaa la,
nahan ve de una pine tsé una fa or u nan va sev un

taav shin kungul nan kaaun ga la.

Tso Anzenke tughul agagbo nongo mouv tile sha
shi sér mzemba zer. A kér ave ahar cii sha agagbola, a
gema gbem a penda shamin u keren gbenda u una
soul a lam. Séul yé6 a tamber ashe cii lu sha a na.
Nahan a kende a yila Wade a sughul sha ter na je.
Wade rumun yo, a pine un er, “Ku ne va han voi kaam
ga?"Gadia er lu orvesen ve cii yo, lu kpeer u saa a
vande késon imbala a na sha er anterev a pine kpa una
lu aimo i 6ron ve. Wade kpa er lu orvesen hen tse u ter
na yo, lu kpeer u Anzenke a vande pinen un kwagh sha
ku shon.

“Anterev av, mo kpa ku ne vam hen imbusu, m
kavu ga.” Wade gema pareviyolna kaa nahala.

Wade oron imo la yvo, Anzenkc gema pine anterev
vea ungwa kwaoron na la vo. Kpa shi a de ga a kaa er,
“Wade kaa er m kaa no ku shon va un hen imbusu, un

nguamfoshauga.”
Tsé Anenke za hemen a kwadron kaa er, “Anterev av

man ityd yam, shi mo tov mo za hemen tséo mo kaa no.”

Nahan anterev ger ding er a za hemen a tov ku u Abuun
a pase ve. Kpa Anzenke wa ihum mem, ashe cii lu sha

ana.

“Ka an nan koso dyako u nyen ter wen kpc
wundu la?” Anzenke memen yé a pine Wade imo la.

Shin er Anzenke yila dyako shon sha iti ga,
nahan kpa anterev lan ga. Wade kpa tsume un 'sha
mpin la ga. Kpa akperan gema va un ken shima, lu
nengen er do u una rumun ken igbar hen tembe er un
lu a dyako la ga. Gadia dyako la lu u mbaimev do n
oron kwagh shamin atetan hen ape 'kasev' kpa ve lu
ga. Kpa er anterev nyian ashe ikyor yum yo, a rumun
er ka wen lu adyakola ye.

Wade rumun ulun a dyako shon vo, Anzenke
kpegher ityou shi mena ijer i or ka a hii u nengen a
iwanger sha kwagh. Ts6 a gema a kenger anterev,
shima lu un ker geng sha nomsoor. Ve kpa ishiv vev
tese er ve hii u zuan a iwanger sha ku u anter ve Abum.
Nahan ve huan ving, sase ve ken asema u vea ungwa er
Anzenke una za hemen u tévon kwagh shon. Kpa
Anzenke shi waihum mem lu varen kwan ken shima a
mhen nav.

Ka tamber y6, Anzenke kendec pine Wade er, “Tso er u
koso dyako shon nahan u wua 'ikyegh' u haa awambe
shamin vee?” Gadia dyako u ve lu éron kwagh shamin

lalu kpeer u or a koso y6, nana er kwagh la. Kpa Wacdle

nyiman sha shigh ki anterev nav er un lua wua 'ikyegh'
un haa awambe sha dvako la ga.

“Tso er nan u kaa wer u fo ku u Abum ga?”
Anzenke mase pinen un sha sendetyo nahala. Kpa
Wade kera zua a kwaoron u una kuma anterev ken ato
sha ku shon ga.

Wade kav ken shima kwagh u Anzenke lu 6ron a
na. Lu kaan a na er a wua Abum sha aciu séron dyako
u ter na amin. Anterev mba ve lu her cii kpa kape ve
ungwa la. Hen shighe la sar Wade u rumun er un wua
ku shon; gadia kwaoron u Anzenke la kange un ape
una kar lu ga. Kpa shi a kimbir er un fa kwagh sha ku
la ga.

Ts6 Wade shi kimbir u nyiman ku u Abum yo,
Anzcenke gema pine anterev aluer vea kav avindir sha
ku shon vo. Kpa ve nyiman cii er ve fa kwagh shamin
ga. Nahan lan Anzenke shima a yem idyu ken vanger.
Vande fan anterev lu a imor ken asema sha aeren a
Wade, kua er ve lu keren kwagh u vea gba wura
shamin vea bula un yo6. Anterev cii lu nengen er ku u
Abum la shir zumbe-zumbe do ts6. Anzenke kpa
nenge er aluer un de ian la kar gbilin a do anterev a na
ga. Nahan er Wade lu nyiman u wuan ku shon yo,
gema wase mhen vev kpishi sha kwagh u ve so la. lluer
ka a rumun yo, mtsaha na ma lu di cintan tsé sha

aciu ku la va ken gbenda u mnbaimev.

Er Anzenke yem idyu ken vanger la, ashe cii shi
lu sha a na. Ka tamber yo a kaa er, “No anterev av man
ityd yam! No nyiman ku ne cii, man imbane i obar eren
ga. Ka ilu or keng nan hén ku u imbanc ve angbian a
gba ker ye. Kpa u ngun ku y6 no mba tunan cii nahan
nena?”

Shin er Anzenke pine ve nahan kpa or mom tia
un ikvar ga. Nahan a za hemen a pine ve alucr vea so ¢r
una tav sha ku shon a kporom amin ken hemen yo.
Wen kpa lu keren gbenda u ilu anterev ve wa un kapa
ken uwe, ve una ker ivaan i ve wa sha adaa la ye. l.u
eren nahala u parev iyolna sha er kper or a kaa er un lu
a ifer ken shima gayo. Tso er pine ve yo, ve rumun cr 4
za hemen a tov a pase ve or u nan wua Abum la.

Tso er anterev wa Anzenke kapa ken uwe sha ku
shon yo, wen kpa kera lu a meiem iyol u keren ivaan |
ve wa sha adaa la ga. Nahan a yila Andwer, u lu a
itumbe-kor yo, a gema a kenger Wade gohoroon.
Andwer vengese yo, a kaa a na er a kume kor a mir,
hanmaor a va ma yongo i nan tso a [a or u nan wua
Abum. Er kenger Wade gohonoon la anterev kav ken
asema, nahan ve rumun gigh cr ka imo i dedo je a kaa
la. Wade kpa rumun er i kume kor 1 mir una parecv
iyolna hen anterev nav sha ku u anngé na. Tso maa ve

too ikom i Abum ve na uter-mbatsev.

3. WADE HINGIR TATETA

Wade hen er un wua Abum ga. Nahan a rumun
cr una ma kor sha ku shon. Ku u Abum tsegher yo vihi
un ga; gadia kera kpa vande saren un nahala. Nahan
iluer ku la ka u vihi anterev nav yum gayo, Wade ma
kegh iyol er ka un wua ngula ye. Alu orgen je nana wua
ku shon kpa ma er nahala, sha er anterev nav hen tse
u ter na vea seer u cian un. Kpa er ku la do anterev
gayo, sar un u parev iyolna tesen ve. So er una kpera
ithom hen ityd na sha ku shon ga. _

Shin er Wade nyiman u fan ku u Abum, shi
rumun ken igbar er una ma kor, nahan kpa hiden ken
jime y6, shima hii u gban un akperan sha ku shon. Lu’
henen er alaghga ku la due sha ikev na. Gadia a nenge
leren na hen shighe u tiir mande Abum la wanger ga.
Kera kpa ior vande fan er thom lu hen até ve i sha ku
jeyo; shi shighe u tiir mande Abum la wen lu shin
akongaya, nahan lu kpeer u ior vea kaa er ka un. Kpa
shima shi tese un er alaghga ka ihom ve la, anter ugen
a ndyar sha iov shon a tume anngd na megh kula ye.
Vande fan cr shighe ugen mbaimev ka ve er kwagh
nahala u van a zayol hen angbianev. Nahan a hen er
aluer kwagh una lu nahala yo, vea ma kor ts6
mngerem a uma a due sha ko, nahan anterev vea fa or

U nan wua Xu la vo.

Wade lu henen er kor una fatyd u wuan un sha
ihom na vea anngé na, geman undun iferor u nan lian
sha iov shon nan wua Abum la ga. Shin er hen sha
akaa ne nahan kpa shima lu un tateta her. A fatyo u
fan voul ali\un shin alu orgen nan wua ku shon ga.
Kpa gema fa\;r aluer ka un yo6 kor u una ma la, alu u
wanger iyolna hen anterev nav ga. Kpa alu u tesen
mimi er un wua anngo na Abum.

' Tso er lu un ken shima fisheer sha ku shon vo,
hen ayange a kor lu ken mnger la cii. Wade lu peven
ave shin shima nengen. Kpa a fatyo u nengen a isho
shin ibo na tsembelee sha ku la ga. Akaa lu a tesen er
ku la lu un, er Anzenke kpa tese ikav ken kwaéron na
la. Shi Abum kpa lu pase er lu Wade kegh un sha
hwange ye. Nahan shighe ugen i sar un u kaan er ku la
va sha ikev na. Kpa una umbur er aluer un rumun ibo
kor a wua un yo, shi a nyiman er un fa kwagh sha ku
shon ga.

Hen ayange a kor lu ken mnger la cii, Wade fatyo u
saan ishiv sha ga; shi kwayan kpa za un zwa u yan ga.
Nahan pendatyo na nengen ieren 1 nom na ka wanger
un gayo, a pine wen kwa imongo je u keren una fa
shimanyian na. Kpa Wade nyiman kaa er un lu a
mciem shin shimanyian sha kwagh ga. Shi a pase

kwase na er anngé na sember kpen nahan do u una

saan ishiv sha ga. Gadia aluer un er nahala ior vea kaa
er ku la do un. Kwaoron na la kwase na kpa kuma un

nahan a kera taver iyol u tévon sha ieren i nom na ga.

Er kor lu ken mnger la, Wade nenge
asemberakaa a nzuvul un kuma ahar shin atar je.
Yange igen lu zan hen gbenda nahan ungwa mtsaan lu
kaan imo ken toho er, “Me kpe a or! Me kpe a orl!” Tsd
er a ungwa yo, shima ta un kwe shi mciem gba un ivol,
Gadia mtsaan ka inyon i mbaimev, shi kaan imo ghilin
ga. Ka una pasen or loho nahala y6, ku ngu ikua hen
vegherla. Ka alu or la iyol i nan ga, ilu orgen u nan lu
ikua a nan. Shi yange igen hulé vaa puruv kar hen
tembeya na jighlii duc vegher la. ITuld kpa ka una eren
nahan yo, ka kpeer u shagbaor nana kpe hen tarla.

Asemberakaa la cimin Wade nahan a yila Nor,
orkwav man huror na u ve zenden iI'nE:ngn shi ve lu
idyu imom, a pase un akaa shon. Kpa Nor gema kaa er
Wade kpa lu nomsoor shi vanger na lu per, nahan a
hen ken shima zutuul tsé una kav akaa shon. Kpa
Wade fatyd u kundun shima henen sha akaa la er una
kav ga. Gadia akaa la shi seer van a mciem ken a na.
Nahan a kaa cr Nor a gba pasen un akaa shon tsd, sha
aciu andérashima na kera tile voul ga.

Tsd Nor pase Wadce cr anterev nav rumun cii er kor a
wua un, ka nahan lu nengen a akav la ye. Gadia hen

ayange a kor lu ken mnger la, cr Anzenke vande tesen

ikav sha yange i ve lu iin Abum la, anterev mba Wade
lam fa er una gba kor. Andwer kpa lan hen ape anterev

vende kwaoron penda ga.

Wade ungwan kwaoron u Nor yo, shi a yem idyu
ken shima u keren una fa alu mimi anterev vea er
nahala y6. Henen shamin y6, a nyiman er un do
anterev nav shima je mba karen xposo a imo na ga;
nahan vea fatyd u eren mhen u dang sha a na ga. Shi
hen kpa er aluer vea er kwagh la kpa kor una fatvo u
wuan un sha izouzwa ve ga, Lu nengen er saa ka sha
ibo na tsegher kor una wua un ye. Nahan cr fatyo u
nengen a ibo na sha ku u anngo na gayo, a hen er aluer
awashima alu u dang sha a na kpa kwagh una er un
ga.

“Ttydé ka thunden-iwa nahan or kenden iyol nya
kua ityd i nan ga.” .Nor kaven er mhen u Wade lu yev
kpishi sha kwagh u kor kua awashima u anterevyo, a
gbihi un imo nahala er a mase kaven ken shima. Kpa
Wade hen er un kende ivol nya a ilyé na ga, nahan
kwadron u Nor la shi kuma un burana.

Tuv mbu ibunan-kor la, Wade nyér u yaven nahan shi
a gba pinen shima na una fa ku u Abum yo. Hen
shamin gbem vav fefa ga, kpa shi a fatyo u fan voul
ishé shin ibo na sha ku shon ga. Va yaven yo, mnyam

cier undo ga. Akurashec tese un er anterev nav ma kor

sha kuu Abum kpa sua cii, saa di wen Wade tsegher lu
nahala gaye. Shi nenge a Abum ken mnyva lu kaan a
anterev mba kohol her la er, ve nenge ase er ilu Wade a

wWua un vo.

Wade va nderen y6 a umbur kwaéron u Nor la;
shi & 16v vindi-vindi sha mlu na hen ity na. Henen sha
akaa la zulee v6 a mase kaven er kor a wuan ilu mba
1bo ilu ken a ve keng ga, kpa ilu mba anterev ve tese
uwegh sha a ve. Nahan a kav er un do anterev nav man
Ityo na shima ga, ilu ilashe ve lu tesen hen a na yé.
Kaven akaa la cii yo, kpiliv un iyol er ityé na ve yevese
un ken asema kpa un kav ga la. Tso a mase oron ken
shima er, “Mimi je shagba tsuvun or sha mhen man
aeren a nan.” Gadia wen kpa kav hegen er shagba tsuv
un anterev kua itvo na undu un ken asema ve kpa un
fa ga,

Sev mbu aven yé, er sha nomyange nahan,
antercv mba Abum va kohol hen iyva u Andwer, ikua a
iva u Wade, sha u vea ma kor sha ku na. Shin er ve
vande kaven ken asema er lu Wade kor lu kéron un
nahan kpa hanma ve lu a shimanyian. Ve lu nengen er
ity ka beiye, or fan ape i yav i ver ityou ga. Nahan
hanma ve lu henen er alaghga anterev ningir tese
thowe sha a nan ken jime.

Tso erve vakohol her yé, Anzenke kighir mouv sha yila
Andwer kende kaa er a kume kor anterev mba Abum
ve ma, Nahan Andwer mouv yvem shin kwa ape kumen
kor la. Anterev haa gbirgbir lu keghen shighe u una va

16h6 ve u za tumbun megh kula. Ve lu ving shi hanma
ve hua tswam 1yol vihi ishiv sha; gadia mciem lu ve ken
asema sha megh ku ve lu keghen la.

Akpera u kumen kor la ndahar, kpa gema pav
ker avegher ahar. Ken hanma vegher cii Andwer kumc
kor kase shi mzeram. Been y6 a sér tugudu a tsule sha
ahan, ishiv nav iv a tswam ker, bem lu ga. Tso adue a
za kaa a Anzenke er un tondo suwa la bee, nahan a kaa
anterev ve hungwa a kapu vev shin suwa. Nahan
hanmaor fa er kuma u mngerem a uma a due sha ko,
Shighe u Andwer kume kor zulum u been la, Wade
tindi er 1 kaa Tagudc a va. Tso ngula van yo, ve vem
idyu shin huaya. Nahan Wadc kaa a na er una mar
wan sha ivoljiren na la vo, a na wan shon iti er Adan-
Wade. Shiaza hemen u éron ngula akaa a una kera lu
uma ga, kpa a nongo u eren kpeer vo, Dyakou ter na, u
ayooso lu shamin la, kpa a gema a na kwase na er a
koso sha aciu wan u una mar la. Been kwadron vea
kwase na yd, a karayem hen ape anterev lu keghen un
amegh kula ya.

4. WADE GBA KOR

Wade va kohol anterev nav vo, Anzenke tughul
dgagho mouv tile sha shi sor mzemba zer. Nahan
antcrev gema ashe cii ver sha a na; ayd6so huan ving
or kera lam ga. Wen lu orvesen u fan kwaéron
tsembelee, nahan anterev fa er hen ian la kpa una lam
A vihi ga. Shin er bee iyol kpishi nahan kpa kwagh
tsume ken a na sha kwaéron ga. Fa u homon kwagh er
ior vea se, kpa shi fa iaven i ilu u una er nahala ga.
Nahan una mouv sha hen ityé na u aron kwagh yeo,
ashe man ato ve cii alu sha a na. Alu u ungwan
kwahomon ga, ilu u ungwan er una sange yeke u
lkwaoron. laven 1 ve zua hen sev mbula lu | hémon
kwagh ga. Nahan or mém ver shima er a ham kwagh
vea se ga. Kpa gema shi lu ian i vea ker kwafan hen a
na. Mbavesen kpishi alu imba iaven la kwaodron a
nzuvul ve. Kpa wen vo6 lu nahala ga. Shighe mom kpa
teegh zaan un ken zwa sha kwaoron ga.

Anterev mba huan ving yv6, Anzenke kende kaa
cr. "Anterev av man ityd yam, ibyem ne gba kuusu vo!
Hanmaor a wa ivaan i nan sha adaa a kegh iyol.”
Nahan anterev kohol iyol lu keghen shighe u una vila
hanma ve u za ngohol yongo i nan. Asema hingir ve
tenge-tenge; gadia kwagh hingir sha ha. Or a fa kpa

shima kwe! shior a fa ga kpa shima kwe!

“Nenge nen ityo yam! Er m maso shin orvesen
wen jo, nguhar kpa m so mer wanakiriki wam a mande
kera a tondo igbum ga. Nahan aluer ma wanye wam so
er nana vihi so tar man nan pinem gayo, mo kpa mo de
nan ga. Lisa ka a mende or ken sule nan wuhe nan ta
kera. Nahan mo kpa lisa i mendem ken sule ne ka umo
wuhe i kera jo ne.” Anzenke za hemen a kwaéron pase
er una rumun er or a vihi ve tar sha ayange naga.

Tso shi a za hemen u umbur ve er, “Nyen sev
hungwa av heen-sha, Kandeor Abena kpe! No ityé yam
no vaa mliam no va kohol mo, nahan m tév sha kwagh
la m kaa no gaa? Nyen sev shi hungwa av heen-sha,
Swem Adenga kpe! No ityé vam shi no vaa mliam no va
kohol mo, kpa m kaa a von mer ityé yam gba den non
tso, wanakiriki la ya tsav a igba na, ka nahan ku u kér
un ye. Man hen a;:;a Abum Wunakombo a zua a ku vo
mo kpa m fo ga, no ityé yam kpa no fo ga la, shi ka umo
tov mo kaa no jo ne. Er so va kohol heen sha sev mbun
nahan, or u nan fo ku u Abum Wunakombo y6, ka kor
waso u Tiv jo ne una hungwa a nan. Kpa wanakiriki
wam u nan lu iyolsho yo, shi ka kor waso u Tiv jo ne,
nana bende kpa nana sua poo sha shigh venev. Een,
1tyo yam ka cii tso m kaa no la. Ingin ka i mo zer lamen
shamin kpem ga.”

Er Anzenke lu lamen yd, iondo i kwaoron na lu haan

virvir ken asema a anterev mba ve kohol her mba ve

lu tumbun ga cii, wuhe kor ve ken asema ve hingir
ebuul ken ishiv vev, Ve fa dedo er shighe u una kure
kwadron y6, vea ar sha iaven i tumbun megh kula.
Ka hen shighe la vea fa or u Anzenke kaa er nan sev
un taav shin kungul la ye. Nahan vea fa lisa i mende

ve ken sule la.

Kandeor Abena u Anzenke tel un kua Swem
Adenga la, lu or u hen tar na Mbajima cii ior rumun a
na. [lanmaor u wandor a na ¢ii so un sha ieren na i
dedo. Tangen iyol u wasen or sha mgbe shin kwagh u
una tser nan ga. Shima na lu wang hen itydo na, nahan
cren angbian iyuhe ga. Soiti i dedo kua shagba u eren,
kpa maren iyol shin tesen er un lu gede-gede ga.
Hanma inyom a vila ityo na a yor ve iwer a songo bua.
lor a ngee nan kpa ve fatyo u been iwer la ga. Nahan do
101 shima ve kaan er lu a akombo a kwayan, ka nahan
iwer na lu kwagh u vea [atyd u been gaye.

| Kpa orgen lu i vilan er Anzun Gbaka. Wen lu
iyvengor imom vea Kandeor kpa so u ungwan iti na ga.
Anzum Gbaka kpa shagba sar un voul er Kandeor
nahan, kpa kera lu 4 ieren kua ulum ma ngula lu amin
hen ityd na la ga. Wen lu or u ibanave tema twev dondo
a na, nahan saaka na u ercn hen ior mzeram luun ker
7a. Aeren na hen ityo na shi lu inja er lisa mende ken
sule nahan; gadia inja na Tu gurs kpishi ken asema a

ior.

22



Tso er kwagh u Kandeor la do ior yum vé, or kera
fa Anzun Gbaka hen ityd na ga. Nahan kera saan un
iyol a Kandear ga, a hingir ulun a imor a na ken shima.
Kpa Kandeor y6 lu ngohol un a shima wang i sha
gbaadndo u uter mbatsev je. Tsé vange igen ityou hii u
nanden Kandeor er ka beer nahan maa hingir ku je.
Cier hanmaor iyol sha imba ku la. Er or mém kpa due
mon sha u kaan er ka nan wua ku shon gays, anterev
nav kaa er saa vea ma kor a fa or u nan wua un la.
Nahan anterev mba tumbun kor sha ku la vy, Anzun
Gbaka fatyo u suan kor ga. Ts6 maa ve sen shin guma
imongo. Anterev nav ndyar sha iov i ku u Kandeor la
.tf:?e.uwe gh sha a nauvemen shin guma.

'E.pa ku u Swen Adenga lu nahala ga. Wen kpa lu
wanye u fan kwagh hen ity6 na nahan ior ngohol un.
Kpa akaa gema hange un vev ngee a sha ayange na ga.
Ts0 ku ngu wuan un yev man ka vihin ior yum ya,
mbavesen t6v sha ku na pase ityd na. Ve kaa er a va
tsav a igba na ka nahan mbela ve wua un ve. Igba na
kpa nyiman u wuan un ga. Ve pase er a norom cr una
'yaikwav ambavesen, nahan a ya kwav a vec kua ken ku
kpa. Er akaa hange un yev yum yé, ior ungwa kwadron
u mbavesen kua igba na la kuma ve. Nahan shin er ku
na vihi ior tsung kpa ka hingir nahala yé, ve nenge er

lu ieren naiyange na sasc u miren ve,

*" Anzerike been kwadron yo, anterev mba Abum
m2a lu u vea ma kor sha ku na cii kusu yongo vev.
Andwer kpa hide yem hen itumbe-kor U keghen ve.
H’LIII?HH ve za & yongo @ haa nan kor shimin nan ma,
Nuna ngohol yongo shon yo, nan zua shigh a anterey
nan kaa er mo via u via, “Aluer ka mo m wua anterem
Abum shin mea fa ku na tso kpa, yongo-kor i m lu
tumbun ne 1 wuam. Kpa alu mo gayo, me sua yongo
shon sha shigh venev i ne ityd yam.” Tsd nana pasen
nahala yo, nan gema vongo la nan ma sha shigh vev
i,

Wade lu or u masen u za ngohol yongo na.
Shima lu tan un akperan her di tso sha ibo shin isho
na sha ku u anngd na Abum. Kpa kav er un lu waren
vongo la gavo, Gadia kwadron u Nor kua mnyam ma
cier un la lu iniv un ken shima. A nenge ityé na a i{bo
shaieren ve hena na. Er ve so un ga, nahan kpa ve tese
ikaviuna kav ga. A hen er aluer yange vea tese ikav yo,
ma un hide jime a inja na. Kera umbur er wen It or u
ungwan dede shio la ga.

Wade ngohol vongo na yo, a zua shigh a anterev
niav a kaa er, "No ityé yam! Aluer mea wua anngom
Abum v6, kor u m lu tumbun ne a wuam sha ibo yam.
Kpa alu nahala gayo. yongo i m iu tumbun ne ka sha
izouzwa ven i lu wuam mo ve.” Oron nahan v, a gema
vorgo la a tumbu a ma sha shigh vev.

5. TAGUDE MAR WAN U NOMSO

Er Tagude lu vaan ku u nom na shima kpa lua
pever un ga la, a mar wan u nomso. Lu a mciem iyol
kpishi sha kwagh shon, kpa gema do un a ember.a
ahanzwa je. Ken mlu na cii hen er una numbe awal:ru
sha kondov na ga, tso yange ku a va una yem. Mh‘el_j 1q
lu zege ivav ken uma na u hanma shighe una umbus 1
nyion un kpishi. Gadia shin er do noov nav shima-_}i-c
civir un, nahan kpa wuhev nav lu kaan un imbwase
ken jime. Ve nengen un inja er lu orvanya di tsé y6, sha
aciu lua ver tse hen noov nav ga. Nahan ure kpishi ken
shima sha iwan i1 shawon gba un wuhev nav lu ember
tuhan unla, ‘e

Tsd er a mar wan shon sha ayvange a nom ha .
sember saan ku yo, a zua a bem kpishi ken sh:ma u
vandc lun ken uma na ga. Nahan a kera zungwe ku u
nom na tueng ga. Kpa sar un tsung u nom na ma a.h:!
uma ma a nenge aishiviwan shon. Gadia ve kegh wan
imongo anyom ngee. Kpa ithom 1 hen anterev mba nom
na rumun er ngula a nenge ishiv i wan la ga. Ahuraier
na kpa sar ve u Wade ma alu uma ma a nenge a istiv’
nav 1 hen pendatyo na. Ve kpa lu ve hen er una.-,ke'rra
mar ga. Nahan ve Ju ember a ikarkase iyol er wen kpa
lu la. o

Hen [kurav-Tiev, ape lu | mar Tagude la, kpa ior nav.
Iu ken iember sha wan u mar la, Gadia lu ve hunde

shima er una kera mar ga. Alam shi lu u tesen er ter

na dugh un sagh ken uya kure gbayol u mbaimev
amin. lor éron er Ageva dugh un sagh sha aciu
koron ikpa 1 una harcn a zenden tuv, sha er una zua
a mngishim-ma-mbaimev kpa una kende shin ikpa

la v6.

Ageva nyiman ngeghlee je kaa er un dugh wan
na sagh ken uya ga. Gadia wen kpa er wan na lu fantyo
u tseven wan hen nom na gavd do un ga. Ker ighenda
wueer, wen kua Wade, 1 wan na una mar kpa hemba
un. Nahan akaa a ior lu aron sha a na la, ILVIOTL Un ken
shima di er wan na kpa lu la. Nenge erior lu senden un
ityou awan na sha alam ve la.

Shin er Ageva nyiman er un dugh wan na sagh
ga, nahan kpa ior lu kaan di ts6 er ka ghem u mbaimev
je, mba soon u rumun kewagh ga. Ve lu nengen cliier lu
nyviman kwagh la lu sha mimi ga. Gadia lu or u nengen
tuv nahan ior hen er ka keng una fa kwagh shamin,
Wan na kpa alam a ior lu éron la nenge er mimiuna lu
ker keng. Fatyé u nengen a ghenda ugen u mar lu
hemban un ga, iluer ter na una za un ave shin uva
gayo. Kpa er wan a gban num a ter shin ngo a hunden
shima gayd hemba un. Nahan a ngohol kwar u ior lu
kaan er ter na ver sha aci na la. Yowe ter na ga, kpa shi

saanunivolanabeega.



Tso6 ka va hingir u ‘lagude una mar wan ¥0, or u
hemba doon nan lu ter na. Gadia wan na lu ken
shimavihin i ior lu hénon ave sha a na y6. Nahan
iember na ngee a ikighir shie. Nenge er alam a ior lu
oron sha a na la hingir gbilin. Kape wen hen la; kpa ior
mba ve lu 6ron akaa la mhen ve lu kposo. Sha mnenge
ve yo tese er mimi je lu un timbir wan na u maren ye,
Nahan ve goom a kwaodron er ka mliam ma 10r ve vaa
yum la, Ageva zua a ibo ken shima hide wan na a
sagh u lu dugh la ye. Hen shighe u ve lu masen oron
nahan la, wen kpa kera bugh zwa u parev iyolna shin u
rumun ga. Gadia alam ve la seer taven mlu na hen ityo
nasha gbenda u mbaimev,

Wan va gban tor yo, Tagude na un iti er nom na
lu so la. Kpa ior kpishi hemba soon er a yila wan 1ti er
Korwusa, u tescn ikav sha gbenda u ter u wan lu zua a
ku hen ity6 na. Kpa Tagude pase ve er nom na lu na
wan iti je un lua mar wan shon ga, nahan una fatyé u
geman kposo sha kwagh u nom na lu kaa ga. Tso er
pasc nahala v, ior kera hunaitiiwan shon ga.
lor kpishi mba ve ungwa iti i Tagude na wan | mar la
wanger ve ga. Lan ve shima er Wade lu so er i yila wan
shon sha iti la yo. Gadia ve nenge a shember ken iti la
tsembelee ga; shi lu iti i ve vande houl amin gayo. Kpa
ior mba ve ungwan tsula nenge a ikav sumsum ken iti

shon. Tagude kpa fa er hii ve nom na yila wan shaiti la

vo. Gadia Wade henen gbem er un do antercv nav kua
itvo na shima. nahan alver ku va sha a na kpa ven
venda, Hen er ved tema a koso ki na ken jime er va lu
la ga. Wade shi henen er un lu ragher tagher sha akaa
cii hen ityo na, kpa gema la nahala ga. Tsd va nengen
er un lu dyerev sha ighenda wucer hen ityd na yo, a

mase kaven er nrnt je dan un ken shinea a ve,
Adan-Wade vese do wan ashe kpeer; sl
mluashe nacu luu sha alegh a ter na Wade, Wum kpa
lu amin voul ¢r tcr na nahan. Vese fefa lu denger-
denger a agee ivol kua mfe hemba mbavev mba sha
kwav na cii. Lu a kpaver ivol hemba ve, nahan vea zua
inumbe 1 wavkaren kpa ¢ hemba ve, Warnye mom v sha
kwav na hembaun agee ga. Nahan mbayev cian u cren
asenge a na a darg. Saan ngd na iyol a na kpishi; gadia
lu tkav hen ana i ungumbur nom na kua ayange alua
mar ga la. Ngo na shi tese un mfe sha akaa wueer,
nahan a hii uhin a shima i nomsoor je erlu yov la.



6. ANTEREV PINE ADUDU UWADE

Ku u Wade ngu been iondo iyvol sha vo, anterev
nav va kohol hen iya na. Lu u vea kar dyako na shivea
sor zayol mba hen tse shon. Angor a Wade lu ngohol
sha aperalu vihin ve la kpa ve na ior mba lu sha aci ve.
Onov nav mbakasev kpa zua a atien seer-seer. Kasev
nav yo tsua noov mbahev ken onov nav shin angbianev
nav hen tse u ter na. Tagude kpa zua a nom u he. Wen
tsua lu angbian u nom na u kiriki u sha ngé mom i
yilan un er Swande. Dyako u Wade sha akaa agen kpa
ve kar hen ato u énov nav, mbanomso mbaiundav hen
hanma hunda u kwase na, kua shi ve anterev mba sha
Iyengor.

Adan-Wade kpa lu wan 1 iunda u nomso hen
hunda u ngo na, nahan anterev na un dyako sha ku u
ter na. Ve na un tule-bua u kwase, Kpa er lu yev sha
ikum y0, ve na tule-bua la sha ikev i Swande, u Tagude
hingir kwase-dyako sha ikev na la, er a koso zanzan
Adan-Wadc a gande tsé una na un. Kpa dvako u sha
mgOor igen yo ve na un ga. Tsé er ngd na mar un tswen
vo, a kera lu a ingoér igen hen tse u ter na ga. Lu tule-
bua la kpa Iu ingér na ve.

Anterev mba karen dyako u Wade sha akaa agen vo, ve
pine kwagh sha ikyav nav mbi mbaimev kpa. Asema ve
cii lu sha ikyav mbila. Er Wade lu shagbaor yum vo, ior

oron cr lu a ikyav mbi mbaimev ngee. Ve kaan er lu a

nondo u tsaren tuv zenden; shi mbagenev oron er lu a
igirgir-puruy i mbaimev kpa. Kpande u burun orkpen
kua ishiliv u dughun or shin uwar kpa ior déron er lu
amin. Shin er ve 6ron akaa ne nahan kpa or fa jighlii
mimi u akaa shon shin hen ape lu zua amin ga. Er
Wade lu uma kpa nyiman shin rumun ulun a akaa la
ga, nahan ior fatyé u fan voul akaa a lu amin ga. Kpa
kwagh u anterev fa jighlii lu imborvungu i ter na kpe
undu la. Dyake ngula yo, Wade lu rumun er lu sha
ikev na.

Tso anterev yila Tagude, u lu pendatyo u Wade
shi sésom a nom na sha akaa wueer la, kaaanaerava
na ve adudu u nom na. Tagude ungwa kav kwagh u ve
lu pinen kpa gema va na ve ifeesev i adudu. Tso mba
ngohol adudu la vo, ye kera nenge a ikyav mbi shima
lu ve shamin la ga. Akaa aior oron er nom na lu amin
la cii, mém tsé lu shimin ga. Kua di imborvungu i
Wade Ju rumun la kpa ve nenge amin ga. Nahan shin
er taver ve u pinen kwagh sha ikyav mbigenev nahan
kpa dyako ngula yo taver ve ga. Nahan ve kaa nghlu er
a va na ve dvako u lu u ve vo, ka afeese a adudu ve lu
pinen hen a na ga. Kpa Tagude kaa er alu kwagh ugen
kposo ve lu pinen yo, nom na luna unngulaga.

Er Tagude nyiman ulun a ikyav mbianterevlu pinen la
vo, asema vihi ve ker tsung sha ieren na la. Nahan ve

kaaanaecrade numben shaavega;

31



gadia Wadc lu numbe sha a ve je lu u una er asenge a
ve ga. Kpa shive pase un er una so u yan tsav a ve yo, a
kaa ve jighlii nahan vea fa kwagh u vea er a na yo.
Gadia ve [a dedo or lu ugen kposo u vea pine ikyav
mbila hen a nan ga, saa Tagude. Lu wen tsegher kav
akaa a nom na kua a hen ityé ye. Nahan ve nyian ashe
ikyor ve hingir u tan kume u mciem a gba Tagude iyol
una na ve ikyav mbila. Kpa Tagude yina shima ga, a za
hemen u kaan er nom na lu na un ikyav mbi ve lu
pinen la ga.

Wade lu vande fan akaa la cii. Fa dedo er shighe
u una kera lu uma ga, anterev nav vea wa Tagude
~ ihamber-iker sha kwagh u dyako la. Nahan lu kaaa na
er aluer anterev nav norom kpa a de naan ve ikyav
mbila ga. Pase un er shighe u ikyav mbila mbi lu sha
ikev na yo, anterev nav vea [atyé u eren un kwagh ga.
Nahan shin er ve pine ikyav mbila a shimavihin nahan
kpa Tagude yina shima ga. Gadia ndyar iwen shin
nguhar nahan noov nav lu a tahav u eren un kwagh
ga.
Tso Swande nengen er anterev pine ikyav mbila taver
yum yo, a zamber er ve tile, Wade sember kpen nahan
do u vea vihi un tse ga. Nahan a zamber er ve de una
tov leghlegh una fa ape ikyav mbila mbi lu una kaa ve.
Sha zamber man ilyendezwa na la yo, ve kighir ave
vanger ve de. Shi ikyav mbila Iu mbi a zer oron kwagh
shamin atetan ga. Nahan ve de er vea mase aron
kwagh shon ken hemen. Er ve mouv u yemen kpa ve

kaa er, Swande a tov sha kwagh la vindi-vindi a kaa ve,
Swande kpa rumun er una de ga. Kpa mhen na lu
kposo a mhen uanterev la.

Shin er Tagude hingir kwase-dvako hen tse u
nom na nahan kpa zua a gbeev sha akaa ga. Sule na
ken itiev kpa u luun gese-gese, voul er nom na lu uma
kpa lu la. Gadia dyako u lu amin la lu tahav nav sha
igbenda wueer. Swande kpa er dyako la sar un yé, a
ver shima sha Tagude tsembelee. Nahan anyom kar
kpa Tagude lu saan saan hen tse u nom na. Anterev
mba nom kpa ningir va pine kwagh sha dvako la fele

ga.

7. KA A KPERAN IKPA | ANDE

Swande lu a kwase ugen, u lu kwase na u vesen
Jjeva, 1 vilan er Abagyve. Lu kwase u ifer kua iyuhe wa
amise ken vanger na kpishi, nahan fa ayom sha akaa
wueer. Lu a mfe u nengen a kwagh ken hemen ica, shi
cren mhen shamin tsuar er shighe alu a kuma ga.
Nom na kpa cian un sha ighenda wueer 1 mlu na. Lu
ibaver-kwase u ior seon er kwagh a zua ve 4 na kpishi
ga. Kpa shi gema taver u ior ve parev un ve hunde
shima. Fa akaa ngee nahan ior keren iwanger hen ana
sha zayol vev, Tom u iler lu u na nahan ior zaan ikua a
na sha ghaa la kpa. Zwa na kpa ese ker hemba atsem,
shiulyemen kpishisha kwaéron.

Abagye vande lun a sharen i ma un lu a ikyav imba i
Wade kpe undu la. Kpa nom na gema lu vanger gbilin,
nahan fatyo u nan kwase na ikyav mbi ngula so la ga.
Nahan Wade kpen vo, Abagye umbur nom na er a
nenge sha Tagude tsembelee. Lu sha ayom'na kpa

wude hingir kwase-dvako sha ikev | Swande ve.
I'senga eren mhen la u keren gbenda u ken hemen
<vav mbi Wadce undu la alu sha ikev 1 nom na nahan
v nengen shamin. Nahan wen kpa anyom kar a miu
i ved Tagude lu inja er doshima  lu ker yo. Yer iyol
nahala u wasen nom na a ngohol ikvav mbila hen
Tagude. Kpa ieren la wase mhen nav ga, sha aciu

Tagude rumun er una na orgen dvako la ga. Dyako la

lu sha aciu wan na, nahan so er ngula a vesc a zua
amin Kpcer.

Tso ka hemban Abagye u ngohol ikyav mbila ken
bem yo, a er mhen ugen a tese nom na. Nahan yange
igen Tagude lu kurun ken itiev maa hum va yisa un
gbenda, kor toho vegher nc kua vegher la hambe lu
hen ato. Ayange kar shi kwagh la kimbir. Shi yange
igen Tagude yav sev mbu aven yo, a nenge a hum sha
alaga ken iyou na. Avungu kpa hingir u va hinen hen
kungul na tuv. Nahan cier Tagude iyol sha akav la, a
kaa a Swandc cr lu zendan un ken myer. Kpa Swande
nviman kaa er kwagh lunahala ga. Nahan a ningir sha
a kpehe ishol a va kaa a Tagude er un L0v sha akaa la
un fa ape zayol mbela ve lu van. Tso a pase Tagude er
ka anterev ve lu pinen ikyav mbi Wade kpe undu la ye.
Nahan a kaa er Tagude ka kwase do u una koso dyako
u anterev ga, guda a na un una nengem shamin. Kpa
Tagude rumun u eren kwagh la ga. Hen gbenda u
ngula kpa Abagye fatyé u ngohol ikyav mbila hen
Tagude ga. Tsé ka hemban un yo, shima vihi un a
hingir u yuwen Tagude.

Hen ayange a Swande kua kwase na Abagye lu
keren ikyav hen Tagude kpa venda u nan ve la, nasera
za va a zayol ugen samber amin hen tartiv cii, Lu pinen
er hanmaor u nan lu a ikyav-mbi- mbaimev a vanaun.
Nasera lu pinen akaa la kua tswam shamin. Nahan



anterev hen hanmea yir hen tartiv lu tesen ave sha o
riba ve lu atkyav imba | casera so la. Ve lu eren kwagh
la kua ithom man iyvuhe shamin. Yange angbian a due
tombo hen tar na a do vum, kpa ve tese thowe sha a
nan or nan lu a ikyav. Orgen di u anterev ve lu vanden
telen nan sha ghenda u ifer shin tsav, kpa angbian
ugen a han sha iov la a tese thowe sha a nan. Ve lu
tesen ave sha ior vilan ikvayv mbi mbela lu amin.

Or u yange anlerev a kaa ¢r nan lu a ikvav yao,
naserd a4 kor nan shi ilu kpeer u nana va a ikyav mbila.
Yange or a nviman kpa nascra a de nan ga. A na ian
mbatamov nav ve gbidye nan ngeghlee, shive nzuvul a
nan kpishi sha igbenda igen. Tso orgen a yinashimaa
due a ikvav mbinan lu amin la a nanasera. Oruyange
nan alu amin ga kpa gbidiv a nyion nan yum yo, nan
son 1an or 1 de nana za too ape nan koso la a va amin.
Tso a numun ¢r nana za va amin yo, nan yem a za gha
eev imbala a va na nasera. Nahan ior due a akaa
wueer, 4 mimi man a mimi g4, na nasera u wafen uma
vev, Nasera ngohol ikyav mbila cii yem amin ken tar
na. Luivilan tom u nasera yar hen lartiv la ¢r 'naakaa’
shin 'haakaa’'.

Naakaa hit lu sha zavolugen u lu zan hemen hen
rartiv u nasera nenge do un gavo. Tsav va hingir ime
hen tartiv nahan o o van a zayoal hen hanma ijiir.
Yanue or a kpe kpa i kaa er ka mbatsav ve wua nan ve,

nalian shighe ugen i hingir u anterev vea ma kKor sha

" 7 Lo, alu angev or o gba kpa | kaa cr ka
mbatsav ve tambe nan ve; shi ilu tesen ave sha or u
nan var tom la vo, sha aciu ishol tese er ka nan. ljen a
gba shin ikomov a due alu vihin iyiav, shin agena una
lu wuan ior, kpa i kaa er ka tom ve. Hanma kwagh u
dang u una er cii ilu mbatsav ve er kwagh la ye. Nahan
Lsav lu van a ihom man zayol wueer hen angbianev.

Er nasera va nenge kwagh u kor do un gayo, a
venda nahan ian kecra lu i ior vea ma kor ga. Tsav kpa
nasera venda kpa u lu been ga. Nahan a hen er aluer
un ngohol ikyav mbi eren tsav hen ior yo, tsav a bee
hen tartiv nahan mlu ve una hemba doon. Lu sha
gbenda la nasera va anaakaave.

Tso er Tagude lu a ikvav imba 1 nasera so la vo,
un kpa icam i naakaa tel un gbungur gbungur. Kpa lu
tom u Abagye icam tel un ye. Er venda u nan Swande
ikyav mbi lu amin'la vo, Abagyve nenge er ka a kperan
ikpa i ande. Nahan a ver ken ior mbagenev ve tese
ihowe sha Tagude er lu a imborvungu kua inguran i
tan ior wuheyolov. Tso er icam tel Tagude yo, nasera
kaaer a va na un akaa la. Nahan a tindi mbatomov nav
ve kor Tagude sha kwagh shon.

Shin er Tagude nyiman ulun a akaa a ilu oron er lu
amin la, nahan kpa nasera de un ga. A na ian
mbatomov nav gbidye shr lu nzuvul a Tagude sha
igbenda wueeriunayina shima. Kpa ayima shima ga,

alunyiman ulun a akaa la. Er wen kera fa ayom

a ior lu eren la gayé, a zua a gbidiv kpishi sha ikev i
nasera sha shima na i cighil la. Nasera nongo tsungu
Tagude a na un akaa a eren tsav amin la, kpa zuan
amin gayo a nenge er ngula lu a akaa a ior lu 6ron la ga.
(Gadia nomso je kpa lu }rina_ti asema ducn a akaa ve a
eren tsav, Tso nasera pase un a yem. Nahan a war a
dvako uwan na shashimanaicighilla.



8. SWANDE UNGWA KU JHUMA

Ka hemban Abagye u ngohol dyako u Wade
undu sha ikev 1 Tagude la vo, a kaa er guda una ker
ikyav imbala gbenda ugen. Gadia so kpeer erma un er
shagba hen noov nav, kpa a ikvav imbala shio yo taver
un ulun kwagh u so la. Nahan hanma shighe a lu
kumbul a nom na er a ker ikvav a na un. Swande lu
memen ga sha ivever 1 kwase na kua imbwase i ngula
kaan un er alu vanger ghilin. Nahan er kwase na za un
iyol yum yo, a hingir u ningir sha keren tsav. Pine ityé
na er ve na un lsav kpa ve venda u nan un. Tsav lu
kwagh u ityd vea na hanmaor ga; saa or u nan lu a
shima wang hen angbianey,

Tso ityo 1 Swande mba vendan u nan un tsav vo,
a yem hen igha na er ve bugh un vanger una nengen
tuv. Nahan orgen tése un tseor ugen henigha na u una
wase un sha gbenda la v, Swaride ungwan er or lu u
nanad wase un una lu tsav yo, saan un ivol a ker
gbenda u una nenge a or shon. Or u tese un tseor u
una wase un ulun tsav la, shi tese un shighe uunaza
hen tscor shen ve a hemba wasen un vo.

Swande za nyor hen iya u tseor la sha nomyange
¢r ankuree na tese un la. lor var ken itiev huan ving
hen shighe la. Lu tseor la tswen lu hen ya ve, wanyve
kpa lu hervea na ga. Tema shin agbajen hen ate luyvan
'‘bagu’ kinen shi tan kume shin iker. Ver kuca-mnge:

hien tkooso u una bee a ma, Nahan Swande yem hen
e ape ngula lu la, aza kohol un her.

Ts6 Swande sugh tseor la, ngula kpa rumun
gema sugh un shi tese un ikonov a tema. Shima yohol
un shimiin a hen er kwagh u ityd na venda u nan un la,
una zun amin hen igba na a zayol shio. Nahan una
hide hen tar na a agee ivol, una kera lu Swande u tse la
git. Ski lu nengen er una zuan a tsav yvo, a kera lu un
can u zian & ikyav mbi kwase ra so la ga. Dyako u
Wade kpe undu la kpa una fatyo u ngohol sha ikev i
Tagude.

Tseor u Swande za tsav u Keren hen a na la, i
vilan uner Hon Gerege. Bee iyol kpishi nahan zende u
Zan ica Kera lu ken a na ga. Ken itiev kpa kera lu a
tahav u za nengen sule ga, nahan hemban lun hen iya.
Shigle u tor vea yar ken itev a huan ving vo, a sen a
tsuwa na u sha lov a tema a yaan 'bagu’. Aluer or va
aser shamin kpa a tondo ivuluv fele a na nan er nana
ngohol a ghihi ken zwa a ya @8 ma mngerem. Aluor u
nan vande kaven tom na gayo, orgen nan ngohol nyam
la nan ya, Tsé nana yaan yo nan mase kaven er ilu
'bagu’ u wve shin, nahan ilu kpeer u nana kimbi injo
la. Bula ior sha gbenda la ve ngee nahan ior mba ve fa
un yo, una lohove ‘bagu’ uyan kpa ve venda.

U nyoron hen iya u Hon Gerege man u nengen
mlu u her kua un iyolna kpa tese er lu tsav. [kyo wuha
ngbiv-ngbiv kasc iva na yisa, nahan inyon i zenden tuv
banen shin ikvo la ga. lor oron er anterev nav vea dugh
orkpen shin uwar kpa ilu her ve koso nan ye. Nahan
ior cian u karen ken ikyo la tuv sha er vea aser sha
mbaimev gayo. Yange or a fa ga a kar ken ikyo shon
tuv, nan or akaa a cier iyol kpishi a nan aser shamin.
Atetan je kpa ior cian u karen zende ken itkyé la. Nahan
igbendaizan hen iva u Hon Gerege cii kongol ga.

Ikav Iu i tesen er iva u Hon Gerege vande lun
zegeya, kpa kera va lu nahala ga. Iva na va hingirer ka
ice nahan; gadia ior kera lu her ngee ga. lor tim her
nongo u been nahan iwar lu her gbhuluv-gbuluv. Iku la
cii anterev lu oron er ka un lu wuan ve. Nahan
angbianev nav mba ve shi uma vevese undu un za
kohol igha ve. Onov nav kpa mba ve shi uma undu un
vem ken igba ve, sha aciu akor kor ter ve gande u ve
alu a na. Nahan Hon Gerege mase lun hen iva na vea
wan na u kiriki kua kwase u ngula man onov vev uliar,
Ate na kpa lu akombo ker tsegher, sha thange kua ken
ambusu na, u tesen er lu tagher-tagher hen tar na.
Kpa er mlu na cier ivol vum vo, ior cian u zan hen a na
er a sorve angev.

Hén Gerege iyolna kpa mlu na tesc tsav. Bee ivol
hingir tamenor u kukuku, nahan lu kpeer u ior vex
kaa er lu tsav. Gwaree kpa kera lu sha itvou nav

ga, ki kongol er imbusi-jondo nahan. Kpa gema
mende indyer shin gbem kpishi, shi i nylan er mnyim
kor shamin yo6. Kpa lu nahala voul yum ga, lu
tsashawon nzuvul a na ye. Anyi kpa kera lu ken zwa na
ga, tsua cii mase shin nomnyi mom due kera gong sha
gbemzwa- usha. Vongo sha ashe u kenger kpishi.

Shin er Hon Gerege bee iyol kpishinahan kpa ior

oron er lu a kume iyol tuv hemba cii. Deen ior yaven
hen tar na kundun ve ivol ga. Tuv a ile y6, a hingir
inyamkume 1 cier ivol a zenden a nzuvul a ior ken
mnya sha ihunda ve. Una za or hen hunda vo a
ngurum a bugh jongol, usu u mondo u nyian bang hen
hunda la. Nahan mnyam ma gba cier or la, nan hingir
1 vaan ngoron ken mnya. Eren kwagh la sha
akomagbenda kpa, nahan una isa or hen gbenda tuv a
nzuvul a nan kpishi. Hen tar la cii ior mem u zenden
tuv sha tom na la.
Tso yange igen Hon Gerege shi due u zenden tuv
nzuvul a ior sha akémagbenda kua hen uyaav vev. Za
ngurum hen hunda u orvanya ugen vav ken iyou la yo.
Or la kpa vina ga hen tar na sha igbenda la; shiivande
aron un kwagh u ngula lu eren a ior hen tar la. Nahan
orvanya la so er una bula Hén Gerege a de u nzuvul a
ior, Tso Hon Gerege va ngurum bughun jongol hen
hunda ape or la vav vo, ngula kpire un ibiarev shamin,
Nahan megh u ibiarev hii num a na, tsee un vong, a
yevese a yem.



Hii sha vange la zanzan ku na, I1on Gerege kera
kimbir eren kwagh la a or ga. Nahan ior mem hen ghaa
la, mase shin igbenda igen lu masen nzuvul a ve ye,

lor shi dron er Hon Gerege nzuvul a mbakpenev
kua mbaumav kpa sha gbenda ugen. Yange or a kpe
man mbatsav a dugh shi a nder nan vo6, a gema nan
nyinya a wa lijjam a hendan sha akomagbenda, A
nzuvul a nan cii mbatsav vc mase songon nan burun
yvan ye. lor mbaumav kpa eren a ve nahala, nahan vea
nder iyol i nyion ve kpishi. Lu wen tsegher fa u hendan
imbanyinya la hen tar na ye. Hen tar la ciiior lu hunan
un sha kwagh u tsav u eren.,

Lu hen Hon Gerege kpa tsav a sar or ilu can ga u
nana zua ‘amin yve. Kpa tesen or tsav gbilin ga, saa
nana na un 'itkyegh-mbatuv’ ve una ér nahala ve.
Orgen vange tsav a kar nan u zuan amin, sha aciu nan
ban a 'ikyegh-mbatuv', kpa nana gema a va bagu hen
a na yo, nan za iyol 1 nan i kera lu kwagh u timbir un
ashe ga. Kape ior éron akaa wueer a cier iyol sha Hon
Gerege jela: ' . :

Tsé er ve sugh ayolave cii yo, Hon Gerege tondo nyam
na Swande er a ngohol ivuluv ki 'bagu’ a va a ma

mngerem. Kpa Swande hen er ka bagu ulun a iuve ivol

ngula lu nan un ye. Nahan a venda er un yan swase la
vit. Gadia hii sha vev nav je, Swande rumun u van
hagu shin ikyvar ga. Lu sha aciu mlu u iswase la za ikua

aorumace yum, xa nahan so u yan iswase la gaye.

Er Swande venda er una va swase la gayo, Hon
Gerege kera bugh zwa ga. Lu henen cr orvanya na kav
nyam i wen lu yan la. Nahan a za hemen a ya 'bagu’ na
tighe-tighe a bee. Been yo a tod mngerem hen kuca a
ma taver un iyvol. Tsd a wa ilyu a ma shi a goma a na
orvanya na. Swande kpa lu or u susen ilyu nahan a
ngohol a ma. Ve lu man ityu lamen shi pinen er tar u lu
hen ajiir ve yo. Saan Hon Gerege ivol kpishi u zuan a or
u nana tema imongo a na; gadia ior parev u zan ikua a
na. Swande kpa do un u teman lamen vea or u nana
bugh un vanger una lu tsav vo.

[ir Swande ngohol ityu hen Hon Gerege yo, a vande
ovul zwatyuv sha nomhowe cii a hii u man ye. Ovul
zwalyuv la lu sha mfega, kpa gema wase un sha ikev i
Hon Gerege. Hanmaor nongon u cren kwagh la, aluer
nan ngohol ityu hen orgen vo. lor eren nahala kpa
kpishi ken a ve hen er ka sha aciu esen azer a or u nan
vande man ityu shon la. Kpa ior mba ve fa yo lu nahala
tsegher ga, shi lu sha aciu tesen ikav er hanma zule u
sha zwatyuv la cii ve kou u kera. Tsd er Swande kpa
rondoteren la yo, kou zule u'bagu’ u Hon Gerege va la.
..uer vange una ovul zwatyuv la ga, zule u nyam i

ngula ya la ma nyor un ken zwa, nahan ma lu keng u
una kimbi injé shon.

Tsoé Swande va pasen zende na hen Hon Gerege
y0, ngula gema kaa er a so tsav kpa un na wen 'bagu’
yo a venda, Hen shighe la baver Swande ken shima a
kav nyam i va kohol ngula lu yan la. Nahan iondo kula
un ivol sha kwagh la. A hen er una ngohol ivuluv 1
nyam la una ya, ma lu kpeer u una kimbi injo shon.
lluer yange una zua a or u una kimbi injo la amin ga,
ma hingir u una za iyolna. Kaven nahan vo, ikarkase
gbidye un iyol a ungwa ku ihuma. Nahan cicr un iyol 4
hide jime a undu tsav. Ivever i kwase na nongo 1 van
unavaarava.



9. ADAN-WADE WANCOVOL

Er naakaa fatyd u paven Tagude a dyako u wan
Né ga, nahan kpa a nenge er itiav hii u néngon un hen
nwov nav taver yum. Nahan a nenge er guda una za
kohol ter na hen lkurav-Tiev. Tsé tindi loho ter na va,
nahan a gema dyako la a na ngula. So er ter na a
hemen yemen a dyako la, 1s6 una mase van vea wan
na. Lu cian er aluer un er nahala gayb, alaghga noov
nav a va ngohol dyako shon hen a na shighe u una
mouv uyemen la. Kpa ieren la gema lu gbeev hen a na,
sha aciu kape nom na lu tese un la ga. Nom na lu kaa
er a de kera paven a dyako la ga.

Fese nahan Abagye kav er dyako la a kera lu
gayo. Nahan a yila nom na a kaa a na er a timbir ashe
Vo, Tagude 166 dyako u hen tse ve tindi vem tar ugen,
Kpa Swande nyiman er ka mimi kwase na lu éron ga.
Nahan kwase na gema kaa un imbwase er alu kwase'
lken vanger yo. Tsoé Abagye gba ningir sha hen noov nav
pasen kwagh u za hemen la. Anterev mba ungwan loho
la y6, asema vihi ve gha awambe. Nahan ve kaa er vea
bula Tagude kpeer a numbe sha a ve yum,

Tagude tindin dvako la yemen hen tar na yo, a
hii u wan agoyol a una yevese vea wan na ken myer a
vem. Kpa so er una vande been aveem ken itiev cii vea
vemye. Soron hanma kwagh veren voul yo, a pase wan
na awashima na la. Wan'na kpa rumun sha iember je.

Nahan lu u hen sev mbula tuvavailen yovea vevose o
yem. Kpa tuv lua ile ga, tsé maa noov nav vande a na.
Gadia er lam vea wan na bee la, a za ken tiev er una za
t66 kwayan. Er torov un yum yo, a kera za vea wan na
ga. |

Tagude za nyoron Ken itiev yo, kovol ugen Len
sule na usu hia un shin tine zenger kera shi vese ga
Nahan ahumbe nga karen vo kavol la kever gba gbidye
un gbihi hen nya. lorov utar mba ve lu va karen zende
hen sule na ungwa un mliam nahan ve za her. lur
mbala maa t66 un gbida-gbida va a na ken iya. Lu ior
mba hen tarla, nahan ve lanun ga.

Shighe u ngd na za ken itiev la, Adan-Wade |u
numben hen iya vea mbayev mba sha kwav na. Ve lu
eren inumbe i amenama. Lu un je lu tor amenama
shighe u ior mbela va nyor a ngo na la ye. Mbayev soon
inumbe shon kpishi sha aciu lu ken i kpa ve kaven
mba ityou lu ve ker tsema-tsema ye. Nahan hanina
wanye soon er nana tesc mfe u nan sha inumbe la, Kpa
lu mbayev kpuer ve eren inumbe shon ve kuren
shamin voul ye. Adan-Wade kpa lu mom ken mbayev
mba ve eren inumbe i amenama ve been yo. Nahan
mbayev mba sha kwav na kpishi do ve a na ga, sha
aciu tese ve er un hemba ve mfe.

Inumbe i amenama ka i iorov uhar. Or mom ka nan
lu tor, shi orgen alu wanakiriki u tor una tindin. Ka
wanakiriki la kpa ka alu Amenama ye.

Gbhenda u eren inumbe shon yo, ka i shiishi
ahungwa sha nongo shi i shiishi agen ateratera sha
mgeev kila voul. Nahan 1 penda iko hen ape hiin
imumbe shon la. Tor ka a tema a na jime ken ihwa i
mummbe shon, nahan a tindin wanakiriki na Amenama
er 4 Lo 1ko a na un. Aluer tor fa hen ape iko ilu yo,
wanakinki na una kporom amin ken hemen sha shiva
imom. Nahan tor una hide a hii u kimbir u tindin
wanakiriki la er a t60 iko a na un. Vea za hemen u eren
nahala zanzan wanakiriki una ningir a iko shon sha
ajiir la cii. Kpa aluer tor tsume yo vea kera za hemen
ga, a hide a hii shin wanye ugen a musan a tema tor.

Sha mhn u inumbe i amenama ka ilu can ga u
fan hen ape iko ilu vo. Kpa ka ava kporom ken hemen i
taver u fan jighlii hen ape iko ilu la. laven ngila saa
wanye u nan lu a shimaveren tsembelee ka i nzuvul
nan gaye. lor mba ve gande je kpa ka a kuma sha iaven
la | taver ve u fan ape iko ilu.

Er Adan-Wade lu kimbir inumbe i amenama zan voul
la, fese nahan a mem, shima lu tan un kwe. Tso
mbayev mbela nande ahan gba sen genger genger
ember. Ve lu henen er a tsume nahan dove. Kpa lu sha
aciu o rsume ve a mem ga. Gadia er lu kimbir inumbe
shon zan voul la, a nenge a iorov utar tod or lu van
amin shin huaya u nyoron sha tembeyva. Kpa er
mibayev mbela na jine vegher shon yo ve nenge ga, lu

un tswen nenge a ior mbela ye.

Mbayev mbela kps mba geman ashe ape o
kenger la ¥0, ve nenge aior mbela U van o or u ve too la,
Nahan ve kpa mciem gba ve iyol, ve hungir zouloo, ve lu
kengerior mbela,

lor mba ve lu van a ar shin huava ki, mbn nyoron
sha tembe ya, ve 7a gbir nian hen mule u akinde floun &
hunda u ngo u Adan-Wade. Nahan mbaycy mhela
tsehe ayem zenda za her. Adan-Wade hemba yovese
fefa, nahan a vande nyaron her a ve cii. Kpa za aren bher
y0, a nenge lu ngd na, Nahan a ngor mliam a gha vaan
genger genger yilan ngd na, Tagude ungwan wan na
mliam y, a bugh ashe zuambeer a yilia un alumbur.

Tuv mbula cil Tagude [atye u meer mnyam ga
sha mnyion u iyol. Adan-Wade kpa or ngo na o pes
ken mnyion vy, a fatyd u yaven fefa ga. Zn un wol ken
shima kpishi sha mnyion u nga na la. Gadia lafuy u
vea yevese a yem Ken igba na jela. Er wen lu wanye
kpuer yo, a faty6 u fan voul mychom ma mnyion u ngo
na lu ker la ga,

I's6 ka va kuman ken atdutu yo, Tagude kav er
sev u lu aven un uma gavo. Nahan a vila wan na a lam
a na u tesen un igbenda i una tile shamin shighe v wen
una kera lu uma gayé. Shi a pase wan na kwagh sha
dyako u ter u ngula ver sha aci na la,

“Wam warn! U ngu wanye kpa ver ato kosd akasoron
a m lu nan we ne. De akaaaron shon alu dyake ke

uma oo man igbenda you cit. ka akaaoron a ngo u
alu kenden wan na covol. M fa er tar a za a we
shighe u me kera lu uma ga la ga. Kpa dondo
akaaoron ne tsd a wase mlu wou.” Tagude hii u
pasen wan na akaa or nahala.

“Tereu yange ver u dyako sha ikyav-mbi-
mbayiase, kpa mo m ngu nan we ka dyako u kwaéron.
M ngu a kwagh u me nau dyako shamin hemba
kwaoron ga.” Tagude za hemen u pasecn wan na
nahala. Nahan Adan-Wade sure ivol, ver ato u una
ngohol dyako u ngé nalunanun la.

“Nenge wan wam! Mkpeyol u wancévol, shin u
hanmaor kpa, har sha kwafan na hen ior. Nahan vese
ken kwafan, undu igbenda igen i zayol la. Aluer u er
nahala yo, u kera lu covol ga. Kwafan una hingir ngou
kua tereu, shi una lu agee man myom wou hanma
shighe. Shiu lu mule u ior vea memen her sha kwafan
wour la. Lu orfankwagh nahan kwagh una hemba u
dang ga.” A za hemen u pasen wan na mluutar, sha er
ngula una vese ken kwafan yé.

“Orfankwagh ngu a akaa ken a na ataan-kar-
dhar a hemen un gbenda sha mlu man ieren na. Kau
dondon mimi, ieren i dedo, shimawan, shimaverern,
shimaraver, injé i nan ior sha aeren ve a dang man u
hiden a 1yol jime”. A hii sema u kwaéron u tesen wan

na ayom a una ker mkpeyol man mzehemen ken uma
na.

“Mimi man ieren i dedo ka amise a mlu u

orfankwagh. Or u mimi alu ken a nan ka nan zua a mfe
kpa sha mimi. Shi or u mfe alu ken a nan kpa una seer
mimi u nan la. Mimi ngu a shimanyian ken a na ga,
nahan eren ivuhe ga. Mfe wan ndor a zayol ga, nahan
dondon igbenda i iferor ga. Mfe parev lancv kua ghbilin
kwagh sha er una secr iengermn na. Kpa orfankwagh u
mimi ka a hingir ibumeor hen ape mfe una wua un la
Kpa ka ilu sha aciu mfe yina ken a na ga, ka ilu sha
aciu mfe dumbul ken a na. Nahan ka a fa er una parev
igbenda i iferor una war zayol ¥0. Kpa ormimi u fan
kwagh geman kposa a mimi na ga, sha hanma kwagh
man sha hanma shighe cij.” Ngé na shi kporom a
kwadron ulu nan wen dyako shamin la.
“Alam a orfankwagh u mimi ka shimawa n,
shimataver, inj6 i nan hen ior sha aeren ve a da ng man
u hiden a iyol jime. Shimawan van a bem man mtsera
u dedo. Shiamavercn ka i nenge a kwagh fefa kua u
ken hemen je kpa, nahan abulabul lun kpishi henoru
alu a shimaveren sha akaa ga. Shimataver yangen
hwev man ka i kpa ilu mtsera u mimi sha igbenda i
orfankwagh ve. Hwev mbu vangen mhen u dedo kua u
eren kwagh u injaa, nahan mfe kua mimi so akaa nc
ga.” Shiaza hemen a kwaéron.

“Orfankwagh u mimi ka a na ior injoé sha aeren
ve a dang. A fa igbenda i ibumcor kua iferor nahan
keren u tovon miu ve ga. Er shimaveren ilu ken a na
yo, rumun er agbilin akaa a tema tor ken a na ga.
Gbilin-kwagh hen orfankwagh ka hanma kwagh u inja
| dedo i ban ker, shin u eren kwagh u aluu dedo za aver
thongo i mfe; shin u or eren kwagh u una pande icivir i
nan.” Aza hemen a pase wan na igbenda i orfankwagh,
nahan a mem sha aciu tahav lu panden kpishi ken a
na.

"Kpa ken akaa ne cii, iengen i orfankwagh ka u
hiden aiyol jime, Aluer a er nahan ga, mlu na ka gbilin
ts6 hen orumace. U hiden a iyol jime ka lanev ga, kpa
ka u parev zayol. Or u nan hide a iyol jime ka nan tese
erdo hen hanmaor kua hen mbaihomov je kpa. Shi or
u nan hide a iyol jime alaha nan ga, nahan icivir i nan
alu gbem. Or u nan kende a iyol sha ka nan hingir
orihom u hanmaor, nahan iyange i nan i sase u miren,
M nenge kwagh ne hen nomom u lu tereu la. Lu tese
anterev nav man ity na er un hemba ve, nahan ve tese
un er or hemban ityd i nan ga. Nahan de dondon ieren
la leen mln wou ga. Ityé ka ikumior nahan gbengeror a
fatvo u hemban ve ga. De tar u hemen, we dondo u
ken jime. Nahan de keren wer u tav ken shima man
acren ou u kar hanmaor ga.” Tso a kaa a wan na er a
kende usu ken atse tuluv a ta un ivol. Nahan Adan-
Wade er kwagh ungoé na kaa la.

52



“Wan wam!| Ungwa akaabéron ne ver ikav a de
hungur we ga. Mkpeyol man mzehemen wou har sha
akaa shon. De akaa ne a hemen uma wou, gadia ma
adondo ugen hemba akaa shon ga.” Tuluv tan un iyol yo
a za hemen u taver wan na shima. Adan-Wade kpa
bum a ngd na er una hungur akaa shon ga, shi una
dondo akaadron a ngonala.

“Tar kera ngu zan er ngise ga. Ngise ior zungwen
wancovolov mhéénom sha er vea vaa cdvol kpishi
gayo. Nahan aluer m kera ngu uma ga man can ngi
eren we yo, yem za kohol terem ken igba you tso u
mem. Gadia ityo ka a venda wan ve je kpa igba ngi eren
nahala ga. Terem una kosou shi una waseu sha
igbenda wueer. Dyako u tereu yange nam er m koso
sha aci wou la kpa u zua amin hen terem. Do u wan
una venda dyako u ter a na un ga; gadia ma m kaa mer
dyako la yuha yum de un. Kpa ahoo tsé!” Tagude mase
tool iyol gbihi ivegher.

“Deuren sha kuwam ga; gadia inyamtoho je kpa
ngi zuan a ku sha aciu 6nov vev. Aluer u ure sha ku
wan yo, u lu timbir ashe u keren mfe u una waseu.” A
mase kuren kwadron a wan na.

Er Adan-Wade ungwa mkaanem ma ngo cii yo, cier un
iyol a fa kwagh u una er ga. Er lu wanye yo kav akaa

shon tsembelee ga. Kpa a nenge a myohom zumbe-
zumbe ken akaadron la. Nahan a koso hanma kwagh u

tiona kaa a na ken vanger alu amin. Lu henen er una
~+inde 130 una pine ngo na a pase un akaa la una fa.
Giadia er lu yev y6 kav voul iaven i ngé na lu ker ve lu

oron akaala ga. Kpa shighe kera vese gauunakav.

Tagude been kwadron vea wan na yé, ahumbe a
sha use za va duul ta un iyol kar yem. Tso maa a due
sha ahumbe la a yem. Adan-Wade kpa kera ungwan
red na u kinen gayo, mnyam kar un & yav a mkaanem
ma ngula ken shima. Fese nahan mnyam gha cier un,
i nenge ngo na per zege ifi u shawon lu yande ugen la.
Wen gema lu di vegher na kposo. Vegher u wen lu la
mngerem lu kpianger kpishi, kpa kera lu nahala ken
vegherungo nalulaga,

“Ayal Aya!l U kende wan wou hen 1jlir ne wer a er
nena?” Adan-Wade lu vaan ken mnya zamber a ngo
Fled.

Sev mbu aven yo lu Abagye je vande za fan er
Tagude kera lu uma gaye. Due dindeer er una za sugh
ngula sha mnyion u lu ker la. Kpa lu awashima na jim
la ga. Za sha aciu una fa aluer ngula una y6hol vo. Tsé
za kaven nahan yo, a due fese a za pase nom na. Adan-
Wade kpa va nderen yo, a mase kaven er ngo na a
wende un covol.

10. ADAN-WADE SHA 1IKEV [ ABAGYE

Ts6 Swande tindi loho hen Ageva u pasen wen
ku uwan na Kutser. Kpa Ageva gema tindi ior nav er ve
kaa Swande un wua wan na ga. Nahan alu Swande a
wua kwase na er una kure ghayol nav y6, a gba iin tso.
Swande kua anterev nav mba ungwan loho u Ageva la
¥0, ve zua a ibo ken asema sha ieren ve. Kunya kor ve
kpishi a ieren ve i sha shimanyion la. Gadia shin er
kwase lu u ve nahan kpa wan gema lu di u orgen. lluer
ku aluiculiorailivshi nana fatyé u saghen kpa ma ve
er nahala. Kpa er ku u lu nahala gayd hemba ve.
Nahan ve mase 6ron sha lanshima er, kwase ka u ve
shi ku kpa ka u vc nahan vea gba iin tso. Tso ve t06
Tagude zunguluu ve na inya.

Er i due a ngé na u za iin yo, Adan-Wade kende
ashe kenger kwavadndo zulee shi hide kenger inya.
Kwavaondo lu ica ape una za ga; kpa inya lu hen ikum
na shi i aver zwa u menan ngoé na. Inyva lu vande
menan ter na kua ior sha ikov ikov kpa i ide ga. I lu
menan ngé na kpa shiiaide ga. Nahan kunda un iyol a
hen akaa wueer er shawon zer un kpamberakpa sha
iker yo6. Gadia ter lu ga, ngo kpa shi osul. Tsé a shir
shima a jingir ityou, mliam sen gbuar, a vaa genger
genger.

Ts0 Swande gema Adan-Wade na sha ikev i Abagye er
a nenge sha a na shi a koso un. Hen shighe la Adan-

Wade lu wanye kuma er anvom pue nahan. Shin er lu
wanye kpuer nahan kpa kav er un tema ken ayanger a
shawon yo, nahan aluer un tema girgir ga ayanger
shon a kumaun. Or kera lu u nana ungwaun mliam a
zenda gagher a za er ngo na lu uma eren la ga. Akaa a
mbayev ve zuan amin hen ngo a ka ve so nan yum la,
kpa kera lu sha aci na ga. Nahan sha gbenda u ngula
Kpa a hunde shima. Ku pav un a huror u ngé kua wan
u nduran u vihin mlu ve ga la. Nahan un kpa ngohol
izaor i shawon mande un la.

Ku u Tagude vihi Abagye ga. Gadia ngula lu
venda u nan nom na Swande dyako u hen tse la. Er lu
un hii kaven er Tagude tindi ikyav mbila yem tar ugen
shi zende pase noov nav yo, a hen kpeer er ka sha
kpaver na u eren ngula zua a ku ye. Nahan a wuesc er
un lu per ken shima kua sha icren. Nenge er alu un
gayo, Tagude ma saa ku hen shighe la ga.

Kpa er ikvav mbi Wade ver wan na dyako shamin la lu
sha ikev | Abagye gay6, shima pever un ga. Nahan a
bum ken shima er saa una tsever dungwa u Tagude
kpe undu la ve shima a do un ye. Hen er aluer kwagh er
Adan-Wade kpa ior vea kaa er ka ifer i ter kua ngé na
tar lu zan a na dang yve. Nahan a de er uwar u Tagude u
mende toho ga, tsd maa a hii u tswamen Adan-Wade.
Lu eren un can sha igbenda wueer shi kaan un
imbwase sha ku u ngd na. Hanma shighe a lu tuhan

un kaan cr una kpe tsav yev er ngo na nahan. Kwayan
kpa naan wen sha inja ga. Una er kwayan yo, saa anov
nav a va a kuma ve cii una na Adan-Wade ivuluv yve, I'a
u nzuvul a wanye kpishi, nahan Adan-Wade kpa can
yina un ga.

Kwagh mém Adan-Wade eren u dedo hen shigh
ki Abagye ga. Kpa 6nov nav mba ve lan kwagh ior fa ci1
la yé, ve eren kwabo hen shigh nagh ga. Hanma kwagh
u ve er vo alu u dedo hen ngo ve. Aluer ve er ifer kpa
ngo ve a kaa er ka Adan-Wade a er kwagh la ye. Nahan
hanma shighe ve [u eren ifer geman kaan er ka Adan
Wade. Una nyiman er ka un ga, kpa i wase un ga; ilu
un azua a mtsaha shaifer la ye. Tso nengen akaa la vo,
a kegh iyol u ngohol mtsaha kua ituhanev sha hanma
iferi onov mba Abagye.

Abagye shiwa onov nav kwagh ve nzuvul a Adan-Wadc
er ve so la. Shighe u ve lu yaren ken itiev kpa saa ka un
una hemen gbenda u puun avule ve. Aluer a venda vo,
ve ghidye un er ve so la. Nahan un kpa taver ve irvou
ga. gadia nenge a gambe u una meer mnyam ga. Ken
iticv kpa saa ka un una keer usu a kunde iber ot
onov mba Abagye ye. Aluer ve so yo ve na un 1ber la,
kpaalueriyinaveydove naun ga. Shighe uicameviviag
ken toho kpa, saa ka un una zende a ndool a ker atinn

avian a va na ve ye. Nahan hanma shighe abambe oo

tan un sha kon. Inumbe kpa o6nov mba Abagye
numben a na sha inja i ka orumace ga. Ve manden un
agbor er ve so la, kpa ve kaa er ka inumbe. Kpa un vé lu

aianiunaer asenge nahalaavega.

Shighe u Adan-Wade una lu dedo ga, kpa or u
keren un a icigh nan lu ga. Aluer shima vihi Abagye ker
jeyo, a kaa er ka atserev alu eren ye. Nahan hen ape
ma 1 ker icigh a na la, ilu gbidiv a zua amin ye. Kpa alu
onov mba Abagye yo6 vea tondo igbum tsegher kpa or
mem ga. Nahan Adan-Wade nengen akaa la cil y6, una
lu dedo ga kpa a kera pase or ga. A gba lun ving ken
mnyion zanzan tsd i va wanger un iyol sha awambe na
a dedo.

Kape can i wancovol tser Adan-Wade sha ku u
ngona la. Nenge a mkposo vese u wancovol vea wan u
mbamaren nav ve lu uma. Shigheungénaluumala, a
vande yan iyiav mbihev a mbavesen di er mbayev cii
eren la. Er lu ngd na yo6 una kurun ken itiev kpa a t66
ikyav mbi a yuha un ga. Sha avange a ngo na lu tsahan
un sha sambe-ngo shi ve lamen ve seen imongo. Kpa er
hingir wancovol sha ikev i Abagye yo, masen jime u
van iviav mbihev a mbavesen iméngo. Ikyav kpa téén
mbi sha mon na ga; shi i tsahan un sha hwerza. lan
kpa lu i una lamen a Abagye vea seen imongo ga.
Hanma shighe u ngula a lu lamen a na yd, mciem ma
lu un iyol a hen er alaghga a va mande un igéor. Kohol
sha atsan la cii yo, Adan-Wade lu vesen ga, gema lu
tsoul sha ashe wan mgengam.

11. A HEMBA YO I YEM A MO

Can ganden Adan-Wade yo, a kaa er guda una er
shima na alu ku kpa u wua un. Gadia kwagh u una e:
ve orawuese un lu ga. Iwuese i ilu zamber ga ne kpa lu
kwagh u una zua amin hen or ga. Icegh ki doshima z
kpishi sha a na, sha aciu or Iu u nana tese ieren la hen
a na ga. Swande kua angbianev nav lu nengen can na
kpa or ve mom gema ashe her ga. Ve lu eren a na voul
er ka kpan hen tse shon nahan. Kwabo na lu sha aciu
dyako u ter na ver un kua shi er alu wancévol vo.

TsoO yange igen mbayev mba nderen dindeer u
yaren ken itiev y6, 6nov mba Abagye shi kaa er Adan
Wade a hemen gbenda er vanden eren keke la. Avule
gba kpishi hen sev mbula. Nahan a kaa a ve ¢or ka
wancovol tsegher un lu ye, ka kpan un lu ga; nahan
una kera er kwagh la ga. Vendan er una hemen
gbenda gay6 shima vihi Baver, wan u Abagye ugen u ve
lu kwav mom, a kende sambe a ta un. Kpa kumna Baver
ga shia ngbea un er akar a hemen gbenda. Mbayev cii
hingir u lamen sha a na dang shi tuhan un. Ve lu kaan
un imbwase er mkposo u wancovol kua kpan vese ga.
Adan-Wade kpa er Baver ta un sambe y6 a kera de ga,
a gema sambe sumsum a ta ngula sha shimavihin.
Kpa kuma un ga a nure a kér Baver ve zua vanger.

Shin er Baver [u tamen a na nahan kpa a hemba wen a

zoho. Onov mba Abagye cii tsehe iv sha a na gba
gbidyen un tuse-te-tuse. Nahan a nyuma Baver anyi je
ivav due, shi a nyuma ugen gbilivdue. Ve cii ve hingir u
vaan yemen ken itiev. Er ve timbir sha gbenda yo, ve
nyar ken itiev fefa ga; nahan ibagu due vihi iyiav miase
miase.

Baver vese ken igba na shi sember hiden hen tar
na, nahan lua fa Adan-Wade i kuma un ga. Gadia
Adan-Wade lu wanye u una vihi shima orkwav na nan
kera za ikua a na ga. lluer ka cévol gayd, wan u Abagye
mom lu u nana er asenge a na a dang ga. Kpa er Baver
vande fan gayvo, lu un je hii u tan Adan-Wade sambe
yc. Nahan Adan-Wade tese un er covol ilu myina u
agee ken ivol gayo.

Abagye va yaren ken itiev yo, Onov nav yevese za
kohol un lu tesen un avav a Adan-Wade nyuma ve anyi
la. Ngo ve nengen nahan yo shimavihiunakaaer,oru
nan tsuv kpan er a bende un énov ave la una wua nan.
Ts6 a gher hwerza a anger ken usu u tiher, a kor Adan-
Wade a ghidye zanzan avav due. Kpa kuma un ga a zor
mkem a ishi sha avav la kua ken ashe. Adan-Wade vaa
zanzan iker uma. Abagye shi tswer u nan un kwayan
avange ahar. ljen a kor un kpa a sé6n kwayan ken myer
hen kasev mbagenev ve a ya ye.

Tso vange igen Adan-Wade yaren ken itiev yo, tom
kpa a venda er una shire ga, un fa liba i un lu zuan

amin sha tom na u eren ga. Gadia kwayan kpa zuan
amin sha inja ga, shi or kpa wuese un sha tom na u
eren ga. Nahan a unde a tema sha kon [u henen
kwagh u ngd na ken shima. Lu umbur mdoom man
msaanyol u lu ker sha ikev i ngd na la. Nahan shima
vihi un a gba vaan gberen icam igen kaan er:

A hemba yéiyema mo

A hemba yo i yema mo

Ape ngise ngoém lu va

Igbam za kenden tso

Oruiluikyaainan

Nana venda ga

Icam shon shember lu ker er lu hii ve i dugh 1
nahala yé6. Wankwase ugen, u hiya voso nom je, ter
kua ngo na ve kende un covol. Nahan er va lu dedo ga
man nom na sor angev mbula hemba un y6, a hide a
na hen iya u ior nav er ve wase un u soron angev
mbula. Wankwase la lu a angbian u nomso shin u
kwase u sha ngé mém ga. Kpa lu a tien u ma lu nengen
sha a na yo. Er ngula lu tien u injaa gayo, ver shuna
sha a na ga. Nahan shin er ingor na lu dedo ga, nahan
kpa a waiko sha angevmbula ga.

Tsd wankwase la nengen er or lu u nana wase un hen
ior nav gayo, a gba vaan 6ron er guda i yem a na hen
ape lu i mar ngd na mbela ve wase un. Nahan

angbianev mba ngd na va vem a na sha mham nam

mela. Ve za sor angev mbula bec, nahan a hide a kohol
flom na. Er yange I maren ga nahan kpa a hingir u
maren onov. Mliam ma lu vaa la samber hingir icam,
lor gheren icam shon sha zayol vev shin sha igbenda
igen. ,
Er Adan Wade lu gberen icam shon v, aumbur
kwaoren u ngé na, nahan a kaa er guda una yem ken
Igba na. Shi a umbur vievie akav ngo na lu tese u
yemen ken igba na. Nguren henen sha akaa la shi
gheren icam yo, Abagye va due hen itiev, Kpa Adan-
Weade de ga, lu genger gberen icam la a ikoiwan shio,
T's6 Abagye ungwam icam shon YO &6r un ken shima,
Nahan a kaa er ka er un lu koson kpan shon dedo ve
alu gberen icam nahala ye. Tso a kever hwerza u tiher
@ kor Adan-Wade a gbidye un er una wua ya. Ghidiv
mbula nyion Adan-Wade kpishi nahan a bum ken
slima er, aluer tar a gema a cir nya kpa saa una vem
ken igba na.

12. ADAN-WADE YEVESE CAN
Ayange nga karen yo, Nor u lu zenden vea W,
la, vam nyinya. Nahan a mir amar a 1oho ityo na er ve
za ember a na imongo, TsO yange la kuman yo, kwav
na kua anterev nav man kasev vev cii kohol hen iya na
lu ember. Lu zege iniongo i kiriki ga; nahan ve er
iniongo la kuma ayange atar je. Hen ayange la cii lu ve
ivol gurgur sha iember, ve lu vinen amar shi man
msorom gberen amo. Kwav lu kaan ihav pasen akaa a
ve hiya ve er u tesen shagba ve, Mba ve lua cr shagba
ga, iember ve tav gwase hen iniongo la ga. Gadia ve e1
igwa-akaa i vea pase shagba ve ga. Mbagencv cr ve
hiya je, ngbian-kwase kpa ve yevese a nan sha kwaor
ve ga. Nahan ape vea tcma u man msorom cii, kwav ve

u lu gberen amo karen, ve shin kungul.

Swande kpa za iniongo la a kasev nav man ikyaior i
hen iya na kua kasev vev. Lu mbayev tsegher mase lun
hen iya ye. Tsé ka shin mbayev tsegher yo, ve lu
numben eren akaa kposo a doon ve. Ve lu vinen ikoor,
lu ve iyol gurgur je, Wanye a vine ikoor ia cir yo, ugen u
ve lu eren gesa u ikoor imongoe la a tim jimewe ngula a
ta ikdor shamin. Mbayev mbagenev var akutoko lu
hendan ningir tescn ayom ve; shi mbagenev lu henen

ivaan-keren kcn akéngaya. Ve cii saan ve iyol kpishi

sha akaa a ve lu eren la. Adan-Wade yé lu eren ma
inumbe ga; gadia shima na lu kposo a iember i mbayev
lu ker la. Wen lu eren mhen u una yevese a vem ken

igba na,

Er ior yem iniongo huan ving y6, Adan-Wade
nenge 1an la do un. Nahan a t66 kenpe na a hua shin
iwenge a kér gbenda u yemen ken igba na. A za aser
sha igbudu i kar ikua a iya ve yem zanzan nyér lkurav-
Tiev kpa la. I yilan igbudu shon er igbudabua, sha aciu
Fulani karen a abua shamin yemen apeshon la. Tsuar
yo mato karen sha igbudu shon kpa va kera lu nahala
ga. Mase lun abua kua ior mba zenden angahar shin
sha ikyekye ve karen shamin ye.

Shighe ungé u Adan-Wade luumala za a na ken
igba na, kpa lu yev lua kav kwagh ga. Kpa er a kusu
akav a ngo na lu tese un la ken shima y¥6, a lu yemen
veren shima sha akav la. Hiihii la mciem lu kpishi ken
a na a lu henen er alaghga Abagye, shin ior mba hen
iya na, a lu zenden un jime. Nahan shima lu tan un
kwe a lu geman ashe jime nengen. Una nenge a or u
van ken jime a wanger un ga, a kaha a yer ken toho u
parev nan. Kpa una kaven er ka or u hen iya na gayo,
shi a due a gha yemen. Yemen ka kuman inimba yo,
mciem pande ken a na nahan a mem u zenden kuan
ayem kpa la.

Iyange poson ityou y6, a za ny6r hen kpemnger u zege
uwagh ugen. Shin e¢r lu wanger-nyom nahan kpa

uwagh la iva mngerem shimin cier ivol u peren. Nahan
a kav er ilu uwagh u Loko yo6. Vande ungwan agwa L
uwagh shon, shi ngd na lu pase un er kasua u Amarfu
lu ikua a uwagh la. Sha kwaéron u ngo na yo, izuwan i
Tongov kua lkurav-Tiev lu ica ga a kasua shon,
Kwadron u ngo na shi tese er ka a karen izuwan la yo,
gbenda u yemen heniya u Ageva lu ikua.

[or 6ron akaa wueer a cier iyol sha uwagh u
Loko. Ve kaan er uwagh shon za zuwa a ifi u Kastina-
Ala, nahan shighe u fam a gba ambe ve due ken ifi ve
kéndo ve lu ken Loko. Nahan ve yem sha ahongo a
peren ve kdron ior sha ajiir la. Kpa ior mbagenev éron
kposo, Ve kaan er ambe u hen Loko lu ior, gba lun di
ambe tsd ga. Sha kwadron ve yd, ior lu hen ijiir la mba
ve eren tsav mbula. Aluer anterev tese ve or yo, ve kor
nan shighe u nan lu.peren hen Loko. Alu shin tso je
nan lu peren kpa ve ur tso ve wua nan. Sha ajiir wueer
ior lu oron kwagh u ambe u hen Loko. Nahan ior kpishi
cian u peren uwagh shon er ambe a va wua ve.
Adan-Wade vande ungwan abaver a ior 6ron sha tom u
ambe u hen Loko ka ve yar. Hen fam shon u va hingir
wanger-nyom la, ambe mbela kér iperaor ugen shin
mnger hen Loko. Or la kpa lu nomsoor hen tar na
nahan a er num a ve yina ve ga. Lu ihom i hen anterev
nav kpa hingir u ambe vea kér un hen Loko ye. Kpa er
lu nomsoor yum yo, osul shin mnger yevese due sha

tar. Er due sha tar kpa ve de un ga, ve due ve za kohol
unanumervea wua un keng,

Ts6 or la nengen er ambe mbela due sha tar u
wuan un yo, a4 yevese a unde sha kon. Lu henen er un
unde sha kon nahan ambe mbela vea de un. Kpa ve de
g4, ve za kase shin tine ve lu keghen er saa una
hungwa ga. Ve lu eren inja er sha kon kpa vea unde a
za kohol un a num y6. Nahan lan or la shima a kpiliv
iyoler, “Ku! Ne ambe mba hen Loko yo, ka or a due sha
tar kpa ne de nan gaa?” Nahan ambe ugen ken até ve
gema tese or la ishev, kor tsongul mngeren uva ker.
Ambe la kende kaa er, “Mngerem man heen ne.”

Ambe u tese or shon ishev-mngerla, er nahala u
pasen or la er aluer ka mngerem tsegher vo, ve mba
amin nahan ka bunden ve u wuan un ga. Lu ior mba
karen sha gbenda ve va war or la sha ikev i ambe mbela
ve. Ibaver la kpa Adan-Wade ungwa nahan lu henen
shamin. Cier un iyol a gba henen er alaghga hen ape
un tile la kpa ambe mbela vea due a kér un.
Adan-Wade shi umbur ibaver igen i orfulani lu er a
ambe hen Loko. Orfulani ugen Iu va peren hen Loko.
Lu nomsoor u ambe mbela ma er asenge a na ga, kpa
ve la ga nahan ve so u wuan un. Er lu peren shin
mnger yo, ambe uhar kor un shin nguhar. Nahan a za
uwegh teghlee a dugh ikpaer ken dancikiu hua 1Iyol yo.

Tso a gema ikpaer la a gbihi shin mnger, maa Loko
uma mngerem due sha warawa. Nahan a too ikpaer la
a kuna ambe mbela ivol, maa ve hingir anomavongo
alun dindim-dindim. Ts6 a ta iyongo la kor a vem amin
hen kasua u Amarfu. Za nvoron hen kasua yo, a zer
ivongo la hen line mongor er una tee, Nahan ior lu oron
she sha gbashima je u vea yam ivongo shon.

Tsd or u nengen sha kasua u Amarfu la, Tkwe

Abenga, va nguren karen zende ikua vo, ivongo la kav
un. Nahan iyongo shon lu vaan zamber un er, “Ikwe
paamaa! Ikwe paamaal!” lkwe ungwan iyvongo la
mliam y0, a kav erilu zamber er una paa iyo. Nahana
tile a pine orfulani la ape a zua a ilev mbila yo. Orfulani
la kpa yer un ga, pase un hanma kwagh er lu la.
Nahan lkwe zamber a orfulani la na un pam cr a
zungwe ivongo shon mhoonom. Nahan orfulani la shi
dugh ikpaer kuna iyongo la iyol, maa i hingir ior her je.
Kpiliv ior 1yol sha kwagh la kpishi; gadia lu mbayev
mba hen tar la mbaifa ve.
Hii hen shighe u orfulani kor ambe gema iyongo shi
kor iyongo shon gema ior la je, ambe mem u kéron ior
hen Loko inyom jimin. Mbayev mba ve eren tsav hen
Loko la, kunya kor ve nahan ve kera lu zenden ken
ighar ga. Kpa inyom karen imom vo, ambe shi hide Iu
koron ior shin mnger hen Loko. Nahan ior shi gba cian
u peren hen uwagh shon.

13. ADAN-WADE WAR SHA IKUVUL

Er lu wanger-nyom hen shighe la y6, mngerem
pande kpishi shin kungé u Loko. Kpa Adan-Wade
vande houl a mngerem ma kpishim ga, shi lu wanye
nahan cier un iyol u hungwan peren. Fa uwe u 66n ga,
shi lu henen sha kwagh u ambe ka ve er hen Loko.
Nahan cier un iyol a tile lu kenger mngerem er ma lu
kuwan senen. Ishu lu numben sha zarmnger salen
avenge wasaar hiden miren. Nahan a gba henen er
alaghga lu ior mba ka ve hingir ambe la, shi ve hmgu'
ishu ve lu numben sha zarmnger ve. o

Or lu ikua u Adan-Wade una peren vea nan hen
shighe la ga. Nahan a gba tdmon ken shima er orfulani
u ka a kor ambe ve hingiriyéngo la, shi ma a va due her
u vea peren imongo. Kpa or la va ga; nahan a tile lu
keghen ior mba vea va u peren yé6. Er tile hen
kpemnger la, lu ungwan ay66so gong gong Loko yande
la. Nahan a hen er alaghga lu yange i kasua u Amarfu.
Henen nahala yo, sar un u peren za nengen kasua.
Kpa gbenda lhaaluuuna perga.
Ka tamber yo, mbayev utar va due her lu zan kasua. Ve
I sha kwav mom kua Adan-Wade. Ve lu 6ron er ve vihi
shighe sha yange la ve hingir u zan kasua fefa ga. Tso
ve kar a mciem iyol shio ve guusu ken mnger, ve 66
uwe tsang tsang ve per yande la, Mba peren yé ve lu
sen Adan Wade kaan er lu cian mngerem ka nahan lu
peren gaye. Nahan wan ugen ken ve gema kaa er Adan-

Wade ka 'kwase’ nahan a de una va per a na. Vihi un
kpi;ahi er wan la tuha un imbala y6, nahan shima tsue
un ker sar un u guusu ken mnger peren. Kpa er a fa
uwe gayo shiaciaueren nahala.

Tsé wan la guusu ken mnger per yande ape
Adan-Wade lu la za vav un gha peren a na. Er un fa
uwe ga shi lu cian mngerem kua ambe y8, a kamber
wan shon ave sha mon gbang. Nahan wan la lu fantyd
u 00n uwe peren ga, ve gema ve lu kuwan senen. Wan
la nengen er una bume vea saa ken mnger imongo yo,
a mire a wa ihum nahan gande Adan-Wade ts6 a pase
un ave iyol. Wan ti maa 60 uwe per yande la, undu
Adan-Wade ken kungé u Loko.

Ka shin Adan-Wade tsegher y0, a kera fa kwagh u una
er ga. Nahan a gba kuwan senen shi menan mngerem
shamfenaga. A mena igbomnger ngila, tsé shia tondo
igen. Ityungu-mnger gema lu shin hemen ape lu
kuwan senen la. lyuha-mnger shi lu fiir mngerem
senen shin ityungu la sha agee. Hwembe kpa lu hen
ityungu shon nahan hanma shighe u iv a mngerem.
Yange or a fa ga a tungu iyol a za hen hwembe la vo,
nan kera zua ape sbul angahar ga. Nahan nan sen
shin hwembe la mbidér, zanzan nan uve shimin.
Hwembe la lu mena ior ngee, nahan ior cian u tungun

iyol zan shin ityungu la.

Lu shin itvungu shon kpa ambe vea kor or ve
vern anan ye, Vungu u vesen vungul lu shin nya ikuaa
<pemnger. Vungu la pev gbenda za aser shin ityungu
4 Nahan ambe vea kor or+6 ve yem a nan ken vungu
i, Lu ker kpa ve memen ve koron ior shin mnger hen
thongo la ye. Vea nyar a or shin vungu la kpa ve wua
i fele ga. Ve tamber u vea fa aluer oru ve kor la a do
griterev ga yum yo vea pase nan. lor kpishi lu war sha
aciul anterevvevvenda ku ve.

Tso wanve u hemba ganden ken mbayev mba
utar la, nengen er Adan-Wade lu nongon u saan ken
mnger vo, a guusu a za kor un a per a na yande uve lu
vemen la. Adan-Wade war! Kpa cier un ivol er un war
tiu sha ikuvul vo. Hluer ka iwasen 1 wanye ugen la gavo,
wen kpa inya ma mena un hen sev mbula. Er war yo
saan ve ivol kpishi, nahan ve kaa er vea nyor hen
kasua yo vea er iniongo a ember.

Tso mba za nyoron hen kasua vo, mbayev mbela vila
ahurator pase ve kuwaren u Adan-Wade. Ahuraior ve
kpa er ve nenge a Adan-Wade vo do ve. Nahan mbayev
mbela cii vam kuese kua kunu ve er iniongo ve ember.
Nehan kpiliv Adan-Wade ivol sha doshima u ve tese
hen ana la. Er ngd na kende un covol je lu hiin u una
lu ken msaanyol a mbavev mba sha kwav na la. Shido
un u nengen er kasua ka alu vo, gadia lua vande zan

hen kasua ga.

Er ve lu hen kasua la, Adan-Wade nenge a akaa
a doon kua a kpiliv un iyol ngee. Ayéoso lu gong gong
hen kasua, shi ior lu eren akaa kposo a sha asema ve.,
Luve iyol gurgur kpa a fainja i ve [u eren nahala ga. lor
lu man msérom gberen amo ember, nahan a hen er
vihishima lu ken msdrom ma benden ga. Kpa shi a
nenge mbagenev lu kaan ihav, shin lu tuhan avelave
shin lu néngon num je kpa. Nahan shi & hen er
vihishima kua imanger kpa mba ken msérom ma
benden. Shi a nenge ior wuha iyol hen kasua do u
kenger ve lu zenden sha kwaor je. Kpa mbagenev gema
zer ajav ve lu ningir hen kasua sénon invarev. lor lu
teen akaa kposo hen kasua mbagenev lu yamen.
Mbagenev lu ember er kasua do ve, kpa mbagenev lu
vaan mishin hough kaan er mbaiv tsuwe ve inyarev.,

Uke kpa va hen kasua lu teen akaa ior lu yamen.
Akaa ve a teen hii sha amise-ikon kua goro zanzan ar
sha buluu man kahwa. Asa a zeren man petari kpa ve
Iu teen, Uke mbagenev lu zamber hen kasua ningir cr |
na ve inyarev; shi mbagenev lu kuhan dwem zender
lor lu namben ve inyarev, Ve di vé lu kpenga u ve v
kasua amin jecla.
Kwagh u hemba doon Adan-Wade hen kasua u neneen
lu amar a vinen. Ikyaior va a amar hen kasua lu vinen
ior lu namben ve, Ve wuha iyol tsembelee shi amar ki
ve fa u vinen. Nahan ior kumba her ngee lu nengen
amar shinamben ve.

'tiolov mbi ve lu kuhan la kpa do u ungwan kua u
kenger er ve lu vinen amar shamin voul yo. Orgen lu
tongon igida sha itiolov mbila gheren amo zan voul a mba
ve lu vinen amar la. Nahan Adan-Wade ungwa do un a
kaa er una vese una hen igida i tongon doon er or la

‘nahan. Mbayev mba ve lu iméngo la kpa tsér akaa a vea
vese a eren yo. Mbagenev tsor lu agbande a kuhan, kpa
mbagenev yo lu u vinen amar la hemba saren ve ye.

Tso Adan-Wade nengen er kasua alu yo, a kaa er
ka ijiir i kpiliv iyol kpishi. Gadia akaa a dedo kua a dang
cii lu hen kasua. Mfe man ibumev kua ifer kpa ve lu hen
kasua. Nahan a kaa er sha mnenge na yo, kasua lu inja
er gar u mbaihunduv nahan. Hanmaor ka nan eren
lkkwagh u nan so y6, nahan mbagenev ve nengen inja er
nan bume. Kpa ken shima i or la y6, nan lu eren ilu
kwagh u injaa. Mbayev mbela gema kaa er sha mhen ve
v6, kasua ka ijiir i dedo sha aciu kwayan banen her ga.

Ve lu hen kasua zanzan ior mba hiin u samben yé, Adan-
Wadce kaa a mbaycv mbela er ve de una za hemen a zande
nit. Nahan a wuese vo sha doshima man ieren ve hen a
n:. Ve kpa ve rumun shi ve kaa er a za dedo, yange igen

t=i» shi vea zua. Nahan a due a gba yemen ember shi

wuese mbayev mbela. Mbayev mbela yo za hemen 1
zenden hen kasua kenger akaa. Shi ve lu keghen u v
wase Uke ikyav a ker ikobo shighe u mbela ve alu koun

kasuayé.

14. ADAN-WADE HEN IKURAV-TIEV

Adan-Wade duen hen kasua yo, a gha yemen
henen sha kwagh u ngo na. Dvako u ngd na lu na un la
kpa hungurun ga. Lu sha ghaa u dyako la kpa aundu
tar na luvemen Ken igha na ye. Shia umbur luun bum
er una kar kposo a dyvako la ga. Nguren henen sha
kwagh u ngo na yvo, a ungwa ikenge i ngula ken shima
shighe u lu lamen a na la. Nahan lu un voul er shi ve
mba iméngo vo. Va kaven er un lu tswen hen gbenda
vo, a se sha lanshima er un lu bumen. Tso shi a gba
vemen veren shima sha akav a ngé na lu tese un la.
Sha er ngd'na lu tese un yo, gbenda u zan hen iya u
Ageva luica a izuwan i Tongov man lkurav Tievga. Lu
ve kaha zege ivom u tesen ikav i izuwan ve. Nahan za
karen izuwan la yo, a hen er zende na kera shi lihe
kpishiga.
Nguren yemen vo, a kohol wanye kwaor ugen u wen
kpa due kasua lu hiden hen ijiir na. Nahan a sugh
wanyve kwaor la, ngula kpa rumun shi sugh un. Tso a
pine ngula aluer una fa Ageva shin gbenda u zan hen
iva na. Wanye kwaor la gema pine un tar na a pasc
wen. Shi pase ngula er ngd na lu wan u Ageva. Pasen
akaa la v6, wanye kwaor shon kav un. Nahan ngula
kuve un sha iember shi kever like u vam hen kasua na
un. Nahan a pine ngula er i hii ve a ember un yum la,
Ngula gema pase un e¢r wen lu wan u Ageva, ter mom
vea Kutser ngo u Adan-Wade. Tso Adan-Wade kaven
er ve lu angbianev yo, saan un iyvol a ember. Mule gba

un ken shima a fa er un war, Nahan a kaa ken shima cr
una kera hide hen tse u ter na ga, angbianev nav ve
kpilim ve er ageba hen tar ve.

Ve za nyor hen iya u Ageva sha aondaimev,
nahan wan la kar a na ve yem hen ate ape Ageva lu ve
za sugh un. Nahan Ageva pine wan na wanye u ve lu
iméngo la. Ts6 wan na pase un er ilu Adan-Wade wan
u Kutser. Ageva ungwan er ily wan u Kutser vo, do un
nahan a pine Adan-Wade una lu vea orvesen 1 hen iy
nayo. Kpa a pase ngula er un Ju tswen yo. Ageva pinen
un eri hii ve lu tswen yé, a pusc er ngo na yange kaa cr
una va kohol wen aluer can alu eren un yum vo. Ka
nahan er can i gande un y6 un lu keren Ageva van ve.
Ageva ungwan kwaéron na vO, a wuese ieren kua
shimataver na la.

Kasev mba hen iva u Ageva mba ungwan er Adan-
Wade va y6, ve va sugh un shi ve ember un. Ta gude lu
do ve wan shima kpishi sha aciu lu kwase u umbur ior
nav. Nahan er lu uma kpa saan ve ivol a na ve wuese
un. Er Adan-Wade kande shi engem u kenger gavo,
asema vihi ve je mbagenev haa mliam sha ashe. Un
iyolna kpa er nenge iember ve hen a na kua leren ve yo,
mliam haa un sha ashe, Kpakera lumliam ma Mvion
uhwerza ga, lu doshima u ve ngohol un amin la. Kpiljv
un iyol a hii u kaven er wancovol kpa ngua do i
shimma. Gadia ieren i angbianev nav hen rse u ter na
tese un er covol lu ifan i tar, kera lu iwan tsegher er jor

éron la ga. Kpa hegen a hii u nengen er covol lu ifan i
tar ga, iluivavikaiva hingir iyolouv yo.

Tuv u hiihii hen igba na la, Adan-Wade fatyé u
yaven fefa ga. Shin er a fa er ka ken igba na un lu
nahan kpa, shi lu un ken shima er ka mnyam tsé ma
lu cier un y6. Lu henen er sev a va aven yo, Abagye una
va nder un sha igoor. Kpa sev mbu aven y6 kera lu
nahala ga. lor mba nenge a ve kpa lu ishiv mbihev, or
mom u hen iya u ter na lu ga. Tsa ayange kar kpa a
nenge a or u hen iya u ter na ga. Nahan mciem due ken
a na a fa er mimi un kera lu ken kpan ga.

Ageva ember wan na songo ilegh er a ya i saan
un iyol a hungur a can. Kasev mba hen iya na cii néngo
u eren akaa a Adan-Wade una zua a bem ken shima
kua msaanyol. Ve yam un akondo a zeren kua
akovangahar; shi mbagenev yila un iwer séngo ikyegh.
[len tsombor la cii ior ngohol un saan saan; shi
hanmaor hen igba na lu ember un shi nan un iveren i
dedo.

Hen igba na Tkurav-Tiev y0, ter na Ageva gema un na
sha ikev i kwase na u vesen. | yilan kwase la er Moji.
Wen lu kwase u lu a mkude-shima nahan so tswam u
eren a mbayev ga. Rumun er or a nzuvul a wanye sha
shigh nagh ga, nahan mbayev hen iya u Ageva cii
hemba lian a na. Oron a ior gbem er “ka ahu a hingir

ikon ye, nahan do u nzuvul a mbayev ga”. Veren shima
u mbayev vec zua a kwayan tsembelee ve va, nahan
wanye alu sha ikev na nan vese fefa. Hen tar u [kurav-
Tiev cii ior rumun a na, nahan ve civir un sha mle man

ieren naidedo la.

Moji ver shima koso Adan-Wade dedo nahan a
vese a agee iyvol. Lu kwase u eren iyuhe ga, nahan a
tese Adan-Wade kwafan u mimi. So un kpishi sha aciu
lu i véso ngd u Kutser i nyor amin hen ivou na, Kulser
kpa lu kwase u fan kwagh, shi Adan-Wade Iu warnye u
injaa kpishi. Kohol sha akaa ne y6, Moji ngohol un er
ka wan u sha kéndov na nahan. Adan-Wade kpa ver
shima zua a itesen i mimi sha ikev i Moji. Vesen hingir
wanye-kwaor yo, Ageva tsongo un nahan a due ken
wanye u kiriki a hingir nomsoor.
Ageva lu orvesen u hen tar na hemen sha akombo a
soron. Er shagba nango u tseren sha akaa, nahan yina
hen ityd na ga. Lu un kpa tumbun mbayev hen ipaven
na ye, Tsav kpa lu, nahan lu nomsoor hen ityo na.
Shighe u Tagude lu maren gala, 1or lu kaan erlu un za
wan na uwegh shin uya ye. Er shi ngula va hingir u
maren wan nahan kpa ior shi kaa er lu tom na. lor
oron akaa wueer sha Ageva a sha igbenda | mbatsav.
Kpa eren tsav sha mimi nahan do 1or a na kpishi
Vendan ifer a anterev nav u zeren wuan ior mbayev la.
Nahan yangc vea wua or sha apera 1 do un ga. Lu a
icigh ki una ta nan ken ahenga nan yesem nan nder
yd. Hen tar na cii ior rumun a na sha inja na i dedo la.

Gadia wen lu or u mbayiase nahan lu ndyaren sha
angahar a gbaaondo u Tiv.

Shighe u Adan-Wade lu yev la zenden vea ter na
Ageva, tilin un ikpa ve séron akombo kua u been ior
angev. Ageva shi kor un akombo a hen igba, nahan sha
gbaa la kpa ver un voul. Kpa va hingir wanye-kwaor yo
Iu zenden a kwav na; shi lu wasen ter na tom ken itiev
kua u keren swase va nan un. Fa tato u sha tar kua u
shin mnger nahan nyam banen ter na ga. Lu wanye u
civir mbavesen nahan nyumen orvesen swase ga. Hen
igha na cii ior lu wuese un sha kwafan na la. Gadia er
hingir wanye-kwaor kpa mem sha ikasewe i orvesen
pendan ityou shamin ga.

Kwav u Adan-Wade kpa saan ve iyol a na kpishi.
Lu sha ashe tsembelee shi so kwaor u eren. Gber ukari
kuma un shi mende anyi ken zwa do, nahan seen
zwaikusu ga. Lu tseer-tseer sha kwaor u eren hen igba
na. Kasev telen un atsam sha amar a vinen kua suwa u
kuhol. Vea vinen amar y6, ve telen un icam er:

Adan-Wade wanye u Mbajima
Wan tsee sha wondo yum

Ngu lyanga

A tsee sha wondo yum

Ngu lyanga.

Shighe u kasev ve lu kuhol suwa kpa 1 hembs

lun iti na ve telen ken atsam ve ve. Ve nderan icam v
wuese er lJu wanye-kwaor tsembelee yo. Ve kaan cr:

Wan u Mbajima

Se me nenge

Kunakwa-kwaor

Se me nenge

Ukari i Mbajima

Se me nenge

Wan mom moém

Se me nenge

Tsé Adan-Wade hingir wanye-kwaor v, o hen
igida a fa u tongon er lu kaaer una vese a er ln. Fa igidu
1 tongon vindi-vindi nahan hen igba na cil ve sughul
sha a na. Lu un kpa fﬁngun kasev kua nomso igida ve
vinen amar ye. Agwa na samber hen Ikurav-Tiey cii
shaigida naifanuténgon la.

Ageva lu so er una voso kwase a na Adan-Wade, shao or
ku a va kérun kpangula una zua a zayol sha gbenda la
gayo. Nahan lu torov a na er a tese un kwase uns voso
a na un. Er bee iyol kpishi vo va kera lu a tahav u
ningir sha er una zua a kwase a voso a na Aduan-Wad;

ga. Lu can kpishi u wanye-kwaor a kem kwase sha
tsencke u nan hen ayange la. Nahan lu mbavescn ve
eren akaa la sha aciu mbayev ve. Gadia angor kuadela
lu sha ikev i mbavesen, wanye luun a kwagh u sha

tseneke u nan ga.

Adan-Wade lu wanye-kwaor u tsenger kpishi,
nahan lu taver un u zuan a kwase u una véso. Er lu
wanye kpuer sha ikev i ngo na la je, ungwan ior 6ron
kwahir telen Wantor, Ve kaan er lu hiva do kwase
kpishi nahan ior lu sé6r un sha agesan je. Nahan
mdoom ma Wantor la nyor Adan-Wade ken shima, so
er ka imba kwase la una vese a voso ye. Kpa hingir
wanve-kwaor y0, imba kwase la lu taver un u zuan
amin. Nahan kpa a yina shima ga, a lu nengen er hen
tartiv kpa ior mar onov ts6. Hen kpeer er imbala alu
keng. Kpa lua fatyo u zuan a kwase u nan lu er Wantor
ga, tso maa ku wua Ageva.

15. KUNYA DO GA

Ageva kpen yo0 or kera lu u Adan-Wade una voso
kwase sha kwaor na ve nana kem a na un ga. Nahan
kera girim un iyol u voson kwase ga; shi kwase kpa lua
nenge ananusolaga. Luaingor henigba na ga, shior
kpa kera lu amin ken jime taveraa ga. Or u nana wa un
kwagh kongol6d, asondo alu ker ga, kpa kera lu ga.
Moji u koso un la kpa vande hemen a nom na ayange
kar. Mlu na vea kwav na man angbianev mba ngo na
hém do, kpa atam gema Iu ker ga. Nahan iember na
pande kpishi hen igba na sha ku u Moji man ter u ngo
na la.

Tso yange igen ikyaior 1 hen Ikurav-Tiev due
zende a mar a vinen za Kusuv. Ve lu zenden sha ajiir a
angbianev vev voso noov kua sha ahuraior ve. Shighe
la inyom av tom kera lu kpishi u eren ga. Mngerem kpa
pande kpishi ken iwagh i vesen nahan zende kera lu
can ga. Ve lu vinen amar ior lu namben ve inyarev shi
ybéron ve iwer songon ilev. llev mbigenev ilu nan ve er
ve yem amin nahan ilu songon mbila ga. Ikyaior shi
voso kasev sha amarve avinen doon la. Lu Adan-Wade
lu téngon igida ve lu vinen amar ken zende la ye.

Er Adan-Wadc lu wanyc-kwaor tsembelee shi la1gida i
tdbngon, nahan kpa a fatyd a voso kwase ken zende la
2. Nenge a kwase u nan do ashc or Wantor u ior 6ron
la ga; shi or kera lu u una voso kwase nana kem ga.

Nahan shin er kasev so un nahan kpa a nenge er guda
una gba lun gbilin ts6. Kwagh la vihi kasev a na kpishi;
cadiadove shima.

Zende ngu kuren u vea hide hen tar ve yo, ve kar
hen geri u Katsina-Ala. Katsina-Ala ha geri u hen tar ve
utor sha ajiir kposo hen tartiv va teen ishwa shi yamen
akaa her. Ve lu a ahuraior kpa her shi angbianev vev
voso noov hen geri shon. Nahan ve tsa hen geri u
Katsina-Ala ayange atar ve lu vinen amar ior lu
neunben. Do ve hen geri shon kpishi sha aciu ior
ngohol ve her do.

Katsina-Ala lu ciangeri hen tartiv sha ayange la.
[.u mom ken ajiir a ator a hen Tiv cii va kohol her u
oron ajir man u soron tar ve, Ve yilan mkohol la er
Jirtamen. Alu shighe u Jirtamen yo, nasera kpa a va
shi lu un hemen sha u éron ajir man sha msertar ve.
Hiihii la nasera teman tswen u eren akaa ne. [jir i
wuaor kpa oron shi lu a tahav u senden or sha kwabo
1 nan. Nasera tswen lu or tor ugen hen Shangev-Tiev
jir er a wua kwase na a injashio, nahan sende un sha
kwabo la. Tor la i yilan er Abagye. Kpa ken masejime
msertar u hen tartiv hingir sha ikev i mkohol u
Jirtamen jimin cii. Nahan nasera kera lu a tahav u
teman tswen sha msertaru hen tartiv ga.

Makeranta u vesen shilu hen geri u Katsina-Alaiyilan
cr Midol Sukul. Nahan ior sha ajiir kposo hen kpentar

u Benue va henen makeranta her. Benue lu kpentar u
Tiv lu ker kua akuraior agen ken msertar mom hen tar
u Nigeria. Lu nasera kpa kuva tar shon ye. Nahan
Katsina-Ala lu cianjiir u abuter kpa lu her tesen hen
makeranta u Midol Sukul yo6. Yange or a bee
makeranta shon nan hingir buter-il u eren tom a
nasera iméngo. Nahan i yilan ve er ior mba ercn tom
Uke, sha aciu Uke ningir a nasera u wasen un man u
samber a ibaver i tom na.

Geri u Katsina-Ala ka u hen kperifi, nahan igirgir-
mnger va kuran ishwa her shighe u fam a gba. Agirgir
va kuran ishwa u yemen amin shin tyeku za tindin
amin ken tar u nasera. Yange or too ishwa ken iba a
zende angahar a za tee hen Katsina-Ala. Gadia
ighenda i mato lu kpishi ga; shi mato kpa ve ngee hen
ayange la ga. Nahan ior hemban zenden angahar, shi
ve tdon ikyav sha ityou vev. Hen ayange la ibashwa i
vesen je kpa i tee sha sule uhar tsegher.

Kenti mba yamen ishwa lu hen kpemnger u ifi u
Katsina-Ala. Yange a yam ishwa y6 i haa ken ubufu i
ver hen kpeifi nahan agirgir a va kula. Shighe u agirgir
alu van yd, a va a ikyav kposo u va veren hen kenti teen
ior, Bar kua mkurem ma shien shin ma ercn iwer man
akondo a zeren kua cahul kpa ve lu; shi msorom ma
taver kume anza kposo ma lu. Nahan ior ve yam akaa

ne hen kenti mbela.

Agirgir vange a va yo i wase kpishi, sha aciu bar
lu can u zuan amin nahan ior hemban yan ivue i ndor,

Er Adan-Wade lu hen Katsina-Ala la, a zua a
orgen | yilan er Kunde Agef. Wen lu wanye-kwaor hen
lJkan hen ipaven i Mbagwa. Va zende hen won na sha
mgbe u tsule un er ngula a wase un. Wen kpa tongon
izida hen tar na, man hen Ukan cii or va ikua a na ga.
Kpa cr ungwa Adan-Wade u téngon igida yé do un
hemba cii. Nahan a hingir huror vea Adan-Wade. Soer
ma un zua a ortsuum hen a na sha igida i tongon. Hen
ayange a ve lu hen geri u Katsina-Ala imongo la cii,
Kunde Ager lu ningir a na sha kwagh la.

Tso er ve hide hen ijiir ve yo, ve ver yange i vea
kohol hen iya u orhemen ve la. Lu u vea za kar kwar
sha ilev mbi ve zua amin ken zende ve vo. Yange la
kuman vo ve kohol her. Adan-Wade kpa Iu her shi hen
er kwar u vesen alu sha aci na. Gadia lu or u tongon ve
igida shi lu un dondo ken orhemen ye. Ve songo ilev
mbila ve bur ve kar kwar sha ihunda 1 mlu vev. Kpa
Adan-Wade vo ve naun kwar ga. Wen lu anigba nahan
lu a ian i una tema kwar a igba na ga. Kpa gema lu a
ian i una 106 nyam hen a ve sha igbayan. Tso er wen so
nahala gayd, ivuluv kpa a zua amin sha ilev mbi ve
songo la ga.

Kwagh 1 kwav u Adan-Wade er a na hen igha na la vihi
un kpishi. Kpa igba gema ka ijiir 1 or norom her gayo.

Gadia anigba ka ‘ikyegh' hen igba na i vea fatyo u eren
gbayol amin. Nahan ka i taver u or a ta uwegh vanger
er kamo je ne ken igba i nan. Nahan shin er kwagh u
kwav na er a na la vihi un kpishi nahan kpa, Adan-
Wade cia u tesen shimavihin na sha ieren ve. Kpa a
kaa ken shima er "kunyé. do ga! Aluer ka u anigba una
lu a kwar man icivir hen igba na gayo, guda a lu gbilin
hen ity na a zua a kwar man icivir”. Gadia lu nengen
er un lu tseer-tseer hen igha na, kpa ieren ve tese er lu
a icivir man kwar hen ave ga.

Adan-Wade nengen er mlu na ken igha na kwar man
icivir lu gay6, sar un u hiden hen tar na. Tso va
ungwan er Swande saa ku yo, a za yar ku a nenge
angbianev nav. Ve ngohol un a afanyo a vaan sha ieren
ve hen a na nahan do un. Er hingir wanye-kwaor je ve
lua nenge a na ga, kpa agwa na y6 ve lu ungwan lu
doon ve. Anterev nav cii kaa er a tsa ken igba na yum,
guda a hide a va kohol ve. Wen kpa rumun er una hide
a va kohol ve, Nahan yarcn ku been yo, a hide hen igba
na; kpa ityd na lu veren ashe u nengen a na man u

ngohol un.



16. ADAN-WADE KIDE HEN TSE U TER NA

Er kera saan Adan-Wade iyol ken igba na gayo, a
nenge er guda una hide hen ityd na, Mciem kera lu ken a
na u hiden ga, sha aciu kera lu wanye kpuer ga. Shi
anchianev kua anterev nav cli sar ve umaa va kohol ve.
Ml na ken igba na wase un shi seer un kwafan sha
iphenda wueer, Shin er ve lu a na dedo nahan kpave faer
lu orvanva hen tar ve. Nahan ve eren idyu i s6ngo-songo
o na ga; padia ka akaa cii a hen ityd anigba una fa ga.
Ts6 nengen er igba ka mule u hen komgbenda, ka or a
mem her a kundu nan iyol kpa ilu 1 nana za hemen a
zende yo, lu u una za hemen a zende na. Er Ageva kua
Moji kpa kera lu uma gayo, or u timbir un u hiden hen
itvo na lu ga.

Tso a yila igba na u pasen ve er sar un u hiden hen
t:i1 na. Er ve va kohol her vo, a kaa er ve nenge mlu na a
ve- do kpeer kpa ka orvanya un lu hen tar ve ye. Nahan
aluer un kpen mdoom ma orvanya kwagh u henityénaa
hemba un u fan. A wuese er ve nenge sha a na un gande
un hingir kwaor yo. Gadia alu sha iwasen kua doshima
ve ga, alaghga ngise je ku ma zor un kera. Nahan a
zamber er aluer sha mfega shin lanev, una er ifer hen ave
kpa ve de un a kwabo la. Shi aluer una laha orvesen, shin
nana sON un swase una nyume nan, kpavede un ainjai
dang la, Oron akaa la y6, a sén ian er ve na un ghenda

una hide hen ityo na.

Er ve ungwa kwaoron na yo, kuma ve ken asema
ve wuese un kwafan. Ve kaa er ka mimi or saan ken shir
ga, nahan vea faty6é u vendan a na u hiden hen tar na ga.
Ve pase un er shima i de nyian un ga, ka ve ken asema a
na wang sha ayange a mlu na a ve, Gadia a laha ve ga, shi
a za orvesen uwegh sha lov shin a ningir nan shin kungul
ga. Kpa u vanden afanyo yo, ve kese mngerem ve hamber
ifan ve kaa er, aluer sha mfega una to6 wuhe shin
orvesen alu yan 'bagu’ una aser shamin abu kpa kwagh
la a bee.

Ts6igba na gema pine un aluer mzeryov u yange lu
tan un hen ityd na, ve yevese va kohol ve la una nyér ken
ho y6. Nahan a pasec ve er un sember zan hen tar na kpa
luun er ivav la bee shiiyolouv. Kpa shi a za hemen a pase
er un kera lu wanye kpuer gayd. Nahan or alu u nengen
sha a na ga kpa una koso iyolna. Tsé ve na un gbenda er
a za dedo, nguhar kpa a de manden kera sha ghenda a
tondon igbum ga.

Tso Adan-Wade t66 akaa na kua dvako u ter na la, a kor
gbenda u hiden va kohol ityd na. Kwav na man kasev ure
hingir gbuul er lu undun ve yo. Ve lu zungwen or u vea
zua a nan u fan igida i tdngon er un la. Yange i lu undun
ve la shi lu kasua u Amarfu, nahan mbagenev ver un
gbenda nyor her. Mbayev kasev yam iyua até kp.n:-_an na
un er a umbur ve amin. Ve na un abin u tseen amin kua

iyov i ken ihéwe man akaa wueer agen. Nahan do un a

wuiese ve sha iyvua mbela; shi a kaa er una umbur ve
ken uma na cii.

Adan-Wade shi kohol mbayev mba lu war un
hen shighe u lu yevese yemen ken igba na la. Ve kpa ve
gande ve hingir ikyaior er un nahan. Shin er ve gande
nahan kpa ve zenden imongo her ken doshima; shi ve
bunden u van kasua ga. Er anenge a ve yo a kav, gadia
u lu so er unia vav un a per a na kpa hembawenla, lua
gom hen icul shi gber ukari voul er un nahan. Ikyaor la
yvH nenge a na kpa kera fa un ga. Gadia Adan-Wade
vese tav sha dwasaar kera lu wanye u yange lu er a
mende sha imondo la ga. Pasen 1yolna hen a ve yo, ve
umbur nahan saan ve ivol u shi nengen a na. Ve cii ve
lu ken iember er shi ve zua yo. Nahan ve za a na hen
ape ve tema ve lu benden msdrom la. Ve lu man
msorom ember shi 6ron akaa wueer avande karen yo.

Ior mba samben hen kasua vo, Adan Wade due
¢ba vemen hen tse u ter na. Kasua u Amarfu lu u hen
tar na Tongov nahan kera lu ken igba na ga. Tso a wa
igida sha zwa a gba tongon pasen mlu u wancévol
kaaner:

We alu wancévol
Man we alu yev yoé
Za kohol 1gba you
Vea koso u dedo

U gande u hingir or

We alu wancdvol
Man u gande or yo
Lu hen ityé you
Vea koso u ga

Kpa u koso iyolyou

Aluer wancovol vese
Ka hen igba na yo
A hide hen ityo na
Igba do yev tsegher
I do ken ganden ga

M vese ken ighba yam
M fa miu u ken igha
Ityé do kuma ga
Kpa kpan lun her ga
Tor kpd lun her ga.

Hii hen kasua u Amarfu yem hen iva u Adan-
Wade lihe lu zende u nyion iyol ga. Kpa shighe u lu
wanye la lu gogo tion-gbenda hen a na, kpa kera lu
nahala hegen ga. Er a timbir hen kasua kpishi yo, a za
nyor hen iya na sha adéndaimev. Angbianev nav cii do
ve er hide va kohol ve y6. Nahan ve ngohol un ken
doshima ve hungur a zayol mbatsev. Abagye kpa leren
na tese er ivav la bee mase shin iyolouv. Kpa nyor lu
iuv lu keghen shighe u una va tsev inja na yo. Adan-
Wade kpa hungur a can na i ngise la; nahan saan un
ivol u hiden va kohol ityo na.

Anyom a Adan-Wade undu iva u ter na la, akaa
nzuvul ngee hen tse u ter na. Akaa la va angbianev nav
a zwadosul kpishi. Ve lu ken vihishima u idyu ve kera
lu imém gay6. Onov mba Abum cii biishi a énov mba
Wade ga. Ve cii shi ve t66n usu vea Swande kua 6nov
nav ga. Kasev vev kpa kape ve zuan ga jela. Zayol
mbela hii sha ku u Abum zanzan nyor sha aeren a
Swande hen tse shon. Tamen va due sha Swande hen
tse la, man iku er her kuma inyiin i anterev lu kaan er
ka un. Onov mba Abum uhar mbakasev ve voso noov
Jje saa ku; shi wan u Wade mém kua wan u wan na.
Nahan iku la nder akaa a vande lun ve ken asema yé.

Er anterev kaa er ka Swande lu wuan iku la,
nahan kpa a nyiman ga sha itesen i kwase na Abagye.
Abagye lu henen er anterev vea hingir u cian nomnaer
lu tsav nahan una hemba zuan a icivir hen ior. Kor u
tumbun kpa nasera va venda nahan ior kera lu a
mciem sha aeren ve ga. lor shi lu kaan er Swande za
hide a dyako u Tagude lu tindi amin hen tar na la. Ve
lu pasen er ka nahan kpa Swande lu wuan iku la u
soron ikyav mbila amin ye. Kwadron la gba duen ga, hii
lu sha zende u Swande za hen Ikurav-Tiev kimbir man
ior kav mgbe la gayo. Wen kpa rumun pase or zende
shon ga. Lu hen shighe shon iku la hii u eren ye. Shin
er mimi lu ken alam shon ga, nahan kpa Abagye hingir
u tesen ikaviior a hen er lu mimi. Lu eren nahala u tan
1or meciem iyol ve cian un vea nom na.

90



T'so er zayol mba hen tse shon ngee yo, ve hingir
u teman uya selam-selam sha ihunda ve. Onov mba
Abum due iya ve kposo, shi angbianev mba ter ve uhar
mba sha ngo due cir atumbe ve. Swande kpa due za
tema twev na vea kasev man énov nav ve lu ikéngov
vev. Ve mase undun é6nov mba Wade kua kasev nav
tsegher hen ijiir la. Kpa shighe u zayol mbela hii la,
Adan-Wade [u ken igba na, nahan er hide va kohol ve
kpalu ken ihom la ga.

Er Adan-Wade hide hen tar na yé a za kohol
Kwen, wan u Wade u vesen, ape lu i mar ve la. Ngula
tese un vegher ape ngise kungul u ngd na lu a maa
iyou her. Nahan un kpa hingir ulun a kungul. Kpa
shighe u lu ken igba na la lu a kungul ga, sha aciu
orvanyalun a kungul ga. Hen tar na kpa ica gba ga, 1sd
- iti na due gbungur gbungur. Gadia hen tar na Tongov
kpa or kuma igida i tongon sha a na ga. Lu un téngon
kwav na kua kasev igida sha amar a vinen ye. Nahan
saan ve iyol a na shi un kpa hemba doon un u zenden a
kwav na hen tar na.

17. TULE-BUA LA KA U SAAN GA .

Ts6 yvange igen anterev mba Swande va kohol
hen tse na u vea tov sha zayol ugen. Ayooso lu hen ato
u 6nov nav sha dyako ugen u ter ve undu ve amin. Hen
ape ter ve tema twev la ber lu ikua her, nahan ber la
hingir sha ikev na. Lu zege ber u ishu banen shimin
gayo, nahan lu a inja kpishi hen tar la. Shighe u ter ve
lu uma la hanma inyom a l6h6é anterev mba sha
iyengor ve va yar ikor shin ber ve kor ishu. Hanmaor u
nana kor ishu a ngee yo, a sav ishu imém i ivesen sha
aciu lu ber na. Er va kera lu uma ga, kpa ieren la za
hemen her.

Er Swande kpe yo, anterev nav kar dyako na kpa
ve kera ver or u nana nengen sha ber na ga. Wen kpa lu
ver or jighlii u nana nengen shamin shighe u lu uma
ga. Wan na u vesen u nomso u ma lu nengen shamin
la, lu i mar un iwuanor nahan mfe lu ken a na yum ga.
Nahan wan u gema cir sha a na u nomso hen hunda
ugen lu eren tom la. Wen kpa dondo ieren i ter na sha
ber shon, nahan ayooso lu shatom naga.

Wan u Swande u lu ngd mém shi dondo sha iwuanor
la, u nomso u vese ken igba na yo, za hide va kohol
angbianev nav. Nahan shima do un sha kwagh u berla
ga, nenge er shin er ngula lu iwuanor nahan kpa ka un
ber u ter ve ma lu sha ikev na ye. Lu veren shima er
ber la a hingir sha ikev i ngula y6, wea u ve lu ngd moém

la una nengen shamin ken iti i ngula. Tso wan u I
vanden nengen shamin la rumun a mhen la gayo,
ayodso lu kpishi hen ato ve. Ve hingir ulun ken
vihishima hen tse u ter ve. Anterev mba nengen nahan
yo do ve ga, ve za u vea sor aybosola a bee. |

Adan-Wade lu mém ken mba ve kohol hen tse u
Swande u séron mlu u énov nav. Ve tov sha zayol la ve
hime iyongo shon. Tsé anterev mba nguren kohol iyol
u vea yem yo, Adan-Wade kaa er un so u pinen kwagh
keren iwanger hen a ve. Anterev kpa rumun er a pine
ts6 alu kwagh u vea na un iwanger kpa vea fa. Nahan a
kaa er un vese ken igba na nahan akaa kpishi a hen tse
u ve dnov mba Wunakombo un fa ga. A za hemen er
kpa bee un er sha ku u ter na Wade la, ve anterev ve
kar dyako ve na un tile-bua. Kpa er un hide un va
kohol ve je, un ng:ua'!'a kwagh u tule-bua shon ga.
Anterev mba ungwan kwadéron u Adan-Wade yo, ve
umbur er kape yange ilu jela. Nahan ve huan ving ve Iu
henen sha kwagh u tule-bua shon. Ve kpa ve kera fa er
tule-bua la kure ga. [bua kpa lu hen tse u Swande u
vea hen er ka tsombor u tule-bua la ga. Nahan ve yila
énov mba Swande, u yange ve wa un tule-bua shon
sha ikev la, ve pine mbela kwagh shamin. Kpa mbela
kaa er tule-bua la lu vese mar énov kpishi kpa ter ve
kér bee ghayol nav amin cii.

| " Sha kwadron ve y6, tsombor u tule-bua la tim
shaikeviterve.

Anterev mba ungwan kwadron u 6nov mba
Swande yo, ve pine aluer ter ve yange una kaa ve imo
sha tule-bua shon shighe u lu uma la. Kpa ve kaa er
ter ve yange or v¢ kwagh shamin ga. Nahan anterev
yila Abagye pine un kwagh u nom na lu kaa sha tule-
bua layd. Abagye kpa nyiman u fan ikaan i nom na sha
tule-bua la. Tsé anterev gema kaa er, “tule-bualakau
una saa ga”. Gadia ha dyako u yange ve na Adan-Wade
sha ku u ter na. Nahan ve kaa er 6nov mba Swande ve
nenge sha kwagh la, ve hide Adan-Wade a dyako na.

Er Abagye kua 6nov mba nom na nyiman u fan
kwagh sha tule-bua la nahan kpa lu mimi ga. Lu ken
tsombor ¢ tule-bua shon Swande véso kasev na 6nov
nav mbagenev ye. Shi tsombor u tule-bua la ugen lu
ken igba i 6nov nav hen kwase na Abagye. Lu sha
mhen u Abagye kpa kwagh lu nahala ye. So er una
gema dyako u Adan-Wade la a hingir kwagh u énov
nav. Tsombor u tule-bua shon ugen y6, un vea nom na
ve kure ghayol vevamin. '
Tso6 ka hingir u 6nov mba Swande vea kimbi dyako u
tule-bua la y6, shima vihi Abagye kpishi sha kwagh
shon. Nahan a kaa er kuma u nderen akaa a ken jime
yd un kpa una de ga, Tso a gba ningir sha hen noov nav
lamen a ve ken mnyer. Lu kaan er ve ér kwagh u tule-

bua tsegher, ve kera piﬁe dyako ugen u Adan-Wade lu
amin la ga. Kpa anterev ver ato sha kwadron na la ga.
Gadia ve hunde asema sha kwagh u dyako la. Adan-
Wade kpa er hide va kohol ve kpa lua tese ikav i shima
anyian ve a na ga.

Abagye kumbul a anterev yum yd, ve kaa a na er
bee ve er yange nom na za hide a dyako lay6. Nahan er-
ngula a kera Ju uma gayd, do u vea pine un kwagh u
dyako shon. Ts6 Abagye hingir u zamber kaan er
kwagh yange lu nahala ga. Ka ibumev vev yange wen
kua nom na ve lu tesen ikav i anterev a hen nahala ye.
Shima lu nyian un er alaghga anterev vea za hemen a
pine dyako la a taver, Tsé una zuan amin u nan ve
gayo, vea wua un er lu ve wua ’I‘agude nahan. Hen
shighe la a vaa afanyé kpishi sha ieren na vea nom na.
Shin er anterev kaa imo la nahan kpa ve kera za
hemen ve pine un dyako la ga. Nahan Abagye shi hide

nydr iuv yav girgir kegh ian igen.

18. ADAN-WADE ZA SHITIRE

Orkwav u Adan-Wade ugen, Awua Atsem, lu
s66r kwase hen Shitire hen ipaven i Mbajir. 1 yilan
wankwase la er Shimenénge Lijam. Do kwase ashe
nahan ior s66r un ngee mba hange ve u voson un kpeer
yo. Awua Atsem kpa hange un u véson wankwase
shon. Lu hii fan un shighe u za zende hen won na,
Amenger Annase, hen tar la y6. Sha yange la ngé u.
Shimenenge vihi msérom nahan ior za u vea ma. Wen
gema lu wasen ngd na u teén msérom mela. Awua
Atsem kpa won na za a na u vea ma msérom. Lu yange
ilahadi hen sev mbula nahan tom lu ga.

Tso er Awua Atsem nenge a Shimenenge yo, do

un nahan a tsér kwase. Kwase kpa venda un ga,
nahan a lu s66r sha ghashima je. Wen kpa lu wanye-
kwaor sha ashe tsema-tsema, nahan lu u kwase a
venda un gagher ga. Er hide hen tar na kpa kwagh u
wankwase shon lu un ken shima. Nahan a hide a za
shi a kimbir. Won na kpa lu wasen un kwase u soor
sha er won una zua ve igbenda ihar yo.
Er hange Awua Atsem ken shima sha kwagh u
Shimenenge yum y6, sar un tsung u kwav na ve wase
un u s60r kwase shon. Nahan a pase ve awashima na.
Kwav na kpa rumun er vea za wase un a v0sO
wankwase la. Kpa ve kaa er do u vea gba zangbilin ga;
guda vea kar iyol a za a amar a vinen.

Mhen la Awua Atsem kpa vihi un ga; gadia
gbenda la hemba lun zange u ikyaior véson kasev. U
soar kwase jighlii véson la, ior mba hen ijiir shon ve
zua & ian i tdvon fan jime i or u nan lu s66r ve wan.
Nahan shighe ugen kwase a bunde or sha mvihi u jime
i nan la. Shi shighe ugen shagbaor nan va gagher nan
kem kwase la a voso. Kwase u kemen kpa lu hingir
myohom nahan lu kwagh u ikyaior a faty6 ga. Kpa sha
amar a vinen yd lu can ga u or a yevese a kwase. Nahan
ian ilu u tévon nan jime fan mlu u hen ijiir i nan ga; shi
myohom ma kemen kwase kpa ma pande kpishi.

Adan-Wade kpa rumun er una za wase orkwav
na kwase u s60r. Er un kpa lu keren kwase una voso
y6, nenge er ka u zenden sha la una zua a kwase ve,
Lua voso kwase ga, nahan yina u é6ron kwagh taver
imo hen ape kwav na ve lu. U wen véson kwase lu
kwagh u kiriki hen a na, Kasev kpa so un mba sarve a
na kpishi y6. Kwagh u lu hemban un lu u zuan a
wankwase u nan do vindi-vindi er Wantor u ior éron
ken kwahir la.
Ahuraior a Adan-Wade kua kwav na cii pase un er lu
bumen vihin shighe. Gadia una fatyé u zuan a imba
kwase u nan alu er Wantor la ga. Wantor kua mdoom
nam lu kwahir, lu mdoom ma or mar wan lu nahan
keng ga. Nahan ve kaa a na er a ker kwase a véso a ver
tse a de u bumen. Kpa Adan-Wade rumun u eren
kwase sha mkanan ga; shi hen kpeer er hen tartiv kpa

or a fatyé u maren wan una do er Wantor.
lor nongo er Adan-Wade a ker kwase a voso, a

hungur a mnyam ma lu cier un la. Ve pase un er
mdoom ma igbenda ihar; ka mdoom ma mluashe kua
mdoom ma ken vanger, Mdoom ma mluashe ve pase er
ka ma marami u sha iyol di ts6, kpa gema ma a can ker
sha igbenda wueer, Ka ma mondo i engem hahan ma
lu sharen i hanmaor, shi ma a zayol kua afanyd a vaan
sha akaa ngee. Nahan wanye-kwaor u alu parev zayol
ken uma na kpenen mdoom ma mluashe tsé ga. Ve
tese un ikav hen tar ve sha ior mba véso kasev do ashe
kpishi yo, hanma ve néngo ulun a zayol ken uma u
nan sha igbenda i kasev vev, Zayol vev hii sha jimba i
eren kua hwev, man m'ban u feer shin kwafan ken
kasev mbela. Kasev mbela kpen mdoom nahan binabi
yem ve a kwar u mfe, nahan noov vev faty6 ulun a ikile
iyol hen tarve ga.
~~ Mdoom ma ken vanger ve pase er ka ma or a

numbe amin ga, sha aciu ma a zayol kpishi ken ma ga.
Kasev mbela ka ve lu a mfe u marami nahan ve lu a
shimaveren man ikoiwan sha akaa, Tom kpa ka ve
fatyd u eren tsembelee, nahan noov vev ve lu a ikile
hen tar ve. Nahan or u nan véso kwase a do zulee ga,
ka nan hemba lun a imemen ken shima. lor kpa ka ve
hemba ngohol nan sha ieren i dedo i kwase u nan la.

Adan-Wade rumun a mhen u ior lu amin sha
mdoom ma mluashe kua mdoom-ma-ken-yvanger la.
Kpa shi a nenge er hen wanye-kwaor yd, ka doshima
alu sharen i hiihii ye. Kpa doshima gema ban kpishi
hen kwase u nan bena u kenger yb. Nenge er mdoom
ma ken vanger tsegher ban a doshima u ka a seer sha
mdoom ma mluashe ka ma lu amin la, Kpashia hen er
ka hanma kwase u nan do ashe binabi a yem nan a
kwar u mfe man ieren ga. Teé rumun u ungwan imo i
ior sha kwagh shon gayé, ior ver ashe vea nenge
bamberadéndo uuna védso la.

Tsé Awua Atsem kua kwav na gba karen iyol
vinen amar a vea za kwase u sdér. Ve kar iyol ka
kuman ve y6, ve ver yange i vea mouv zende shon.
Ayange la nga kuman y6, ve kior gbenda u yemen
Shitire. Asema lu ve ker gurgur sha zende la; gadia
ikyaior igen kpa hen’er vea hide gbilin ga, Ve lu memen
kuhan amar sha ahuraior ve kua mba véso kasev hen
tar ve. [or mbela kpa lu ngohol ve dedo; shi ve luzuan a
kasev tséron mba vea s66r, nahan ve hen er zende a
vihi ve ga.

Er ve za nyor hen Mbajir ikua ape ve lu zan la yo, ve
haa ikyav hen won ve Amenger Annase, Wen voso wan
u Kandem hen Ugber, ipaven i Tongov igen. | yilan
wankwase la sha itikwav er Katsina. Lu wankwase u
fan kwagh kpishi nahan do nom na shima tsung je.
Amenger Annase vea kwase na ngohol ve do, nahan
shima shi seer taver ve. Ve tsa her kpernan iyange

kpeese yo. won ve hemen ve gbenda u zan hen iya u
Lijam.

Shighe u Awua Astem kua nongo na lu karen
ivol vea za kwase u séor la, ashiér a Shimenenge agen.
kpa za ungwa ibaver shon. Nahan mbela kpa wa iyol u
vange la vea tagher vanger hen iya u Lijam. Gadia
awashima u Awua Atsem la, kasev mba ve viso noov
hen tar na shi angbianev vev lu s66r Shimenenge yo, ve
tindi loho sha ajiir la ve pase mbela. Kpa Awua Atsem
kua nongo na kera fa nahala ga. Nahan za zulum a
nongo na u vea nyor hen iya u Lijam yo, ve ungwa
itiolov her nzévul ken ato. Lan ve shima ve lu henen
lkwagh u lu zan hemen hen iya la y6. Shi ve lu ungwan
igida er: .

Shimi wameoo
Antamenor

A kemeu y6 venda
Gum-kwaseoo
Antamenor

A kemeu vendaa

Ashiér a Shimenenge agen, Organde Mnenga
wanye-kwaor u hen Mbaterem Ukum, kua Kon
Tandyer or-Shitire u hen Kpav, vande nyéron heniya u
Litam lu kuhan amar vinen. Ve lu karen iyol keghen
mve u Awua Atsem, shi ve lu henen er una va ga kpa
vea kure hen atd ve kwagh u Shimenenge la.

Tso Adan-Wade wa igida sha zwa t66 gercam,
nongo u Awua Atsem gba rumun van ken huaya kaan
er.

Ka an nan tsuuv er ulam a mo
Mo wanye udoon kasev shima
Orunan tsuuverulama mo
Mo wanye u doon kasev shima

Atsam a ve lu tongon igida shamin la lu ikyaior
dugh ve, shi ve so a kpishi hen ayange la. Kpa zayol
gema lu ken atsam shon u tesen er ivungu-anyigor
nyor hen tartiv lu vihin amise a mlu ve. Sha ieren man
mlu u Tiv y6, mbayev karen mbavesen shin kungul
sha ieren shin kwaoron ga. Mbavesen lu cian-
mbaiorov nahan mbayev civir shi ngohol itesen hen a
ve. Lu mbavesen ve koson shi ve kuran mbayev ve.
Mbavesen vason anuun-akasev u yisan ve wuhe kua u
tilin ve ikpa, kpa zayol lu sha kwagh la ga. Anuun-
akasev kpa lu ve kunya u voson mbavesen ga.

Kpa ikyaior va hii i nengen er ka ve tsegher i do u vea
voson anuun-akasev ye. Nahan ve hingir u dughun
atsam a vea iniv kasev asema u vendan u voson tse-
mbaiorov, kua u pasen er ve lu agumaior kasev ve
hemba soon ve yo. Atsam ve lu tesen er ikyaior hii u
yevese mbavesen kua itesen i mbela. Ts6 kasev maa
hii u vendan u vdson tse-mbaiorov, shi ve lu gheren
amo tesen doshima man sharen ve hen agumaior.
Gambe kera lu sha aciu mbaanderev ga, lu agumaior

kasev so u kuven hen gambe ye. Nahan mbavesen lu
hingir covol ken gambe kunden wuhe; shi ve kera lu
zuan a kasev mba tilin ve ikpa ga.

Tso ior mba ungwan icam shin kungul yo, ve
tsehe ve yem hen ape Awua Atsem lu nyoron a nongo
na la. Iya u Lijam hingir her er i mir amar y6. Kpa lu
nahala ga. Lu ikyaior due sha tembe u vea faor u nana
yem a Shimenenge ye. Nahan lu kwagh u vea vine
amar yange la, aluer or tondo mon shin kever vanger
kpa avihi ga.

Er Awua Atsem due a nongo na sha tembe yo,
Adan-Wade hura igida jang, ahu tenger hen iya la cii.
Wuhe kor haa virvir ken asema a ior. Ve kase amar ve
vine kwagh hundu sen. Hanmaor rumun er ve hemba,
orgen va ikua a ve ga. Organde Mnenga kua Kon
Tandyer ure hingir gbuul, iyol kera taver ve u shi vinen
amar ga. Asema vihi ve sha er agumaior er ve nahan na
verkunya ngee yo. Ve hen kpeer er kwase ka u Awua
Atsem kera lu aci ve ga. Awua Atsem kua ior cii kape ve
hen la. Shimenenge Lijam, wan-Mbajir-Swange, kpa
hen er ka bunden ga. Ken ashidr na cii hemba soon
Awua Atsem shi amar a vinen kpa ngula hemba.

Shin er ior hen cii er kwase una bunde Awua
Atsem ga, nahan kpa kera va lu nahala ga.
Shimenenge iyolna yo zayol lu ken a na ga, kpa

LY

zayol gema lu ken ngé na sha or u so er wan na a vaso,
Ngd na hemba soon Organde Mnenga, wanye-kwaor u
hen Mbaterem Ukum la. Nahan nengen er wan na
hemba soon Awua Atsem yd, do un ga. Nahan a ta wan
na mciem iyol er saa una voso or uwenngo sola. Tsoer
Shimenenge lu wankwase u ungwan imo i ngb na yo, a
kera nagher iyol sha kwagh u ngula kaaanalaga. Hen
tuv mbula je ngdé na tughul un ken jime a yevese vea
Organde ve yem. Awua Atsem hemba lu amar, kpa
Organde hemba lu kwase.

Er ior ungwa er Shimenenge yevese vea Organde
Mnenga y6, kpiliv ve iyol ve hingir u éron er mimi jeora
fatyo u fan kwagh u kwase a so ga. Gadia ve lu henen
er ka Awua Atsem a tese gumor i do u Shimenenge ma
a yevese vea na ye. Tsd kwagh va hingir kunya yo,
ashior agen kula ikyav vev zunguluu yem.

Shima vihi Adan-Wade kpishi sha kunya u
Shimenenge na ve la. Ken mlu na cii lua za hen kwagh
a hemba un ga. Shi ken mlu na cii lua téngo igida i
leem i hemba er sha yange la ga. So er una ver iti hen
Shitire sha igida i tdngon ve 6ron kwagh amin. Kpa
tom shon hen sev mbula lu gbilin ts6, nahan ve hide
hen tar ve avuve.

Kpa Adan-Wade gema nenge a wankwase u do
ashe zulee, imba i lu keren ken uma na la. Nahan

sha gbaa ngula yo, zende na hen Shitire wase un
kpishi. Wen kpa tsenda wankwase la kpeke iyol u
lesen sharen na sha ngula. Wankwase la i yilan er
Shido Agena. Wen va hen iya u Lijam u nengen amar.

19. SHIDO AGENA

Shido Agena lu wankwase u do ashe kuu
sendelahaga, u mdoom nam kua mluashe na or lua
vande nengen amin hen kwase ugen ga. Do kwase
zulee, seesa lu ga. IThoulov kpa lu amin iyol ga; shi
ileghev nav im6m kpa tsume sha mlu u ki ga. Nahan
tar cii rumun er Shido lu azenger a mluashe u
orumace. lor oron er inyon i1 puruv kua inyamtoho kpa
er shiada sha mluashe na la. Gadia er akaa ne a nenge
anayd, a kenger un zulee sha iengem na la. lengem na
man mluashe na lu sharen i hanmaor u nana nenge a
na. Or nengen a na karen nan sha shima kera fele ga;
nahan har ior asema sha kwende ngee mba sar ve a na

yo.

Shido lu ilkwase ulun a ulum iyol, u kwaor
kuma un voul er ayima-swande ken mbainyon. Wa
alegh gbaveraa, ile kongol do er i wa un ma'a nahan.
Lu ikpa-anyam-kwase; gadia tav sha dwasaar shi
kondo jighlii er ka tombo-gbace y6. Angahar na lu
vingir, sen jighlii mande shin ikpande na shi kongol
linoon, lyemen er ka tsa-meende; ile do kpeer.
Agaracee a ilen lihen seeneen gema tsarev un shin
angahar. Wa ahambangahar lihe do kpeer, nahan
kasev kpishi yilan un er Mtumkuma.

Iyol na cii kpa lu asase-asase ga, lu dindin
dindim shi tsea hen iwenge do u nengen. Lu sha
vanger paemaa sha undu na voul. Amughul-atumbav

alun dindim dindim tema un sha vanger zongakeke,
do tsé6. Mon na kpa lihe lu dendéér er gum-ikpam
nahan. Ishiv nav lu pweseer akumakuma, shi gber
ukari-iho shamin kpa kuma un. Gber ishav ngese-
ngese sha akurazwaav sha hwe je. Kungwa na gba defe
gbulumuun, ihenga gema sen jighlii za samber kera
tsendeer sha kwaor. Ishiv nav iv a kunduyol kua
mdoom na surun or shima kimi. Gadia kungu
atamashee nddhér virvir do u nengen; shi mule lu ken
ashe na u van a bem ken shima. Ingaashe na kpa lihe
shi ile kpilii, kér guvul er ishav-genga nahan. Una
perev ashe yd, ingaashe i wuhe puveer i do u kenger.
Nahan kwav na yilan un er Ashekuma.

Shido shi kungu anyi ken zwa seghsegh er ka
ingbeke nahan. Anyi na cii penda voul shi gba iase do
u nengen. Una se yd, shiv i er wasaar er indyar ka a sal
avenge sha zarmnger nahan. Anyi a due zeer i engem i
sar u kenger. Hanmaor u nan alu her nan yem u henen
sha iengem man mluashe na la. Do kwase ta ikpi i
mluashe u orumace, nahan ior yilan un ati wueer u
tesen mlu na. ‘

" lkyaior kua ior mba ve lu s66r Shido cii ve alu
van hen a na y0,ve vande henen akaa a vea tema a na
vea éron ve lu amin ken asema. Kpa vea kohol un yo,
asema a hingir ve bueneen sha iengem na la. Nahan ve
hingir u lamen abeerakaa a sha liba ga. Ikyaior kpishi
do ve shima kpa televyangeveuzan

ikua a na. Nahan vea nenge wanye-kwaor u nan cighil
shima u zan ikua a na y0, i kera do ve ga ve hingir u
yuwen nan. Kape Shido wa ior guba ken asema sha
ighbenda wueerla.

Shido lu wankwase u so kwaor u eren, u una
wuha iyol i do u kenger kpishi. Ashisha kuman un
shin iwenge a beer shio. Nahan una zer asa una penda
ashisha shamin, kua gbum shin tagude sha iker, una
ngure shaven zende i do kpishi. Ay66so a huan hen
shighe la, ashe cii alu sha a na er alu zenden yo. Fa
zende u ndyaren u sha kwaor man shagba, kpa lu
marami lu shember er ior henen la ga. Una zenden yo,
a ndyaren luaar luaar, ilu er tar cii a gure a er un 'sanu
da zuwa' ve a kuma sha ulum na yé.

Er Shido lu a-ice kpishi shi lu a ulum iyol yum
y0, ior kaan er ngé na lu ya swase u ayu shighe u lu
iyav nav la. Kpa ngo na nyiman er ken mlu na cii un
lua ya swase la ga. Kpa gema pase er hen tsombor 1
kapc ka ve lu a ice kpishi jela. Kaa lu mimi sha aciu un
iyolna kpa lu a ice kpishi; shi angbianev nav cii kape ve
lu jela.

MIlu u Shido kua ieren na do hanmaor u nan fa
un shin u nana zua a na. Shin er do kwase nahan kpa
maren iyol ga. Shinshima u ka a ban ken kasev mba ve
do ashe la kpaun y6 lu amin. Lahan or ga, shi mluashe
na kpa t60 gede-gede ga. Lu a shimaveren mun

ikoiwan kua sulua iyol hen ior sha aeren na. Tom ken
itiev kpa u hemban un u eren ga. Una kor abia ken uwe
a er tom sha gbashima je. Lu sha ieren na kasev mba
hen tar la tsahan-6nov vev mbakasev ye.

Ngé u Shido i yilan er Nyiapine. Kpa hen noov
nav i hemban yilan un sha itikwav er Gomna. Wen lu
wan u Jombo hen ipaven u Mbagen hen Jemngbar,
nahan ior kpishi yilan un sha iti i ipaven na la. Kasev
kpishi kape lu i yilan ve hen noov vev jela. Do kwase
ashe kpishi shi lu sha alegh na voul Shido kpa dondo
ye. Lu kwase u fan kwagh nahan do noov nav shima ve
wuese shi ve civir un. Ter na lu mar énov mbakasev
tsegher, man ve cii kape ve lu tswandaar la. Hen
Mbagen cii i kaan er Jombo lu or u zenden vea
mbakuv, ka nahan ve na un mar u tsembelee imbala
ye. Kpa ve gba un iwan sha gbenda ugen, ve na un mar
u onov mbanomso ga.

Agena lu hii fan ter u Nyiapine hen geri u
Katsina-Ala shighe u Jirtamen. Er Jombo zua vea
Agena shi nenge ierennadoun yo, akaaerazaunana
wen wan na a véso. So er huror na vea Agena alu aveil
ga. Ts6 Agena za nengen kwase ka doon un yo a
rurnun; nahan Jombo na un wan na, kem-kwase kpa
pine ga. Er ngula tese icivir hen a na ngee yo, Agena
kpa so er una civir wen. Nahan a za kem kwase sha
abua ahar kua tugudu uhar.

Gomna lu shagba-kwase hen noov nav nahan mar
onov uhar tsegher. Mar wan u nomso man u kwase. Lu
Shido kpa lu wan na u den mar kua uuna zua a icebar
i ngokem sha a na ye. Shido do un wan shima nahan a
tese wen kwafan sha igbenda wueer. Wan na kpa
ngohol itesen na eren kwagh u ngo na a so; shi wen ngo
eren kwagh uwan na a so yo.

Shido hiyan kwase yo, sar ngd na u ma a voso
nom u sha kwav na. Shi so er wan na a voso nom u nan
lu tsembelee man a kwafan er una tema a do un yo.
Sharen na lu i hanma ngo ka a so sha aciu wan na u
kwase. Nahan er ior mba ve lu ningir a wan na hemba
lun ikyaior i ieren ve kuma gayo do un ga. Lu henen er
alaghga wan na una vina shima a voso nom u injashio.
Nahan a lam a wan na sha kwagh la, lu u ngula una
gba eren nom ga, saa wen Ngo una rumur.

Ahuraior a Gomna lu nengen er Shido gande u
una voso nom u nan lu wanye. Hemba saren ve u ma a
voso shagbaor u nan bee akaa cii, sha er nana nenge
sha a na dedo kua sha igbenda i mbaimev kpa vo. Kpa
Gomna rumun a mhen u wan na a voso tseor la ga.
Shido kpa venda cr una voso orabaji shin ormbakusa
tso kpa ga. Gadia hiya lu sha ayange la ga. Hiya lu
shighe u ikyaior lu gberen ukari nahan so er una voso

or u sha ayange na.

Agena, ter u Shido, lu cianor hen tar na u ior nav
taan ave vanger a na. Vanger na lu per sha akaa wueer
hen ity6 na. Er igwa-akaa hen tar na je néngo u been
shagha. Unde ivom, wa amar a kwadam kpa shi tsa
tsautu hen ityo na. Nyinya kpa yam mir amar ityd na
va kuha. Kor akombo ngee shi lu a amboravungu kpa
imongo. Kpande u burun orkpen kua ishiliv u dughun
mbakpenev shin uwar man nondo u zenden tuv kpa lu
amin. [or éron er lu un kpa mbatsav a dugh orkpen
hen tar la a ta ikehev a nder nan ye,

Shin er Agena cr akaa a shagba ngee nahan kpa
lua tim wuna-poor ga. Nahan ikpaor kpa fatyo ulun
amin ga. Kpa sar un u eren akaa la cii, nahan a pine
ityO na ve na un ian er a maa wuna-poor, Tsd maa a hii
tom shamin. Iteran man mtém ma timin poor kpa tese
ve nahan ve rumun. Hanma teran lu u una na or, shi
mtom kpa lu nahala. Lu u una maan wuna shon a
been yo, una tese ityé na wanye-kwaor ulun a ihoulov
shio u vea huwa ikpaor a ver shamin. Sha mhen u ityd
na tsegher y6, or u vea tese uwegh sha a nan lu can
ga.Ve lu masen keghen tsé er a maa wuna a bee a pine

VE.

20. A HAREM SHIMA SHA KWENDE

Hii hen shighe u Adam-Wade nenge a Shido hen
iya u Lijam la je, a kera zua a imemen ken a na sha
kwagh u wankwase shon ga. Er wen hingir wanye-
kwaor kpa lu kwav, sha aciu lua zua a kwase u doon
ashe er sola ga. Kpa er a nenge a Shido yo, mluashe na
gema aver mdoom ma lu keren la. Vande ungwan 1|
oron er kasev mba ve do ashe ka ve lu, shi un iyolna
kpa nenge a kasev mba mdoom vev kuma un ken
shima. Kpa gema lu kasev mba ve voso noov, nahan a
fatyd u sd6r ve ga. Kpa er nenge a Shido yo, a fatyo u
kaan er ken kasev mbela cii mém tso ver wen gbhenda
sha rnluashe ga. Nahan er ior lu tomon Shido sha
igbenda wueer la, kape Adan-Wade kpa lu tomon un
jela.

Er Adan-Wade hide hen tar na kpa fa er aluer
Shido bunde un una kera zua a imba kwase la ga.
Nahﬁ'ﬁ*a yila Tsegba Nor, orkwav na u ve zenden
imongo, a pase ngula sharen na sha Shido. Shi a
zamber er ngula a kohol iyol vea za soor wankwase
shon. Kpa iyol taver Tsegba sha kwagh la ga, a kaa er
ve sember zan kwase u s00r hen Shitire kpa megh kor
sha ivaan ga. Nahan kera sar Tsegba u zan zende hen
tar shon fele ga. So er kunya shi u kimbir eren ve hen
tar la i hingir ciriv-ciriv ga. Kpa Adan-Wade gema kaa a
na er wankwase la har un shima sha kwende, nahan
Tsegba a de vea gba zan tso.

Nahan Tsegba rumun zunguluu er vea za kar u soor
wankwase shon anenge.

Tso ve kohol iyol ve yem hen Shitire u vea za sdor
Shido Agena. Ve za haa ikyav hen won ve ugen i yilan
er Shimavihi Gbaka. Ve pase un awashima ve, nahan
ngula rumun er una wase ve kwasc u soor. Ve tsa vea
na sev av ve wase un tom ken itiev. Nahan iyange
kpeese u miren yo, Shimavihi hemen ve gbenda u zan
hen iya u Agena hen ape shange-aldmade ume la.Ve
kpa sarve uzoron shange-aléomade shon.

Mba zulum u vea nydr hen iva u Agena yo, ve
kohol Shido shin gbenda u hiden hen iva. Za kese
mngerem shin uwagh aikighe lu hiden. Nengen a ve yo
a kav er lu kwagh na ve lu van kpa a tese ikavivea hen
er a fa ve ga. Un kpa kpeke u Adan-Wade tsenda un
iyol hen iya u Lijam la sombo un alegh nahan a lu
veren ashe u nengen a na. Fa kpeer er ngula una ker
un a va. Erve sugh un y6, a rumun shia sugh ve. Tso a
ta ibarev er ve kar, kpa ve venda er a hemen vea dondo
sha a na. Nahan un kpa kera huna ga, a hemen ve
dondo sha a na.

Er Shido lu ve ken hemen lu viliv zende y6, wuhe
kor ve ken asema sha mlu na la. Kpiliv ve iyol sha
mluashe kua mdoom nam. Zcr asa a igbogodo shin
iwenge shi penda ashisha u galula shamin., Er lu

zenden yo, asa lu vilivun ken iwenge kondon shi

hiden senen. Hingir vughul vughul er abi-viha due sha
ihandev nahan. Do Adam-Wade a hingir u sen
bueneen, séron zwa sha fan kwagh uunaer jim ga. Lu
tomon ken shima er aluer un voso Shido yo, uma na
una mem, Una kende kwaéron kpa iember i lu ken a
na la i ngohol tahav nav, nahan a gema a sc bucneen
sha inja i ibemaor. Tsegba Nor kua Shimavihi Ghaka
kpa kape asema lu ve ker nendaar jela.

Tso mba nyéron sha iya yo, Shimavihi yem a ve
hen ate u Agena ve za sugh un shi ve lam a na.
Shimavihi shi za a ve hen hunda u ngo u Shido, ve za
sugh un shi ve pase zende ve hen a na. Ngo na kpa
ngohol ve kaa er po ka una ume inyon i yar, nahan ve
za hemen ve s66r kwase. Hen sev mbula yo lu tom u ve
er cii jela. Ve pase sharen ve sha Shido hen mbamaren
nav. Shido kpa fa er shi un zua a shioér igen. Er ngo u
Shido ngohol ve do yo, ve tsa vea Shimavihi kuma
ayange ahar ve lu soor kwase. Agena kpa na ve ian er
ve s66r wan na kaa er mba yangen or ivaan-uluv ga.

Sha ayange a ve lu tsan so6or kwase la cii, ikav
tese i vea hen er a rumun ve ga. Kwase lu zan ikua a ve
ga, nahan shima yina Adan-Wade a hen er alaghga
Shido venda un. Kpa Shimavihi kua Tsegba taver un
shima er ka a kuma u una kav shima i kwase ga. Ve
pasc uner kwase ka i kér nan sha fameen, nahan a de

yinan shima fele ga. Kpa shima lu un tenge-tenge her

sha ieren 1 Shido la. Hen er kwase una rumun un maa
lu parev ve imbala ga. Lu ibo na u henen nahala ga;
gadia lua vande karen sha ghenda la er una fa agbee a
shamin ga. :

Erve hide hen tar ve kpa Adan-Wade fatyé u wan
shima ga, nahan ayange kar kpuer tsé shi ve za
Shitire. Ve tsa ayange anyiin ve lu séér kwase shi
wasen ngokem tom ken itiev. Kpa ikyor-ikange lu
nyoron bar ga, sha aciu Shido lua tese ikav i wen
ngohol ve ga. Ngé u Shido y6 lu ngohol ve dedo, nahan
Tsegba nenge er zayol lua lu ga. Lu Adan-Wade shima
lu nyian un yum ye.Ts6 ka zan un iyol kpishi yb,
Tsegba lam sha asenge kaa er, kwase venda ve nahan
guda vea de shiér shon. Kpa Adan-Wade gema kaa er
aniwa una fatyé u den u kenger kuhe ga. Nahan aluer
Shido venda un kpa una hide jime ga,

lor mba lu s66r Shido cii or mém tese ghashima
u una kuma er Adan-Wade lu eren la ga. Lu wanye-
kwaor u tom ken itiev kpa eren tsembelee, nahan una
va yo ngokem kpa i saan un iyol. Hanma shighe a Iu
van a iyua mba dedo sha aciu shiér na kua ngé u
ngula. Taav kpa una va amin u nan ngé u shiér na yo,
ilu nambe-taav jimin shi ilu u dedo. lkyaior igen lu
hwev nahan vea va u sé6r kwase kpa ve parev tom u
eren; shi vea yar ken itiev kpa ve shire tom i wanger ga.
Shi ikyaior kpishi Shido una venda u van ikua a ve
maa kunya u kor ve, nahan ve ure ve kera s66r kwase i

taver ga.Nahan Adan-Wade hemba lun sha shima i
ngo u Shido, a nenge er ka or u wan na una voso a do
jela.

Hen iya u Agena cii kpa ior rumun a Adan-Wade
sha ieren na kua ghashima na la. Er una lu van ken
ghenda ts6 maa ior ve fa hen iva la cii. A hii igida ken
ghbenda a tongon a telen shior na. Shido kpa una
ungwa shidr na igida u van ken gbenda yoido un.Una
lu eren kwagh kpa shima i kera lu un shamin ga. Kpa
ngula a va nyoron hen iya y6, Shido a yer sharen kua
ieren na. Tsé er Adan-Wade kera fa nahala gayo, a lu
henen er kwase so un ga.

Adan-Wade shi hen imo i1 dughun fa sha aciu
Shido. Nahan una va nyor hen iya u Agena man una
tongo igida a mem yo6, a gberen amo vea izende na ve
soor kwase ken imo. Amo na kpa leem ken ato u
ungwan nahan hen gbaa la kpa hemba ikyaior igen
kwase u soor. Ken amo na cii imo i hemba senden
shiér na iyol lu imo 1 tese sharen kua gbashima na sha
hanma gbenda la. Imo laluer:

Adan-Wade: Ngua ndyar i doom
Shido Agena
Ngua ndyar 1 doom
Ka mea nenge cii
Shima i wam ga, Tsegba

Tsegha: Ka una ndyar kpa i do
Wan Agena

i ™

Ve cii:

Adan-Wade:

Tsegba:

Ve i

Adan-Wade:

Ngua ndyar i do
Ka mea nenge cii
Shima i lum ga, Tsegba

Yange i Shido Agena
Kwase wam a mouv u se yem
Aéndo una va wura kpa se
YEMeNnuo

Yange 1 wan Agena
Kwase wam a mouv 1 € yem
Adndo una va wura kpa se
Yemenoo

Ngua se i doom

Shide Agena

Ngua se i doom

Ka mea nenge cii _

Yange la m yaven ga, Tsegba

Ka una gema se i doom
Wan Agcna

Ngua se i doom

Ka mea nenge cii

Yange la m yaven ga, Tsegba

Er tar u lu zan a mo neoo
Tsegba Nor

Aciu Shido me kpe

M ngu yemen shir

Shin guma keng keng

Ka mea gema nongo gheev
Shido Agena

Ka mea gema néngo gheev
Wan Agena
Wam a va kuvem, Tsegbha

Tsegba: Ka mea gema niéngo gheev
Wan Agena
Ka mea gema nongo gbheev
Shido Agena
Wam a va kuvem, Tscgba

Ve cii: Ma er kwasc wam
Shidn Agena ga
Me gba lun di kwav tso
Me kpa a mliam zwa er
Hungwaja shin nya

Adan-Wade: Teé m gha vaan mliam ve
Shido Agena
Mo m gha ndoér mliam ve
Wan Agcena
Wam a va kumbur

Ve cii: Y6 m gba vaan mliam ve
Wan Agena
Mo m gba ndéor mliam ve
Shido Agena '
Ka ape mo m fa ku wam ne.

Er Shido una ungwa imo ne yé, shima 1 tsuc un

ker i sar un u duen za kuven Adan-Wade. Gadia wen
kpa nenge er kape wan u or ka a nongo kwagh tsé la.

117



21. SHIDO DUE KEN IGBENDE

Yange igen Adan-Wade mouv hen iya u
Shimavihi Gbaka sha nomyange er una ma
ahumbe. Lu yemen vegher u ken iya u Agena, kpa lu
awashima na u nydéron her ga. Lu yemen henen
kwagh u Shido ken shima. Sar un u fan aluer shiér
na so un ga mimi yo. [or i hen iya u Agena cii ngohol
un a ahanzwa, nahan tese er alaghga shiér na kpa
kape lu la. Kpa shi a umbur er kape lu i ngohol ve
hen iya u Lijam do kpa kwase bunde ve jela. Nahan
za un iyol sha aciu aluer Shido bunde un y6, una
zua a kunya kpishi hen kwav na; shi una kera zua a
imba kwase la ga. Vande pasen kwav na ve fa imba
kwasc u so u voson, shi pase ve er un aser shaa nan
un lu soor. Nahan ve lu veren ashe shighe u una va
nyor a kwase shon. |

Er lu henen sha kwagh u shioér na la, a gbihi
tion-gbenda ken jime lihe kpa a fa ga. Va kaven y6 a
nenge a kungul u iya u Agena lu ikua nahan lan un
shima. Wuha iyol sha er ka una lu zan hen shior na la

ga; shi lu shighe u zan hen shior la ga. Kpa er a zulum
yum vo, a taver shima a nyor hen iva shon. Za nyoron
yo, ior yar ken itiev huan ving mase shin Shido kua
mbayev ve lu her ye. Nomyange nzuvul a mbayev
mbela nahan mbagenev lu yaven. Kpa mbagenev lu
numben ken kungul soéron akombo a mbayev. Ve lu
soron agbadenger. Ve cii ve lu keghen er Shidoaer

kwayan vea ya. Shido lu wuan uwua hen ate una
naha ruam a na ve shi una za amin ken itiev. Tso er
maa un iyol u wuan uwua yum yo, shighe u shiér na
va nyor ken ate kpa a fa ga. A za hemen a uwua u
wuan a ikoiwan shio. Lu gberen amo shi kimbir.
Nahan er Adan-Wade kpa amo la do un shi kér un
ken shima y4, a gba tilen tsé a sule iyol alu ungwan.
Imo1i hiihiila Shido lu gberen er:

Yarem a wan
Yese yarema wan
Shin itiev

Ayarem awan
Yese wamoo
Shin ttiev

Ayaremua wan
Yese wam yar
Shin itiev

Imo la lu icam i kasev kumbur mbayev
mbalkiriki shighe u ve lu vaan kpishi y6. Kpa i gema i
do u gheren wuan uwua shin u eren kwagh ugen u or
lu eren sha gbashima. Lu icam i Adan-Wade kpa ngo
na lu kumbur un amin kwa iméngo shighe u luyevsha
ikum la. Lu hen ngé na kpa hii ungwan icam shon
shighe u va hii u ganden y6. Mbayev soon icam shon
kpishi nahan a gberen i ve ngdér yaven ga. Shin er
Adan-Wade hingir wanye-kwaor nahan kpa icam la lu
doon un her. Tsé er lu ungwan i hen ikenge i shior na

vo, leem un ken ato u ungwan kpishi.

Shido una gber icam la una kimbir a kuma un
va, shia perevsha icam igen a gba gberen er:

M ve tar ne je or nguq

Yam adikpo a nam ga

M ve tar ne je or ngua

Yam adikpo a nam ga

Ka a yamen ya i na

Agera man Jooji

I na Akpagher man Jooji

I na Agera man Jooji

Icam i sha uhar la kpa lu i Adan-Wade vande
ungwan. Wankwase ugen lu viso nom kpa or la lu
eren a na sha inja ga. Nom na a yam akondo kpa a na
kascv nav mbagenev tsegher a na un ga. Lu wanye-
kwase nahan kasev mba ve hemba ganden la lu eren
un ivuhe. Ve so er nom ve a nenge sha a na tsembelee
ga, nahan a yina shima a yem a undu ve a nom. Nahan
shima vihi wankwase la a yevese er una za kohol ior
nav, Kpa ior mba nom na zenda za hide a na sha
ghenda. Nahan shima vihi un a gba vaan tesen
igbenda i nom na lu nzuvul a na. Mliam nam mela maa
hingir icam i kasev vea gberen u éron mlu vev hen noov
vev.

Shido una gberen icam i sha uhar la una voron
v, shia perev sha icam i sha utar a gba gheren cr:

M mar iyolyam ga

Aya wam a marem nahan ye

Aluer mea mariyol yam yo
Adan-Wade ma m nger-a-nger maren
Adan-Wade ma m ngerer

Ikange sha kon, tsendeer

Icam isha utar la kpalui Adan-Wadc lan ga; saa
di hen ape iti na nyor ker la tsegher. Gadia sha er
vande [an icam shon ya or tel iti na ker ga. Lu hen
shior na va hii ungwan iti na ken icam la yc. Luicam i
wankwase ugen u lu voso nom sha doshima ve je. Kpa
ken masejime or la kera so un ga, sha aciu do kwase er
nom na va mase soon la ga. Nom na voso kwase ugen u
ngohol shima na yvo. Kwase la do kwase kpishi shi lu
dela-kwase, nahan itikwav na lu Yaj sha aciu lu
nyian-kwasc. Kpa nyian-kwase shon gema lu ighinde
ken shima kua ieren. Ngoor nyuman agumaior ga; kpa
gema fa u yeren ivol nahan nom na kav mlu na fefa ga.

Tso kwase u or shon u hiihii la, shima vihi un er
nom na hungur ana er un do kwase kuma ga. Nahan a
dugh imo shon u pasen er una vihi kwase kpa ka ibo
na ga. Gadia or a maren iyol 1 nan yo, or mom kpa ma
nan vihi u kenger ga. Wen kpa ma un mar iyolna sha
hwe je.
Kpa ivese i nom na kua kwase ugen la va kera fatvo wa
amise taver ga. Or la va kav ken masejime er kwase na
ugen la lu idya- kwase yo. Nahan a hide a lian a kwase
na u tse la. Kpa icam i kwase na u tse lu dugh la gema

samber, kasev gberen i sha akaa a lu ve ken asema.

Shighe u Adan-Wade lu wanye la, una ungwa
icam shon i vihi un mliam ma jire ken ashe. Kpa iaven i
shior na lu gberen icam shon la gema do un. Gadia
ngula goom a icam la tel un u tesen er a so un. Kaven
nahan yo, a shir shima teghlee, aheran a shimanyian
poso un ken vanger.

Tsé Shido una kuren icam i sha utar la y6, shia
perev sha igen. Una gberen amo shon cii y6, shi a gha
kimbir. Lu eren nahan zanzan a kar been uwua la.
lcam i sha unyiin lu i Adan-Wade lu gber ken itiev ve
Abagye ungwa do un ga la. Nahan er a ungwa shior na
u gberen icam shon yé a ure, mliam jire un ken ashe
sha aciu icam la umbur un akaa ngee. Kpa shi umbur
er ka hen ijiir i shiér na un lu yo, a za uwegh teghlee a
dugh abin a ovul mliam. Nahan a gba tilen tso, ato na
Iu ngohol ikenge i shiér na. Atsam la cii nyér un ken
shima sha igbenda wueer.

Shido been igbowua i masen la yo, a kende ashe
sha. Nengen a shiér na yo, a dura iyol gighil, a se
wasaar. Adam-Wade kpa se. Nahan ve kenger ayolave
shi ve se. Hanma ve kav kwagh u ve lu sen; shi hanma
ve vihi nan ga erve kav vo,



22. ADAN-WADE ORKWASEHE

Adan-Wade kaven er shiér na kpa so un yo,
zayol bee un ken shima. Shido kpa de u cian ashe;
gadia shior na kav shima na. Nahan ve hingir u teman
imongo shi lamen oron asema ve. Gadia er Shido har
Adan-Wade shima sha kwende la, kape un kpa ngula
wa un guba u doshima ken vanger jela. Adan-Wade lu
a awashima u tsan ayange iméngo ga, kpa ka hingir
nahala y6 a timbir a lu s6or kwase.

Adan-Wade hiden hen tar na yo, a pase izende
na Tsegba hanma kwagh u za hemen la. Gadia zende u
wen mase zan la ngula lu vea na ga. Izende na kpa
ungwa ibaver la do un, nahan a kaa er shi vea za er
una fa mimi y6. Nahan ve kohol iyol ve za Shitire hen
shior ve. Hen kwa la y6, shior ve ngohol ve do shilam a
ve vihi ga. Tsegba nengen nahan y6, a umbur Adan
Wade kwagh u Shimavihi Gbaka kua un lu ve ér a na
la. Lu ve kaa a na er kwase ka i kér nan sha fameen.
Nahan Adan-Wade kpa nenge hegen er kwaéron ve la
- luu mimi, sha aciu lu sha fameen kwase rumun un ve.
Kpa zayol ugen za va hen imbusu u ve vande fan ga. Er
ve hii u s66r Shido kpa ter na tese ikav i vihi un ga. Lu
na ve ian u s06r wan na kaa er mba yangen or ivaan
uluv ga. Kpa kwase va rumun a ve ka hingir ve ivol

gurgur yo, kera do ter na gaa hingirutswamenve. l'er

na kera so u nengen a ve Len iya na tso kpa ga. Nahan
vange igen er nenge Adan-Wade lu lamen a wan na yo,
a 166 iwange a vishir er una tume un. Lu sha ikuvul
iwange la tume Adan-Wade gaye. Lan ior shima ve
hingir u kpiliviyol sha ieren la. Nahan hii hen shighe la
je Adan-Wade lu masen keren gbenda u ma un yevese
a shior na ken myer. Kpa Shido rumun u eren nahala

ga. So er una voso nom sha gbenda u icivir alu yo.

Agena hingir u tswamen Adan Wade lu gbilin
ga, lu sha er va kav shimaveren 11tyo na yo. Ityd na ver
shima er ma ilu Shido ma ve penda sha wuna-poor u
lu maan la yve. Gadia ve nenge a orgen u nana mondo
sha wuna shon a hemba Shido ga. Agena kpa kunda
un iyol sha mhen u ityd na la, kpa shi lu kwagh u una
venda ga. Aluer a venda v6, ityd na kpa vea nyume un
shagba u so la. Ts6 a er mhen shaorusoerwannaa
voso, sha er wan na a kera gba ken abume u ityd na
hon la gayo. Nahan er a nenge wan na lu ngohol Adan-
Wade dedo v6 do un ga. Nenge er wan na lu tsumen
yemen sha hwange u una va nyor ken abume la. Kpa
shi gema lu kwagh u una pase wan na ayom a ngula a
er ga. Gadia aluer a er nahala yo, ityd na vea fa nahan
veade un ga.

Tso er ankurce a banen sha kwagh gay6, ibaver gba
Gomna ken ato sha awashima u noov nav la. Ibaver la
shi tese er Shido lu eren nom ga sha aciu ter na ilivun
icul i nom. Er Shido do kwase shi ior lu s66r un ngee

kpa lu eren nom gayd, ior kpishi nenge er lu mimi
Agena iliv wan na icul i nom. Ankurce la shi pase er
Agena so er una na Yakevekeve wan na Shido a voso,
kpa lu di ilashe tsé ter na so u tesen ye. Nahan er
Gomna ungwa akaa ne yo kuma un, a nenge er mimi lu
ken akaadron la cii.

Yakevekeve lu tseor u kwav kpa lu Agena ken
hemen. Bee iyol kpishi shi kera nengen dedo ga. Kpa
nengen ga lu atetan tsegher, alu tuv sha akaa a
mbaimev yo kwagh a nzuvul ken a na ga. Hen tar na
Shitire cii ior fa un sha kwagh u mbatsav. Lu un kpa
ior oron er fa tom u huwan ikpaor tsembelee hen tar na
Shitire ye. Shii kaan er ior sha ajiir agen kpa va gohon
un za eren ve tom la. Due iti tseer-tseer je sha ghenda
la. Wen kpa lu soor Shido sénon er i na un kwasc. Lu
sha ikum na kpa fagt‘-:na hen er una wase wan na sha
ayom a waren ye.

Ts6 Gomna kaven awashima u noov nav yo, sase un
iyol u wan na a voso nom fele, shi ilu or u nan nengen
tuv tsembelee u nana war uma u wan na y6. Shin era
so Adan-Wade nahan kpa shi a nenge ¢r lu wanye lua
kuma sha iaven la ga. Ter shin ngo kpa Adan-Wade lu
amin u or a hen er vea kav akaa la ga. Nahan a lam a
wan na sha kwagh shon, kpa Shido venda er saa una

voso oru sha kwav na.

Agena bec hanma kwagh a Yakevekeve u nan un
wan na a voso. Yange i ngula una va yem a kwase kpa a
ver. Gomna kua Shido kpa ve lan kwagh u lu zan
hemen ga. T'so er shighe la lu zulum kpa ve lu nengen a
Adan-Wade gayo, hingir ve ken asema dang sha kwagh
u vea er. Lu shima i1 Shido u voson tseor u ter na so la
ga; shi ungwa er ter na lu tindin un hen or la sha
gbenda ugen. Nahan er una var ken itiev kpa alu
tomon er Adan-Wade ma a va due her. So er ma ve
vevese ken myer ma ve yem. Kera lu u saa una voso
nom sha icivir er so la ga. Er ter na so er ilu tseor la
keng yo, wen kpa so cr saa una voso nom u sha shima
na. Nahan lu vaan ken shima tuv man atetan yilan hen
ape shima na tesela.

Mliam ma Shido lu vaan la, Adan-Wade za
ungwa sha itesen i akurashee ken mnyam-ma-cier.
Nahan a kaa a Tsegba ¢r a mouv vea za ape shior na a
lu, gadia binabi a va yem un a kwar una kav ga. Tso ve
mouv ve yem hen Shitire. Er ve za nyor hen Shimavihi
Gbaka kpa |u her ga. Nahan fese je Adan-Wade kar
tswen u yemen hen iva u Agena. Kpa za zulum u
nyoron yo, shima kpehe un ishol er a vande karen ken
ihiev 1 ngo u shior na. Nahan a kera nyor hen iya ga, a
karayem hen itievingula,

Adan-Wade za nyoron hen itiev i ngo u shiér na yo,
a la ashe a nenge Shido tema sha ivom suwa ityou

kpernan ter na una kighir un a na nom u so gavo. Ly
henen er alucr ka nahan keng yo guda ku. Or kpa lu u
nana sur un shima shin nana wase un mhen ga.

Er Shido wa ityou nya lu vaan sha shimavihin
y0, shin er Adam-Wade zulum ikua nahan kpa a fa ga.
Ungwa un iov fefa ga, shi nenge a na kpa ga. Va
ungwan un iov y0, shima ta un kwe a kende ityou sha.
Nahan nengen a shior na yo, do un a se ken shima shi
a kimbir. Kpa mliam lu sha ashe her, nahan a kor
tsumbul u ikondo i zer la a cse ma kera shi a sér a
tema. A shir shima shi a se ken vanger, nahan a kor
nguhar a perev sha kugen. Lu un er ka mnyam lu cier
un yo. lluer ka u koron iyol tsaha gayo, ma se ken
vanger tsegher ga. Yange ma tese iember na ken ighar
jengula ma nenge,

“Adan-Wade!” Shido kende sugh orvanyva na a
ikarkasc iyol, shi za hemen u esen mliam sha ashe.

Kpiliv un iyol er shior na va due her hen shighe la vo.

“Shido Agenal” Adan-Wade sase rumun vyila
shior na. Shima lu tan un kwe sha kwagh u lu zan
ngula ivol la.

“Han u va due heen?” Shido gema pine un a
ahanzwa u tesen er a va sha tondongase, nahan binabi

a kera yem un a kwar ga.

“Er nena u lu vaan vilan mo tuv man atetan
Adan-Wade gema pine shiér na u tesen er ka mliam
nam mela un lu zendan van ye.

T'so ve cii ve se. Inga mouv Adan-Wade ken
shima sha u tesen shior na er un lu nomsoor yo. Shido
kpa do un er shior na lu a na ken shima sha gbenda u
una kav zayol nav hanma ijiir ape a lu yo6. Tso Adan-
Wade shiriv tema sha ivom ape shiér na tema la. A
gema uwegh a perev un sha akende. Kpa Shido youl
akende uwegh kula poso. Shikimbir y6, Shido de ku lu
her. Er ngula lu masen ovul un ave iyol kpa a kera
tenger ga. Shior na shi sugh un yila un sha iti, un kpa
arumun a yila ngula shaiti. Nahan do ve shive se,

Er ve sugh ayolave cii y6, Adan- Wade pine shior na
ivarvase er i hii ve lu vaan yilan un ken shimavihin la.
Kpa Shido nyiman er un lu vaan yilan wen ga. Shi a
kaa er un lu eren tom maa kwagh gba un ken ishe, ka
nahan un lu a mliam sha ashe ye. Kpa shioér na pinen
un zulee yo, a pase ngula hanma kwagh. Nahan Adan-
Wade kaa er a de timbir ashe ga, a mouv veca yem.
Shide rumun kpa gema kaa er a de una vande pasen
ngo na. T'so a el asa a shin iwenge kua a sha mon man
kuhe u wan ken uwe a na shior na ibumun sha akaa

la. Lu u hen tuv mbula jc vea yem ken myer.

Shido kurun ken iya yo, a pase ngd na kwagh u
za hemen Ken itiev la. Ngb na kpa er ungwa vo do un.
Kpiliv un iyol er Adan-Wade lu wanye kpavanger na lu
per yo. Nahan ve hii u wan ago a hen tuv mhula Shido
unayem nom,

* Adan-Wade kpa hide va kohol Tsegba hen iya u
Shimavihi Gbaka. Nahan a yila un ve due ken huaya a
za pase un akaa la. Shi a tese izende na ibumun i shior
na la. Tsegba kpa do un nahan ve ember cr kwagh lu
zan una kure voul yo,

Ts6 Adan-Wade been kwaéron vea izende na yo,
zayol ugen shi va sha kwagh u shiér na. Shimavihi
sember hiden zende nahan nengen a ve vo, a yila
Adan-Wade ve ta ibarev. Ka lun ve tsegher v6, a kaa a
na er a de kpenen mdoom man mluashe u shiér na la
ga. Gadia una fatyo u voson kwase la ga. Nahan Adan-
Wade gema pase ngula er kwase a rumun u vea yem
tuv mbula y6. Kpa Shimavihi kaa er kwagh u un Iu
oron lu kposo. Oron nahan yo, sase Adan-Wade iyol a
pine kwagh u ngula lu amin ken shima la, Nahan
ngula pase un er wankwase la ter na ver sha aciu una
kure ghayol ugen amin, nahan aluer or véso un kpa
una lyemen a gha.

Shido vande pasen Adan-Wade kwagh la ga. Nahan er
Shimavihi pase un y6, mciem va ken a na. Kpaakaaa
Shimavihi er un kpen lun yev,un kuma u una véso
kwase a nenge sha a nan. Shi pase shimavihi er una lu

o tabiov ivel ga kpa ma un de kwagh u Shido ga.
Shimavihi kpa ungwan kwaoron na kua u sha mhange
la vo, ade er Adan Wade a er shima na.

Tuv mbu ilen yo, Adan- Wade mouv vea izende
na ve yem hen iya u Agena. Shighe u ve nyér her la ior
yav huan ving. Nahan Tsegba kar yem sha iya, Adan-
Wade gema tile lu shin akéngaya lu keghen. Tsegba
kar vem shin kungul hen ape Shido vav vea ngo na la.
Tso a kor ndarev-ku-icol a zémon u umbur Shido er ve
lu keghen un ken won y6. Er Shido kpa vande fan yé, a
kav ken shima er ve lu yilan un. Kpa a mouv ga. Lu
ving hen gambe je er a ungwa iov shon gayo. Nahan
ngo na za uwegh kpoul un er a mouv a due a vem.
Mouvon yo, ngd na kaa er a za dedo shi wa un kwagh er
a ver shima sha nom na. Oron been yv6, Shido t66 akaa
na cue za kohol Tsegba ken won.

Shido za pendan nguhar ken won u una due yo,
Tscgba maa segh un gbidye sha akende. Vande va
keghen lu hen hunda wa ago a Shido a va una kor.
Nahan koron un yé, a yevese sha izwa-angahar a za
kohol Adan-Wade ape lu keghen la. Shido néngo
nvuma un anyi sha kwende je ivav néngo u duen, kpa
a waiko ga alu yevese a na yemen. Shin er Shido lu
nongon keren gbenda u una osul, nahan kpa u ngoron

vo er nahala ga. Yange una osul vo ma so er una hide.

Kasevvande bunden ior nahala ngee sha telev vev,

Er ve va nyor hen iya u Shimavihi Gbaka kpa ve ngoér
ga, tso shi ve kar a kwase u hiden hen tar ve. Ve zende
hen tuv mbula zanzan sev kar aven. Ts6 mba nyoron
hen tar ve yo, ve mem hen orkwav ve ugen. Ngula
ngohol ve dedo songo ilegh. Ka hingir aikighe yé, ve za
nyor a kwasehe gazuar hen Tse Wade. Nahan iwer kaa
imo kerelele, angwe u kwasehe hingir gbungur
gbungur. Angwe la luu Adan-Wade.

23. SHIMA DO AGENA GA

Hen tuv u Shido yem nom la sev mbu aven yo,
neo na ghehe kwerev gba vaan. Lu vaan er wan na yem
nom gbilin sha mfe na ga, nahan alaha un shiaungwa
imo na ga. Kpa Agena rumun a ikpamberashe la ga.
Wen kpa shighe u lu gumor la séor kasev, nahan lan
kwagh u ka alu hen atéo u ngé man wan u kwase ga.
Nahan a kaa er ngula a zenda fefa a hide a Shido.
Shima vihi un sha aciu kwaoron na vea Yakevekeve va
nongo gheev. Shi a nenge er wan na tsume kpishi sha
u karen kposo aimo i wen ter na.

Tsd Gomna kange mzemba hen uya kor gbenda
vea wanakiriki u nom na ve gba zendan Shido jime.
Kpa ve kohol un ga, zanzan ve nyor Tongov. Er ve nyér
hen tar u Adan-Wade yo, ve tov ve fa ijiir na. Nahan
mba za nyoron hen iya shon y6, ngd u Shido nande imo
jang jang er wan na a due vea yem. Kpa lu ilashe
tsegher, mimi lu ken icren na la ga. Wen kpa fa er wan
na hingir sha ikev i orgen, nahan saa ka sha gbeev
mbu noov mba ngula tsegher una hide a na ye.
lor mba hen iyva u Adan-Wade tsehe lu zamber angé u
Shido er a hide a shima jime. Ve lu kaan a na er wan u
kwase ka ikvav mbi orgen, ka ikyav mbi mbamaren ga.
Nahan mbamaren ka vea til ikyav mbila kpa ve naoru

mbi lu sha aciu nan. Shi ve pase un er ieren i Tiv kpa

tese er ka u nom kanen shio u kemen kwase la,
mbamaren ka ve yem a wan ve ye. Tso er noov mba
Shido ver iyol er vea kem kwase ve y6, Gomna vea
wanakiriki u nom na kera zua a kwagh u vea tile
shamin ga. Kpa mba kemen kwase a ngokem ga,
nahan ve kera pine er i kem wan ve ga.

Tsd ngod u Shido vea wanakiriki u nom na hide
yem hen tar ve. Ve za pase Agena akaa la cii kua
agoawan a noov mba wan ve, Kpa Agena kaa er un na
Adan-Wade wan na ga, nahan una fatyo u kaan er a va
kem kwase a na ga. Shin er kaa imo la nahan kpa ior
hen er lu shimavihin, a va hingir mimi una kera taver
iyol u 6ron nahala ga.

Ngo u kwase na hiden yemen yo, Adan-Wade
mouv vea Kwen, an.gbian na u vesen, ve za Shitire u za
pinen kem u kwase ve. Ve za a iyua sha akaa kposo
sha aciu ngokem kua terkem. Nahan ve za kohol
Shimavihi Gbaka a hemen ve gbenda ve za hen Agena.
Er ve za nyodr yo icivir lu kpishi, nahan ior wuese er
Agena zua a wankem u una nenge sha a na tsembelee.
Ieren ve do ngokem a ember sha er wankem na lu
wanye u injaa yo. Gadia zua a icivir hen wuhev nav
ngee sha ieren i wankem na la. A hen kpa er nom na
una gema shima sha imo i lu kaa la, sha aciu iyua mba

dedo mba ngula va nom na amin yé.

Kpa Agena lua gema shima ga. nahan so u
nengen a erdo u wankem na la ga. Lu kaan imo imém
tso er un na Adan-Wade wan na ga, nahan una fatyo u
ngohol kwagh hen a na ga."Kpa angbianev nav hen iva
rumun a ieren na la ga. Ve kaa er do u una na wan na
kunya nahala ga. Ve paseunerwan kaa nyia ter ambi
sha anam kpa ter a tondo anam a ta kera ga. Shido yO
voso lu nom, er kwabo ugen kposo u ter na una zer
vihin shima ga. Nom u véso la kpa hii u tesen icivir hen
ior mba kwase na do. Tsé er angbianev nav rumun a
leren na gayo, a ngohol iyua mba wankem na va amin
-a. Shin er ngohol akaa la nahan kpa, a kaa er shighe u
un so tso una hide a wan na. Kpa ior ungwa delaa, ve
hen er kwagh unalu nahala keng ga.

Tso6 Shimavihi Gbaka son er Agena anaun ako a
vea Kem kwase vo. Kpa Agena venda er una gba nan ve
ako ga, saa wan na a do hen nom na man una er
nahala ye. lhéazenga kpa a venda er wan na a va do
hen nom tsé una ngohol. Nahan wanger mbela ga, ve
nenge er lu ghan num a ve. Tso6 ve kaa a na er ka a zer
ilegh i ta icul er kia osul gayd. Nahan hemba doon u ma
a ngohol ihdazenga. Kpa er shi a venda yo, ve kaa er a
S0 u zeren ilegh nagh tan icul ga, nahan tese er
awashima na do ga.

Kpa Agena kaa er un ngua venda u nan ve
wan na ga, kpa ve tamber a kuma tsé una kaa ve.
Gadia wen kpa er wan na dondo imo na gayé, so er

zayol u ity6 na har wen sha mon la a poso tsé una fa et
avaluyd. Aluer gba u una lu ken ikuryan i terkem kua
wankem a ve kpa una fa. Lu cian er aluer un ngohol
ihdazenga yé, ityo na vea hen er un lu parev wan na a
wuna-poor u lu maan la. Ka nahan shin er ve hanger
er a ngohol ihdazenga, sha er vea fa er kwase ka u ve,
kpa Agena venda ye.

Ts6 Agena pase ve er shima i de nyian ve sha
leren na la ga, shighe a va kuma ts6 una nenge
inéngon ve.Vea wa ago iyol mimi u voson wan na kpa
una fa hen shighc la. Kaa imo la lu i vesen je. Nahan
Shimavihi Gbaka mouv a wonov nav ve yem. Wen kpa
ungwa kwaoron u Agena delaa, nahan ve lu masen
keghen shighe u Agena una va er i kem wan na. Wonov
mba Adan-Wade kua ungoéov mba Shido cii tindi er a
za sugh un. Ngokem kua wuhev nav shi naiyua eriza
nawan vc,

24. ADAN-WADE KPERA IHOM

Er Adan-Wade véso Shido yé, mule gha un ken
shima a zua a kunduyol u lu keren ken uma na la.
Yevese a kwase gbilin sha kwaor na, nahan kera lu y
kwav na a yila un telev ga. Gadia wanye-kwaor u nan
kanshio u yevese a kwase sha kwaor u nan hen ayange
la ior ve se nan telev. Tsé er kwase na do u kenger yum
vo, tese er Adan-Wade hemba kwav na kwaor. Orkwav
na mom lu a kwase u nana kaa er a ver Shido gbenda
sha mluashe ga. U hemb._:'"un cii yo, Shidu_ do kwase kua
ken vanger kpa. Nahan nom na hingir u lamen
ngaasaar, pasen er kwase na a hemba hanma kwase
y0, Gadia er saan un iyol kpishi yc‘:',l a hii u menden
ingur ken shima sha ieren man mhen nav.

Tso er Shido do kwase shi gba kpam yum Yo,
wuhev nav na un itikwav er Kumashe. Nahan hen
noov nav ciiior hemban yilan un sha iti la. Kpa nom na
yilan un sha itimar. Gadia lu kwase tsegher do un ga,
it1 i kwase na kpa do un. Shido kpa yilan nom na sha iti
u tesen doshima na sha ngula. leren ve lu kwagh u ior
cren hen ayange la gayo. Kpa za ve iyol ga, ve fa er ieren
ve due lu ken doshima u lu hen até ve la.

Mlu u Adan-Wade vea kwase na doon yum yé, a
gba henen icivir i una na ngula ve a kuma un ken

shima. So er una tese icivir i or lua vande eren hen

kwase u nan ga. Shido lu ihemban-kwase nahan naim
na'rwngr:: er do u icivir i una na un kpa ilu icivir |
hemban. Nahan mhen za va un ken shima u nenge cr
alu icivir i hemban hen kwase na kua un iyolna. Mhen
la doon un yé a kohal onov mba Swande cr ve na un
dyako u tule-bua na la. Tso er anterev vande kuren
kwagh la yb, mbela kera lu a kwaoron ugen ga. Nahan
ve na un abua ataan-kar-ahar ken tsombor u tule bua
u anterev lu na un dyako shamin la.

Adan-Wade kohol iyol ka kuman un yo, a vila
ityd na er ve va una tese ve kwase na. Ityo na mba va
kumban her sha yange la yo, a mouv a sugh ve cii. Tso
a pase ve er un hide ken igha na un va kohol ve, shi
hegen un voso kwase nahan do u una pase ivolna kua
kwase na hen a ve. A za hemen er aluer un er nahala
gay0, alaghga or a va tuha kwase na sha mfeshio. Er
itye na ungwa kwadron na yo do ve sha ieren na la. Ve
wuese un er lu wanye kpa lu a kwafanu mimiken ana.
Shi ve taver un shima er a de undun ve sha mhen kua
aeren naga.

Tsd Adan-Wade lamen a ityd na been yo, a yila
kwase na er a due a va fa noov nav shi ve kpa ve fa un.
Nahan Shido wuha iyol tsembelee due va sugh noov
nay gure anu nya. Er due u van kpa lu saan saan shi
ndyar zende do u kenger. Nahan noov nav kpa do ve
sha ieren na la. Ve wuese er Adan-Wade avoso kwase a
do shi a kuma ashe kpishi yo.

Ve na kwase na iyua sha inyarev er a yam cahul.
Nahan Shido shi sugh ve gure anu nya, mouv hide yem
henivou na,

Tso Adan-Wade kighir mouv sha tsar usu nande
ityor-bua kaa er, ity na ve ngohol iwer i un lu nan
kwase na la. Ibua lu ken ityor la kuma itaan je. Nyam
kua kwayan dumbul hen tse u Wade hen sev mbula.
Ityd na cii yem sha ajiir ve a ahanzwa man iwuese.
Kpiliv ve iyol er Adan-Wade lu wanye kpa shima na
kuma u eren gwa-ikyaa nahala y6. Agwa samber hen
Lar na Tongov cii sha iwer i yor kwase na la. lor lu 6ron
hanma ijiir er a civir kwase na sha ghenda u or lua
vande eren gaya.

Hen tar u Shido kpa ior nav ungwa icivir i nom
na er hen a na la. Ve kpa Adan-Wade tindi iwer shon i
za na ve. Agena kpa do un shi kor un ken shima sha
ieren 1 wankem na. Nahan lu masen témon er noov
mba wan na ve poso icul i lu wen sha iker la. Ngo u
Shido kpa iember na ngee. Saan un iyol a kaa ken
shima er un hemba wankem ulun amin. Nahan a lu
mascn sonon er mlu u wan na vea nom na a doi hemba
nahala.

Kpa iciviri Adan-Wade tese hen kwase na ityé na
Ilu wuese la, gema va un a zayol hen anterev nav. Kwav
na kpa kera saan ve iyol a na bee ga. Hen mbaimev yo,
hua lu sha tange mom a orumace. Nahan icivir i Adan-
Wade tese hen kwase na sha ibua itaan la, tese er icivir

la kuma ku u iorov utaan. Anterev nav mba ve lu vesern
a na kpa lua er igwa-akaa nahala ga. Nahan ve .u
nengen er alaghga una va lu inja er ter na yo. Kwav nu
kpa lu nengen er a hemba ve ngee yum. Hemba ve
kwase u vason kua gwa-ikyaa u eren hen ityo na. Shi
ter na lu ver un dyako u imborvungu. Nahan ve kpa
shima lu nyian ve a na, ve hingir u yuwen shi keren
igbenda 1 vea er un bemyvuhe. Kape ter na kpa anterev
nav lu hii ana jela.

Tso Abagyve nengen er icivir i Adan-Wade tesc
hen kwase na la, anterev nav kua kwav na lu vuwen yo
do un. Nahan a gba ningir sha oron a anterev er, “Wan-
anyam ne ngu yev man a lihe akuvul yum, nahan ura
gande or a war kpa?” Lu iniv ve asema sha gbendsa u
vea loho itiav sha Adan-Wade. Gadia lu nengen er
Adan-Wade lihe soho yum nahan do u ma i tondo u
tsuar.

Er anterev kpa lu a imor ken asema sha icivir i
Adan-Wade na kwasc na la yo, kwaoron u Abagye la
kuma ve nahan ve rumun a na. Kwase u Adan Wace
voso la kpa ve hingir u kaan er, tsav alu un ken vange:
gayo, ka kwase u wanye er un nahan ma voso la ga.
Nahan ve lu nengen er alaghga una va tav ken shima
kua ieren a hemba ter na.

Kpa Adan-Wade kua kwase na kav mhen u
anterev kua kwav na la, nahan ve hemba soon

ayolave cii. Shido shi lu imba kwase u kwav u nom na
lu henen er vea mee a vihi mlu ve la ga. Shin er lu
sharen i ior wueer nahan kpa wen sharen na gema lu
sha nom na tsegher. Adan-Wade kpa er lu a
shimanyian sha kwase na gayd za un iyol ga. Hen
shighe la a wuese er un lu a ikér i kwase yé: shi a
wuese ter na sha dyako u ver un la, kua shimataver i
ngo na u una zua a dyako shon keng yé. Gadia dyako
la lu tahav nav mbu una fatyé u sombon akper a

mbaihomov navamin.

25. NOMSOOR KA AYOM

Hen ayange a anterev kua kwav u Adan-Wade lu
kenger un gohonoon la, loho due hen Tor Ingila ilu
koron ior sha apera yemen a ve tar ugen er ve za time
kuza. Gadia hen ayange la orhemen u Jamani, Adolf
Hitler, hingir inyamkume mende akor sha mhen kua
aeren na. Nahan bum sha sanker er una tenger a tar
cii sha itiav i m‘mgun'u hingir sha ikev na. Lu orhemen
u va ikambe kogh nahan vihi shima ker kpishi. Nenge
er umace mbagenev cii ka jebu-mbaiorov, saa kweior
na u Jamani la tsegher. Wua ior sha sanker na ve
ngee, shi so er una tim kweior ugen tsombor ve u bec.
Tar shawon ajiir wueer lu hunan un kua tom na. Kpa
er lu or u ungwan dede gayo, hidejime lu ken a na
kpuer tsé kpa ga.

Tso er Tor Ingila kpa lu ikumenor hen tar na u or
a numbe sha na gayo, un kpa bum er kwagh una fatyo
u eren er Adolf Hitler so la ga.Un lu tor u nengen sha
avegheratar wueer kua hen tar u ioril. Nengen sha tar
u Nigeria kpa. Tartor na gbangese hemba u Adolf
Hitler, shi so er kwagh a pande ken tartor shon ga.
Nahan un kpa nyor ken itiav i nongon a orhemen u
Jamani. Ve lu néngon itiav mbila sha kume je keren or

u nana hemba. Tar shawon cii lu ken itiav mbila.

Lu sha kwagh u itiav i Tor Ingila vea Adolf Hitler
la, loho due hen Tor Ingila samber sha ashagba na a
hen Nigeria er ve tindi un a kuza ve. So eruna var ikyav
a nongo itiav a orhemen 1 Jamani kua ahuarior a
ngula. Nahan ashagba na a hen Nigeria gema tindi
atoraior vev er ve na mbatomov ve za time kuza. Er
loho u timen kuza due lu hen Tor Ingila vo, asenge kpa
lu sha kwagh shon ga. Lu keng u ashagba na a er tom
shamin fefa er ngula sola.

Ts6 ashagba a Tor Ingila kua atoraior vev tindi
hen hanma cnier u zuan a ior mba vea za er tom u
kuza. Kpa ior so tom la ga, ve lu parev u zan kuza.
Nahan adugweri a enier Iu kéron ior sha apera sha
inezwa i ashagba a Tor Ingila. lor so tom shon ga sha
aciu ilu yemen a ve hen tar ugen. Shi ior mba ve vande
zan hen tar shon kpa ve 6ron akaa a dedo sha u kpishi
ga.

Tar u kuza lu her la lu agungatar a ior mba lu i
vilan ve er Shou-Shou y6. Or u yange a kor nan u za
timen kuza cii nan za wase tom la i kuma iwer itar. Hen
tartiv kpa ilu koron ior er ve za wase tom la. Nahan
anterev mba ihom lu ve ken asema nenge er ka ian i
vea tondo Adan-Wade soho jela. Tso ve tese uwegh sha
anaerunkpaikor ayvem kuza,

Kuza u zan lu kwagh u dedo ga. Tor kpishi mba
ve za kuza kera hide ga, ku wua ve hen tar shon.

Nahan lu ku je antercv mba Adan-Wade lu keren a na
ye. Vesou haren un k:i sha iker u wua un a de kera shi
tesen er un hemba ve gu. Ter na lu hemba ve nzuvul a
ve kpishi, nahan ve so er kwagh la a hingir dyako u
wannaga.

Adan-Wade kaven awashima u anterev nav vo, a
tile tswang sha nomsoor er adugweri a kér un gayo.
Kwase na lu wasen un-ayom a eren sha er nom na una
za kuza gay6. Tsegba kpa tile ken jime na nahan
hanma shighe una kav avindir er adugweri lu van u
kéron izende na yo, a za lieer a pase un kwagh shamin,
Ts6 Adan-Wade una zuan a ibaver la y0, a ndiir nahan
adugweri a va kpa ve kohol un ga. Er anterev norom er
saa 1 kor un a za kuza keng yo, Adan-Wade hemban
tsan ken itumbe ken itiev na. Wen kpa norom er una
za kuza u anterev nav so la ga.

Shin er Adan-Wade tile tswang nahan kpa, iaven
lu mba adugweri isa un hen iya néngo u kéron un.
lluer ka kpaver na u eren kua ayom a kwase na ga, ma
war u mbela koron un fele ga. Yange vea kohol un hen
iya kpa a yevese a tume ken toho nahan a war. Kpa
shighe ugen ilu kwase na a wase un sha ayom a eren
ye. Lu ve isa un ken iyou vea kwasc na, kpa kwase na
wase un nyor dufu nahan ve zua a na ga. Hen sev
mbula kwase na zua a loho hen Tsegba er adugweri lu
van u koéron nom na. Kpa Adan-Wade lu her hen
shighe la ga, nahan za hiden vo kwasc na lu éron un

loho la. Lu u ngula una been u 6ron loho shon yo,
Adan-Wade unadue a yem ken itiev,

Er kwase na lu éron un loho u Tsegba tindi la yo,
maa adugweri va nydr hén iya u vea kor Adan-Wade.
Fesc nahan kwase na ngbea un kende sha zaar t6o
ikese cir. Nahan er ve va nyor ken iyou kpa ve nenge a
na ga. Ts6 mba yemen y6 a due ken iyou shon i ve isa
un ker la. Kpiliv ior iyol er lu ken iyou shon kpa
adugwerizua a na gayo.

Yange igen adugweri shi isa Adan-Wade ken
ivou, ve hen kpeer er vea kér un a bunde ga. Kpa shia
hemba ve ayom nahan ve yem avuve. Er ve ny6r ken
iyou yo, mom ken a ve tile lu sha hunda. Shighe u ve lu
nyoron la un gema lian hen kpehunda, nahan mba
bughun hunda yé kuul-hunda yisa un ken kpukpe.
Tso er amelama a ivange lu ve ken ashe y0 ve nenge a
na ga. Adugweri la mba nguren jingen un yd, a nure
sha gumor a ta sha dugweri u tile sha hunda la za gba.
Nahan a kar a due a yevese a za zer inima shin kungul
u iyou igen. Adugweri la nga duen u vea zenda un yo,
ve kera nenge a na ga. lov na tsd kpa ve ungwa u vea
zenda un ga. Nahan lan ve shima er a ndiir fele imbala
yo.

Agwa samber hen tar na cii er adugweri ka a isa
un kpa a ndiir sha ortsuum. lor hingir u kaan er
shighe ugen lu a hingir vendeve a lu ken kpukpe,

nahan adugweri a nenge a na kpa vc fa ga. Shighc
ugen di yo6 er lu a hingir ikuna a puruv a yem, nahan
adugweri a kera fatyd u kéron un ga. Akaaéron la cii lu
tesen anterev nav er una va hemba ve, nahan shima
hemba nyian ve a na cii. Kpa Adan-Wade gema fa er lu
ayom na lu wasen un yo.

26. HIAR KA UNA HII I HIIN A IGBE

Adan-Wade lu or u veren shima sha tato u eren
nahan nyam banen kwase na ga. Eren tato u sha tar
kua u shin mnger tsembelee. Fa kwarhénon vindi-
vindi nahan hanma shighe u lu kéron swase nan un.
Shighe u iwagh i1 pev mngerern kpa a yisa akwa sha
ajilr wueer a koron ishu. Tsé er nyam banen hen a na
gayo, ior banen hen hunda u kwase na aikighe ga.
Kwase na kpa memen u yoron iwer nan ve ga; nahan
do ior a na sha ieren la. Er ve lu ngohol ior ken
doshima y6, mbaihomov vev mbagenev kunya u kér ve
sha ieren kua mhen vev mba dang sha Adan-Wade
kua kwase na. Nahan kpishi ken até u mbaihomov vev
la, shima ve i hide i ndéhor.

Kuma ayange imongo je kwarhénon u Adan-
Wade kera kor swase na un ga. Kpa ikav lu tesen
hanma shighe | kwar ka a kér swase. Nahan lan un
shima a gba henen er alaghga nvinya u tsutswa lu
man mngerem ma dedo sha a na. Nahan sar un u fan
er hii ve kwagh lu eren nahala yé. Tsé yange igen
nyoron u yaven yo, a kaa er kwase na a va nder un sha
angwe-kyegh u hiihii una za nenge ikarhénon ken
itiev. Kwase na rumun shi gema pase wen er iyav lu
zomon un shimin doon gayo. Kpa a kaa a kwase na er
sev a av tso una nenge a Anzamber Kpehe sha kwagh
shon. Tso maa a hungur mnyam a gba yaven keghen

angwe-kyegh u hiihii,

Ka zulum u sev a av yo, anomakyegh gba yaén
angwe kaan er, “Shighe bee veno, hal Shighe bee
veoo, hooll Nahan Adan-Wade za ungwa ken mnya,
maa a zomon iyol hen gambe a narev tuang, a kende a
yila kwase na. A kporov ambormboso a kwaoron shin
iker kpa due sha u or a ungwa a kav ga. Kwase na kpa
er hii gula-mnya ulua tav ambusu gayo, a ungwa er
nom na yila un la ga. Shin er nom na nongo mnyam
ngbea un nahan kpa a fa ga. lluer ka alu per yo ma
umbur kwaéron u nom na nahan ma nder un. Gadia
hen ortato y6, angwe-kyegh u hiihii ngu a inja kpishi.
Ka shighe u iswase ka i zende i ya akaa i kohol iyol u
hiden za memen ken toho jela. Ka shighe la kpa ortato
ka a ver shima er aluer kwarhénon kér swase sha u
duen ken toho ga, kpa u hiden nyoron alu nahala.

Er Adan-Wade zémon iyol hen gambe nahan kpa
a nder ga; gadia mnyam sombo un alegh cii. Hen sev u
Ve nyor u yaven ve so er ma un va nder sha dindeer la,
bende itom ave ngee. Nder dindeer za wuhe ihila ken
toho kuma aile imongo shi kula va amin ken iva. Been
y0, a yar ken itiev a za shire tom. Lu shighe u inyom ka
i hii u aven ior ve lu wan agoyol sha igbenda wueer la.
Un kpa lu wan agoyol sha akér a timen, nahan yar ken
itiev za kuva itumbe i kwase na una time akér a koso
ker. Er hide hen iya kpa mem ga, a lu koron ihila i

vande wuhen pepe la. Tso er a bee akaa la yo a vor
kpishi, nahan va hungur mnyam yo a yav ngee.

Er a zomon ivol hen gambe la, ica gha ga tso
akurashee ghba ningir a na sha ken mnyam-ma-cier.
Anomakyegh kpa mem ga, lu yoon angwe-use her
genger genger kaan er, “Shighe bee veoo, h66!” Hen
ortato kua ortom yé, ka kwagh u ikyegh ka i oron
shighe u sev ka a zulum u aven jela. Kpa oruhwe ka
nan ungwa kposo. Ken ato a nan yo ka a zulum u sev
aven anomakyegh a kaan umace imbwase er, “Kwagh
tser neoo, héd.” Inja na y6 sev mbu van nahan umace
vea yvar tom u keren kwayan. Kpa hen ve ikyegh y6, ve
mba shiren tom ga, kpa kwayan banen ve ga.

Tso6 er Shido kpa lu yaven yd, a fatyd u nderen
nom na er ve vande 6ron la ga. Gadia er iyav lu zomon
un shimin yo, a fatyo u yaven fefa ga, Tso er de awambe
kuma iwer ateratar yo, shima nyian un lu henen er
alaghga iyav mbula a va vihi. Za un iyol a lu henen
shamin ghem a yav fefa ga. Va yaven yo a kera fatyo u
nderen sha dindeer er nom na so la ga.

Kpa er Adan-Wade vande lun a shimaveren u ma
un nder tsuar yo, shima za ta un kwe ken mnya a nure
a nder. Nderen y6 a gba ungwan angwe-kyegh
gbungur gbungur. Nahan akperan gba un ken shima,
a fatyd u fan alu angwe-kyegh u hiihii shin u sha uhar

shin u sha utar je ga. Ts6 a kpoul kwase na a yila un
sha iti. Shido gema rumun ken mnya kpa nder ga. A
shi a kimbir kpoul taver uwegh ker, nahan kwase na
mase nderen. Nderen yé, nom na pine un alu angwe-
kyegh u sha uhar shin u sha utar. Kpa kwase na fatyo
u fan ga, hemba tsumen un a nom na.

Kwase na kaven angwe-kyegh shon gayé, lan un
shima nahan a gese uwegh shin atégambe a t66 ishom
na i yaren ikér. A gborov ave ken kpukpe ken ime a za
hen ape nase lu a wua ishom la. A gema kurshom a
kember sha ikuvul ken ime, kpa ishom la ese zabiaar.
Nahan a yila kwase na sha shimanyian, a lu henen ken
shima angwe-kyegh u lu ungwan la. Kwase na rumun
yb a kaa er, “Me za nenge ikarhonon ken itiev kpase
man me hide”. '

“De sev u kporom tsé u za,” kwase na gema
zamber a na. Keraumbur awashimaunom nalaga.

“Mnyam cier mo do yum nahan beem er me
timbir kwagh a nzuvul mo v6,” a pase kwase na er i
torovun u zan ken itiev.,

“Nahan kwagh u ashen m vande oron a we la ka
u una hungur we ga fa!l” Kwase na goom a kwaoron
tese shimanyian hide amin sha zayol na.

“Een, een,” Adan-Wade kporov shin iker lu

kerenimoiunakaa. “Me, me,” a za hemen u keren

imo i una kaa kwase na. Tso a narev uwegh er una
kende usu ken atse kpa u pir.

“U er nena?” Kwase na gema wa un agbe u
kwaoron sase pinen sha shimanyian. Lu henen er
alaghga nom na té6 zayol na la er ka beer yo.

“Me hide ken itiev ts6 me za nenge a Ikpajov sha
kwagh shon," a mase pasen kwase na kwagh u so u
eren. Kpa shima hemba lun un u yemen ken itiev ape
ikarhonon nalula.

“Kera ka Anzamber Kpehe er ashen u kaa la ga
zee?” Kwase na gema k66m un ver sha hwange u
kwaoron u nyen ve vande éron la.

“Ka shamin mungwa,” Adan-Wade kparumuna
kwase na. “Kpa saa me hide ken itiev tsé me fa kwagh
umeer,” azahemen amase kuren.

Ikpajov vea Anzamber Kpehe cii ve lu ior mba kpehen
ishol. Kpa agwa hemba zan Anzamber Kpehe sha tom
shon. Fa ishol i kpehen vindi-vindi nahan una kpehe
or ishol i koér nan ken shima tsuku-tsuku je. Lu a ior
sha uya mba ve lu sha igbenda i nyoron hen iya na.
Nahan or a zaan hen a na u kpehen ishol yé, ior mbela
ve vande tovon sha zayol la ve fa. Ts6 vea kaven hanma
kwagh kua itiior la yé, ve timbir nan sha kwayan shin
kwaoron. Nahan mém ken a ve a ndiir a za vande 6ron
Anzamber Kpehe akaa la. Ve tese un mlu u or la kua

150



akondo a nan zer ivol.

Tso or la nana va nyoron hen v u Anzamber
Kpche y6, a sugh nan sha iti i nan shi a pase nan
kwagh u nan lu van hen a na la. Nana ungwan yo6 i
kpiliv nan iyol er a vande fan nan ga, kpa a sugh nan
sha iti shi a kav zayol u nan y0. Una geran kwaodron
una been yo, or la nan mase kengesc vievie u 6ron un
hanma kwagh u hen ijiir i nan. Una ungwan cii yé a
mase kongol kwaodron u nan la sha kwagh u ishol i
pase un. Nahan agwa na samber za ica sha ishol na i
kpehen.

Ikpajov kua mbagenev kera fa ayom a Anzamber
Kpehe la ga.Ve kpehen ishol ve sha u pinen ior akaa
kulekule, zanzan tsé ve zua a jindir-kwagh u vea pase.
Nahan er ishol i kpehen i Anzamber Kpehe lu imbala
gayo, ior hemba rumun a tom na. Ka nahan er Adan-
Wade kaa er una hide ken itiev a za nenge a Ikpajov yé,
do kwase na ga. Kwase na hemba soon er ma ilu
Anzamber Kpehe u ior hemba rumun a ishol na la.

“M ngu yeren we ga! Tiv kaa er hiar ka una hii i
hiin a igbe.” Nahan aluer kwagh nzuvul sha iyvav mbun
y6, mase shin ken a we.” Shido ta nom na mciem iyol u
keren gbenda u ngula una nenge sha zayol la

tsembelee.

“Kpash!” Adan-Wadec tool iyol. “Ne kasev kwagh
kuren ne fefa je kpa? Er m kaa mer saa me hide ken
itiev nahan kpa kuma u kwagh shon una kure gaa?” A
za hemen a pine kua sha shimanyian man
shimanyion. Un kpa er kwase na kaa imo la yé, shima
nyian un a hen er alaghga iember na vea kwase na sha
iyav mbula a va hingir mliam.

Tso a tamber kpa kwase na kera bugh zwa ga.
Nahan a kaa er ngula a na un mngerem una nzua zwa.
Kpa kwasena hide gba mnyam lu yaven. Nahan a za
kese mngerem hen akem a nzua zwa a gema a haa ken
kpukpe. Tso a kar a kor hunda teghlee a bugh, a gbir
ashe ken won a kenger vegher ne kua vegher la. Kpa a
nenge a or ken won ga, saa di ilev tsé yav lu hen tembe
ye.

Er a bugh hunda y6, ahumbe a ndéhér a sha hir
a sha use za va duul ta un iyol, shi kar za ta kwase na
kpa hen gambe. Nahan nd6hér kwase na a zémon iyol
hen gambe a 26h6 ken mnya. Kpa ortato cian wuhe ga,
nahan a kar a due a koér hunda a wuhe. Duen ken won
yo, a gba yemen ken itiev ape ikyarhénon na lu la. Lu
hencn er una hide tsé una nenge sha zayol u kwase na
la.

27. ADAN-WADE KOR IHIEV SHA MWE

Iwanger i uwer u sha use ta kuunuun, shiabeen
a kungun dimiin lu kuwan zeer karen sha kwavaondo,
Ahumbe a sha hir a ndéhér lu van duul tan Adan-
Wade iyol. Nahan a gema godo na a cir iyol u yisan
wuhe, gema kusu ishom ken uwegh-ku-yan lu amin.
Lu yemen sha kume je sha ihuruv mba anfiaar gbenda
u zan ken itiev na. Fa keng er mnyam ma cier un la alu
gbilin ga. Ortato er un nahan akurashee kera tsuvun
nan shin tesen nan kwagh u alu idiom ga. Kpa za un
iyol a hen er un timbir nahan alaghga iferor u lu
nzuvul a na la shiunavande a na.

Adan-Wade keren ashe ken hemen yo, wanshe
tese un ajinge a or lu un ken hemen. Kpa abeen a
dimiin shi kuwa cir iwanger, nahan a kera falyo u
nengen dedo er una fa alu mimi ga. Tso a taver nguhar
shin nya sha er alu or una kohol nan yé. Kenger zule¢
yo a nenge a or ken hemen shi nan 160 kwagh sha
akende. Or la kpa lu zenden fefa je yemen, kpa nan fa
er wen lu van ken jime ga. Nahan shi a uluviyol er una
kohol nan. A nenge nan goom sha ihuruv gbenda ken
hemen, nahan a lian nan ken jime u zendan.
Fese nahan a nenge or la undu gbenda kaha nyor ken
toho, nahan a tile er una nenge kwagh u nan so u eren
la. Or la timbir ga tsd shi hide aser sha anfiaar ghbenda

la gba yemen. Kpa nan keralu a kwagh sha akende ga;
nahan a tile er nana yem a uve. Or la yemen uven yo a
za hen ijiir i nan za ver kwagh unan lu amin la. Za sé6n
her yo a nenge lu ngbian-ashim nan za koso hen ijiir la
ye. Nahan a t66 ngbian-ashim la a za yer ape or la una
fa ga. Tsé shi a gba zendan nan jime.

Or u lu yemen ken hemen u Adan-Wade la lu
Baver, itusenwan u Abagye. Baver kpa lu ortato u
tsema-tsema er Adan-Wade nahan. Fa igbenda i eren
tato kua i sha ifer kpa; gadia un lu iferor u kiriki ga.
Verev uwegh ker kpishi nahan angbian a ver kwagh
kpa a sor a koso. Shi 'gom' mula un hen inuwe nahan
narev uwegh sha kwagh na ga.lor hunan un kpishi
sha afer a eren; shi lu lwelelwe ken zwa er ngo na
nahan.

Baver lu gumor u tav sha tsenddér nahan ayem
kpa hemban un ga. Hanma toho-yilan u una za yo, a
nongo u kurun a swase sha ayem kua kpaver na u
eren. Ikarhénon kpa fa, shi vanden u za nengen
ikarhonon a hanmaor, A due dindeer a vande za
nengen ikarhonon i ior mbagenev, nahan aluer swase
gba or ken kwar kpa a kér je. Lu un kpa lu zenden
nengen ikarhonon i Adan- Wade, ve ayange kar kpa
kwagh Iu lun ker gaye.

Baver za aren ken itiev i Adan-Wade yo, a ungwa iov
vegher-sule ugen er swase ka a gba ken kwar a lu

nongen yo. Tso a dosul ishom ken uwegh-ku-yan a gba
yevese zan her, Za aren her yo a nenge zege nomiho
gba ken kwar lu nongon keren ghenda u una osul.
Nahan a gema gondoshém a gbidye iho la tsweng
tsweng a wua. Fese nahan a t66 nomiho shon a penda
sha akende a kar u una aser sha kpisule a yem. Hen
shighe la sev lu zulum u aven nahan lu u una timbir
ga. Va aser sha ikpisule y0, maa a ya gaduga a Adan-
Wade.

“Varvar mindi anikyegh ishe nyian ve!" Adan-
Wade ta kume kende imo la. So er Baver a kav er una
zua a kwagh u ganden un hen sev mbula.

“Er ilu je m ngua ungwa mer ahumbe kar
avande tenger ga,”"Baver gema lam dang kaa nahala.
Mciem lu un iyol shd kwagh u Adan-Wade kaa la ga;
shi kunya kpa lu ken a na sha ieren na ga. Nenge er un
kpa un lu gumor, shi shima na vande wan mgengam
sha mhen uior shaa na.

“Ahumbe a kar avande a tenger nyian u nenge
sha ashe ou” Adan-Wade pase un er ilu asenge un lu
6ron gayo.

“Beem kwahir u lu 6ron ye,” Baver gema tese er
un lu aikande iyol sha kwagh u ngula lu 6ron la ga.
Tso Adan-Wade kporom kohol Baver ve zua ishiv ve lu

ikua. Nahan Baver gema nomiho la ver nya, hide tile lu

kunden nguhar tavtav tungwan hondo kenger kera
beeree. Bee un tsd er or lu 6ron kwagh a na u sha
shimavihin ga. Gadia lu nengen er ka wanye er Adan-
Wadc nahan nana ta kume ve iondo a kula un iyol ga.

“Kende abelaba la hen nya se kér sha ave tsé u
kav kwagh u m lu 6ron,”Adan-Wade gema kaa a Baver
nahala.

“Vande kenden abelaba ou la nya man me dondo
ye,”Baver gema na ikar sha kwaéron na la. Lu nengen
er alaghga num a va hemban Adan-Wade y5 una ker
tumuv. Nahan shima tsue Adan-Wade a gema ishom
na a vishir i za gba ica. Baver kpa nengen nahan y6 a
gema ishém na a vishiri za gba mape.

Baver lu wanye-kwaor u ityou nanden un sha
num u néngon ga. Adan-Wade kpa sha yev nav je
orkwav na lua mee un a felevihowe hen nya ga. Nahan
un kpa iondo kulan un iyol sha imbala ga. Ken mlu ve
cii ve lua zua vanger ga; saa di shighe u ve lu mbayev la
tsegher. Sha yev vev y6 lu ve zua vanger kpa Adan-
Wade hemba. Kpa mlu u mbayev lu kposo nahan ve
hungur a iaven la. Aluer ka nahala ga je kpa, ingin lu i
or a too kwagh u tse a va kure amin ga. Ka oru igbera i

nan hemba vian la nana kure kwagh shon ye.

Ts6 hanma ve sér ivol u eren num wa ibor.
Nahan hanma ve hingir tscvaar sha nomsoor. Igbera
tsenda ve iyol cii, nahan iyol ve tese agee tsegher. Er ve
kera fa agee a ugen gayo, lu u vea gba sasen u hiin
num ga.Nahan ve hii u karen iyol sha u tuhan ayolave.
Ka va tseen ve ken asema y0, ve zua vanger u vea fese
tahavvev.

Kpei! Ager zua sha gbaaye vel Adan-Wade nongo
kwagh vor, Baver kpa lu nahala. Kpa or lua gba shin a
felev ihowe nya ga. Ve hingir u 66n akéndakondo ci.
Shin er wuhe lu kéron nahan kpa ve kase iusa ivol i lu
nondon. Ve nure ve yem vegher ngun, shi ve vem
vegher ngula. Shimaveren ve cii lu or u nana vande
gban shin nana felewihowe hen nya la.

Ka va senden ve iyol yo inguran, inyon i
mbaimev igen, kar sha kwavaondo uva iwer kerelele
kar yem. Nahan wuhe za va duul ta ve iyol ndohoér do
ve. Hen veghertar la cii ior ungwa kwerev u ingurarn
shon, nahan ve lu oron ken asema er “tativ mbela
zende gba hiden ve”. Ve kpa alu num ga, ma ve hen
nahala.

Ts6 shima tsue Baver ker er un je nahan orkwav na
lu numben sha a na. Hiihii la hen er una zua vanger

a Adan-Wade kpa a taver un nahala ga. Adan-Wade

er una timbir ngula a va z6hd un. Tso a kusu
Adan-Wade gbang, a sor a kam a mem. A gbihi id6n
teng, teng a seer tahav ken iyol. Ka kundun uniyolyé a
vishir Adan-Wade sha agee. Nahan Adan-Wade nongo
gbeev leva Shido Agena kar za tile, gba ga. Baver kpa
yem tenana er una gba, kpa leva hwer kar za séul u
tesen er alyemen di tso lu gheev ga.

Kpa ve de u néngon num ga, ve hide ve zua
vanger. Baver shi ker ayom agen a una hemba num, a
wa Adan-Wade apavtyo a séul a némbo huer. Nahan
asongo-nyam a ken iyol na cii hingir agbende sha agee
tsegher. So er una nev Adan-Wade ken jime a gba. Kpa
Adan-Wade lan ayom la ga, nahan un kpa a séul ve lu
her ngeghlee. Gbenda la kpa ka hemban Baver u
z0hon un y6, a gba keren ghbenda u una osul num u
bee. Nenge er icivir a hemba lun aluer ve de num shon
a or u hemban shio. Kpa Adan-Wade na un ian er a
osul ga. Nahan ve za hemen a num u néngon u keren
ur unana hemba,

Tso Adan-Wade kimbe Baver perev ave ken jime
mem ker agee. Ka taver un iyol y6, un kpa a némbo
huer shi a perev agbe shin agheran a Baver ken jime,
Baver kpa nombo ve lu her er i kange ve nahan. Igbera
ve hen hanma ileghev mouv taver kera sha agee. Lu

shighe u vea fa or u igbera i nan hemba vian jela.

Ka tamber y6 agee hii u yinan Baver ken iyol.
Igbera na lu poson mém moém nahan gwangerjime lu
nongon u kever un. Tsd ka ganden un yo a za guusu
hen nya; gadia tahav kera lu ken a na ga. Nahan Adan
Wade kighir mouv tile sha gema dembe tsule un sha
ahan hen ape a gba la. A mase tan kume kaan Baver
imbwase er, “Ka ne Iu a mdam iyol ga, kpa ne hemban
iliam er or a kér ne nahan ne soul yo.” Kpa kume na lu
imanger i ken shima di ts0; gadia wen kpa fa er Baver
lu gumor u or a numbe sha a na ga.

Baver kighir mouv kpa kera za hemen a num ga.
Kwagh u lu sulan lalkpa er un. Nahan ve mase kuren
num shon sha shongozwa er ve vande hiin la. Sev
mbula lagh Baver ga. Zua vanger a orkwav na kpa
ngula z6hé un. Shi hidc er una za t66 ngbian ashim na
hen ape koso la, kpa a kera nenge amin ga. Nahan a

kar zunguluu a yem.

28. ADAN-WADE YEM KUZA

Tso6 Adan-Wade zende nenge ikarhénon na igen
kpa a kera zua a swase ugen ga. Nahan a hide a va t66
ngbian-ashim u Baver la, a seer sha nomiho na a kara
gba yemen. Saan un iyol kpishi er un lu gumor u kwav
na a numbe sha a na dang gayd. Gadia zua vanger a
orkwav na hen sev mbula kpa a hemba nan. Shi lu a
iember er un ov iev sha kwagh u ngula lu eren a na la.
Er iember ngee ken a na y6 a lu gberen amo ngaasaar
hiden hen iya. Lu gberen sha ikenge kua sha hondo u
tungwan. Tso er lu shighe u sha use shi huan ving yé,
amo kua hondo u lu tungwan la hura za ica. lor mba ve
lu ungwan shi ve fa er lu un yo, ve kav er ieren na la lu
ghbilin ga.

Shido sember hiden shin uwagh Iu keer usu u
nom na una hide ken toho a 6su. Er a ungwa nom na
ikenge 1 van ken gbenda yé do un: nahan a se
bueneen er ieren i ngula lu a inja hen a na gayé. Kpa
shima lu un sha amo la, Nenge a akaa ken ieren la
ahar shin atar je. Amo la umbur un shighe u nomnalu
soor un la, kua doshima u wen lu amin sha a na kpa
wen lu yeren yé6. Shi amo la tese er nom na lu hiden
avuve ga.

Adan-Wade va zulum shin huaya y8, a ta ikenge
a yila kwase na puusu puusu er, “Shido Agena! Shido-
Agenall”

“Wueo,” Shido kohol cii vengese sha ikenge i
nom una yila kwase nan rumun hen ayange la yo. ;

“Shido Agena!” shi a kimbir vilan er a fingwa
mvengese u hiihii u kwase na la gayo.

“Wueo,” Shido kimbir u rumun myila u nom na,
shi lu ovul mtuhem ma lu un iyol cii una za ape ngula
lu yilan un la ye.

“Ka han u lu ve m nengem a we ga?” a gema a
pine kwase na kua sha iger. Kpa lu sha aciu iember
man imanger 1 ken a na la, lu shimavihin ga. Shi sase
un ivol u kwase na a nenge a iswase i un lu van wen
amin la.

Nahan Shido zenda za kohol nom na shin
huaya ape ngula lu yilan un van la. Hen shighe 1a nom
na lu ikuaunyéron sha tembeya. Nengen a nom na vo,
a se bueneen hen ato u iember i ken a na kua ishiv i
tsughul sha i aperav. A yevese a za kegh nom na
gbenda a ngohol swase mém a til. Ve cii ve lu ken

iember sha er ikor do ve hen sev mbula yo.

lor mba hen iya cii due ken won sha myila u Adan-
Wade la. Ve va kase un ve lu ember iswase i va amin la.
Ve kpa ve lu wuese er ikor i do un hen sev mbula yum
y6. A pase ve kwagh u za mande shamin ken itiev la,

nahan ve lu kpiliv iyol kaan er, “Baver una de ifer ga

kanyi?" Hanma ve fa er hen sev mbula kpa vea tindi

gongul a loho u nyamtoho i ndor shin gbor,

Kuma ayange imongo i mem u kéron ior u ve za
kuza; shi ibaver due samber er i de u kéron ior sha
a]IJEI‘H sha aciu ve za kuza. Nahan luu saa shamsouor
nana mase zan kuza ye. Tso ior hunde asema lu henen
er ka mimi er ibaver shon tese la. Adan-Wade kpa
nengen er i1 mem u Koron ior yo, a hingir u tsan hen iya
vea kwase na. Lu henen er un néngo un war u zan
kuza sha ayom na, nahan una ver shima sha zayol u
mbaihomov nav sha ighenda igen.

Adugwerl gba memen u kéron ior sha kwagh u
kuza ga. Ve er nahala lu sha ayom a Abagye tese ve. So
er ve kor Adan-Wade kpeer a yem kuza anterev ve lian
sha kwagh la ve wua un. Nahan mkaanem mela due
samber u tsuvun ior er i mem u koron ve sha apera u
ve za kuza. Tso er 1 mem u koron ior yo, Adam-Wade
kpa hen er ka mimi. Nahan kera lu a mciem iyol ga,
hide lu tsan hen iya. Er hide lu tsan hen iya kpa
Abagye (0ov shamin pase adugweri la. Nahan ve wa
kper ken asema u vea va kér un sha use y6. Lu sevu
wen kaa er kwase na a va nder un sha dindeer jela.
Nahan shighe u wen due dindecer lu zan ken itiev la,
adugweri la kpa lu van ken gbenda u va kéron un a

yvem kuza,

Mhen u adugweri la lu u vea va kase iyou na tuv,
nahan sev a aven una duen ken won yo vea kor un.
Kpa er ve nyor hen iva na fefa gavo, ve er mhen ugen u
koron un. Abagye vande pasen ve er lu a due pepe a za
ken itiev, a za nenge ikarhonon cii a mase hiden ye.
Nahan er shighe u ve va la ve fatyo u fan una tsenga
duen shin una lu her gayo, ve ver ken akongaya ve
ningir iya ve tser. Lu u hanma ian i ve nenge a na yo
vea kor un. Shin er ve ungwa lu gberen amo genger
genger van ken gbenda nahan kpa ve fa er lu un ga.
Gadia ve vande fan ikenge na ga.

Tso adugweri nga va kaven er ka Adan-Wade a
hide ior ve kase un yo, fese nahan usul gha imo gyang
ken akongaya. Adugweri hemba pue tsehe iv ken
tembeya. Nahan kéromwan gba kera lu uangbian a za
hwange moém a ugen ga. lkyaior cii tsehe ayem haa ken
toho vevese yem. Adugweri alu zendan ve shin alu
zendan ve ga, kpa lu kwagh u vea tile ga. Gadia ve fa
kwagh u lu zan hemen ga, nahan u tilen pinen kpa ve
lu cian.

Adan-Wade kpa nure er una vevese a tume ken toho,
kpa gema ya gaduga a dugweri ugen. Nahan dugweri
la gese uwegh er una kor un, kpa a zom a ta sha ngula
za guusu hen nya. Shi karen er una yevese yo, a
mande sha dugweri ugen nahan ngula kimbe un ve za
guusu hen nya imongo. Tso er Baver vande ndivir

tahav nav ken itiev yo, agee kera lu kpishi ken a na er

una osul sha gumor ga. Nahan adugweri agen tsehe va
v sha a na, ve hingir a na her tusc-te-tuse ve kérun.

Dugweri u Adan-Wade ta sha a na za gba la, i
yilan er Sajen Azenga. Lu un hemen adugweri agen ve
va u koron Adan-Wade ye. Wen lu ikesakaor tav sha
tsendoodr, shi lu or u eren tswam kpishi. Zungwen or
mhoonom ken uma na ga. Ter na je kpa lu kér un
senda ken iyou hen tashan u tom na sha shimavihin.
Lu tsofon soja u vande néngon itiav sha ajiir wueer,
sha mtengertar u hiihii sha itiav i néngon la. Ken soja
kpa luician un sha tswam u eren kua itiav i néngon,
Lu lyan hen tartiv ga; gadia ior fa un shin ungwa agwa
nangee.

Er Sajen Azenga zende itar ngee vo, fa izwa-
lamen kpa ngee. Zwayaji kpa hambe u hen imbusu
shighe u lu vea abuter u nongon itiav la. Nahan zua a
wvuluv kuma i una lam ker tseer-tseer hanma ijjir cii.
Kape wen iyolna hen la. Nahan una hii ishén i lamen
yo, a lam 1 do u ungwan er keneri nahan. Hen kasua
kpa ishon a kende un y6, una lu tswen kpa a tile alam.
Nahan ior ve kase un ve ungwan ishon, shi ve kuren
un ave una lam a haa hieer er ka alyaku yo.

Shighe u Sajen Azenga sember hiden ken soja la, lu
ornyar kpishi ken shima man ieren na. Fa u eren a
dela sha gbenda u ior vea hen er varen ivolna.

Kpa lu imanger i sha ibume lu eren ye. Vihi
inyarev ki been yo, a hingir u zenden haan baaji shi
eren num hanma shighe. Yange or a hemba un baaji
kpa saa vea kure ken num. Kpa ken masejime enier u
Tiv t66 un tom u dugweri na un sajen u yange due
amin ken soja yé. Nahan ior cii yilan un er Sajen
Azenga.

Tsé er Sajen Azenga, wen u lu beter-il hen shigh
ki iorov la, gba man kighir mouv yé, kera lu kwagh u or
a er asenge hen shighe la ga. Lu kume u shimavihin lu
masen tan ken zwayaji kua izwa- lamen igen ye. Lu
zege kunya hen a na er cianor er un nahan gba sha
shigh ki iorov hen ape kasev lu y6. Nahan a hingir u
tan kume sha nomor ndyaren kondon shi ndyaren
senen. Ashe na nyjan lu jang sha tswam tsegher. Er
shima vihi un yo, ishén kua izwalamen igen mindi un
shin iker lu masen duen kua sha mfe na shio.

'‘Dagon! Oh Jejes or-Israel!” Er a kighir a mouv
yo a hii kpiliv iyol sha kunya u zua amin la. A ndyar
zende ngav-ngav sha agee a za kohol Adan-Wade, a
kenger un sha tswam. Lu iniv un ken shima u geman
sambe tan wen kpa a kera er nahala ga.

“Lagoshitil Accra! Gold Coast! India!l Oh
Tivland!” Kpiliv un iyol er un zende ken itar la cii kpa
un zua a kunya ga, i va lu hen tartiv un va zua a kunya
yO.

“Beladi fulum,” a kenger Adam-Wade a tuha un
ituhanev i vihin kpishi. Kpa lu kwagh u or a se hen *
shighe la ga. Adugweri a ve lu imoéngo la kpa tile lu sha
atenshen lu keghen un. _

“Damaskul Marine Commando! Tupid wagon!”
kuma un ga a za hemen a ituhanev. Kpa Adan-Wade
gha tilen tsa, lu a kwagh u una er ga. Gadia a hingir
sha ikev i uke (ka ior mba eren tom u nasera jela) hen
shighe la. Lu kenger Sajen Azenga ga, shi lu ungwan
ituhanev mbila kpa ga.

Er Sajen Azenga lu eren akaa la yo, kasev mbave
tile her lu doon ve u ungwan man u nengen; gadia
asema ve undu zayol uva hen a ve la. Lu 6ron asember
a ken zwayaji a vesen man a doon u ungwan er
lagoshiti, beladi fulum man marine commando'
nahan do ve; saa di Shido tsd mhen nav kera lu ikua
gaye. Shin er lu her nahan kpa fa kwagh u lu zan
hemen ga. Lu ungwan ga, shi lu nengen kpa ga. Wen
kua nom na cii ve lu her ken iyol, kpa mhen vev gema
undu ve.

Ieren i Sajen Azenga do Senda, wankwase ugen hen
iya la, nahan so er ngula a kav sharen na. Lu kenger
Sajen Azenga zulee keren ian 1 ashe ve a zua una tese
ikav a fa. Wen lu gumkwase sha ashe tsembelee,
nahan lu u una tese sharen hen or nana sula ga. Tso

ashe nga va zuan ve yo, a nyiar ashe fyagh, a se wasaar

sha idya je. Anyi due kungu engem do kenger. Kpa
ieren na wase un hen shigh ki Sajen Azenga ga. Wen
hen er ngula lu sen lu gbeev nav la. Nahan shima vihi
un a ndyar zende sha agee a za ta Senda sambe sha
wasev kpang. Amelama a usu lu masen duen Senda
ken ashe a kera lu nengen ga.

“Ayool”"Senda ngor mliam shi zungur gbidye hen
nya lu masen kunden tavtav.Shi kpuer tsé6 ma er
kpilimtoa.

“Cir kwayam! Wata elefan! Yuu laf? Beladi
fulum! Biskit woman! Kwado alede! Chineke na
gbuamu! Fluboskos iguana!” Sajen Azenga lu tuhan
un shi 6ron er adondo a gba sha a na; gadia ngula una
lu'iguana’ gayo ma a tese mfeshio nahala ga.

“Ki nan so chi abinci alede? Yu laf agen, ayam
meke yuu 'nama abinci da’' 'apu'.” Sajen Azenga mase
tan kume kure nahala.

Senda hon lu atsuwe u idya vea Sajen Azenga,
kpa gema kér ghidiv kua ituhanev i hemban vihin cii.
Lu u ituhanev mbila a za uma na iyol gbem. Gadia
ngula kav awashima na ga, nahan nambe ieren na la
sha gbendauiorvea se shialam shaanaica agba.
Senda kua kasev mba ve lu her la cii, ve kav akaa a

Sajen Azenga lu oron ga. Kpa ve fa er ituhanev lu ker

mbi vihin kpishi. Kasev mbela lu noéngon vea kusu
asember a kwaoron la, sha er ve kpa alu vea tuha
orgen amin yo. Kpa Senda y6 lu ken aheen nahan kera
lu dondon akaa a ngula lu masen o6ron sha a na la ga.
Shember i kasev mbela kav ken akaa la lu ‘cir
kwayam. Ve vanden ungwan ikyaior u lamen shember
la, shive kpa ve 6ron aior nahala.

Shido tile wa uwegh-ku-imese sha wasev nav,
gema huruv ku-yan wa ken kutsaha ken imese. Nenge
shin ungwa kwagh u lu zan hemen la ga; man shighe u
adugweri yem a nom na kpa a fa ga. |

Tso er mbela yem huan ving yd, Zaria, mom ken
kasev mba ve lu her la, kporom kohol Shido u surun
un shima. A bende un uwegh iyol a yila er, “Kumashe!
Kumashe!” Kpa Shido vengese shin tenger ga. Zaria
shi kimbir yilan kuma kwa iméongo je, kpa Shido fatyé
vengese ga. Kasev mba ve lu her cii kunda ve iyol,
mciem [u ken a ve, nahan ve kporom ve kohol Shido.
Ve lu zamber a na shi kumbur un éron er kwagh una
er nom na ga. Kpa Shido tenger shin bugh zwa kaa imo
ga. Ashe kpa lu perev ga. Nahan kasev mbela hide gha
tilen sha lanshima tsé lu kenger un.

Ka tamber yo, Shido shir shima shi kimbir. A gema
ashe a jinge kpa nom na kera lu ga. Adugweri la kpa
lu ga. Mase shin kasev mba hen iya la isegher ve lu

her ye. Iswase i nom na va amin la kpa lu hen nya
ape ngula va ver la, or kpa lua bende iswase shon
ave iyol ga. Nahan a songul shin iker ngbeke ngbeke
a vaa. Kasev mbela mba nengen nahan yb, ve gba
kumbur un éron akaa wueer a shima a pever un.
Kpa Shido fatyé u zuan a bem ken shima ga; gadia
nom na yem kuza. Alaghga una hide, alaghga una
hide ga. Mbagenev za hide, kpa mbagenev za hide

E&.

29. ZENDE U GBOKO MAN MAKURDI

Er Adan-Wade hingir sha ikev i uke yo0, ka ior
mba eren tom u nasera jela, ve za a na hen tor u
Tongov cii hen shighe la. Tor mba i kér ve hen sev
mbula hen tar na cii kpa i va a ve hen tor ve lu sha ikev
na. Nahan maga u tor nger ati kua ajiir ve shin
takerada, sha er aluer kwagh nzuvul sha a ve kpa alu
can ga u tévon oron ior vev. Ve lu iorov iméngo mba i
kor sha vange la. Tso er ve ngee yo ve kera ure kpishi
ga. Ve lu nengen er ku-imongo ngu nyion ga. Kpa
Adan-Wade y6 ku-iméngo nyion un nahan saan un
iyol ga.

Iyva u tor lu zegeyva u ior ngee her kpishi yo.
Nahan hen gbaa la kpa kera huan ior mba i kor ve u
zan kuza la ga. Tor shi kaa kasev nav yor iwer kume
aruam miase miase na ve. Shighe u tuv va ile kpaior lu
homon akaa tan kwahir kua kwalom. Sha uva
mbagenev kpa ior va u ungwan man u tan kwahir kua
kwalom, nahan iya u tor lu gurgur kpishi hen tuv
mbula, ‘
Ve tsa hen tor sev mbu aven yo, maga gema ve kua
takerada u ati ve lu shimin na sha ikev i adugweri
agen. Lu u hen sev la je adugweri a vemn a ve Gboko.
Takerada u ati ve lu ker la, i nger u hen Diou vesen u
nengen sha enier u Tiv cii hen Gboko y6. Nahan mba
nan ve vayan yo, ve kor gbenda u yemen Gboko. lor
va kol pishi hen iva u tor u nengen er vea yern.

Kunya kor ior a ve sha aciu mbagenev ken a ve alaghga
vea hide ga. Anterev a lian sha iov i kuza la a wua ve.,
Kpa or fatyd u fan mba vea hide ga la ga.

Er ve mouv u yemen yo, kasev kpishi asema vihi
ve nahan ve haa mliam sha ashe ve vaa. Mba ve Iu
yemen kuza la kpa er ve nenge ieren i kasev mbela yo
ve ure, lluer ka sha aciu uke hemba gayo, yange ma ve
kaa er kwagh la a gba eren ts6. Nahan ma ve venda er
vea za kuza shon ga. Kpa lu u aluer ve er nahala ya,
uke a kaa er ve laha Tor Ingila nahan a de ve ga,
Alaghga vea zua a mtsaha u una hemba kuza u zan:
gadia tartiv cii lu sha ikev i Tor Ingila, shi ior nav ve lu
nengen sha tar shon.

Tso er mato Iu u una yem a ve gayo, lu u vea yem
sha angahar zanzan a nyér Gboko. Ve lu yemen
memen sha gbend.a, man hanma ijiir i vea kar yé ior Iu
zungwen ve shieren a ve dedo. Ve zende hen sev mbula
zanzan ve nyor Buruku, geri ugen hen kpeifi u
Katsina-Ala ikua ape uwagh u Loko u zuwa a ifi shon
y0. Lu hen izuwan la kpa ior 6ron er ambe lu ve mouv
ken ifi ve yem ken uwagh u Loko ve za kéron ior ye. Ve
nyor hen Buruku aikighe nahan mba peren vé ve ts:
yande la. Hen ape ve yav la kpa i ngohol ve do nahi
zayol lu ga.

Sev mbu aven yo ve za hemen a zende zanzan ve 1y
Gboko. Kpa er ve nyor fefa gayo ve fatyo u

nengen a Dio u una ingohol ve sha yange la ga. Lu
kpernan ve nenge a na hen alitom na ye. Nahan
adugweri la gema ve kua takerada u due hen tor u
Tongov la na Dio. Tom u adugweri la maa kure, nahan
ve hide hen ijiirtom ve.

Dio u vesen u lu nengen sha enier u Tiv cii la, lu
orbuter u nyian bang u vande eren tom u soja néngo
itiav sha ajiir wuewue. [tiav mbi mtengertar u hiihii la
kpa lu néngo shi due a ikav i nomor. Gadia i gher un
shého sha vanger kua hen ikasewe. Er itiav va bee yo,
Tor Ingila tindi ve mbagenev sha avegheratar na agen.
Ve lu eren tom u dio kua itom igen kpa, Ve lu a tahav
kpishi kua u 6ron ajir kpa. Ve aron ajir ve wuhen ior
ken gaadi nahan i cian ve.

Ts6 Dio ngohol ve yo a gema ve a na sha ikev i
adugweri agen; shi a na mato fefa i kura ve i yem a ve
Makurdi. Wen kpa nger takerada hen Dio u tamen u
tema itiov i vesen hen Makurdi la. Ngula nengen sha
enier mba hen kpentar u Benue cii. Wen kpaerazuaa
takerada kua ior mba ortom na u hen Gboko tindi hen
a na la yo, do un a wuese ngula tom man ikoiwan na
sha loho u Tor Ingila. Tsé a wa uwegh shin takerada
ugen a tondo waran u mbatomov mbela vea nyér
igirgir gbilin a na ve. Eren akaa la cii y6 a tindi ve hen
tor u nengen sha geri u Makurdi. Luuveatsashaikevi
ngula kpernan a nyér ve igirgir vea yem tar u Shou-
Shou ape timen kuza la.

30. ADAN-WADE TSA SHIN KWA U UKE

Or u lu tor nengen sha geri u Makurdi hen
shighe la lu Mallam Audu. Wen lu oruke u va tema
twev hen Makurdi kua Uke mbagenev ve lu cren
kpenga y6. Nahan Uke-mba-eren kpenga ver un lu tor
ve. Ken masejime nasera kpa ngohol un lu nengen
keralu sha Uke tsegher ga. Ve ver un a hingiru neﬁgen
sha hanmaor hen Makurdi kua Tiv mba lu tarve la. Lu
tor u vesen je hen ayange la; gadia nasera na un tahav
vese. Shi lu a sharen u nasera ma a ver un ma un
nengen sha tartiv cii; sha aciu nenge tartiv lu ivegher a
tor shio. Nasera tsegher y6 rumun a mhen la, kpa Tiv
gema rumun er oruke alu tor ve ga.

Ts6 Tiv mba vendan er Mallam Audu una lu tor
ve gayd, nasera kpa cia u eren kwagh la. Nahan tahav
u Mallam Audu mase lun hen geri u Makurdi tsegher.
Er lu tor yo6 ijiir na lu zege iya; shii kase ikpur i ningir i
tser sha ieren i Uke. Uke cii kohol hen iyva na u civir tor
shi eren un angereke. Tiv mba ve lu hen Makurdi yo, ve
lu ikua a na ga; shi angereke a eren lu tom u ortiv ga.
Nahan hemban ungwan mkaanem ma ior nav Uke; shi
lu akaa a vea 6r un la a yar tom shamin vea nasera yc.
Er i yem a ior mba lu zan kuza, nongo u Adan-Wade
kpa lu ker la, hen iya u Tor Audu yo i ver ve shin kwa

ugen u tor. Lu u vea tsa shimin kpernan tso a due a ve

vea yem. Adugweri a tor lu kuran ve sha er or ve mém
nana osul gayd. Tuv mbu va ilen yo i samber butu hen
nya ken dwer ve yav her. Dwer la lu ivegher shi pev
hunda tsula due vegher ugen. Vulavu lu kpishi ken
dwer shon, shi lu sha vulavu shon kpa i1 samber butu
veyavye.

Sev mbu aven yo6 i naha iber-ruam, u Uke ve
yilan er 'tuwo’ la, i na ve. lyue gema ha 'kuka’' u Uke ve
so un yum la. Ruam la lu kwagh u vea fatyo u kamen
ga, sha aciu mbiorom kpishi shi verev ken ave. Iyue i
kuka la kpa lu i sha shima ve ga; gadia ve vande houl a
imba iyue la ga. Kpa iyav-mbu-jenev mbu tsweren
kwagh ga, nahan ve gha yam ruam la sha lanshima
tso. Ve lu yan puun er kasev Uke ve lan iwer yum yo.
Shin er iwer shon do ve u yan ga, nahan kpa Uke lu
yan susen shi ndiar ave. Gadia tuwo sha kuka lu iwer
i hemban doon cii hen Uke; ruam-kumen jeyo lu ve fa
un yum ga. Hanma ve lu a gbande-ruam u nan kposo,
shi nan nungwa iyue sha ruam nan lu yan ye. Shi
hanma ve shar sha butu gbidye ikooso nya ve nan lu
yvan iwcr la ye. Ve ngurum je er vea mande zwa sha
ruam ve lu yan ye. Vea verev iber-ruam shon kua iyue
vo, ve cir ken zwa asase-asase. Ve luyan er iwev lu ve
shin iker lu wever ruam senen amin shin gbor yo.
Gadia vea nyoron a ruam ken zwa maa a kar leer a sen

shin ghor. Tso ve gba ndiar shi susen ave. Do u kenger

kpishi er ve lu yan tuwo sha kuka yO.

Adan-Wade kua nongo na lua vande yaven shin
kwa u Uke ga. Nahan ve lu a mfe sha zayol mba ka ve lu
shimin ga. Kérkuta man iniv kua imon banen shin
ikwa i Uke ga. Shi alu shighe u fam u gba y6, amunan
alu kpishi ken idwer ve la. Iji y6 hanma shighe kpa |
kuhan shimin ding ding, sha aciu gbiorgbior mba shin
ikwa ve la. Tsd er Tiv ve soon nahala gayvo, ve alu a
huror u Uke kpa ve zaan zende u tsan hen a nan ga.
Shi Uke kpa rumun er or u nan lu ken adini ve ga, a
dondo ve imbala ga. Gadia ve girim sha orvanya er Tiv
eren la ga. Kpa vea za ortiv nya yo, nan yor Iwer a Songo
ikyegh je.

Dwer u Adan-Wade kua nongo na vyav ker la, iniv
kua kérkuta man imon lu kpishi ker. Iniv lu shin
vulavu shi imon kua korkuta yer lu ken butu kua ken
kpukpe-iyou kpa. Nahan or a yav sha butu mbela yo,
imon kua korkuta man iniv ve susen nan awambe. Tso
er yange la ior yav kpishi ken dwer shon yo, ivinda
shon cii mem ga u susen ve awambe. linunan vo lu
shighe u hir ndéhér kpishi nahan i nyuma yum ga.
Gadia imunan ngi scon ndohérom ga.

Er lu shighe u hir y6, wuhe kor kpishi ken dwer u ve
yav ker la. Gadia kwagh lu u vea yisa sha ihunda i

dwer shon ga. Nahan ahumbe lu nyéron tsula karen

duen vegher ugen. Zayol mbela na yé ve fatyd u
hungur mnyam ga, zanzan sev kar aven. Er sev av kpa
iyol lu agher ve sha mnyuma u kérkuta kua iniv man
imon la. Kérkuta shi nyér'ken akondo ve, nahan er ve
yem kpa lu nyuman ve, Nahan kérkuta lu iyua i ve zua
amin u tsan shin kwau Uke.

Shighe u adugweri va yem a ve hen tashan ve za
kegh igirgir y6, Adan-Wade zua a huror na Kunde Ager
u lu ve vande zuan hen Katsina-Ala la. Kunde Ager kpa
1kor un hen tar na u zan kuza di er Adan-Wade nahan.
Wen kpa lu ihom i anterev nav a na i kor un ye. Gadia
er tongon igida hen tar na yé, kasev so un kpishi je. Tso
er wen kpa so imbala yum yé, a ningir sha a ve ngee,
Kwagh la vihi anterev nav a na kpishi ve lu yuwen un.
Nahan mba va nguren kéron ior sha u ve za kuza yo,
anterev nav tese ihowe sha a na i kér un. Sar ve u alu
ku kpa a za kpe vea mem. Lu nghaa ior ave sha shima
ngee; pgadia ikasewe i orvesen pendan ityou shamin
kpawen tsweren ga.

Er Adan-Wade kera zua vea huror na Kunde Ager ga
ica gba yo, saan ve iyol kpishi u shi zuan. Do ve je
izungwen i zan kuza kpa kera lu ken a ve hen shighe la
ga. Kunde Ager lu pinen un akaa hii sha yange i ve zua
hen Katsina-Ala, zanzan ar hen sev mbu ve zua hen
tashan la. Un kpa lu pasen ngula hanma kwagh vievie,
shi lu pinen ngula akaa a so u fan hen a na yo. A pase

ngula er un voso kwase kua er a de awambe kpa vo.
Ngula kpa pase un er wen seer kwase sha kwase nau
hiihii, Saan ve iyol ve lu lamen sha akaa wueer keghen
1girgir.

Hen ape Adan-Wade yav hen Makurdi kpa huror
na pine un. Nahan a pase ngula er un mande sha can
kpishi shin kwa u Tor Audu yo6. Kunde Ager ungwan
yo, a kaa er un zende ken itar i Uke un fa mlu man
hwanger ve u eren, nahan un kua nongo na ve venda u
tsan shin ikwa i Uke. Tso er ve venda yo, i ker ijiirigen i
dedo ve tsa her; shi kwayan kpa ve zua amin u dedo.
Nahan Adan-Wade gema pase huror na er un vande
fan ga, nahan ape i za ver ve cii un lu a kwaodron ga.
Kpa er un va kav mlu u Uke yo, una kera fatyo u shi
tsan shin ikwave ga.'

Kpiliv Adan-Wade iyol kpishi er Makurdi hen
tartiv nahan oruke va tema tor lu nengen sha ior
mbajiiriv. Nahan a pine huror na er a pase un eri hii ve
kwagh lu nahala yo. Shima shi lu vihin un er nasera lu
koron Tiv er ve za time kuza hen tar ugen la. Hen gbaa
la kpa so er huror na a ta un iwanger shamin, alucr
una lu a mfe sha kwagh shon y6. Huror na rumun er
un lu a mfe sha akaa la cii, nahan una pase un hanma
kwagh er lu y6. Kpa a kaa er una vande tan iwanger
sha tom u nasera hen Tiv man unava sha kwaghuhen
Makurdi ve.

Tso6 Kunde Ager pine Adan-Wade una fa er
nasecra va gema Tiv hungir ikpan 1 akuraior gayo. Kpa
Adan-Wade kaa er un fa nahala ga; ka nahan un lu
keren iwanger hen ngula ye. Nahan huror na pase un
er nasera lu pav tartiv avegher atar na sha ikev i
akuraior. Vegher mém lu sha ikevi tor u hen Waka, tor
u Jukun, lu nengen sha a ve; ugen lu sha ikev i Udam
shin Ogoja, ve kohol hen Obudu; shi vegher ugen shin
Makurdi lu sha ikev i Uke nongo u Tor Lafia. Kunde
Ager shi pase Adan-Wade er lu sha shimataver kua
izouzwa i Tiv sha ayange a tsuar tartiv shi va hingir
ulun jindir mom ye. lluer ka sha shimataver kua
doshima man izouzwa ve la gayo, alaghga Tiv ma lu
sha ikeviior mbela her. A za hemen a kaa er nasera so
Tiv ga. Ka nahan lu kor ve sha apera ve za adoégon u
eren gbenda u igirgir-dogo a karen shamin hen tartiv.
Nasera shi lu kighir ve u eren tsar u igirgir a peren
shamin hen Makurdi.

Akaa a Kunde Ager tese ikav shamin la, Adan-Wade
vande ungwan ibaver shon. Nahan kwaéron u huror
na la kuma un foufou. Tsé6 shi a umbur kwagh u
naakaa kua can i ngo na lu zua amin hen shighe la.
Nahan a pine huror na kwagh u naserava lu keren hen
tartiv yo. Ngula pase un er nasera va hen tar u Nigeria
kua u ioril man hen tartiv sha hembaor, Lu hembaor
shon kpa 1 kor ve u za timen kuza hen tar ugen ye. [tiav
i Tor Ingila lu nongon vea anter na Adolf Hitler la, kpa a
pase er kwagh ve u Nigeria shin ioril lu shamin ga. Kpa
er nasera hemba ve yo hingir u vea eren shima na.

178



Nahan Adan-Wade ungwan akaa shon yo, a hingir
gbuul ken shima. Gadia ve lu yemen kuza lu sha
hembaor,

Kwagh u tor u hen Makurdi kpa Kunde Ager
pase Adam-Wade kua er kwagh la lu vihin Tiv ken
asema yo. Tso shi a pase eriluer ka u cian nasera gayo,
ngise je kwagh shon ma kure kpa. Kpa shighe u Tor
Audu a va kera lu uma gayo, Tiv vea kera rumun er
oruke a tema tor hen Makurdi ga. Nahan Adan-Wade
pine er lu hiihii ve Tiv de Uke ver tor hen tar ve yo.
Huror na shi pase un er tor alu kwagh u vesen kpishi
hen Uke. Ka nahan ape ka vea kohol iméngo cii ve ver
tor. Nahan er ve hii u teman twev hen Makurdi yo, ve
ver tor uuna nengen sha ave. Kpaieren la gema lu ken
Tiv ga, sha aciu msertar ve tese kposo. Kunde Ager shi
pase er or mom lu hen er vuuvul una va hingir zcge
wura ga. Nahan er Uke ver Mallam Audu lu tor kpa Tiv
gema ashe her ga. Ka er yange nasera va wa un inya
shin tine a hingir ulun a tahav kpishi sha msertar na
la kera do Tiv gaye.

Tso Kunde Ager pasen akaa la been yo, ve ungwa
akau u hen tashan tsongul imemev gbleng gbleng u
pasen ior mve u igirgir. Nahan shi ve umbur er ve lu
zan kuza lu sha hembaor yo. Ve cii nyion ve ken
asema kpa kwagh lu u vea er ga. Nasera hemba ve
nahan lu kpeer u vea er shima na.

31. ZENDE U SHIN IGIRGIR

lgirgir ngi van vo i iv a ior ngee gande, nahan ian
kuma sha aciu ior mba ve lu keghen hen tashan la ga.
Lu iorov kpuer lu u vea hungwa hen tashan u Makurdi
ye. Nahan er i va tile yé, ior lu sasen u nyéron shimin,
ndyaren shi ngbean mbagenev. Ve kegh eriormba luu
vea hungwa hen Makurdi ve vande duen ga. Hingir
hen tashan kua shin igirgir er ka num ior lu néngon
y0. Kpa lu numve lu néngon ga, lu di u sasen u nyéron
igirgir tsegher. Nahan ior mba lu u vea hungwa hen
Makurdi néngo due, shi mba ve lu keghen igirgir kpa
nongo nyor shimin. Er ian i hanmaor a tema lu gayé,
ior kpishi tile sha shi mbagenev shar hen nya hen
tembe u agbagundu u igirgir. lor kpishi shi zer inima
lu sha ihunda-girgir kua izuwan-mba-agbagundu.
Kpa ior mba i kor ve u yemen kuza yé, ian lu enger
enger sha aci ve. Ve lu a agbagundu vev kposo a ior
mbagenev. Adugweri a lu nengen sha a ve la, lu yilan
ve ati ve lu karen nyoron agbagundu vev. Hanma ve
zua a ijiir terna do nan. Adan-Wade tema lu hen ihan-
girgir dondo a windor er una kenger ken won. Nahan
ka va kuman u igirgir a mouv yo, akau u hen tashan
tsongul imemev. Nahan hanmaor u lu yemen shin
igirgir shon kar nyor. Tsd maa i mouvigba kuhan gaja
gaja ngoron imo hong yemen. lor mba va hen tashanu
nengen er ior vev a yem kua mba ve hungwa hen

Makurdi cii sambe yem. Nahan tashan huan ving, ior
kera ngee her ga.

Igirgir ngi nguren yemen vo, Adan-Wade shir
shima jingir ityou sha shimavihin. Fa hegen er un Iu
zan kuza mimi y6. Gadia er undu iya na nahan kpa lu
un ken shima er a va kaa er kwagh shon bunde. Kpa er
igirgir désul u yemen sha agungatar a Shou-Shou yo,
a kav er lu mimi un lu zan kuza y6. Ts6 a gema godo na
a cir iyol u yisan wuhe. A tema a lian ken ihan-girgir a
myohom ken shima. Mbaihomov nav pav un a kwase
na shi har un ku sha iker. Lu henen sha akaa wueer,
hii sha iyav mbu lu nyion kwase na zanzan ar sha cr
undu un a mbaihomov tsegher v6. Shi lu zungwen u
un hiden kuza la; gadia ortsuum na kera lu ikua er
una soron iyol amin ga. Kohol akaa la kua hembaor u
nasera lu nzuvul a'fiv;.r:‘:n, vihi un ken shima tsung je.

Er ve lu peren tsar u hen ifi u Benue hen
Makurdi y6, ior Ju kenden ikobo shin mnger eren
msen hen adéndo vev. Kpa Adam-Wade kav inja i
kwagh u ve lu eren la ga. Er lu ken shimavihin yo a
fatyd a pine kwagh shon hen shighe la ga. Va pinen
ken masejime yo0, i pase un inja i kwagh la. Jor 6ron er
Moniwata, torkwase u azdv, lu hen ijiir la. Nahan ior
cian er yange shima a vihi un una yéhél tsar. Sha aciu
nahan yo, ior vea karen sha tsar shon ve haan ikobo
shin mnger u zamber a de yohol tsar shighe u ve lu
peren laga.

181



Adan-Wade shi umbur er Tiv lu tim kpishi hen

tsar shon y6. Nahan shi a rumun a Kunde Ager er
mimi je nasera gcma Tiv hingir ikpan. Lu nengen er alu
nahala gayo, hen tar u kuza lu la kpa ior Iu her. Ka ior
mbela do u nasera ma koér ve u timen kuza ye; ma lu
kwagh u una va koér Tiv er ve za shire tom la ga. Kpa
kwagh u hemba vihin un lu ieren i angbianev nav Tiv.
Nenge er dou Tiv ma ve kav er ior so ve ga; nahan mave
de unzuvul a angbianev vev. Gadia aluer ior kenger we
dang vo, we u kera shi kenger iyolyou nahala ga. Ts6 a
" uimbur er Tiv mba tsuar lu ken ieren i dang gayo,; gadia
hanma ortiv lu mule u angbian ugen una mem her yo.
Nahan kpiliv un iyol er kﬁ.fagh va kera lu er ngise la
gayo. :
Shighe u ve mouv hen Makurdi la, iyange kpeese
u miren nahan ve zende kpishi ga tsé maa tuv ile.
Zende ve kpa lu fefa ga, sha aciu igirgir lu timbir hen
hanma tashan u vea nyor her. Shi hanma tashan ior lu
seer u nyoron, nahan ior iv shin igirgir kera do ga. Tso
crior va ngee gande y6, orvesen u lu nengen sha igirgir
shon pande ior mbagenev za lu hen agbagundu u lu
sha aciu mba ve lu zan kuza la.
Hanma tashan u igirgir a tile her yé zayol alu. lor
mbateen akaa ve lu ngoron shi kpusul mba ve lu shin
igirgir er ve yam akaa shon. Nahan er Adan-Wade
tema hen windor y6, ior za un iyol kpishi.

Shighe u igirgir a yemen kpa Uke ve lu ningir
shimin zamber ior er i na ve inyarev. Lu Uke
mbaawanev ve lu eren nahala ve. Ve lu zamber ngoron
imo taver taver azer kpa lu duen. Tso er Uke ve banen a
goro ken zwa gayo, avul a goro Iu duen tsendan ior iyol.
Kohol sha zayol u ken shima kua ivever i Uke man ior
mbateen akaa y0, zende ve u shin igirgir la lu Adan-
Wade hang ken shima kpishi.

Tuv mbula cii ve lu yemen memen shi zan
hemen a zende. Sev mbu aven y6, ve nyor hen tashan u
vesen hen geri u Kafanchan. Gbenda-girgir shi sanger
agbaa ahar hgn tashan shon. Gbaa mém yem geri u
Kaduna shi ugen yem Jos, geri u vesen hen tar u ve lu
zan la. Er Kafanchan lu tashan u vesen yé, igirgir mem
her shighe vese. ] musan aka shi i seer mngerem ken
injin kpa hen tashan shon. lor hungwa her yvam akaa
shi zende narev angahar. Gadia ve tema ijiir iméom
gbem nahan iwenge lu nyion ve. Angahar kpa lu jiren

‘awambe nahan sar ve u ningir sha zuan a agee ken

ivol.

Adan-Wade kpa hungwa er una narev iwenge kua

angahar. Kpa er ve lu mbakwarev yo, ian luivea za ica

ga. Adugweri a lu nengen sha a ve la lu cian er vea ndiir

a nyor ken geri a yem. Tso er Adan-Wade hungwa yo

angahar yuha un u zenden, nahan a gema a kenger

angahar na. Kenger a yo a nenge angahar na cii mor lu
fokool. Nahan mciem gba un iyol a hen er alaghga

mbaihomov nav tambe un.

Tso a gba henen er una fatyé u waren hen kuza
ga. Gadia nenge er anterev nav hii a na do ga fele yum.
Kpa tesen Kunde Ager angahar shon yo, ngula pase un
er a tema ijiir imom gbem ka nahan awambe a kohol
shin angahar ye. Kpa wanger un ga, lu henen kposo.
Ts6 nengen angahar a ior mbagenev yo, mbela kpa lu
nahala. Nahan kwaéron u huror na la kuma un.

Hii hen tashan u Kafanchan u yemen geri u Jos
lu zende u lihen kpishi ga. lor mba ve vande zan hen
tar shon sha igirgir y0, ve lu éron er shi kera vese ga tso
vea nyor Jos. Adan-Wade lua vande zan hen tar la ga,
nahan sase un ken shima u ma un nenge a geri shon.
lor 6ron akaa wueer sha geri u Jos, a dedo kua a sha
shima na ga, nahan sar un kpishi u ma un nenge a geri
shon er la yo.

Mluashe u ningirtar u Kafanchan zanzan nyér
tar u Shou-Shou kaha ga. Iwo ngee kua agungu a
taven man apev a zan shimin hweng. Lu shighe u
wuhe lu kéron yo, nahan ior mba vande houl ve iyol a
tar shon ga lu kunden-wuhe shin igirgir. Er igirgir lu
yevese ahumbe lu nyoron shimin sha agee yo, wuhe
kor asenge lu ga. Nahan ior mba ve lu zan kuza hii u
zungwen ken asema. Ve lu henen er vea fatyé u waren
wuhe u hen agungatar shon la ga.

Er ve nyor sha agungatar a Shou-Shou yd, ve nenge ior

lu zenden dyerev a ikya shin iwenge. Shi ior mbela ile

iyol tese ikav i ve 66n iyol ga. Tkyav kpa lu sha igundu
ve lu todn ye, lu sha ityou vev er ior mbagencv ve eren
ga. Ve lu zenden ken wuhe a ikoiwan shio. Sha hiihii la
Adan-Wade kua mba ve vande fan ga, lu henen er ior
mbela lu mbaihunduv. Gadia ve lu dyerev a ikya shin
iwenge shi ve ile ivol kpishi. Kpa er hanmaor u ve
nenge a nan néngo ulun nahala yo6, lan ve shima ve
pine kwagh shamin. Nahan i pase ve er ka mlu u ior
mbela, mba zeren ikondo ken uma ve ga; shi mba soon
u odniyol ga. Er ve ungwa kwagh u ior mbela v, kpiliv
ve iyol sha ieren la; nahan Adan-Wade wuese eri mar
un lu Tiv.,

Igirgir ngi nyéron hen geri u Bukuru ikua a gen
u Jos y6, mba ve lu zan kuza cii hungwa. Ve kera nyor
geriu Jos er sar Adan-Wade ken shima u ma un nenge
a geri shon la ga. Nahan i za a ve hen alitorn u buter u
nengen sha tom u timen kuza la. Or la ngohol ve sha
ikpentar ve shi nenge ingeev vev er ki tese shin
takerada. Nengen er hanma kwagh lu voul vé, a
samber a ve sha kampo mbakuzav. Nahan hanma
kampo ngohol mbatomov nav. Lu u kpernan je vea hii

tom.

32. TAR U SHOU-SHOU

Tar u Shou-Shou, ape ilu koron ior er ve za time
kuza la, mluashe u her hemba kan iwo man agungu a
taven kua apev a zan shimin hweng. Ajiir alun
gbulumuun ngee hen tar shon ga. Er iwo i ngee her yo
avande kua awen kpa ngee hen tar la. Nahan
ipusunya kua inyail ngee her ga. Sha ajiir aipusunya i
lu kpa i hemba lun inyatyuv, jim jeyd ape jande ilu
shin sha ajiir a kungo-wagh alu.

Sha mtom ma iwoov kua ken ambusu man atine
na cii ubar lu shamin. Ubar mbela kehe shi wa ime ker
cieryol kpishi. Anema kpa banen ken ubar mbela ga;
shi ilu anema a vesen imba i ka i yila er anema-iwa la.
Inyamkume kua iswase igen er iyuv kpa ve luun ken
ubar mbela. Iy6 i tamen er ikume nahan kpa ve banen
ker ga. lor kpa i kaan er lu ve yaven ken ubar mbela.
Nahan shin lu ior time ve shin lu invamkumeo! Kpa or
kera fa voul kwagh u lu za hemen la ga.

Aluer or unde sha iwo la, shin nan tile sha agungu a
taven, nan nenge a tar u Shou-Shou i za ica kpishi.
Gadia toho u taven man ikon i vesen hena hen tar
shon. Toho u hen tar la u kehen atine ga; shi ikon kpa
hemba ilun L{pengeer kua agegha-mba-ikonov mba
lun a asaa. Imondon mbatchov kua mbaikonov ngee
kpishi hen tar shon. Nahan a va kuma shighe u fam
shin u wanger-nyom u hii u van, ve mondo sha iwo kua

shin apev i engem i do u kenger. Kpa a va lu inyom
akaa ne a lu ga. Hen shighe la toho kua iwuhan-
mbaahuuv ve uma shi ikon i ndool ikya nahan tar
shon u hingir pusaar u kenger.

Wura u noon shighe u ilu fam tsegher, nahan
alu inyom icegh i za kpishi. Iwagh i kiriki man i vesen
cii i uma mngerem shin kungo hen shighe la. Kpa a va
hingir fam y6 wura u noon puusu puusu shi u senen
sha agee. Wura u tsendan ako kpa u nood hen tar shon,
nahan ior ve kera zenden ken won hen shighe la ga.
Wura shi u nyiar u dura i taver kpishi hen tar shon,
nahan inyiar ngo6r wuan or her ga. Nahan wura a hiin
u jiren tso ior ve hingir u zungwen er alaghga inyiar a
va wua or. Wura a hii u noon kpa u mem fefa ga; shi er
u mem yo, fele je mngerem ma kuwa ma yem. Gadia
ikuwan mbamngerev mba taven azem ngee, nahan
mngerem ma senen sha agee shin ikuwan mbela.

Er agungu kua apev man azem vec ngee hen tar shon
y0, iwagh vev kpa ngee a gugur mbamngerev mba
kiriki kua mba vesen. Iwagh i kiriki ngee, kpa i vesen
ngee ga. Shighe u ilu fam mngerem ma shin iwagh vev
ma do u kenger ga. Gadia inya i hen tar shon nyian
kang, nahan mngerem kpa ma lu nahala. Hen shighe
la i taver u zuan a mngerem ma dedo. Shi alu fam
abeen alun cing er mnyim a ningir sha mtom kua
ambusu a iwo i taven. Nahan hen shighe la i taver u

nengen a mtom ma iwo shon. Kpa wanger-inyom a va
kuma yo, abeen kua ilkpiir ve cir sha iwo man shin
apev, nahan ilu can u nengen zan ica. Kpa inyom a va
aven yo, akaa ne a bee. Mngerem kpa ma engem hen
shighe la, kpa i gema ilu can u zuan amin.

Iwo i alu fam hanma shighe i lu a mnyim sha
mtom vev la, ior mba hen tar shon ve kaan er uma
mbaiorov luun shamin. Ka ior vev mba ve vande kpen
kera jela. Nahan iori hen tar shon ve civir iwo la, shi or
unden shamin dang ga. Ka sha iwo la kpa nomso
mbaiorov vev za keren tsav shin kurayol ye. Sha
ayange a akuraior lu néngon itiav ayolave kpishi la, ior
a va kasc itiav a ve yo ve yevese ve unde sha iwo shon.
Tsd vea eren nahala yo ior mbela ve cia u unden za
eren num a ve, Gadia er vea unde sha iwo yé, ve lu
menger awen senen vegher u ior mbela ve lu la. Nahan
ior mbela ve yevese ve yem.

Akaa a ior hemba fan tar u Shou-Shou shamin lu
wuhe man awen a kuza. Wuhe u kar hen tar ve kpishi.
Nahan tsuar u tar ve lua za hemen kpishi ga la, ior so
tar shon ga er u ndéhor yum. Lu nasera tsegher, u hen
tar na kpa i ndohor yum la, so tar ve ye. Kpa er tar ve lu
zan hemen yo, ior hii u soon u kua sha mluuse man
mluashe u her. lor shi lu fa tar ve sha kuza u lu shin
rva kpishi her yo. Ka kuza shon kpa lu wasen
izehemen u samber fefa hen tar shon ye. Tar ve lu a

kuza shin nya hemba hanma ijiir igen hen tar u ioril
ape i hira mande sha awen na. Lu i hii u timen un
anyom ngee kpa lu been ga. lor i hen tar shon shi 1 a
mfe sha tom na tsembelee kua ajiir a vea zua amin VO.
Kuza ka awen a ilen lun dimiin, a ka i var ivov i
peese amin. Ka alu shin nya nahan saa ka i time ve i
kula un ye. Ngu a inja kpishi sha igbenda wueer i sha
iwavaren. Ka i fatyé u nungwan un sha iyév mbigenev
ucreniyovitiher kuaitan nduran fefa ga. lyévnavkai
peese, nahan ka a var kwagh amin a yuha ga. Akaa a
sha igirgir-puruv kpa mba varen amin kua u eren
panpan a na. Lu sha igbenda ne kpa Tor Ingila so er i
time kuza u hen tar u Shou-Shou i tindi un amin ye.

33. AKURAIOR A SHOU-SHOU
Shou-Shou ka akuraior a taven yum ga. Ka ve
tav akumakuma shi ve ile kwavyolov voul eri wa ma'a
shamin nahan. Onov vevka veile ve gba kpam kpishi.
Ve ka ior mba lu ve so hwe u gberen akaa iyol, nahan
ve gber akaa sha ishiv vev ngese-ngese ve yisa. Ato kpa
ve pev ve zer asa shamin. Kasev shi ve pev gbemzwa-
usha ve wa shange-sha shin ijinga, shin ve pev
ngorhinga ve tumba asa ve zer shamin. Nomso kua
kasev cii ve kember anvi a hor nzeranzera; shi ve
hondo ityou ve ta aboncile sha kwaor je, Er tar ve u
ndohor kpishi yo lu ve soon u 66n iyel ga. Nahan
akuraior agen lu kenger ve dang shi nyaghen ve sha
ieren shon. Kpa mzehemen u lu van hen tar ve na ve lu
geman igbenda i mlu vev igen. Nahan ior vd ¥era lu
parev shin kenger ve dang ga.

Shin er i yilan ve er Shou-Shou nahan kpa lu iti
ve nm la ga. Gadia ipaven mba hcn tar shon vese
ivenge mba ve lamen izwa kposo yo. Kpa ka a zom ve cii
i gbayilan nahala tsoikera pav ga. Lu ve so iti shon ga,
sha aciu kweior ve mom lu a iti la ga. Nahan yange a
vila ve iti shon i do ve ga, ilu ve er mba hiin ve y6. Kpa
va kera lu nahala ga; ve va ngohol iti la sha gbenda u
asenge a eren. lor kpa lu va hemban kaven mlu ve kua
ipaven vev, nahan i va kera lu fan yilan ve sha iti shon
kpishi ga. '

-

Er lu hii ve ior yilan akuraior a hen tar shon er
Shou-Shou yo, lu sha ieren i kweior ve ugen. lor mba i
kér sha ajiir wuewue er ve za time kuza la, ve [a u
lamen zwa u ior mba hen ningir u ilu eren tom shon la
ga. Kpa hanma shighe ve lu ungwan ior mbela u kaan
er 'shou.’ 'Shou' ka ishughun i1 ka vea kohol angbian
shin ma orgen ve sugh nan yo, Kpa lu ipaven mba hen
tar la cii ve sughun or nahala ga, lu ipaven ugen hen
ningir u Jos la tsegher. Nahan vea zua ayolave vo.
ngula a sugh ugen er 'shou’' shi ugen la kpa a sugh un
efr 'shou. Tsé hen ior mba ve fa u lamen zwa shon gaya,
'shou’ la a ngee ve u ungwan; jimjeyo shighe u ior
mbela ve zua iméngo ve lu shoul u sughun ayolave. Ka
nahan ior mba ve za kuza hingir u yilan ve sha iti la ye.
Iti shon maa samberhingir u ior a yilan akuraior a hen
tar la cii er Shou-Shou.

[kweior i hen tar u Shou-Shou ve civir akombo
kpishi; shi ve keren msaanyol sha igbenda kposo.
Hanmaor nan lu a kurayol kua itumbe i kenden mku u
nan kposo. Akombo ve lu sha akaa wueer u keren
kurayol man agee kua ahir a eren. Iyo lu ngee hen tar
ve kpishi nahan ve néngo ulun a kurayol uimbala kpa.
Lu ve fa cimbiv i soron megh-ku-iyd tsembelee je, kpa
hanmaor nan néngo u yeren orgen a icigh ki nan.
Nahan or a fa icigh ki séron megh-ku-iyé kpa nana va
saan ku maailu cii jela; nahan dyako la a saa.

Shou-Shou ka ior mba sha ayange la ve hemban
eren tomsule. Kpa er inya ve do yum ga shi tomsule lu
can u eren hen tar ve yo, ve kahan iyiav kpishi ga. Sule
ve u lu kpuar sha m'ban uajiir a shiren tom. Ve kahan
iyiav er uwua kua agase nahan ken ambusu-iwoov. Er
lar ve u ngee a awen yo, ve tsoul inya di tsé maa ve 166
iviav. Uwua u do hen tar ve kpishi sha ajir a awen kua
avande a hao a hingir ipusunya.

Iyiav i hemban cii hen tar ve ka 'acha.’ Ka a lu
voul er toho u kaiyila er yayoul la. Mkposo ve sha ashe
lun kpishi yum ga. Ka i kaha un shin jande kua ape
ipusunya ilu. Keren er saa ape inya i do keng una wa
isham ga, nahan ve so un hemba hanma iyiav igen.
Mlu u asange na veghem za cr ishamtaav nahan.
Nahan ka i gba haan un shin mngerem ma i jiidi ma
pagher maa i naha ruam amin je. Ruam na ka alu er
ruam u ka a naha sha uwua vo, kpa a kera leem ken
zwa nahala ga. Ka i kunde iber kpa amin, man iber nai
hemban cii ka i yila ken zwa Shou-Shou er 'gwete.’ Ka
ve kunde un ve nungwa ikyayue kua nyam kpa
shamin nahan a do u yan kpishi. Nomso man kasev cii
ve shiren tom, kpa lu kasev ve hemban eren tomsule
ye.

Shin er ior i hen tar shon ve lamen izwa kposo nahan
kpa ieren ve gema kaha yum ga; shi ve so msérom
kpishi. Kasev kua nomso ve maan zeva a beer shio. Ve
maan ve vinen amar shin ve ember sha igbenda igen.

Ve ka 1or mba fan amar a vinen, kpa amar ve kaha
gbing ga. Shi ve fa eev u eren inja er u maan mtem kua
u ghan akaa sha ikon man iwaveren. Nahan ve var
nduhar u lihe suwe kera l6ngéar; shi ka sha suwe
shon i kér uwegh kua sha hondo-nduhar i kahan
kwagh amin ye. Mtem vev ma lu shwalaa, ma hor ityo
kpa ma lu genaan sha vanger. Mlu ve tese u t66n ikyav
sha igundu, ka sha ityou er akuraior agen kpishi a
eren ga.

Shou-Shou ve teman uya ken ambusu a iwoov sha
ihua i awen a vesen, shin hen ape pev a lu, sha er alu
can u mbaihomov fan ape ve lu yo. Ayou ve a ndahar
alu gbilititi shi a kongoso alu kpikpi. Nahan ve maa
ithuaya ve kondo u yangen u wuhe kéron kpishi ken
uya vev sha uahumbe a ndéhér nyéron ker sha agee
Eragegha-mbaikonov ngee hen tar ve y, ve kuva ayou
amin ve san sha toho. Shi ve néngo u wan igyar hen
uya vev sha uméor ikon ningir visan; inja er kon u ka i
yila er ikyarkase ka u lu gesegese u wa addoér alun a
igondo man asaa shamin la. Afiir ve a kahan sule hen
kungul kpa ve er nahala u yangen ilev u vihin iyiav.
Inja na y6, Shou-Shou ve teman uya selam-selarn sha
ajiir a ken juv a vea yer alu her a zayol hen ior
mbagenev shio. Nahan yange or foul a ior mba nan ve
za tema ken mkawar ape alu can u mbaihomov nengen
a ve; shi ve zenden sha u zuan a nongoior ve ugen ga.

leren la na ior vev hingir ulun a izwalamen wueer hen
tar ve; jeyo lu inja er hanma idyoya una lu a zwalamen
na kposo v6. Nahan izwalamen ve ngee shi taver u fan

voul ingeev i izwalamen shon.

Kpa er mzehemen lu va nyoron hen tar ve sha kuza u
timen man sha igbenda igen kua sha u van a bem hen
akuraior yo, ior vev va hii u teman uya iméngo kua a
ior mba lu nongo ve ga. Nahan ve lu ngohol ieren i
teman sha ugeri shi ilu ken igbar a mciem shio. Gadia
mzehemen 1 lu nyéron hen a ve la na ve lu musan
igbenda ve igen.

34. KAMPO U KUZA

Kampo u kuza lu uya mba i er sha aciu
mbatomov ve yaven her ve eren tom u kuza. Kpa lu
mbatomov cii ve luun hen kampo ga, lu ior mba i kér
ve sha ajiir wuewue la tsegher. Kampo mbela kehe lu
kpung er ka geri nahan; shi i maa ve samber sha ajiir
wueer a timen kuza. Mkehe vevlu kwagh mém ga. Sha
ajiir a kuza hemba ngeen shin nya la, kampo vev kpa
hemba kehen kua u ngeen a ior. Hanma kampo lu a
ijiirtom na kposo, shi lu ikua her sha er alu mbatomov
can ga u yaren tom. Ati ve kpa lu kposo nahan lu can u
fan mzehemen vev sha tom u kuza kua akaa agen ga.

Ayou a hen kampo lu atumbe a gbilititi, shiisan
a sha toho shin sha abamber a zinki. Zinki mbela 1u
mbatsev nahan ve ta nduran ve lu fisheer u kenger.
Atumbe la i maa a kehe ga u yangen wuhe u kéron ker
kpishi. Windor kpa atumbe shon lu amin ga.lor
hemban soon ulun ken atumbe a lu toho i san shamin
la, sha aciu atumbe a sha zinki la hemban koéron
wuhe. Shighe u ahumbe alu karen kpa zinki mbela ve
lu uvan eren ayodso; shin zinki a bugh nahan wuhe u
kor ior mba ve lu ken itumbe la kpishi. Hen hanma
kampo i maa atumbe lu ica a agen, $hi ithuaya kpa i
maa kondo er ior mba hen tar shon ve eren la ga. Sha
aciu nahan yo wuhe koron hen kampo mba hen kuza
kpishi.
Ken hanma itumbe ior ve lu her unyiin,shi hanma ve
nan lu a butu u nan kposo kua bologo u cirin wuhe.

Hanmaitumbe shilu a boketi u ior vea maan mngerem
kua u oon iyol kposo. Kuca u kesen mngerem kpa lu.
Bokoti u kesen mngerem ma ior vea maan la, ve veren
un hen kpukpe ken atumbe shon. Kpa bokoti u 66n
ivol la yo ve cir un hen hunda ken won. Shi kor lu ken
hanma itumbe u mbatomov a hamben akondo
shamin. lkyav mbigenev yo lu ken atumbe la ga.

Shin er wuhe koron kpishi ken atumbe a hen
kampo nahan kpa ian lu i or a keer usu ker ga. Nahan
101 mba houl ve a usu u ésun yé taver ve hen kampo
kpishi. Adan-Wade kpa lu mom ken ior mba ve vanden
osun usu sha ajiir ve, nahan yange i hiihii i wen tsan
hen kampo la shawon kera sar un ga. Kwase na Shido
Agena je kpa fatyd hen kwagh na ken shima ga; gadia
withe kor un gande,

Itumbe 1 Adan-Wade lu her la 1 san sha abamber
a zinki nahan wuhe koron ker kpishi. Hen tuv na u
hithii hen kampeo la, wuhe kér hen tar la u kuma
anvom hemba ikundu ken jime u lua kér nahala ga.
lor mba hen tar la je kpa tool ivol kpishi sha wuhe
shon. Sha ajiir agen yo mngerem gba akpoul hen tuv
mbula. Nahan ior mba gura ve iyol yo0 mbagenev kera
nder ga; wuhe kér ve zanzan u wua ve. Kampo u Adan-
Wade lu her la kpa iorov uhar yav kera nder ga. Ve gha
kundu sha wuhe la ve kpe.

Shin er gura Adan-Wade iyol ga, nahan kpa wuhe kor
un mande ken mshiam ma akuhe na. Er wuhe hii u

kéron yum yo, a yav a vingir ken bologo kua godo na
kpa wase un kpishi sha wuhe shon ga. Wuhe kor lu
haan virvir er ka vuuvul-wura nahan. Anyi hendan v
ken zwa a kera lu lamen ga. Iyol na cii ndohor demde:
er awambe mem u ningir un ken iyol yo. lor mba ve lu
na hen itumbe cii lu henen er sev a fatyo u aven un
uma ga. Wen iyolna kpa hen er anterev nav tume un
sha inja i una war ga. Kpa va kera lu nahala ga; sev av
un a ior mbagenev imongo.

Er sev av kpa Adan-Wade fatydé u duen ken won
ga, zanzan iyange kondo tema sha tembe. Kpa wanger
un iyol tsembelee ga, wuhe lu kéron un her yueyue je.
Shin er a war wuhe la nahan kpa a hen er una fatyo u
waren hen kuza ga. Kpa ayange nga karen yé hii u
houl un a wuhe shon; shi imba wuhe la kera kimbir
ga. Nahan shima pever un a hen er alaghga una fatyo
uwaren hen kuza.

Lu wuhe tsegher lu zayol u hen kampo u kuza
ga. Akaa lu kpishi a van a zayol hen mbatomov; shi
akaa a nan msaanyol kpa lu, kpa a vihin hemba
ngeen. Ivinda lu hen kampo kpishi i nan ior angev.
Imon kua kérkuta lu hen kampo er ka ijiir i tseven ve
er ve ngee yo. Nahan ior mba hen kampo banen a
angev ga; shiiyol ve kpa i engem ga. Kohol sha akaa ne
kua wuhe y6, kampo u kuza lu ijiir i or a so ulun her
ga.

Hanma kampo lu a ior her mba ve lamen izwa kposo.
Uke kua akpoto man Tiv kua akuraior agen cii lu. Tso

¢r ve lu hen kampo ilim-ilim y6, hwanger kua ifer kpa
ngee her. Hwanger lu seer u van a angev hen kampo-
sha igbenda wueer; gadia hwanger ngu seer u van a
wvinda hen ijiir. lor mbagenev hen kampo lu tom ve u
haan baaji, nahan una hemban ve y6 ve hingir u eren
num. Shi ior mbagencev di yo ve vande lun mbaiv sha
ajiir ve, nahan hanma shighe ve lu eren ifer la. Kwagh
la kpa ngoor van a ayooso hen kampo ga, jimjeyd
shighe u mbatomov ve sember ngohol inyarev i sha
tom ve.

Kwayan u hen kampo kpa doon voul ga. Er ior
ngee yo mbayoron iwer eren a kwayan sha inja i una
do ga. Kpa nyam yd banen sha aciu mbatomov ga.
Hanma sev i songo agundu-bua hen kampo sha aciu
mbatomov. Kwayan ve u vesen lu 'acha,’ kpa ior mba
vande houl a na gayd vea ya un iyav u nyion ve.
Cinkafa kua 'tuwo' kpa i naan ve; shi ayange agen i
nidi agbongayouv i na ve, kpa a mkurem ma civin shio.
Mbatomov mba ve lu Tiv yo agbongayouv lu kwayan u
lu ve guda.

Adan-Wade lu hen kampo mém vea Kunde Ager. Ve Iu
hen kampo u Yelwa. Lu zege kampo hemba kehen a
hanma kampo cu. Kuza u hen ijiirtom na ngee shin
nva kpishi, shi mbatomov ve time i za ica ga tso ve
mande sha a na. Kasua shi lu ikua a kampo shon
nahan ior mba ve lu her yamen akaa hen kasua la.
Msorom kpa i mirin hen kasua shon. Nahan
mbatomov za maan msorom shighe u ve lu a ian kua

inyarev. Kpa i rumun er ve ma msérom kpishi shin ve
Iu hen kasua gbem ga.

Wuhe koron hen kampo u Yelwa hemba er lu
sha kampo mbagenev la. Iwo i taven kase un ningir
nahan hanma shighe i ndohor her kpishi. Er kampo
shon kehe yo ior ngee her hemba kampo mbagenev;
shi ifer kua zayol sha igbenda igen kpa hemba lun her.
Hanma shighe mbatomov mba her ve lu eren num
shin van a zayol sha igbenda igen. Shighe ugen ilu sha
kwagh u mbaiv shin baaji u haan shin msérom ma
hunden. Hwanger kua ivinda kpa lu kpishi hen kampo
shon. Nahan kampo u Yelwa do sha gbaa u kuza u her
lu can ga u timen la, kpa sha igbenda igen yé do ga.

Adan-Wade lu itumbe imém vea oruke man Tiv
uhar mbagenev. Oruke la i yilan er Mallam Isa
Maigonjo; shi Tiv mbela lu Kire Jime wanye Mbakor,
kua Inya Ndor or-Masev. Ve mba ve lu Tiv la cii ve
rumun a Mallam I[sa Maigonjo ga. Nahan hanma
shighe zayol alu hen at6 ve kua un. Una lu a ishé kpa
ve hemba un sha izouzwa ve la. Nahan er ve za un ivol
yum yo, i musan un a yem hen itumbe igen. Kuhe Jev,
wanye Shangev-Tiev, va kohol ve maa lu Tiv tsegher
henitumbe la.

Mallam Isa Maigonjo lu oruke u fa kwagh tsula ken
uma na. Kpa gema lu gbargbaror nahan ikorov lu ken
a na ga. Eren inja er ka ibemaor kpa lu nahala ga. lu
wayo ngee ken uma na ye, Fa u homon kwagh kpishi
nahan do ior a na kua mbavesen hen tom u kuza.

Kwagh vihin un fefa ga, saa or a bam un shin nana
nzuvul a na dedo je ve shima i vihi un ye. Té6 uma kua
mluutar yuha ga; nahan zayol lu ken a na sha akaa ga.
L.u hwev kpishi sha tom u eren, kpa gema lu a ayom
ken a na ngee. Fa u néngon a zwa ker sha kwadron
tsembelee; shi kuhan gonjo ior namben un inyarev.
Hen tar na cii ior so un sha zwafan man gonjo u
kuhan. Lu tom na cii jela, eren kwagh ugen ga. Er una
gba kuhan gonjo yilan ior sha ati perev sha uter kua
ugerivev y6, ido ior nahan ve namben un inyarev,
Erikér Mallam Isa Maigonjo za kuza kpa undu
gonjo na ga; nahan kwagh la wase un kpishi hen kuza.,
Yange i nyor hen kampo la je maa hii u kuhan gongo
sughun ior, wuese ve shi taver ve asema u ve er tom
tsembelee. Lu kaan a ve er zayol a de luun ve ken
asema ga, er un lu a ve yé una de er ve er tom iyol i
nyion ve ga. Fa u meen ior sha zwafan u vea shire tom
sha gbashima, nahan do mbavesen mba hen tom u
timen kuza a na. Ve ver un u kuhan gonjo ken tom. Er
za kuza je yange imom tsé bende tom ugen ave ga. Kpa
Inyarev yd gema zua amin kpishi hen kuza.
Mallam Isa Maigonjo a gba kuhan gonjo yilan
mbatomov sha ati shi pasen er ve lu iyarasuwa yoido
ve. A oron sha zwalan er usu kpa ka ve nyér ker ve due
viinde la kwagh a er ve ga; shi ka ve hembe uwo kpa
iisa i duc ve iyol ga. Una 6ron akaa la yo i maa ior iyol

ve shire tom sha gbashima. Shighe u ve kur tom kpa
una memen yo, shi a gha kuhan gonjo oron akaa sha
zwafan. Nahan ior ve kase un ve ungwan er a lu hémon
akaa y6. Lu or u van a msaanyol hen ior sha mlu u
uma na.

Kpa Adan-Wade vea Kire Jime so kwagh u
Mallam Isa Maigonjo ga. Ve nenge er [u or u eren
atserev bumen ior shi meen ve inyarev sha zwafan u
mimi ga. Shighe u lu hen itumbe imém a ve la, ve eren
ayo0so a na sha ieren na igen 1 ve so ga. Lu or u una
yav a kuhan gonjo u ken ahenga y6. Gadia a ngoron
i66n kpololo héng, kpololo héng nahan i do Kire Jime
vea Adan-Wade ga. Nahan una hiin u kéun kuhan
gonjo ken ahenga y6, Kire Jime a kese mngerem a
tsenda un iyol. A ndéhér un una nderen yo i do un ga,
a gba z0hon lamen sha a ve dang. Tsé er i va musan un
yo ve mem, shiun kpa mem.

Mbatomov mba hen kampo u kuza vea kur tom yo, ve
vande 00n iyol cii ve mase yan kwagh ye. Lu tindi u saa
vea dondo kpeer yo. Er ve bee kwayan yo tom ugen u
kera lu u vea er ga. Nahan mbagenev ve yem hen
kasua u lu ikua la u za man msérom. Mbagenev yo ve
kase baaji u haan keren inyarev. Adan-Wade kpa er lu
a kwagh u una eren ugen gayo, a hen baaji u haan
keren inyarev. Nahan una kurun tom shi vea been
akaa agen v0, a za kohol nongo na u haan baaji. Kpa
un kera too ieren la sumsum er mbagenev ga. Lu eren
nahala u yangen zayol mba ken shima. Kpa gema lu a

ikor i baaji kpishi, nahan hanma shighe a lu zuan a
inyarev, Lu koson inyarev nav er una va hiden hen tar
na unayam kwase na kerkee.

Shighe u aikighe u ve lua nyér u yaven gayo, ve
nande ambiabua ve tema ve dsun shi ve ngbaghen
akaayan er logo shin atsaka nahan. A va hiin u ndéhér
yum y6, ve nydr ve yav ken atumbe ve. lor mba yange
vea sember zan kuza ve eren akaa ne ga, zanzan saa i
va houl ve a wuhe. Adan-Wade u sha hiihii néngo u
kpen wuhe la, kpa ka va houl un y6 a hingir u teman
ken won eren akaa shon.

Adan-Wade lu or u parev ifer kua num sha mlu
u uma na. Kpa yange igen nyor ken num u néngon hen
xampo. Hen sev mbula Kire Jime kua Kuhe Jev ngohol
inyarev i sha tom ve, nahan Mallam Isa Maigonjo mee
ve sha ayom a wali-wali u haan. Ngohol inyarev vev cii
sha ayom nahan ve kera lu a kwagh ga. Er ve nenge un
u haan wali-wali ngohol ior invarev yo, ve lu sen ior
mbela kaan er mfe yina ve. Gadia ve nenge lu ve can
ga, nahan er ior mbela lu kanen shio y6 lan ve shima.
Ts6 ve kpa ve nydér u haan wali-wali a Isa Maigonjo.
Hiihii la ve lu yan inyarev, kpa ken masejime kera lu
nahala ga. Alu inyarev i kpuer y6 ve hemba, kpa kia
kende gwase sha yo a hemba ve. Mee ve nahala zanzan
ts6 a ngohol ve inyarev cii,

Tsé shima vihi Kire Jime a kaa a Kuhe Jev er vea
gbidye Mallam Isa vea ngohol inya:rev_vev.' Kuhe Jev
kpa nenge er vea gba den ngula v6, una se ve ibumev.

Nahan ve gbidye un ve ngohol inyarcv vev. Uke mba
nengen nahan yo do ve ga, nahan ve nyér ken num u
wasen or ve. Tiv kpa maa nyor ken num shon hingir
kﬁragh u Uke a Tiv. Er Tiv ngee hen kampo u Yelwa vo,
ve hemba Uke ve gbidye ve hundu sen.

Er num la hingir kwagh u Uke kua Tiv yo,Adan-
Wade kpa nyor ken num shon. Kera kpa shima vande
vihin uni a Uke sha akaa a Kunde Ager pase un hen
tashan hen Makurdi la. Nahan a tese nomsoor u kpiliv
iyol kpishi ken num la. Una mande oruke iju nan gha
l;:-t:'ng'. nahan gbihi ve nya ngee sha gumor na. Shighe u
num bee kpa ior lu wuese un agee alun amin. Nahan a
hingir toragee u Tiv hen kampo u Yelwa. Do ve a na er
ka a hﬁngu ivongo i angbian tsembelee yo, Wen kpa
aa:an un iyol er un lu gumor a agee iyol, kua er un zua a
lah i una bula Uke y6. Num la tese un er anterev nav
lua va bende un ave iyol ga. Shi a nenge er aluer Tiv cii
mba ken izouzwa i doshima kua shimaveren ulun per
man shimataver yé, ikurior im6ém ia numbe sha a ve
ga. Naséra kpa una er teghlcc u nzuvul a ve, shi akaa
kpishi agen kpa a hemba ve ga.

35. KUZA U TIMEN

Tom u timen kuza lu kwagh u taver kpishi. Lu
tom u oruhwe shin or u tahav u yina nan ken iyol ga.
Er yange ilu eren tom shon lu sha hagheraa u kohol
Tor Ingila y6, asenge ts6 lu sha u ga. Gadia itiav ver
shigh do ga. Lu u aluer Tor Ingila kua ahuraior na er
beer ya, wan-begha u Jamani una ngohol tar cii sha
sanker na. Shin er mba ve lu ken jime i Tor Ingila lu
hemban itiav mbila, nahan kpa avegher agen yo wan-
begha la Ju tsever yemen je. Nahan er kuza lu sha disa
sha itiav mbila yé, ilu eren tom na sha gbashima je.

Kwagh u vesen sha kuza u timen lu u fan atindi
a eren tom na. Nahan lu kpeer u aluer i zua a
mbatomov mbahev yd, a vande pasen ve atindi la vea
fa. Kwaoéron u abuter a nengen sha tom u kuza tese er,
una fatyd u nan or angev wuan nan aluer nan dondo
atindi a sha tom na gayé. Nahan hanma orvesen u
nengen sha ahungwa a timen kuza lu kpeer u nana
dondo atindi la. Shi nana pase mbatomov atindi shon
vievie kua igbenda i parev u zuan a angev. Ve a pasen
mbatomov akaa la cii yd, ve ta mbela mcicm ivol er ior
Iu kpen hen kuza sha aciu ve dondo atindi ga. Tsé ku
ngu lun ikua sha tom shon y6, mbatomov néngon u
kuran atindi la.

Tindi u hiihii sha tom u kuza lu u parev a de
nyoron or ken zwa ga. Gadiai pase er kuzalu a megh u

aluer a nyor or shin uya una ende nan myam una wua
nan. Tindi u sha uhar lu u parev u kuza lun or sha
kwavyolov ghem. Aluer a lu or sha kwavyolov gbem
una na nan angev shamin, zanzan una fatyd u wuan
nan kpa. Tindi u sha utar lu u kiren iyol kua zwa
tsernbelee, shighe u or sember erén tom na ve nana ya
kwagh ye. Tindi u masen lu er or a de koson awen a
kuza ken iyou shin lun amin ga. Tindi ne lu u yangen
megh nagh u nungwan sha kwayan, shin u nyéron
ken iyolior shaioon i nan.

Orvesen u nengen sha mbatomov mba hen
kampo u Yelwa lu Godwin Anthony Okafor. Wen lu or-
Ibo u er tom u timen kuza anyom ngee, nahan fa tom
shon vindi-vindi. Shin er fa Yégh Agera u ngeren ga,
nahan kpa gema lu a shimaveren sha tom na. Nahan
nonge u kaven hanma kwagh u kuza u timen.
Mbatomov mba ve kav takerada kpa lu un tesen ve
akaa a sha tom u timen kuza ye. Abuter a nengen sha
tom u kuza so un kpishi sha tom na u fan kua ieren na.
Lu oru karen kposo a itesen 1 orvesen u hen tom na ga.
Nahan un kpa rumun er mbatomov nav ve kar kposoa
itesen na ga.,

Ken mlu u Gadwin Anthony Okafor cii, rumun a buter
kua itesen na hunde shima. Henen er buter fa hanma
kwagh shi eren aic ga. Nahan er lu buter kaa er kuza
nan angev vo, kuma un a kera ker akaa wueer shamin
ga. Dondon atindi a ve tese un la sha gbashima, shi so

er mbatomov nav kpa ve eren nahala. Tso abuter a hen
kuza mba kaven mlu na yo, or a kpe hen kampo na ve
yila un ve zohd a na er lu nengen sha mbatomov dedo
ga. A zohon anayo, shia ver shima dong u mbatomov
ve kura atindi a sha tom u kuza.

Godwin Anthony Okafor lu or u vese ken can
kpishi, hii sha yev nav zanzan a gande. Nahan can
tsaha un lu a sulua iyol hen ior, jimjeyé mbavesen hen
tom na. Ken masejime, er a gande yo, zua a tom lu
wanye u buter ugen u lu eren tom u kuza hen Jos. Lu
sha ikev i buter la anyom ngee, shi or shon so un
kpishi sha ieren na i dedo kua u civir mbavesen la.
Nahan shighe u or la lu hiden hen tar na yo, a wa un
tom u kuza sha ikev i abuter agen. Er tom la zanzan va
hingir u civir ivuul shamin, nahan nengen sha kampo
u kuza u hemban kehen cii. Saan un iyol a tom na
kpishi; gadia u wase un a kera lu ken can ga. Oron a
ior gbem er do u lahan mbavesen ga; shido u kenger or
dang ga, gadia or fan hen ape kper nana war ishom ga.
Mbatomov mbahev mba Adan-Wade lu ker la kpa,
Godwin Anthony Okafor pase ve atindi a timen kuza
vievie. Er ve ungwa atindi shon y6 shima nyian ve
nahan ve lu zungwen. Ve nenge a ghenda u vea war u
zuan a angev sha megh-ku-kuza ga. Gadia lu kpeer u
ve alu eren tom benden iyol a kuza, shi kuran megh
nagh ken ahenga sha i66n. Ka taver ve yum y0, Kunde

Ager fatyé u ungwan ato ga. Nahan a kaa er atindi la
alu mimi y8, i va a ve hen kuza er ku u wua ve, Nahan
shima vihi Godwin Anthony Okafor sha ieren i ngula
kpishi. Nenge er or u nan kav kwagh u kuza ga so u
nyiman itesen na. Nahan a zoho angula alam shaana
dang, imba i Sajen Azenga lu lam shighe u adugwer
kor Adan-Wade la je.

Atindi a sha tom u timen kuza la, lu ayom abuler
va amin u wasen mbatomov kua u bumen ve er vea
nzuvul akaa gay6. Atindi la lu u yangen ioril ve de iin
awen a kuza ga. Ve lu eren inyarev kpishi sha awen a
kuza, nahan ve so er ioril ve nydr ken kpenga la a ve ga.
Shi atindi shon lu sha aciu néngon mbatomov ve 66n
iyol tsembelee. Gadia er wuhe u koron kpishi hen tar la
v, ior soon u 6on iyol yum ga. Ve kera fa er ulun a il
ivol wuhe a hemba kéron ve ga, Nahan atindi la wase
mbatomov ve 66n iyol tsembelee.

Sha hiihi la ior mba i kdr ve u timen kuza i eren a ve
voul er ka ikpan nahan. Ve er tom zanzan agee a bee ve
ken iyol, kpa ve zua a ian i memen ga. Inyarev kpa i
kimbin ve sha tom shon ga. Kpa ken masejime ilu
kimbin ve. Shighe la injin shin mato mbaeren tom u
kuza u timen lu ga, nahan i eren tom shon sha
ave.lkyav-mbitomov lu diga kua shebul man aturkpo.
Diga lu sha aciu timen shin vughul inya; shebul lu u
kesen inya hen ape ivughul haan shin aturkpo nahan

toon za haan sha ajiir agen.

Er tom u timen kuza pav ker igbenda itiar yo,
inyarev kpa i kimbin mbatomov sha mlu u tom ve. lor
mbagberen diga tom ve hemba yuhan nahan ve ngohol
sule unyiin sha hanma lahadi: ior mba kusun shebul
myohom ma tom ve dondo nahan ve ngohol sule utar:
shi ior mba kuran inya shin aturkpo ngohol sule uhar
man shishi. Lu zege-inyar je sha ayange la ve lu ngohol
ye.

Mbatomov vea yar tom ken tocho u timen kuza
¥6, i vande tondon akuku sha ajiir a tom i na ve.
Hanma akuku a lihe shi a gbangese i kuma er aseva
puc nahan. Hen akuku mém ior ve lu her ateratar. lor
mbagberen diga ve lu uhar, mbakusun shebul uhar
shi mbakuran inya shin aturkpo di uhar. Aluer ior
time akuku aser ape kuza alu y6, tom ve bee hen sev
mbula. Yange ikor a lagh ve vo kuza alu ica ga, nahan
mbatomov ve kur fele. Kpa aluer ka nahala gaya, iluu
vea kur fefa ga.Er ve aser ape kuza alu yo6 tom ve bee,
nahan i mase shin tom u abuter kua mbatomov vev
kpuer. Ve kula awen a kuza ve nzua shin mnger ve pav
un a inya kua awen agen.

Abuter eren tom u kiren kuza ken myer, ve rumun er
ior wueer ve nenge ga. lor mba i kor ve sha tom u kuza
jevo, lu kwagh u vea za ikua hen ape ilu kiren un ga.
Nahan wanger mbatomov mbagenev ga, ve hii u henen

208



er mba tsuvun ve. Ve lu nengen er buter so er ve zua a
iwanger sha kwagh u kuza ga. Nahan mbatomov hii u
peren atindi a sha tom shon vea fa mimi alu ker yo.
Kpa ve nenge a ikav voul i vea nyiman shin a rumun
atindi la ga. Mciem lu ve iyol nahan ve cian u peren
atindi shon hangol6o. '

Tso yange igen ibemaor ugen u hen Shou-Shou
za ma msoérom lu hunden hiden hen iya na aikighe.
Msérom nzuvul a na mfe kera lu kpishi ken a na ga.
Agee kpa kera lu ken a na ga, sha aciu una isa msororn
y6 a ma zevzev. Lu yemen lamen ken zwa na oron akaa
wueer sha zwazohén. Va nguren karen ikua a kampo
yo, Kire Jime kua Kuhe Jev dondo un jime. Ve za Kor
un ken gbenda ve kighir nya ve haa un vue u kuza ken
zwa.Ve hen kpeer er ayange a kar kpishi ga, tsdo una
kpe shin una zua a angev. Kpa or la kpe ga, angev kpa
nyion un hen shighe la ga. Kuza fatyo tser un myam
shin uya ga. Nahan mbatomov hingir u sangen awcn a
kuza koson vea za tese ior vev.

Adan-Wade hii tom sha u kulan inya shin aturkpo,
nahan ngohol sule uhar man shishi sha hanma
lahadi. Lu un iyolna tsér tom la ye, sha aciu nengeeru
hemba taver ga. Yar tom shon lahadi uhar ts6 a kera
so u ga. Inya i kuran yuha shi nyion mon kua ityou
kpishi. Shi vea haa inya atihi a tav sha geng y0,ilu can
u unden sha ato. Aluer or fa eren ga kpa nan menger

sha atihi la a gha. Adan-Wade kpa kwagh lu er un
nahala. Sha yange la vor kpishi nahan er lu unden
tihinya kéndon yd&, agee za yina ken a na a hingir u
dorov shi menger gban. Nahan a sén ian i musanun a
hingir u kusun shebul,

Tomu kusun shebul taver hemba u kuran inya

shin aturkpo. Lu tom u nyion iwenge kua ave shi
imemen lu kpishi ken u ga. Aluer or u kusun shebul
una lu vughul inya kesen haan shin aturkpo gayo, a lu
kohol inya veren ijiirimém. Nahan Adan-Wade kera so
u ga, a hingir u tébmon er guda tom na u tse la. Kpa
kunya kér un u kaan er shi i musan un, nahan a gha
lun sha tom shon tso. Er tom u kusun shebul la kpa
kuma lahadi uhar, maa ikéndo a na a hingir u gberen
diga.
Yange igen er ve yar tom y6, Mallam Isa Maigonjo
rumun er Adan-Wade a mem ga. Lu kuhan gonjo levan
Adan-Wade nduul nduul éron sha zwafan er alu
nomor, ka a ta un ikor ikundu kpa una nure ikor la i
tondo er vuemou yo. Shi lu éron er uwo kpa ka una
tume nguhar sharnin u bugh u za gba ica. Sha hiihii la
lu doon Adan-Wade nahan lu eren tom sha gbashima.
Kpa er ngula zer biang yd, shima kera do un ga. Gadia
er tom vor kpa Mallam Isa lu kaven ken shima ga.
Nahan a nure a kér ngula hen iwenge a guusu a na hen
nya kua gonjo cii. Kpakumaun ga, awaijuaminalu

gbidyen. Nahan mbatomov tsehe kor ve kera shi lu sen
ve uhar cii. Mallam Isa kighir mouv kpa gema hom
kwagh shamin kaa er ka iwo iluu Adan-Wade una tese
agee shamin ye, ka un ga; nahan ior shi seer u sen.
leren i Adan-Wade la do Godwin Anthony Okafor
ga, nahan a tsaha un a musan un a hingir u gberen
diga. Lu sha tom u gberen diga la zanzan sha ayangc a
mase lun hen kuza la. Shin er inyarev hemba ngeen
sha tom shon nahan kpa can shi lu ker kpishi. Gadia
er ipusunya i hen tar la i hemba lun inyatyuv yo,
inyom aavinya shoni uma i taver u timen. Nahan diga
u ghberen lu tom u jor so u gayo. Lu tom u nyion iyol
kua iwenge man ave a huum. Adan-Wade kpa so tom
shon ga, kpa kwagh u una er kera lu ga. Lu

shimanyion na seer un myohom ye.

36. SHIDO HINGIR KWASE-IKUNDU

Sev u lu i kér nom na la tuv mbu ilen y6, Shido
nyor u yaven kpa nom kera lu un hen ihan ga. Nahan a
hii u nengen a mtswenem ma kwase u nom a kende un
covol. Er nom na lu vea na gayo, huan un a lu ungwan
alelelia imo ken shima. Gadia hanma kwase so er nom
alu itkua a nan. Nahan a lu henen sha akaa wueer a
sha shimavihin man shimanyian. Shighe ugen a pine
shima na kwagh u una er aluer nom na hide kuza
gayd. Una henen sha gbenda la vo, wen kpa ku u sar
un. Kpa una umbur er myohom ma lu ken a na la, lu
awambe a nom na y0, a kera fa kwagh uunaer ga. Lu
nengen a nom na ken shima, shi fa kpeer er ape lu la
una lu ken shimavihin man izungwen. Tsé shima i
seer vihin un a gba vaan. Lu eren nahan ayange
imoéngo je, kpa or lu u kumbur un ga. Ashe na cii mula
shauvaan; shi shima na gba angev u izungwen.

Shido lu zungwen sha igbenda wueer, man
gbenda mom kpa a zua a guda shamin ken shima ga.
Shima lu nyian un sha aciu lu ken ikasen u zayelaoru
nana nenge sha a na shio. Hen tar na Shitire, ape i mar
un la, kpa vande ungwan awashima u ter na je lua
voso nom ga. Hen noov nav kpa ihom vande tan tombo
hen ior mba nom na, lu ape una sughul sha orgen ga.
Shighe u nom na lu her la lu nengen sha a na. Kpa er
ngula kera lu her gayé a hingir gbilin sha ikev i

mbaihomov. Nahan lu nengen er kwagh u ve so cii vea
fatyo u eren a na.

Shima shi za un iyol sha myohom ma lu ken a na
la. Gadia tuv u sev av i kér nom na la, iyvav zomon un
shimin do ga. Nahan lu a mciem iyol sha kwagh la, so
er nom na a tov sha zayol shon a téndo tswam kera.
Nom na kpa rumun, ve lu masen keghen sev, Tso er i
kér nom na a yem kuza yo a hen er alaghga kwagh una
nzuvul sha iyav mbula. Nahan una hen kwagh u nom
na kua mtswenem ma lu ker man zayol mbagenev yé,
shi a hen sha zayol u myohom ma Iu ken a nala kpa.

Er Shido de awambe y6 lu a iember kpishi, wen
kua nom na, sha igbenda kposo. Iember na lu sha
sharen 1 wan 'kua er sagh na lu wang la tsegher ga.
Gadia er voso nom nahan kpa shima lu nyian un sha
awashima u ter na la. Nahan er a jire iyol yo a hen er
alaghga ter na gema shima. A umbur ior 6ron er
wankase u nan mar yd, kwavyolov u nan ka u anem
nan kera do u huwan ikpaor amin ga. Nahan sha gbaa
la kpa shima tese un er ter na una kera wua un ga.
Nom na kpa kape Iu henen voul jela. Gadia Agena lu
kaa er saa wan na a mar ve una ngohol invarev sha a
naye.

Shin er Shido nenge er myohom lu ken a na nahan kpa
shimanyian bee ken a na ga. Lu kaan er or fan shima i
mbaimev ga, nahan alaghga ve alu a de un ga. Shi lu

henen er alaghga ve za hemen ken tom ve kuma sha
iaven i wen lu ker la. Lu sha aciu akaa ne kpa iyav mbu
zomon un nyion la za un iyol yum ye. Mhen nav sha
gbenda u mbaimev zuan.a mzehemen sha tom ve lu
voul. Gadia agwa samber hen tar na Shitire er:
Vakevekeve zua a ghenda u huwan ikpaor a hanmaor
u nan lu a ihoulov iyol gayo. Ikpaor kpa i hemban doon
mbaimev u kenger hen ayange la lu 1 kwase-uya.
Nahan ibaver lu er sha ajiir kpishi mbaimev lu tindin
akom a kasev mba-uyaav hen Yakevekeve er a wase
VE.

Ken vegher unom na kpa za un iyol. Fa kwagh u
anterev mba nom na vea er shighe u ngula lu ken kuza
la ga. Lu henen er alaghga vea lian sha iov i kuza u
nom na za la vea wua un. Vande ungwan anterev €r a
ior mbagenev nahala mba ve za kuza. Nahan sar un
ken shima u shighe ma a bee nom na una hiden ga kpa
ma un fa. Er shima lu un sha kwagh shon yum V0,
hanma sev a iliv icul sha kwarhonon u nom na. Lu
eren nahan sha er shighe u nom na hiden a kuma una
fa yo. Er torov un ken shima kpishi yo, sev moém u lihe
un er ka isev ihar nahan.

Tuv mbu hiihii la er lu henen sha akaa shon yo,
a fatyo a yav fefa ga. Va hungur mnyam kpaica gba ga
(sd shi a nure a nder. Nderen y6 hungur un er nom na
lu vea na hen gambe v6, nahan a gese uwegh vegher u
ngula lu a yav la. Kpa a ker shio; shi gambe nddhér

vegher shon zuzu gba avule; gadia or kera yav vegher
la ga. Nahan shima ta un kwe, nzuvul un ape nom na
lu. A hen er alaghga ngula due ken won, kpa gambe
ndéhér u tesen er or yav vegher shon ga. Nahan a mase
umbur er nom na yem kuza. Umbur yo a shir shima
hen gambe a vaa. |

Tsé a mouv a kende usu ken atse a tema a lu
dsun. Usu ngu yeghen yé tuluv ta sha shase ape lu
anen nyam i nom na va na un hen sev u karen la.
Nahan nyam la lu néndon ahém haan shin atse
yeghen. Tsé a umbur er ilu iswase i nom na va na un
sev u karen la. Nahan a kaa ken shima er una bende
nyam la ken zwa ga, saa nom na a hide kuza vea ya
iméngo. Kpa aluer a hide gayd, saa wan u una mar la
una vese vea ya iméngo. Nahan a sén ken shima er
kwagh ma a nztivul sha iyav mbula ga, ma un mar wan
sha aciu nom na.

Er a lu henen ken shima shi tomon akaa wueer
la, beer-mnya kar un sha ashe a nenge a nom na. A
nenge ngula hide kuza va un a kerkee kpa un yavun lu
hen gambe. Nahan nom na lu yilan un sha
shimanyian, shi shiriv tema hen gambe ape un yav la.
Tsé nom na za ave er una kuve un, maa a nure a nder
beer-mnya shon.Nahan a mase kaven erilu akurashee
lu nzuvul a na. Ts6 a shir shima a gba vaan henen ape
nom na una lu hen shighe la. Kpa a fatyo u fan ape
adugweri yem a nom na ga.

Wuhe kar hen iaven i tuv la kpishi, nahan Shide
tema lian ken tinezaar lu 6sun usu henen sha akaa
wueer. Kasev mba ve za gighil kpa shighe ngula noov
vev lian a ve hen gambe. Ve lu ken shima i memen ve lu
ngohol tuluv u nom. Kpa a kaa er una vaa afanyo6 ga,
sha aciu lu ken doshima un véso nom na ye. Mlu ve
kpa lu u ken doshima nahan afanyo a vaan lu ga. Tso
shi a gba henen sha akaa ighenda wueer.

37. NGU HIDEN GA

Adan-Wade lun her gayo, anterev nav mba ve lu
a ihom a na ken asema lu a mhen wueer sha a na kua
kwase na. Sar ve tsung u ku u wua un ken kuza nahan
Shido a hingir kwase-dyako vea za ikua a na. Ve kpishi
lu mhen kua sharen ve jela, nahan mase shin u vea
gema sharen la ia hingir mimi. Shi ve lu a mciem Ken
asema er aluer a hide kuza una de ve ga. Una bula ve
sha mhen man aeren ve hen a na kua kwase na.
Sanker kpa lu amin u una bula ve amin. Shido kpa lan
sharen ve sha nom na kua un iyolna ga. Kpa hemba
zan un iyol sha kwagh u nom na la.Lu henen er vea
gema sharen ve sha nom na a hingir mimi. Nahan lu
nengen er aluer ve er nahala y6, una rumun ulun
kwase-dyako hen a ve ga. Or lua kem un ga, nahan ter
nalua kange un anave ga.

TsO Adan-Wade yem kuza ka kuman uwer jimin
yo, avungu kua akiki hii u va hinen hen kungul u
kwase na. Nahan Shido vaa mliam za hen Kwen kaa er
ka sha ikev na un lu ye, shin shighe u nom na lu her je
kpa lu nahala. Nahan aluer akaa nga eren un a doon
ga, kpa a bugh zwa gay0 tese er ka wen lu eren akaa la
ye. Kwen ungwan yo a wuese kwabron na la, shi a kaa
er una venda akaa la a de. Nahan tuv mbu ilen shi
avungu kua akiki mba hiin u hinen hen kungul u
Shido yo, Kwen mouv venda er un kera sou kwagh laa
kimbir ga. Nahan a zenda avungu kua akiki mbela ve

yem; shi ve kera kimbir u van kpa ga.

Kpa ayange nga karen yo, Shido nenge a ikav
igen i dedo ga. Lu zan ken itiev nahan hum yisa un
gbenda ape karen lu ga. Nahan a hide a za pase Kwen
kwagh la. Ts6 Kwen mouv zende sha kpehe ishol u
keren una fa er i hii ve ka una venda ingila shi igeniza
va y6, Sha kwadron u orkpehen ishol yo, Adan-Wade
kera lu uma ga. Anterev wua un ken kuza shi hide a
ikom na lu koson er a wa ahém. Or shon shi pase er ka
nahan avungu kua akiki lu va tesen ikav ye. Sha
kwagh u hum yisan gbenda la kpa orkpehen ishol pase
er lu ikav shon imém tso.

Tsé Kwen hide va pase Shido akaa a orkpehen
ishol kaa la. Been y6 a kaa er Shido a tese un ape nom
na koso dyako u hen tse ve la una t66. Nahan shima
vihi Shido a Kwen er lu pinen un akaa a mbatsav, a de
u tévon una fa aluer Adan-Wade una lu uma ga mimi
y6. Nahan a kaa sha shimavihin er nom na kpe ga, ka
sharen ve sha a na tsegher ve lu tdmon un ku ye. Tso
lan Kwen shima a zua a ibo sha ieren na. Nahan a kaa
er Shido a de una toév a fa mimi u loho u orkpehen ishol
la.

Er Shido nyiman er nom na saa ku ga, nahan
kpa shima za un iyol sha kwagh u orkpehen ishol kaa
la. Gadia avungu kua akiki mba hinen dang ga, ka ilu
kwagh keng ve eren nahala ye. Nahan lu kpeer u

shima a nyian un sha kwaéron la. Shi hanma shighe
mnyam lu cier un tesen er nom na hide kuza. Kpa una
nderen yé a mase kaven er ilu mimi ga. Nahan a gba
henen er alaghga ka mimi nom na kera lu uma ga. Ka
nahan jijingi u nom na lu van hen a na ken muyam-
ma-cier ye.

Ts6 shima nyian Shido yum va, a lam a Tsegba a
pase un kwagh u orkpehen ishol kaa sha nom na la.
Kpa Tsegba nyiman er ka mimi ga, gadia mnyam
sember cier un a ngula ma dedo. Shi pase er un ver
miiyam nam ikav ma tsuvun un ga.

Yange igen Shido yar ken itiev nahan er tom vor
hide tema sha ivom lu memen. Lu henen sha mnyam
ma cier un tuv u sember karen la. Mnyam rnela vande
cier un hen tuv u hiihii u nom na yem kuza la. Kpa hen
er ka kwagh keng ga, ka di er shima lu un sha ngula
yum yo. Tsé er ma kimbir kuma kwa har yo, a hen er
alaghga ma tesen un kwagh, Kpa vande veren mnyam-
ma-cier ikav eruna kav kwagh u ma lu tesen un ga.

Ts6 nguren henen sha mnyam mela yo a ungwa
iov ken jime, nahan sase un iyol a hen er ka nom na.
Kpa geman ashe yo nenge lu Abagye lu van ye. Er
ngula nenge a na ica ts6 maa a narev a sugh un sha ifer
er, “Zanaria, ihemban-kwase, u Adan-Wade m ngu
sughun we.” Shido ungwa kpa bugh zwa ga, shi tese
ikav er aungwa ga nahan. Fa

dedo er ngula lu van hen a na lu ken bem shin
doshima ga. Gadia er i kér nom na je, yange imém
Abagye va sur un shima ga. Nahan a kusu abia a lu
amin hen ikooso, sha er aluer ngula hii aydoso a na
una gber un yo.

Abagye va kohol Shido y6 a pine er, “Ka ku u
nomov u lu zungwen shin kanyi?” Kpa Shido bugh zwa
ga, tema ving waiko sha mve na la ga.Nahan Abagye za
hemen pase er nom na shon a kera lu uma gayo. Ka
nahan avungu kua akiki ka ve lu hinen hen kungul u
Shido ye. Karen er una yem y6 a gema ijer a fongo hen
nya a kaa er, “Nomov shon ngu hiden ga; shi uwar na
kpa u nenge amin ga.” Oron imo la y6 kende Shido ken
shima u lamen, kpa a de a kera lam ga. Nenge erdo u
una tdo6 ibaver i un zua amin sha nom na i dedo una
pase ngula ga. Kpa shima vihi un a vaa. Lu henen er
aluer nom na hide kuza y6, una pase un hanma kwagh
uiorluerenana.

38. MNYAM CIER ADAN-WADE

Ka shin lahadi ateratar u Adan-Wade una hide
hen tar na yo, mnyam cier un wanger ga. Erve kur tom
sha yange la yo, ve vande 60n iyol cr atindi ve tese la.
Er ve bee u 66n iyol yo ve ya kwayan u lu sha aci ve.
Nahan sar Adan-Wade u karen iyol una fa sev mbula
kpa alu mbu nav yo. Nahan a yem baaji u haan una
ker inyarev. Lu sha yange la kpa ve ngohol inyarev ki
sha tom ve ye. Nahan hanma ve lu keren u nana zua a
kigen a seer, Tsd mba hiin baaji yb uwegh ku Adan-
Wade bugh ker hemba er vande lun la. A zua a inyarev
kuma pam mém kua sule pue-kar-uhar. Nahan do un
a nyor tsuar u yaven. Lu cian cr alaghga inyarev a va
saa un, shin orgen a vaii ki hen a na.
A yav sha butu na a cir bologo iyol, a lu henen sha
kwagh u kwase na.'Lu kenger un ken shima er a do
kwase yum y6. Nahan a kenger a sen shi a kondo, a
doon un yo a se, i saan un iyol er un voso kwase a do
ashe yum yo. Lu eren kwagh la zanzan va hungurun a
mouv er una kuve kwase na. Kpa mouvon yo, a kav er
lu mnyam-ma-cier ma ken shima. Nahan lan un
shima a se er un lu bumen sha ieren na vo. Tso a gha
henen akaa a una va hiden kuza una yam sha aciu
kwase na. Inyarev kpa lu amin shi hen er alaghga una
zua amin a seer. Mciem kera lu ken a na sha u wen
hiden kuza ga; gadia hen kpeer er kwagh una kera er
un ga. Kwase na kpa a hen er kwagh una er wen

akurashee ma a tese un ikav, Kpa er kwagh lu nahala
gayo, a fa keng er anzuvul lu sha kwase na ga.

Tso Adan-Wade va yaven y6 mnyam cier un sha
kwase na wanger ga. Akurashee tese un er gbasela isa
kwase na sha kon lu keren u wuan un. Nahan kwase
na lu vaan genger genger yilan un kaan er una timbir
inyamkume a wua wen. Kpa er lu zendan zan la, za
zulum ape ngula lu sha kon maa iguve puruv va feese
wen yem amin. Nahan a tile lu kenger, kpa kwagh u
una er lu ga. Va nderen yo a kera fatyé u shi yaven ga.
Lu henen sha inja i mnyam mela una fa kwagh u ma lu
tesen un la.

Er sev av ve yar tom kpa iyol taver Adan Wade
ga, sha mnyam ma cier un la. A umbur shighe u lu
sOOr kwase na imba mnya la cier un. Nahan er yange
zenda za yo lu kwagh je akurashee tese un ye.lluer
yange una za fele ga, kwase ma bunde un. Nahan a
hen kpeer er mnyam ma shi cier un la, akurashee tese
un lu gbilin ga. Tso6 va kurun tom yé a yila Kunde Ager
ve yem idyu.ken jimewon u kampo. Ve za unde ve tema
sha avande ve tsegher. Tsé6 a kaa a ngula er un yila wen
€r a wase un u tovon sha kwagh ugen. Ngula pinen un
kwagh shon y6, a kaa er ka un ken shima er igo lu
vughul un akongo ken iya y6, Tsé a pasc ngula mnyam

ma cier un la.

222



* “U kaa wer ka u ken shima er igo ngi vughul we
akongo ken iva. Nahan ka hen ijiir you nena?” kunde
Ager gema kpehe ishol i kwadron pine un.

“Do hen ijiir yam ga. M kaha akongo man igo ngi
hen iya kpishi.” A za hemen a pase huror na mlu u hen
iya na. Kpa mhen nav kera lu ikua ga. l.u henen ken
shima una fa jighlii kwagh u mnyam lu lesenun la

“Nahan sha mhen wou yo, shember ngi ken
kwagh u akurashee a tese la zee?” Ngula shi kpiliumn
pine u keren una fa mhen u Adan-Wadc sha mnyam
mela.”

“M hen mer kape ilu jela; gadia ken mlu wain ci
akurashee nga tsuvun mo ga. Nga a tesem kwagh
shember ilu ker kpeer je.” Adan- Wade za hemen u
pasen hurornaer un lu nomsoor.

“Mo kpa m nenge nahala,”Kunde Ager rumun 4
kwadron na la. “Nahan u hen wer kwagh shon alu sha
kwase wou keng shiniin? Gadia shighe ugen mnyam
ka ma cier or nahan kpa ma lu tesen nan kwagh ugenr
kposo.” A za hemen u tovon una fa mhen u Adan-Wads
sha gbenda la,

Kpa shi Adan-Wade lu peren itsar ken shima tovorn
sha kwagh u mnyam mela. Nahan a ungwa kwagh u
huror na pine la ga. Tso ngula shi za hemen u tovon

sha kwagh shon pase cr, “Shighe ugen ka wea hen

kwagh u or wou yum kpa mnyam ma cier we nahala.”
Sha mhen na y6 nenge er ka er kwagh u kwase u Adan-
Wade lu un ken shima yum ve mnyam cier un nahala
ye.

“U kaa ka mimi! Nyen tuv kpa m hen sha kwagh
na cii m mase yaven ye. Kpa mnyam ma sha disa ma
kposo a ma gban cier tso la.” Adan-Wade gema pase
huror na er un nenge a mkposo u mnyam ma cier un la
a mnyam ma gbiliniv.

“Tsd u hen wer tine-kon la ngi tesen nyi? Shi
gbasela kua iguve mba tesen di nyi?” Kunde Ager shi
seer kpehen ishol ken kwaorén pine nahala.

“Kape i lanem ve m lu henen shamin jela. Kpa m
hen mer tinekon ngi tescn ikav sha iva wam. Gbasela
kua iguve gema mba tesen ikav sha mbaihomov av.” A
za hemen u tan iwanger sha myam ma cierun la. So er
ngula a kav er mnyam mela lu gbilin ga.

“Mhen la bena ga,” shi huror na tsérov un
kwaoron. “Man beem er ka kwagh shon jim jela,” ngula
za hemen u tesen iwanger na sha mnyam mela. Shin
er lu a mfe shamin ga, nahan kpa soer Adan-Wade a fa
er un lu nomsoor ken shima vo.

“We kpa u hen nahala zee?” Adan- Wade sase
pinen huror na u nongon una wa mhen nav aheran u

taven a gwase u ker.

Tso Kunde Ager gema zamber a huror na er a
hungur a mnyam ma cier un la.A za hemen u taver
wen shima er ciraken tsa sha kon kpa hemba shin
nyva. Nahan huror na una va hide hen ijiir na tso una fa
kwagh la. Lu nengen er do u Adan-Wade una lu ken
shimanyian man zayol gbem ga.

Kpa Adan-Wade venda kaa a huror na er
shimanyian a fatydo u been ken a na sha kwagh u
kwase na ga. Nahan a pase ngula er un so u zendan
mliam mela za fan kwagh la. Kpa huror na shi zamber
er a umbur ior kpishi lu vea yevese hen kuza kpa 1 kor
ve shi i seer ve ayange a tom. Ayange ve a vyemen kpa
kera shi ngee ga, nahan a zamber er Adan-Wade a de
keren er i va seer un ayange a tom ga. Kpa shi Adan-
Wade kaa er guda una mouv tsé i kor un sha gbenda.
Gadia u gban den la doun ga. Lu nengen cr una timbir

unavavaa afanyo.

39. ADAN-WADE NDIIR HEN KUZA

Hen tuv mbula Adan-Wade nyor u yaven tsuar.
Shin er ior tema ken won lu ungwan abaver a Mallam
Isa Maigonjo lu kuhan gonjo.lamen sha zwafan nahan
Kpe sar un ga. Sev mbula Mallam [sa bume ior ngoho1
ve invarev sha wali-wali u haan, nahan saan un ivol lu
ember 6ron akaa sha zwafan ior lu sen. Lu dron ve
Kkwagh v alom lu er a kuruv ken itiev shighe u ve yar u
kahan sule, Kaa cr mba van a kwayan ken itiev yo,
alom nenge kwayan la yina u vea yva iméngo. Nahan a
cr mhen u una ya kwayan la tswen kuruv una zua a
vuluy gayo. '

Tso alom oo kwayan u lu sha aci ve la penda sha
iwom. Nahan a 06 ave na tsembelee, a tsue a tema sha
wvom a gba van. Kuruv una 66 ave una nguren unden
sha ivom vo, inva i kor un sha ave i kera do u una za
uwegh shin kwayvan ga. Gadia lu a akusu a una tsue a
lema sha ivom er além ga. Nahan alom a kaa er shi a
aungwa a za 00 ave. Alom za hemen u nzuvul a kuruv
nahala zanzan a ya kwayan la tswen a bee. Ivuluv tso
kpa kuruv zua amin ya ga. '
Mallam Isa been ibaver shon yé a pine er ve pase un
mom ken mba uhar la, u nan hemba lun a mfe kua
ayom. Ve kKaa ciierlualom hemba lun a mfe kua ayom
ye. Nahan a kaa ave er hen ior kpa ka nahala, Orunan

lu a mfe kua ayom nana fatyd u bumen ior ngohol

kwagh u alu u ve sha ayom kua mfe u nan la. Kwagh
kpa una fatyo u hemban nan dang ga.

Er Adan-Wade nyor u yaven yo a hure godo na a
yav a penda ityou shamin. Inyarev ki a zua amin hen
kuza kpa a kange ken tsumbul u icado na lu amin ken
iwenge. Ki kuma er pam uhar man sule pue-kar-utaan
nahan. Lu keghen er ior a va yaven yo una due ken
myer lieer a yem. Nahan er Mallam Isa lu timbir ior u
nyéron yaven yd, shima lu vihin un tsung sha kwagh
la. Kpa ieren i Mallam Isa la gema va wase un ken
hemen. Gadia er ior nyor u vaven fefa ga la, mba va
yaven yo or mom kera lu per hen kampo ga.

Tsd ior mba yaven ka huan ving y6, Adan-Wade
mouv bekeer to6 akaa na wa ken kutsaha. A za kor
hunda a bugh zouloo, a gbir ashe ken won a kenger
vegher ne kua vegher la. Lu jingen una nenge or alu
ken won y6. Kpa a nenge a or ga. Er bugh hunda
yvo,ahumbe a ndohoér va duul ta un iyol shi kar nyor
ken até. Nahan mém ken mba ve lu yaven ken itumbe
a na la, zomon hen butu lam ken mnya. Nahan a
tamber una fa or la nana nder yo. Kpa or la nder ga,
hide lu yaven.

Adan-Wade nengen er or lu ken won gayo, a due a kor
hunda a wuhe her. Tso a kar a gba yemen karen

atumbe a hen kampo gbihin jime. Uwer ta kungu

kuunuun nahan iwanger lu i una nengen a yemen, Er
huan hen kampo y6 una ndyar shin una bende nguhar
sha kwagh ioviuvailu tseer-tseer. Lu un ken shima er
hanmaor hen kampo lu ungwan iov na y6. Shima lu
tan un kwe kpa a lu yemen her sha shimataver.

Za zulum u duen hen kampo yo, ivo igen yav hen
kungul lu memen. Ivo 1a nenge a na fefa ga; shiun kpa
fa er ivo shon lu ken kungul ga.Va karen ikua vo, ivo la
cia nure lu yevese. Ivo shon ta sha bokoti u mbatomov
cir ken won hen kpehunda, nahan bokoti gba uva
taver kpishi. Nahan shima seer u tan un kwe a hen er
ior vea nder hen kampo. Kpa kwagh lu nahala ga, ior lu
yaven ve fa kwagh u lu zan hemen ga.

Duen undun kampo y6 a gba yevese u nongon
una bee akoma-gbenda a ngee. Lu yevese geman ashe
Jime nengen aluer ior alu zendan un van yo. I{pa or lu
zendan un ga, lu‘mciem ma ken a na tsegher lu nzuml
anaye. Yemen ica a kampo yo a kera ver shigh vegher
u Kafanchan ape lu ve va la ga. A gema a ver shigh u
vemen Mangu, geri ugen hen tar u Shou-Shou u van
veghertar u Benue. Gadia hen ayangec a lu hen kuzala,
ungwa er gbenda due hen Mangu zanzan nyor |bi. 1bi

lu geri u hen Benue u un kpa vande ungwan agwa na

yO.

Sev mbu aven yo or kera nenge a Adan-Wadce

hen kampo shin hen tom ga. Nahan Godwin Anthony
Okafor tindi hen abuter a nengen sha tom u kuza la
pase ve. Abuter la gema tenger waya pase hanma
tashan u senen Makurdi. Lu u aluer i nenge a or sha
gbenda-girgir u van Benue, man nan pase mlu u nan
wanger gayd a kor nan. Nahan aluer ka or u nan
yevese kuza yo a hide a nan.
Tiv kpishi mba yange ve za kuza ve vande fan tar la ga.
Nahan yange vea yevese hen kuza yo ve dondo gbenda-
girgir u van Makurdi. Kpa ior mba vange vea er nahala
i kor ve sha gbenda. Adan-Wade kpa shimanyian lu ga,
i hen er a kor un sha gbenda. Kpa or fatyo kor un ga.
Ts0 er ayange kar kpa ilu zuan a na gayo, i hen er
alaghga inyamkume wua un sha gbenda. Gadia
inyamkume lu kpishi hen ayange la sha akoma-
gbenda avan tar u Benue la.

40. ZENDE U VAN GERI U IBI

Hen tuv u Adan-Wade ndiir hen kampo la, a
zende a imemen shio zanzan a nyor geri u Mangu sha
pepe dindeer. Nahan a yam logo u jiidi, u tuluv tutu, a
kasev Uke. A ya logo la a ma mngerem kundu un ivol,
shi a kange ugen sha aciu una za ya ken gbenda. A
yam ishev kpa hen Mangu a haa mngerem ker ma una
maan ‘ken gbenda. Nahan a zende hen sev mbula
zanzan tuv mbu vailen yo a vor. Tso a ker ijiiramem a
mase yan logo u shi her la. Memen ka taver uniyolydoa
za hemen a zende na.

Gbenda u due hen Mangu yem zanzan nyor Ibi
la, vande lun gbenda u mato karen shamin. Kpa kera
va lu nahala ga, nahan ior lu masen zenden shamin
angahar. Geri kpa lu kpishi sha gbenda shon ga.
Nahan gbenda la hemba lun mkéngom ma lun ghbilin.
Inyvamkume lu kpishi sha mkongom mela, nahan ior
* karen sha gbenda shon tuv ga. Atetan je kpa ior cian u
karen hen mkongom mela tswen. Kpa shima 1 Adan-
Wade gba usu nahan lu u ken ageva kpa una nyor a
meciem iyol shio. Nahan a waiko u zenden mkongom
mela tuv ga. Kpa hen tuv u hiithii man u sha vhar ciia
aser sha inyamkume ga.

Tuv u sha utar la y6, Adan-Wade nenge er un haa

mkongom ken jime vese, nahan mciem ma a va kérun

kera lu ken a na ga.Fa dedo er alu keren un sha
gbenda-girgir u yemen Makurdi. Kape ilu voul kpa
jela. Ts6 nengen er un war yo pever un ken shima a hii
u henen sha mlu na kua u kwase na. A umbur ayange
a ngo lu uma la, nahan a nenge cr lu ayange a hemban
doon ken uma na jela. A hen sha kwagh u Abagye kua
anterev nav, man hen ape zayol ve a na ta tombo zer la.
Lu sha aciu zayol la a hingir u zenden akémagbenda
tuv ye. A hen sha akaa wueer kua mlu na ken igba na.
Nahan a nenge er mimi je un unde agungu a shawon
ngee; gadia nenge a mkpeyol ken uma na yum ga.

Ts6 nguren henen sha akaa wueer a mlu u uma na yO,
a umbur akaadron a ngo na shighe u ngula lu kpen la.
Nahan a shir shima, za un iyol sha akaadron la. Gadia
lu nengen er shawon 2ungwe un mhéénom ga, nahan
do u un kpa una zungwe iferor mhéénom ga. Kpa
akaadron a ngd na kua ityendezwa na vea ngula kange
un sha mhen nav la. A rumun a ngd na er do u
orfankwagh una ker mimi tsegher; unalu a shimawan
man shimaveren kua shimataver;una na ior injé sha
aeren ve a dang; una hide a iyol jime; shi una keren
mfe sha hanmaicren na. Arumun kpaerorunanlua
akaa ne ken uma u nan, shimanyian alu ken a nan ga.
A nenge a mimi ngee ken akaadron a ngé na la, nahan
arumun er ngé na lu na un dyako u mimai.

Kpa shi Adan-Wade pine shima na aluer do u
orfankwagh una de aferaior ve vihi mlu na shin ve tim
uma na vo. Tsé aluer a er nahala y6 mkposo na a
ibumeor a kera lu ga. lor vea se un shi vea yila un
ibumeor sha ieren na la. Nahan a kaa ken shima er do
u orfankwagh una de ibumeor a inja na sha m'ban u
mfe ken a na la. Kpa iferor yo6 hemba kan a inja u
namben un injar 1 sha tom na. Gadia yaren tom ka ilu
sha m'ban u mfe ga, kpa ka ilu sha mhen mbabov mba
ve lu ken a na. Nahan a kaa er akaa la cii una dondo
sha aciu icivir 1 ngod na aluer tom u iferor wuha kamber
sha kwase na gayo. Lu nengen er aluer anterev nav
bula kwase na vo, una fatyo u den ve ga.

Tso6 shi a umbur kwaéron ugen u ngé na sha
gbaa u hen ape zayol nav ta tombo la. Kpa a nenge er
aluer un dondo gbenda la vo, una hingir avuve hen
anterev nav. Una kera lu nomsoor hen ityvo na ga,
nahan mbaihomov nav a fatyé u eren hanma kwagh u
ve so sha a na. Nahan a nenge er dvako u ter na lu ver
sha aci na la, lu agee na do u una venda un ga. Shi lu
nengen er aluer un kende dyako la y6, alaghga iveren i
ter na a kera lu sha ana ga.

Er Adan-Wade lu henen sha akaa shon bumun ken

shima cr aciu kwasc na guda una kar kposo aimo i ngé

na la, fese nahan a ungwa kume u vesen ken hemen.

Inya kpa lu tenger sha kume shon nahan iondo vine

un ivol, hii shin angahar zanzan due sha agaracee a

shaityou nav. Lu cr tar cii ua yvohal nalian. Nahan a
tile a gba kenger ken hemen a ikarkase iyol. Shima i
nomsoor i lu ken a na ve lu zenden akomagbenda tuv
la undu un hen shighe la.

Tso ka tamber yo, begha kar un ken hemen per
gbenda vem. Ve lu uhar, nom kua ngbian. Gadia
ikongov kila begha lu her kpishi nahan ior zenden ki
tuv ga. Er begha mbela nenge a na yo ve hii u tan kume
imongo unan un labar a hide jime vea kar. Mba yemen
ka huan ving y6, mciem pande ken a na nahan a kar a
gha yemen. Kpa cier un iyol lu henen er alaghga shi
una aser sha inyamkume igen. Kpa hen tuv mbula yo
a kera aser sha inyamkume igen ga. Avange agen vo lu
aser sha inyamkume kposo kposo. Una aser sha a ve
y0 a tilc a na ian, vea karen yo a za hemen a zende na.
Lu parev u vihin ve shima nahan ve kpa ve er un
kwagh ga.

Yange i sha anieni la a za nyor hen kpcifi u Benue hen
Ibi aikighe. lor kpa kera lu mba peren hen shighe la ga.
Kpa gema kohol Uke uhar, ve za ikor u keren ishu, ve
lu peren a tso hen shighe la. Nahan a zamber a ve, ve
rumun ve t66 un shin tso. Mba nguren peren yo
normnger za due ken hemen, tile hamber mnegerem
ma kpianger za ica. Nahan cier ve iyol, ve [a keng er
una va num sha a ve. Kpa er Uke mbela vande kaven
tom u normnger yo, ve naser a tso ve yem vegher ugen.
Norminger la kpa er nenge a ve yo, a mire shin mnger a

vem jighlii hen ijiir shon. Za due her kpa a kohol ve ga,
nahan lu jingen keren ape ve yem. Tso Uke mbela naha
tso sha kpaver per yande ifi ugen la.Ve cii ve war.

Shin er ve war nahan kpa mciem iv ken Adan-
Wade je ikarkase lu vinen un iyol. Lua vande nengen a
normnger ga, kpa ungwa kwagh u ka una isa or shin
mnger a er vo. lor oron er ka una kor or yo, a sunda
nan hen iwenge a tondo. Shighe u Adan-Wade tsa hen
Makurdi la kpa ungwa er normnger sember wuan
wanye-kwaor ugen shin mnger.Wanve-kwaor la za
ishu i koron shin ifi u Benue shin tso, lu tswen shi yem
lu ken at6ifi je. Ts6 er wanye-kwaor la nenge a
nermnger yo, a gba yevese a tso una hide ken kpetar.
Kpa normnger la zenda un kohol nahan sunda un hen
iwenge tondo. Kpa vanger u wanye-kwaor la tile lu sha
zarmnger er kwagh nzuvul ken a na gayo. Nahan a gba |
yilan ior shi sonon mngercm una ma imula. lor mba za
koron un yo, lu vanger tsegher. Fese nahan ahumbe
nyor un ken vanger a kpe. Kape Adan-Wade ungwa
ibaver i normnger hen Makurdi la.

Adan-Wade henen sha kwagh u wanye-kwaor la vo, a
nenge er kape ve kpa normnger una kohol ve ma a
sunda jela. Nahan mciem gba un iyol sha aciu can na i
van u zendan mliam ma kwase na ma hingir gbilin, Or
kpa ma nan kavun u nana za pase ku na hen kwase na

ga. Uwar na (so kpa kwase na ma nenge amin ga.
Nahan cier un4dyol a wucse crun lu a ikér y6. Shighe u
va yav tuv kpa mciem mela lu ken a na. nahan a |u
vaan ken mnya kaan er ior ve va fefa gadia normnge:

Una va wlla un.

41. ADAN-WADE KOHOL MAIMAGENI

Adan-Wade peren ifi yo a vor kpishi, nahan kera
sar un u zan hemen a zende ga. lkarkase i sember
waren ku la kpa lu ken a na, nahan a nenge er guda
una tsa hen Ibi a mem. Er luu kpernan alu kasua u Ibi
yo, a ember sha aciu una yam akaa a za kwase na
amin. Ts6 a gba keren ijiir hen geri shon ape una vav.
Vande fan geri shon ga, shi ortiv kpa lu nengen a nan
her ga. Nahan a tema hen tine-mongor hen tembe-
kasua. Lu memen keghen er alaghga una va zua a ortiv
u una zayav henanan.

Er a lu memen hen tine-mongor la a umbur
kwagh u ior 6ron sha geri u Ibi. Jor éron er buter una
fatyo u shi luh hen geri shon ga. Ka una norom a tsa
her v6, a kpe hen tuv mbula je. Kpa kwagh vande lun
nahala ga, lu shighe u buter er ifer hen ijur la kwagh
shon hii ye. Lu wua iyé igen hen geri la sha apera,
nahan iy6 shon ver tswer er buter una kera tsa hen
geri la ga. Iyo la lu hen ihongo i Ibi shi i kehe hemba iyo
igen cii. llihen i iyé la kpa or fatyé u fan ga; gadia or
mom tsé nenge a nembe u iyd la bee ga. Kpaiéroner |
lihe kpishi.

Kwaédron tese er iyo la lu hen tar la sha ikov ikov,
nahan ior i tar la civir iyo shon sha aciu i lu a iwasen
kpishi hen a ve. Hanma inyom i wua iorov uhar i mena.
Kpa lu kwagh u vihin hen ior i tar la ga. Ve fa er lu
kwm.iagh u una er kpeer ve tar ve a do ye. Nahan aluer

shighe kuma man iyo la mena iorov uhar gaveo, shima i
hii u zan ve iyol ve lu ken izungwen. Ken mlu ve kua iyo
la cii, lu kwa mom tsegher kwagh la er gaye. Nahan
hen inyom la icegh za kpishi shi zege ijen gba hen tar
la. Iy la lu yuwe ve sha kwagh u ve er do gay6. Nahan
hii hen shighe la je ve kera so er anzuvul alu hen atd ve
kua iy6 shon ga.

Sha mhen man ieren i ior mba hen tar la y8, iyé
la lu agee ve sha igbenda wueer. Ve kaan er iyo la
kuran geri u Ibi sha ikev i mbaihomov; shiluikpaina
ishu lu kpishi hen tar shon ye. Nahan iyé la lu do ve
shima, ve civir i sha aciu mkpeyol ve. Ve éron akaa
wueer a dedo sha iyd la. Ior mba yange iyé shon a mena
la kpa i kaan er a hide a mar ve shi ve alu ator hen itar
igen. Nahan ior kpishi mba hen tar la lu a sharen u Vo
shon ma i mena ve sha er a hide a mar ve shi ve alu ator
yO.

Iyo la duen ior nengen amin kwa mém ken inyom: shi
ilu shighe u yange ia mena iorov uharla. Hen shighe la
i due sha mtan-yange i mem gbem je. Yangeiadueydi
tile jighlii shin mnger i kenger kera. Tuv a va ilen yo i
nyuma kwagh sha zwa a mondo iwanger jang. Geri u
[bi a wanger i hingir sev hen shighe la, nahan ior ve har
agenga ve kuhan ve ember. Ve fa je er inyom la kpa ia
do, iyiav alu kpishi shi mbaihomov a za ve iyol ga.
Shighe u iy6 la a va hide a mire shin mnger kpa ve za

hemen uember aymlge imoéngo je.

Tso er buter va hen Ibi man ungwa kwagh u iyo
shon yo, sar un u wuan iyo la sha er ia kera wua ior
gayd. Wen nenge er ka ibumev u ior civir iyo. Nahan
yange iyo la shi duen yo, abuter a hen Ibi henda
indyer-gburka er vea wua. lor mba hen tar la zamber
kpishi er ve de wuan iyo shon ga, kpa ve norom ve er
shima ve. Ve y6hél indyer-gburka ve ta iyo la ve wua.
Ve nongo kpishi er vea dugh i shin mnger kpa hemba
ve. Ka hemban ve y6 ve tondo ityou ki iyé shon, shi ve
daa gundu na ve gbihi shin mnger.

Hii hen tuv u abuter wua iy0 la je, sev kera av ve
hen Ibi uma ga. Ve kpe cii, or hungur ga. Shi hanma
shighe u buter una tsa hen Ibi yo a kpe, nahan hemba
ve ulun hen geri shon. Shin er lu ve haa afo hen Ibi ve
yamen ishwa kua akaa agen, ve tindin amin hen tar ve
nahan kpa hingir u vea undu ijiir la. Shi tar cii fa er
buter una kera tema twev hen Ibi ga. Kape ibaver i

Adan-Wade umbur sha geri u [bi tese la.

Er Adan-Wade lu henen sha kwagh u iyo la yo, kpiliv
un ivol a tom er ma ilu hen Ibi tsegher kwagh ma lu
nahala ga. Hen tartiv kpa sar un u ma ilu nahala, sha
er buter una de u nzuvul a Tiv yo. Kpa mhen na lu
sharen i ken shima ts6, nenge a gbenda u kwagh una

lu nahala hen tartiv ga. Tiv lu a imba iy6 la ga: shi
buter kpa er kwagh nahala hen tar ve ga. Tso shima
tese un er buter yange una tao ityou i Takuruku, ter u
Tiv cii ve bumun sha ityou nav, alaghga hen tartiv kpa
kwagh ma lu nahala. Kpa buter bende ityou kila ave
ga, shin er va nzuvul a tsav u Tiv ngohol ve akaa nahan
kpa. Nahan lu a ifan iyol hen tartivimbailu amin hen
Ibila ga.

Oruke ugen lu a iya ikua a tembe-kasua ape
Adan-Wade tema lu memen la. Ngula nengen d na kua
ieren na yo, a kav er lu orvanya hen geri shon. Nahan
oruke la va hen ape a lu la shi lam a na ken zwauke,
Kpa wen gema lam ken zwativ, sha aciu zwauke u wen
pwar hen kuza la u wa amise ga. Nahan oruke la kaver
lu ortiv ¥, shi wen kpa fa zwativ vindi-vindi. Oruke la
lamen zwativ a na yb do un, nahan ve hingir u lamen
saan saan. Tsoé ngula yem a na hen iya na a tsa her. A
tal un ikyagh dedo shi a kaa kasev nav naha ruam jiidi
ishundor na un a ya. Twer la do un kpishi nahan saan
un iyol a oruke la.

I yilan oruke la er Mallam Salihu Maimageni. Lu or u
zenden kpishi nahan fa ior kua izwalamen igen ngee.
Hen tartiv kpa ijiir luiuna lan ga, shi ahuraior na hen
Tiv ngee. Tiv kpishi mba vea za ishu i yamen hen Ibive
tsa a na. Hen sev mbula kpa lu veren ashe a ahuraior
na agen hen tartiv. Fa u ngohol ior kua u eren a ve
dedo. Gadia er lu or u zenden kpishi y6, kera lan mlu u

ken zende ga. Tiv jeyo una nenge a ve i do un kpishi,
sha aciu ve lu ior mba ngohol vanya tsembelee.

Mallam Salihu Maimageni lu or u séron
akombo. Nahan ior va keren kurayol hen a na sha
igbenda wueer. Lu tom u eren cii jela, fa kpenga ugen
ken uma na ga. Zenden soron ior akombo u nan ve
kurayol sha er ve so la. Una eren akaa la yo, ve kimbi
un inyarev. lor rumun a kurayol na er mimi lu ker
nahan ve banen hen a na ga. Tiv kpa va keren kurayol
hen a na sha ighenda wueer u néngon ve alu némso
mbaiorov hen ajiir ve. Kpa ieren i keren akombo a
kurayol la vande lun ken Tiv ga. Lu hen akuraior agen
ve ngohol ieren shon ye.

Tso Adan-Wade kaven mluu oruke layo, sarunuorla
a seer un amise alun tsav. Nahan a pase ngula sharen
na kua zayol nav. Ngula ungwan yo a kaa er una wase
un, una kam un sha gbenda u or a kera numbe sha a
na ga. Kpa er lu tuv yo, ve lam ve kegh sev. Nahan sev
mbu aven y6, Mallam Salihu nenge a ior mba ve va u
keren tsav kua kurayol hen a na. Hanma ve a na nan
kwagh u nan sén un yo. Been yo a kor akpaer ahar kua
gur a na Adan-Wade. A pase un er ikpaer imom lu sha
aciu aluer kwagh tser un hen gbenda, shin alu shin
mnger, kpa una puruv a vem. [kpaer igen gema lu 1
una kaven mbaihomov nav er ve lua tese ikav hen a na
ga la. Gur gema lu sha aciu seer akpaer la tahav. Lu
inja er ka itumbe-mku sha aciu akpaer la nahan.

Oniike la shi pase un er aluer a so u wiian mbaihomov
nav kpa una wua ve, shin una so er ve hunde kpa vea
hunde. Tese un igbenda i una eren kwagh a
mbaihomov nay sha akpaer la kua atindi a una dondo
vo.

Ngula shi na un bamber u ikévov ki dwem kua
shi ki anyam. Lu u shighe u una nyér hen iya yb, una
time ihungwa shin kungul kua hen hunda a wa akov
la. Tkovov ki dwem la a kaa er Adan-Wade a wa shin
kungul, sha er aluer mbaihomov nav va shin kungul
kpa dwem una zenda ve. Aluer ve va ka sha hunda yo,
anyam una wua ve. Been y6 a na un icigh ki una ta ken
ashe unanengen tsav tsula yo. Kpa a kaa er saa Adan-
Wade una nyor hen iya ve una er nahala ye. Akaa lacii
akimbi Mallam Salihu Maimageni sule pue tsegher.

Adan-Wade been ghayol nav a Mallam Salihu yo,
a yem hen kasua a za yam ashisha u galula kua adele
sha aciu kwase na. Asa a zeren sha iker kua iyua
mbagenev kpa a yam. Tsd er bee gbayol nav fefa gayo,
shi a tsa hen Ibi a Mallam Salihu. Mule gba un ken
shima kpishi, gadia nenge er un hingir nomsoor gande
u anterev a numbe sha a na, Kpernan sha use dindeer
nahan a kor gbenda u yemen, Va nyor hen Wukari kpa
ivange lua mire ga. Nahan a mem her a ker kwayan a
va, beeh yo _shiakara;gba yemen.

42. ADAN-WADE SHI ZUA A DYAKO

Tso er Adan-Wade mouv hen Wukari y6, a kar
kwar ken shima a fa tién u una za tsa hen tuv mbula.
Tahav kera lu ken a na kpishi ga,nahan a mem u
zenden tuv kpa la. [luer ka shimataver i nomsoor gayd,
kera I a tahav u shi zenden ga. Angahar na cii mula
shi tondo avav sha akishi kua izwa-angahar. A zende a
za ica cil tuv mase ilen ye. Nahan imula ngi koron un
v6 a kar hen iya ugen er una ma mngerem. Nyoron her
yo a za hen ate ape ior tema a sén mngerem. Nahan
orya la kaa i va na un kwayan a ya shi a ma mngerem
kundua uniyol.

1'so orya la pine Adan-Wadc tar na hen ape due,
nahan a pase ngula kua iti na. Yilan iti na y6 wanye-
kwaor ugen kav un, nahan ngula gba lamen a na shi
pinen kwase na. Nahan lan un shima a gba henen ape
ngula a kav un kua kwase na la. Tso wanye-kwaor la
vila kwase na er a va ve zua a orvanya. Kwase na van
vo, Adan Wade kav un. Gadia kwasc la lu Shimenenge
Lijam u Adan- Wade lu za u s66r un sha aciu Awua
Atsem la. Ts6 Shimenenge kpa kenger un zutuul yé a
kav, nahan a segha a kuve un ve ember. Hen ape
Adan-Wade nvor la, luiya u Mnenga ter u Organde.
A tsa vea Organde kpernan Shimenenge yor iwer a ya
cii a mouv ye. Do ve u nengen a na kpishi, shi un kpa
saan un iyol a ve. Mouvon u yemen yo ve ver un ghenda

shi ve zamber er a ker ian, un kua kwase na, ve va
zende hen a ve. Nahan wen kpa rumun er una va
iméngo hen a ve a kwase na.

Adan-Wade zende hen sev mbula zanzan nyor
Zaki-Biarn, geriu hen tar na Tongov kpa ior va teen shi
yamen akaa her. Kpa shighe la tuv lu ilen shi angahar
lu nyion un kpishi. Nahan za zulum hen iya u
Anzamber Kuma yd, iyol kera taver un u zan hemen a
zende ga. Anzamber Kuma lu orkwav kua huror u ter
na hen Ngenev hen Ukum. Nahan a kar hen iya u
ngula er una tsa vea na. Er ngula nenge a na yo do
wen, nahan a ngohol un saan saan. Ve tsa hen ate
imongo ve lu lamen zanzan ve yav fefa ga.

Anzamber Kuma pase Adan-Wade akaa wueer

shi tool iyol kaa er, “Ivungu nyor hen tartiv vihi amise a
miu wase, nahan s¢ undu dyako u mimi u gbaadndo
wase la. Se hingir u dondon igbenda i dang kua u
kaven akuraior sha ieren, nahan tar hingir u kenger se
dang a icivir shio”.
Tso a za hemen a pase Adan-Wade ghaaéndo u Tiva
kaa er, “Gbaadndo wase zer dungwa sha swem u yange
uter asev wuha na se yo. Lu ve wuha swem shon sha
mtuhem ma ityou ki Takuruku, ter wase u hiihii la. Lu
Karagbe wuha swem la sha aciu mbavesen cii ken
mule u iveren i hen tar u Swem, cianjiir u yange se
mouv her se va nyor hen tar u se lu ne. Kanahan kpa i
yilan er swem u Karagbe ye”.

“Shighe u se lu hen tar u Swem la,” shi a za

hemen u pasen, “mbavesen nenge a tar u se lu her ne
ken ica u lu gbulumuun nahan u sar ve. Tso ve tese se
tar shon er se va lu her. Nahan lu uter asev mbatsev je
na se tar ne ye. Kpa ve kera lu a agee a vea hemen se u
van hen tar shon ga. Ka nahan ve kaa Karagbe, u lu
sesen ve cii la, wuha swem na se ye. Lu u se dondon
itesen i hen cianjiir u Swem, a hemen se dedo se nyor
hen tar shon. Tahav u sc zua amin ken swem u ve na se
la wase se, nahan se nyor hen tar ne sha igosul se
ngohol u hen akuraior. Er yange se va nyor hen tar ne
kpa swem lu tahav asev sha izouzwa man doshima
kua hanma gbenda u mlu wase; swem lu kurayol wase
sha hanma gbenda. Nahan uter asev sha ikov ikov lu
sughul sha swem bumun un, shi yoon ayoututu u
tesen er se mba tsombor mém ken gungul u
shimaveren kpa imém. Hanmaor wase lu wan shi
kuma icivir hen ugen”.
‘Uter asev yilan tahav u se zua amin hen tar u Swem la
er tsav”’, Anzamber Kuma shi za hemen. “Tsav ka
iwanger i ken vanger man mfe sha igbenda wueer i
dedo kua i bo. Nahan or u nan lu a tsav yo, ka nan zua
a tahav u eren akaa, a bo shin a dedo, a ior mbagenev
ve kav ga. Kpa uter asev eren tsav sha ighbenda i dedo
tsegher, er uter mbatsev lu tese ve sha swem u
Karagbe lu na ve la. Tsav lu ghenda u msertar wase,
nahan ifer lu ken tsav vev u eren ga. Uter asev wuan
shin tamben shin nzuvul a angbianev sha tsavu eren

244



ga. Gadia swem u ve lu sughul shamin la, venda akaa
ne hen angbianev.” Anzamber Kuma shi za hemen na
iwanger pase nahala.

“Tsé er tsav u lu iwanger man mfe kua tahav sha
igbenda i bo kpa y0, uter asev ver tsav sha aciu ior
wueer ga. Tsav lu sha aciu ior mba asema lu ve ker
wang hen angbianev yé. lor mba ieren ve tese ime zuan
a tahav u ken tsav ga, sha er vea gema tsav a hingir
gbenda u ifer gay6. Lu mbavesen tsegher ve fa igbenda
i eren tsav shi ve eren u ye. Ve eren tsav a ihom ken
asema shin iyuhe ga; ve eren mbu u soéron tar u do
tsegher. Yange vanger u wanye a jire tsav kpa
mbavesen ve cir, sha er yev a mee nan u eren tsav sha
igbenda i dang gay6.Ka nahan yange or a hiiinjaidang
man mbavesen a venda a hemba ve yd, ve tese nan
gbenda u zan shin alugbem sha u wan nan ifan. Tsé
vea tesen nan gbenda shon yo, iyange i nan i ngoor
miren ga. Mbavesen lu cian-mbaiorov kua
mbahemenev, nahan ior cii ungwan shi nengen ken a
ve.” Anzamber Kuma shi seer kwadron pase nahala.
Tso a tese Adan-Wade ikav a kaa er, “Wanye ugen lu
lan kwagh kpishi nahan civir mbavesen ga. Nahan
yange igen wanye la za ikdryaren ken toho maa za wua
ikange. Ts0 nguren hiden yo a kohol tamenor hen
gbenda, nahan ngula nenge a ikange la sar un a son.
Gadia lu a tahav u una wua swase iyolna ga. Kpa

wanye la venda u nan un ikange shon, nahan do
tamenor la ga a kenger un ishe kua ifan shamin. Kaa
ken shima er “llu tso! kwagh ugen kpa nger iyol er
ikange". v

A za hemen a kaa er, "Yange igen wanye la shi
zan ikoryaren maa iy6 za nyuma un ken toho. Nguren
hiden hen iya yo shi a kohol tamenor la hen ghenda.
Kpa kunya kor un u pasen wen er iyé i nyuma un, sha
aciu ikange i lu nyume wen la. Kpa tamenor la gema lu
or u soron megh-ku-iyo tsembelee; man hen gbenda
ape ve zua la kpa lu aicigh kila shin kokn-ikpa na. Tsd
wanve la nydron hen iya vo, ngdor ga maa a kpe megh-
ku-iy6 la. Ka nahan ior hingir u éron kwagh kaan er
kwagh ugen kpa nger iyol er ikange ye. Kape yange or
zua a ku iyol i nan sha ieren i nan i dang kua ifan i
mbavesen la.”

Tsd Anzamber Kuma shi kporom a kwadron na
ken hemen pase Adan-Wade er, “Gbaa u tsav ugen lu i
vilan er akombo a soron. Akembo lu iangev kposo
kposo kua wuheyolov. Nahan mbavesen been ior
langev kua wuheyolov sha u soéron eren icigh sha
akombo a élu zan ve ivol la. Ve eren akaa ne ve songon
ilev u van a ndorov sha tom ve. Nahan iyolbeen lu iwan
shin ituhanev ga, kpa lu iaven i hanmaor sar nan u
nyadron shamin yé6. Gadia icivir man tahav kua ndorov
lu kpishi ken iyolbeen sha tsav u mbavesen lu la.
Hanmaor keghen shighe u nan,shi hanmaor civir ior
mba lu shighe ve vo."

“Hen ayange a Tiv lu dondon gbaadndo ve la,”
Anzamber Kuma shi za hemen, “ve lu a icivir shi
akuraior eren sulua sha a ve. Ve lu ken doshima man
izouzwa i sha shimataver kua kwafan a shimaveren
kpa imém. Angbian lu angbian, shi akuraior lu
akuraior. Nahan angbian eren ugen ifer shin iyuhe ga;
shi ortiv ngohol orgen hemban angbian ga. Angbianev
henen akaa imango, shi dede lu icigh ki hemban cii
hen a ve. Angbianev luun ikpan sha ikev 1 mbagenev
ga. Mbavesen lu imaav i msertar, shi ve tesen mbayev
akaa a kper vea war ishom amin. Mbayev lu agee a
mbavesen shi lu ngohol itesen ve. Or mom keren er
nana hemba ityd i1 nan ga. Ityo lu mule u hanmaor,
nahan or luun a mciem iyol hen itydinanga.”

“Kpa Tiv va wundu gbaaondo ve la”, Anzamber Kuma
shi za hemen, “nahan ve gema tsav man akombo
hingir igbenda i bo. Angbianev kpa hingir ulun ikpan
sha ikev i mbagenev. Tsav hingir ifer man iyuhe kua
sendetyo man dang sha igbenda wueer. Nahan ior
hingir u tséron kua u keren ulun tsav sha apera, man
u nzuvul a angbianev sha ifer kaan er ka tsav u eren.
Tso6 maa ior ascv hingir ulun a mciem ivol hen ityod ve;
sha aciu or kera rumun a orgen hunde shima ga.
Akombo kpa hingir kpenga u eren u mimi ga, nahan
ior hingir u duen a akombo a sha anyighe er ve so la.
Mbavesen kua itesen ve kpa kera lu kwagh u injaa hen
shigh ki mbayev ga. Iyolbeen hingir iwan kua
ituhanev, nahan mbayev hingir u kenger mbavesen er

ka ior mba vihin tar yé. Ts6 mbavesen mba nengen
akaa ne vo do ve ga; nahan ve venda u tesen 6nov kua
angbianev vev tsav u sumsum. Shi mbavesen aséndo
kpuer tsume a inja ve sha tsav u eren.”

“Tsd er mba ve lu yaren ken itiev i shawon venda,
sha aeren ve, u ngohol ikyav mbitomov hen mba ve lu
kurun la yo, ve nydr ken itiev shon avuve. Nahan ikov i
kiriki lu va hingir mbavesen a gbaadndo u Tiv shio. Ve
kera lu a tsav u uter la ga, lu ifer man iyuhe kua
sendetyo man dang ve mase tilen shamin ye. Lu akaa
ne kpa ve lu vesen ker a mlu ve, nahan icivir man
tahav kera lu ken a ve ga. Ka lun nahala yo, anzuvul
maa nyor hen tartiv sha ighenda wueer. Angbianev
hingir u néngon itiav -ayolave, shi koron mbagenev
hingir ikpan nzuvul a ve. Tsé maa se hingir ulun
dyerev sha igbenda yase, nahan tar hingir u kenger se
a icivir shio. Aeren ase kera nga tesen icivir ga, nahan
ior mba ngohol se sha mlu wase u he ne.” Anzamber
Kuma shi kporom a kwadron na pase Adan-Wade
nahala.

Adan-Wade nenge a mimi ken akaaoron a Anzamber
Kuma la: shi nenge er ka dyako je ngula lu nan un ye.
Uter-mbatsev kpa kaa er dyako u kwabron ka
hwembe-mnger, nahan ngu uman ken or u kwafan alu
ken a nan ga. Adan-Wadc kpa nenge er dyako u ngula
lu nan un la, lu dyako u una de a hungur un ga. Gadia
a hii u zuan a iwanger sha zayol mba wen kpa nenge

amin hen tartiv lu vihin un y6. Hegen y6 a kav igbenda
i Tiv undu ghaaondo ve, nahan ve hingir dyerev sha
mhen man aeren kua igbenda ve. Tso a pine Anzamber
Kuma er lu hiive Tiv undu dyako ve u mimila.

“Ka mve u nasera man tom kua itesen na hen
tartiv", Anzamber Kuma sase 6ron nahala u pasen un
kwagh u pine la. Tsd 6ron nahala y6, a kule Adan-
Wade ivav ken shima sha akaa wueer. Kuza u wen za
kpa yevese lu hiden, naakaa u nasera lu gbidye ngo na
shamin, man akaa a huror na Kunde Ager pase un hen
tashan u Makurdi la cii va un ken shima. Nahan sase
un ken shima a so u fan hen ngula igbenda | nasera
mee Tiv ve undu gbaadtndo ve y6."

“Nasera va ngohol tar ne sha sanker u hingir sha
ikev na, nahan ngu erentahav shaaveseerasoyo. Er
wen nyor hen tartiv man kav msertar wase gaya, gema
se na sha ikev i ator a akuraior wuewue ve lu nengen
sha a vese. Vegher ugen lu sha ikev i Tor Jukun hen
Waka, ugen sha ikev i Tor u shin Udam hen Obodu
man u ugen sha ikev i Tor u Lafia. Tartiv kera lu jindir
mom sha ikev 1 mbavesen ga, u hingir sha ikev i
akuraior a mlu ve lu kposo a mlu wase y0.” Anzamber
Kuma hii u pasen Adan-Wade er anzuvul a hen tartiv

1u hii sha mve man tom unasera yo.

“T'sé se mba lun sha ikev i akuraior yo do se ga,
nahan uter asev venda msertar la. Nahan nasera shi
hide avese se hingir jindir mom sha tseneke wase. Kpa
u hiden lun iméngo la, se kera hide gbilin ga. Onov
asev vande sasen u ngohol aercn wuewue kua tsav u
sha ifer hen ior mbela. Ve ngohol kor u tumbun kua
ishol i kpehen man kurayol u sha akombo a eren hen
akuraior. Shi ve ngohol ifer i koron angbianev ikpan
kpa hen mbela. Igbenda ne cii lu i sendetyo shin ifer
hen angbianev. Tartiv shi ngohol msertar ulun a tor
hen akuraior sha tom u nasera; shi ngohol igbenda
igen i dedo ga hen a na. Tso ka wea 100 or kwagh yo u
tume amin toho, nahan Tiv kpa tume toho a ieren ve
sha akaa a ve ngohol ken won la. Ior mba ve lu ator la
hungur a ieren i uter nahan ve lu soron tar sha akpa
kera lu sha ighenda i gbaadéndo u Tiv ga; shi mbayev
kera lu pinen mbavesen akaa shin keren iwanger hen
mbela sha tom ve ga. Ve zua a mfe ve hen akuraior kua
nascra nahan kuma ve. Ve kera so u ungwan itesen i
mbavesen ga.” Anzamber Kuma shi za hemen u pasen
mvihi u tartivkaa nahala.

Wade, ter u Adan-Wade, kpa Anzamber Kuma pase er
zayol nav hen anterev nav kua itydo na lu sha u
agumaior ngohol igbenda i akuraior la. Wen lu mém
ken ior mba mbavesen tindin hen Tor Waka, un u
nengen sha veghertar u Tongov kpa lu ker la. Nahan lu
hen ior mbela ngohol acren kua igbenda igen lu

dondon ye. Kpa aeren kua igbenda la lu kposo a mlu u
Tiv. Mlu u Tiv rumun er or a hemba ilyo i nan shin
nana nzuvul a anterev mba nan ga, Kpa ior mbela vo
tor ve hemba cii, nahan nzuvul a ve shi kighir ve u eren
shimana,

Tso shi a pase Adan-Wade er lu hen Waka kpa
ter na Wade zua a iti 1 'Kur' la ve, 'Kur' lu or u hemen
itiav ken zwa u ior mbela. Nahan er Wade ungwa iti la
do un shiva lu or u hemen itiav hen nongo na vo, a too
iti shon u kaven ieren i ior mbela. Pasen nahan vo,
Adan-Wade kpa wanger un sha gbaa u ior yilan ter na
er Kur Wade la. Gadia ungwan iti la kpa kav inja na ga.

Anzamber Kuma shi za hemen a kwaoron kaa
er, “Itesen i nasera hen tartiv lu gheev kpishi hen a
vese. [tesen na nyiman tsav kua gbaaondo wase sha
igbenda igen. Nahan agumaior sase ngohol itescn la
kua igbenda igen i dang hen nasera u seer sha i ve lu
ngohol hen alkuraior la. Tso vor u nasera 166 hen tartiv
sha tom man itesen na la, mende vese samber hen
tartiv vihi amise a mlu wase. Tartiv maa hingir ulun
ken ifan i uter, sha aciu nasera nzuvul a vese se hembe
swem u itesen 1 uter mbatsevla.”

Tso Adan-Wade gema pine ngula ghenda u Tiv a kar
shamin, ve vea due ken ifan i uter kera y6. Wen iyolna
kpa akaadron la kange un sha igbenda igen. Nahan
ngula gema kaa er, “Saa se hide se hii hen ape nyen se

undu mlu wase la. Se ngohol swem una lu myerem
man tahav asev ken asema man ieren er nyen vande
lun la. Nahan se bumun swem, shi se yoon ayoututu
ulun gungul mém ken doshima man izouzwa kua
tahav man u yangen inja i dang hen a vese. Mbavesen
vea suwe mbayev ken jime sha itesen i mimi, shi
mbayev vea ngohol itesen shon hen mbavesen. Aluer
se er nahala yo se wua anyigdr ua va vihi se amise la;
nahan se due ken ifan i uter”.

Kpa shi Anzamber Kuma pase er, “U se hiden
dondon gbaaéndo wase yange se u ngohol igbenda i
dedo man i mimi hen ior mbagenev ga. Shi yange se u
undun mlu man igbenda yase i hegen i hingir a
injashio la ga. Gadia mfe seer hen ior sha hanma sev,
nahan ka keng vea musan igbenda ve igen kua mhen
vev je kpa. Kpa saa vea ngohol hanma kwagh sha
imaav i gbaadndo u alu tsav kua tahav vev la. Aluer ve
er nahala gayo, vea tsume sha igbenda i mlu ve. Nahan
se Tiv kpa saa se ngohol igbenda i nasera kua i
akuraior, shi se lu musan igbenda yase, sha imaav i
gbaadndo wase la.” T'sé masen tan iwanger nahala yo,
maa ve yav u keghen sev.



43. ADAN-WADE HIDE DEDO VEO!

Ka kuman ken use ikyegh ngi hiin u tungwan vo,
Adan-Wade kpoul Anzamber Kuma nder un. Ngula
nderen y0 a kaa a na er un so u nyoéron hen iya sha
dindeer, nahan una kegh er sev u av man una yem ga.
Kpangula kaa er a de sevu av kasev ve na un mngerem
ts6 una yem. Kpa a venda er torov un ken shima yum,
nahan ngula a de una gba yemen tsé. Nahan ngula
mase kaan a na er a za dedo, kpa a ker ian a va hen a
na vea kwase na una ember ve . Un kpa rumun er una
er nahala kpeer je.

Adan-Wade aser sha gbhenda yo a shir shiuna,
pever un ken vanger a ember sha ighenda wueer. Kera
zaun iyol er a va kér un una hide hen kuza ga. Nahan a
ember ken shima er un lu nomsoor yo. Tso a gba kaan
er ka ibumecor shin oruhwe kwagh ka a hemba nan fele
ye. Kpa or u nan tsongo ken shima kua sha ieren
kwagh hemban nan fele ga. Ayange a tsa hen Ibi la kpa
a nenge er wase un nahan do un; shi iméngo na i
teman vea Anzamber Kuma lu dyako u vesen kpishi.
Kpa kwagh u hemba doon Adan-Wade lu sha aciu una
nenge a kwase na hen sev mbula. Nahan taver un ivol
shi imanger va Kken a na, a lu yemen sha kume u or u
nan lu nomsoor ken shima kua sha ieren vo. A gese
uwegh a pev tsumbul u godo na hen ape a kange ikyav
mbi Mallam Salihu Maimageni na un la. Kpa ikyav

mbila lu her, kwagh nzuvul shamin ga. Tsé a kporov
hough shin iker a mena ijer, a hii imo a gba gheren
telen kwase na. lember na ngee gande hen shighe la.

Er lu gberen imo yemen la, ikyegh lu y66n angwe
pasen er sev luvan y6. Aungwanahan doun aseakaa
er, “Ikyegh ne fa kwagh ts66! Ngi ember er m hide kuza
dedo y6.” Gadia ken ato na hen shighe la y& ungwa
ikyegh lu kaan er, “Adan-Wade hide dedo veoo, hool
Adan-Wade hide dedo veoo, ho6!l” Nahan a gbakaan a
ikyegh la er ka mimi un hide dedo, ityou kpa nande un
ga. Hen shighe la angahar kpa kera lu nyion un ga, sha’
aciuiemberilukenanala.

Tsb a za nydr hen iya u Tsegba Nor kpa jor lua -
nder ga, nahan do un u nderen Tsegba ga. Nahan a kar
a gha yemen a iember ken shima. Fa dedo shighe u ior
a va nder yo, a kpiliv ve iyol u nengen a na. Nahan a
kaa er nomsoor gbem bulun ior sha ieren na. Ka
nahan ior ka ve lu a mciem iyol sha a nan ye. Tso a
umbur er lu un vande bulun kwase nia hen ate shighe
u ngula luwuan uwua, nahanun kav doshima u ngula
sha a na. Shi a umbur er yange un er nahala a na ken
itiev maa un véso wen yd. Nahan lu nengen er un lu
bulun mbaihomov nav hen sev mbula, una fa kwagh u
lu zan iyol ve akurashe tese un ken mnyam-ma-cier la.

294



Tsd duen shin huaya y6 a ungwa ikunguv lu
eren imo sha wuna kaan er, “‘Adan-Wade nguum!|
Wade nguum! Wade nguum!!” Nahan do un a sér godo
a cir iyol, a kér igundu a var er ka ingyer y6. A nguum
igundu er ikunguv lu zamber a na la. Saan un iyol a
umbur atsam a kasev telen un shighe u lu ken igha na
la. Nahan a rumun a kasev mbela er mimj Jjeunlulyan
ga; gadia zendenya kpa lu eren shiada sha a na
nahala.

44, SHIDO AGENA YEM

Shighe u Adan-Wade mouv hen Ibi dindeer u
zendan mnyam ma cier un la, kwase na Shido Agena
kegh un vér nahan mouv u yemen. Lu yemen zende u
una kera gema ashe jime gayo. Gadia yange i nom na
lu wan ago iyol hen Ibi u va néngon iyongo na la,
mbaihomov nav per ihongo la zulum u vea er shimave.
Hen tar na Shitire kpa ter na Agena maa wuna-poor
bee, lu masen keren ayange ken shima una yila itydo na
vea za nenge sha wuna shon. Kpa lu u una gba veren
ayvange ga, saa a va na Yakevekeve ikom una bee tom
na. Hen noov nav kpa anterev lu nengen er wanye
tsuuan mhoonom-ma-anyam ga, kpa Adan- Wade cia
ga tsua yo una nenge a bi.

lor kpishi mba anterev lu so er vea wua a huwa
ikpaor amin Iu war sha ayom a ankurce tese ve. Shido
kpa ian Ju i una war ulun sha wuna u ter na la.
Mbaimev huwan ikpaor sha or u nan lu a ihoulov iyol
gavo. Nahan vange vea tsegha or kpa sha kwawan u
ankurce yo, nan tsever ityou-ki-howe shin ilu
ihonguhar. Tsé nana hingir ulun a ihoulov iyol yo,
anterev ve de nan ve ker orgen u nan lu a ihoulov gayo.
Kpa er anterev lu kenger Adan-Wade dang yo, ve kera
tese un ayom a kwase na una parev ulun sha wuna u
ter na la ga. Tsé er lu wanye yo fa ayom la ga, nahan lu
a inongon er terkem na lu hen la ga.

Hen sev u Mallam Salihu Maimageni lu kamen
Adan-Wade sha ghenda u mbatsav la tuv mbu ilen yo,
Shido nydr u yaven tsuar er lu vanden eren la. Tso a
iliv icul u veren ikav una fa shighe u nom na una hide
kuza. Oron atsul shon yo, a lu akundu-ahar gher kar
ataan-kar-ahar, Nahan a shir shima, vanger heem un.
U nom na lun uma akperan kera lu ken a na ga. Gadia
zua a orgen u za kuza sember hiden, nahan ngula pase
un kwagh u nom na. Kpa a fa a lu amin ken shima,
nahan er ior lu 6ron er nom na kpe la kera za un iyol
ga.

Ts6 Shido oron atsul la yo a kaa ken shima er:
mase shin uwer mém kua ayange kpuer tsd nom na a
hide. Nengen y6 alaghga shighe u ngula una hide la
una mar wan, nahan do un a sén er wan na u hiihiima
alu u nomso. Kpa sharen la tahav nav lu shamin ga,
nahan a kera za hemen a mhen la ga. A shi a kimbiru
oron atsul la, kpa a lu di kwagh mom tso er ashen la
nahan. A za hemen u numben a kwarhonon la oron
atsul shon shi kimbir. Lu henen akaa wueer ken
shima er lu numben a kwarhonon la yo.

Shido umbur shighe u nom na lu s66r un la, kuaer un
so wen kpishi kpa un lu yeren sharen na y6. Nahan
hém un a sc er kasev ka ve nzuvul a nomso, shin ve na
nomso shimanyian yum yo. Shi a umbur yange i ngula
za kohol un hen ate u wuan uwuala. Shighe u ngula za
kohol un ken itiev la kpa a umbur. Icivir i nom na tese

hen a na er voso un la kpa a hen shamin. Yange i
adugweri kor nom na la kpa a nenge a foto shon ken
shima. laven mbela cii lu mba vea hungur un ken uma
na ga. A hii er una gber ken shima imo igen i nom na
yange soor un amin, kpa a fatyd u umbur imo shon
voul ga.

Ts6 shi a hen sha kwagh u wuna-poor u ter na
maa la. lor lu vanden telen un sha kwagh u wuna shon
cii voso nom ye. Kpa a hen er myohom va lu ken a na
nahan a kera lu nahala ga. Shi a umbur ngdé na kua
doshima u lu amin sha a na, nahan a kaa er "ngd
hemba ngun a iwasen hen wan a ter”. Nenge er ngo na
una fatyé u tdmon ku sha a na ga. Kpa ter ka a yem u
keren shagba a hungur a doshima u wan. Hen shighe
la sar un u nengen a ngd na, nahan a kaa er a kuma u
una mar tso ngula una va. Tsé a mouy a tsar ayia a
bugh akwati a dugh tagude u ngdé na va na un yoé.
Gadia er i kér nom na la, ngé na zenda fele va nenge
un. [luer ka usu u hen ijiir gayo, ngo na ma yem a naer
a za mar sha ikev na. Tso a zer tagude la sha iker a
kenger iyolna ken jingi. Nahan do un a se a kaa er,
“lyuaihembanciikaingékaanawanla.”

Tso Shido va yaven yo, mnyam cier un a nenge deda u

iyou na bugh lu ivegher. Nahan iwanger sen sha a na

shi a nenge or kende shiliv lu semen jighlii hen ape a

yav la. Shiliv kula lu a atsuwe shamin. Nahan cier un

ivol a gba vaan ken mnya vilan nom na. Vanderenyb a

kav er lu akurashee lu nzuvul a na. Kpa cier un iyol a
mouv a tema sha a gba henen inja i mnyam mela. Hen
shamin gbem je, kpa vande veren mnyam-ma-cier nav
ikav ga, nahan a fa inja i mnyam mela ga. Ts6 a gba
témon nom na ken shima. Lu nengen er ngula una lu
her ma a kav mnyam mela. Nahan a kaa er sha er un
kav nom na yd, una ungwa mliam nam una zenda fefa

ava.

Sev mbu aven ka kuman u ior a zende ken won

y6, Shido tdd ishawa er una za kese mngerem shin ijér.
Lu henen er un mouv fefa ga, nahan kasev mbagenev a
vande za kesen mngerem nahan ijor a hundu. Hen
shighe la lu inyom nahan mngerem lu can u zuan
amin. Karen er ina due za'pendan nguhar ken won ya,
igbinde gber un sha ihonguhar-tamen ken iyan.
Nahan a ngor, shima na sen teng gba shin uya. A kav
mnyam-ma-cier ken uma na Ta hiihii. Nahan a haa
mliam sha ashe gbuar, a hen akaa wueer, avaa. Gadia
shawon kpire un ma'a u shighe na kuma.
Ayange ahar cii Shido lu'vaan yilan nom na, Gadia er
lu iyav kpa y6, megh ku i tume un amin la zende fefa
ngohol awambe na.lkav kera Iu i una war megh kula
ga.Hanmaor hen iya la lu henen er sev a av un ga.
Nahan ve va kohol hen ate ape a lu vea Kwen la. Kunya
kor ve nahan ve lu kpiliv iyol ken asema er mbatsav ve
lun a mhé6nom sha or gayo.

Ve nenge er mbela lu wuan Shido lu voul ga.
Nahan shighe u Adan-Wade lu van ken gbenda ember
sha igbenda wueer la, kwase na Shido Agena kohol iyol
bee uuna yem. .

Kwen iyolna kpa lu ken shimavihin. Shima vihi
un tsung er Shido doésul shigh u yemen keng la. Lu
zamber a anterev nav er vea rumun yo, Shido lu ku ve
ga;shi tsav kpa lua ya a ve ga. So er kwagh u anterev lu
er a Tagude la a kimbir ga. Gadia kpehe ishol ken
shima naikoér anterev nav sha kwagh shon. Lu henen
er ka ithom i anterev nav a Adan-Wade la, ve so er vea
tume un i kor mtemam ye. Tso er Adan-Wade kpa lu
her gay6, shima vihi Kwen je kondo. Nenge er ior vea
kaa er ngula lu her gayé un nenge wen sha kwase ga.

Ka tamber yo Shido kende yila nom na er,
“Adan-Wade! Adan-Wade!!” Kpa umbur er ngula lu her
gayo a tool iyol a kaa er, “Wuul! Adan-Wade nomom! U
kende kwase wou a orkuran shio, nahan wea hide kpa
u nenge a na ga!” Kaan imo la yo a shir shima lu masen
songul shin iker. Ngula kpa ica gba ga tsd maa a
mem.lor mba ve lu her cii kondo ve iyol. U vaan kpa
gande, u eren nena kpa lu ga. Ve tema ving a kwagh u
vea er shio.

Shighe u Shido kende yila nom na la, Adan-Wade lu
van u nydron sha tembeya. Nyoron yo6 a ta ashe a
nenge a ior kase hen ate u Kwen, nahan shima ta un

kwe a za her. Za nyoéron ken ate yo, ior mba ve lu hercn
ger mliam gba vaan. Fese nahan a ta ashe a nenge a
kwase na yav gbedaar lu hen gambe. Ku wa un lijam
gande u poson. Nengen a na yo a tile, shima tondo un
teng sen shin uya a hingir livaar. Mhen nav yevese
undu un nahan a hingir pusaar, a kera fa kwagh u lu
ker ga. Ikyav mbi lu amin kua godo u cir iyol la, osul
haa hen nya ape a tile la. Gadia shange-alomade na
osul gba ape una 160 ga.

Er Adan-Wade tile nahan la, shighe kar kpa a fa
pa. Kpa ka tamber yo mhen nav kporom kohol un,
nahan a shir shima shi a bon ashe sha kwase na. A
kenger un zulee, ashe kpa lu perev ga; shi mliam kpa
ma lu duen ga. Shido Agena yav lu hen gambe eretete,
anzdér lu sha ityouw nav mughul mughul, ashe lu
gbaveraa er lu yaven una va kighir a mouv y6. Iyav u
sha iyoljiren na lu kera dendoor, zulum u maren; shi
iyol na kpa lua ndohor ga.

Ts6 mhen mba Adan-Wade mba va kohol un y6, a hen
akaa wueer a pine shima na or u nan too iguve wan
sha aya la. A hen sha can na i yan er lu zendan mliam
ma kwase na van ken gbenda la; shi a hen sha thom 1
kase un kua kwase na hen anterev nav. A umbur
kwaoron u Shimavihi Gbaka kua mnyam ma cier un
hen kuza la. Nahan shima tesc un hen ape i1 ker ivaan

la va ta kwase na yo. .

Tso a shiriv a_tema hen gambe ape kwase na lu
la. A kér unityou a penda sha ikum, a kenger un zulee:
a hen akaa wueer kua ago na a wan u va néngon itiav
aciu kwase na. Hanma kwagh hingir gbilin. A kende a
vila un er, “Shido Agena! Shido Agenal!!” Kpa mvengese
lu ken kwase na ga. Nahan a jingir ityou, a nyuma
ithowe 1 hembe kpa a fa ga. Ts6 a gba wura ken ashe
gbulututu a n66. Ngé na lu vande eren nahala; un
iyolna kpa lu vande eren nahala; man Shido Agena
kpaluvande eren nahala.

Shido Agena, Kumashe, kwase u Adan-Wade,
yem! Yem tar u alugbem shin ape iyange i duen ga la.
Iyange na sase u miren sha aciu anyigér u nyér hen
tartiv vihi amise a mlu ve la.

